
لەبری پێشەکی:

ــزی  ــەرج بڕەخســێنرێت، هێ ــەر هەلوم ــە... ئەگ »گۆشــەگیریی بەردەوام

تیــۆری و پراکتیکیــی ئــەوەم هەیــە ئــەم دۆخــە لــە زەمینــەی پێکــدادان 

و تووندوتیژییــەوە بگوازمــەوە بــۆ زەمینەیەکــی یاســایی و سیاســی«. 

عەبدوڵڵا ئۆجالان
٢٣ی تشرینی یەکەم ٢٠٢٤
F گرتووخانەی ئیمراڵی جۆری 

جەمیل بایک

سیاسەتی میتینگەریی 
و ژینوسایدی مۆدێرنیتەی 
سەرمایەداریی و
ئەرکەکانمان

سیســتەمی مۆدێرنیتــەی ســەرمایەداریی تووشــی قەیرانێکــی مــەزن 
هاتــووە. ڕۆژهەڵانــی ناوییــن لــە ژێــر کاریگەریــی ڕووخێنەرتریــن 
دەرئەنجامەکانــی ئــەم قەیرانەدایــە. ئــەو شــەڕەی ئەمــڕۆ لــە ڕۆژهەڵاتی 
ناوییــن گێــژ دەخــوات، شــەڕی جیهانــی ســێهەمە و گەلانــی فەلەســتین، 
ئــازار و چەرمەســەریی  لوبنــان و کوردســتان، زۆرتریــن ئێــش و 
لــە ڕووی جیۆســتراتیژیی و  ئــەم هەرێمــە  ئــەم شــەڕە دەکێشــن. 
هێزەکانــی  وادیــارە  هەیــە،  زۆری  گرنگییەکــی  جیۆپۆلیتیکییــەوە 
مۆدێرنیتــەی ســەرمایەداریی دەیانەوێــت کێشــەکانی هەرێمەکــە بــە 
شــەڕ چارەســەر بکــەن. هێشــتا دیــار نییــە ئــەم شــەڕە چەندێــک درێــژە 
دەکێشــێت و چ ڕەهەندگەلێــک لەخــۆ دەگرێــت. دەســتپێکردنی شــەڕ 
ئاســانە، بــەڵام کاتێــک شــەڕ دەســتی پــێ کــرد و کاریگەریــی لــە ســەر 
هەرێــم و جیهــان دانــا، ئــاوا بــە هەمــان ئاســانیی کۆتایــی پــێ ناهێنرێــت.

مێــژووی سیاســەتەکانی مۆدێرنیتــەی ســەرمایەداریی لــە ســەر 
ڕۆژهەڵانــی ناوییــن بــە گشــتیی و کوردســتان بــە تایبەتیــی، بــۆ زیاتــر 
لــە ٢٠٠ ســاڵ لەمەوپێــش دەگەڕێتــەوە. لــە ســەردەمانێکدا دەوڵەتــی 
فەڕەنســا بــە پێشــەنگایەتیی ناپلیــۆن ویســتی لــە ڕێــی میســڕەوە بێتــە 
ڕۆژهەڵاتــی ناوییــن، بــەڵام ئــەم هەوڵەیــان زۆر ســەرکەوتوو نەبــوو. 
   )Waterloo)پــاش ئــەوەی بەریتانیــا لــە شــەڕی مەیدانــی واترلــوو
تــا ڕادەیەکــی زۆر پەتــی کۆنترۆڵــی  ناپلیــۆن هانــی،  بــە  شکســتی 
ئەورووپا و ڕۆژهەڵانی ناویین و جیهان کەوتە نێو لەپی. هەربۆیە لە 
پێنــاو بەردەوامیدانــی ســەقامگیرانە بــە دەســەڵاتی خــۆی لــە هیندســتان 
و ڕۆژهەڵاتــی دوور، پێویســت بــوو ســەرەتا دەســەڵاتی خــۆی بــە 

ســەر ڕۆژهەڵاتــی ناویینــدا بســەپێنێت. چونکــە ئــەم هەرێمــە لــە بــواری 
ڕێگــەی دەریایــی و وشــکانییەوە پێگەیەکــی ناوەندیــی هەبــوو. لــەم 
ڕووەوە پێگــەی جیۆســتراتیژیی هەرێمەکــە گرنگییەکــی مەزنــی هەیــە.

نــەوت و گاز چەرخەکانــی مۆدێرنیتــەی ســەرمایەداریی دەگەڕێنــن 
ــە هــۆی ڕاکێشــانی ســەرنجێکی  ــەم ســەرچاوانە بووەت ــی ئ و هەبوون
زۆر بــۆ ســەر هەرێمەکــە. بــە هەمــان شــێوە، چڕوپڕیــی ژمــارەی 
ــراوان و  ــی بەرف ــە بازاڕیک ــە ببێت ــردووە هەرێمەک دانیشــتووان وای ک
گرنــگ بــۆ کاڵاکان، بــە تایبــەت چــەک و تەقەمەنیی. لە هەر دوو شــەڕی 
لــە ڕووی دابینکردنــی پێداویســتییەکانی مۆدێرنیتــەی  جیهانییشــدا، 
ســەرمایدارییەوە، هیــچ لــە بەهــای ئــەم هەرێمــە کــەم نەبووەتــەوە. 

ــدا کــرد. ــن گرنگییەکــی زۆرتــری پەی ــن بڵێی ــەت دەتوانی تەنان

ڕۆژئاوا هەرگیز دەستی لە حیساباتی خۆی بۆ دەستبەسەرداگرتنی 
ئــەم هەرێمــە هەڵنەگرتــووە و ڕیشــەی ئــەم حیســاباتە بــۆ ســەردەمی 
شــەڕی خاچپەرســتەکان دەگەڕێتــەوە. ئەورووپــا لــە ڕێــی مۆدێرنیتــەی 
ســەرمایەدارییەوە خــۆی بەهێــز کــرد، هەمیشــە بــە نوێکردنــەوە و 
خاچپەرســتان،  شــەڕی  ســەردەمی  حیســاباتی  ڕۆژانەکردنــەوەی 

هەوڵــی داوە هەژموونــی خــۆی بــە ســەر هەرێمەکــەدا بســەپێنێت. 

لــە هەرێمەکــەدا دوو ئیمپراتــۆری میتینگــەری گــەورە بــە نــاوی 
ئێــران و عوســمانیی هەبــوون، کــە لــە هــەوڵ و تەقــەلای مانــەوە و 
لەسەرپێمانەوەدا بوون. هێزەکانی ڕۆژئاوا لە سەر بنەمای سیاسەتی 
دەبوونــەوە.  ئیمپراتۆرییەتــە  دوو  ئــەم  نزیکــی  زاڵبــە‹  و  ›پەرتکــە 
ــان وەک  ــەم دوو ئیمپراتۆرییەتەی ــواری ســتراتیژییدا ئ ــە ب ــا ل هەروەه

بازاڕێــک بــۆ ســاغکردنەوەی هەناردەکانــی خۆیــان و ســەرچاوەی 
هێــزی کاری هــەرزان و کەرەســتەی خــاو (مــاددەی خــام( بینیــوە. 
چونکــە ئەگــەر ئەمانــە نەبــن، هەژموونیــش درووســت نابێــت. لــە کاتــی 
پێویستیشــدا هێــزی ســەربازییان بــۆ وەشــاندنی گــورزی مەرگبــار لــە 

ــاوە. ــەکار هێن ــە ب هەرێمەک

هەڵبەتــە نــەک تەنیــا بەریتانیــا، بەڵکــوو هێزەکانی تری وەک ڕووســیا 
و ئەڵمانیا و فەڕەنســاش بۆ دابەشــکردنی ســەرچاوەکانی ئەم هەرێمە، 
شەڕیان کردووە. ئەم هێزانە چ بە شەڕ و ناکۆکیی و چ بە پەیوەندیی 
نێوانیــان بێــت، تەنیــا بــە سیاســەتکردن لــە ســەر دەســەڵاتی ناوەندیــی 
ــە بەســەندەیان نەکــردووە، بەڵکــوو سیاســەتیان  ــەم دوو ئیمپراتۆریی ئ
لــە ســەر ناوچــە جیاجیاکانــی ژێــر دەســەڵاتی ئــەم ئیمپراتۆریانــەش 
کــردووە. بــە گواســتنەوەی زۆر سیســتەماتیکی تەکنەلۆژیــا، هێــزی 
چــەک، فەرهەنــگ و هونــەر، مــۆد و هتــد... بــۆ ناوچەکــە، هەوڵیــان داوە 

هەژموونــی خۆیــان دامەزراوەیــی و ماینــدە بکــەن.

بنەڕەتــدا  لــە  ئارمانجــی ســەرەکیی سیاســەتی پەرتکــە و زاڵبــە 
دابەشــکردنی هــەردوو ئیمپراتۆرییەتــی هەرێمەکــە بــووە بــە ســەر 
دەوڵەت-نەتــەوەدا. بەمشــێوەیەش هەرێمەکــەی لــە ڕێــی ئــەم دەوڵەت-
نەتەوانــەوە بــە خۆیــەوە گــرێ دا و دۆخێکــی وەک نیو-کۆڵۆنیاڵیــی 
بــە  گەشــەدان  بــە  هێنــا.  ئیمپراتۆرییەتەکــەدا  هــەردوو  ســەر  بــە 

دا. تێــک  ســەرمایەدارییش هاوســەنگیی ژینگەیــی 

ــە  ــەر ئاپــۆ سیاســەتی مۆدێرنیتــەی ســەرمایداریی ســەبارەت ب ڕێب
ڕۆژهەڵاتــی ناوییــن بــەم شــێوەیە دەخاتــە ڕوو: »دەوڵەت-نەتەوەکانــی 

ڕۆژهەڵاتــی ناوییــن لــە میانــی شۆڕشــەوە درووســت نەکــراون؛ بەڵکــوو 
ئامانجــی  کــراون.  درووســت  هەژموونگــەراوە  سیســتەمی  لەلایــەن 
ســەرەکیی ئــەو دەوڵەتانــە خــۆی لــەوەدا دەبینێتــەوە کــە بــە نــاوی 
سیســتەمەوە بــە توندتریــن شــێوە گەلەکانیــان بچەوســێننەوە. لــەو 
بــوارەوە ســەرکەوتووش بــوون. هەمــان پڕۆســە لــە سەرانســەری 
جیهانــدا بەڕێــوە دەچێــت. ئــەو ڕژێمــە داگیرکارییانــە لــە ژێــر ئــەو 
دۆخــە کائیۆســییەدا شــاراوەن کــە لــە خۆرهەڵاتــی ناویینــدا قــووڵ 
بووەتــەوە و تەنیــا لــە میانــی کارەســاتەوە بــەردەوام دەبێــت. لــە کاتێکــدا 
ڕووداوەکانــی چاخــی ســەرمایەی فینانســی نیولیبراڵیــی دوایــی هەمــوو 
گەلانــی ناوچەکــەی مەحکومــی بێکاریــی کــردووە، ســەرچاوەکان لەنــاو 
دەبــات و کۆتایــی بــە ژینگــە دێنێــت، ئــەوا چاکتــر درک بــە ڕاســتیی 
ــە  ــژەی سیســتەم ک ــەو توێ ــە ســەدا دەی ئ ــە دواشــیکاردا ل ــن. ل دەکەی
پــارە بــە پــارە قازانــج دەکات و باڵادەســتیی خــۆی بــە ســەر ژیانــی 
کۆمەڵایەتیــی، ئابووریــی و کولتوورییــدا ســەپاندووە، بــۆ شــاردنەوەی 
باڵادەستییەکەشــی بــەردەوام فاشــیزمی میللیگەرایــی و ئایینیــی لــە 
ڕۆژەڤــدا دەهێڵێتــەوە، ئەمــەش ســەلمێنەری گەشــەکردنی وڵاتــان و 
ســەربەخۆیی نەتــەوەکان نییــە. کاتێــک گــەلان لــە کارەســاتبارترین 
ســەردەمی مێژوویــی خۆیانــدا دەژیــن، دواپاشــماوەکانی کولتــووری 
کۆمەڵگــەش لەنــاو چەرخــی دەوڵەت-نەتــەوەدا دەتوێنرێتــەوە. گوایــە 
ــە  ــی ل ــەڵام ماڵئاوای ــە کەســییەکانداین، ب ــە ســەردەمی مــاف و ئازادیی ل
دواپاشــماوەی کەرامەتــی تاکەکــەس دەکەیــن. کاتێــك دەســتەواژەی 
ژینۆســاید شــیکار دەکەیــن، ئەگــەر بــە گشــتیی تاوتوێــی بکەیــن و 
ســەرکەوتوو  دەتوانیــن  بگەیــن،  سیســتەماتیکەکەی  ناوەڕۆکــە  بــە 

ژینۆســایدی  بــە  گوتــەی »تاقانــە« ســەبارەت  بایەخــەوە  بــە  بیــن. 
یەهوودییــەکان بــەکار دەهێنرێــت. بــەڵام ڕاســتیی پێچەوانەکەیەتــی. 
لــە سیســتەمی مۆدێرنیتــەی ســەرمایەدارییدا ژینۆســایدی »تاقانــە« 
بوونــی نییــە. لــە هــەر کۆمەڵگــە، گــەل و دەوڵەت-نەتەوەیــەک کــەم 
ــڕەوی  ــەی پەی ــە میان ــان ل ــگای باســە. هەندێکی ــان زۆر ژینۆســاید جێ ی
جەســتەیی (کۆمەڵکوژیــی جەســتەیی( جێبەجــێ دەکرێــن، زۆربەشــیان 
دەکرێــن.  جێبەجــێ  پەردەپۆشــکراو  و  کولتووریــی  شــێوەیەکی  بــە 
ــە  ــەت ب ــی، بەڕێوەبەرایەتیــی و زهنیی ــژوو، ئابووری ــە مێ بێبەشــکردن ل
لانیکــەم هێنــدەی ژینۆســایدە کولتووریــی و جەســتەییەکان بەکاریگــەر 

و بێبەزەییــن.١ 

مۆدێرنیتــەی  هێزەکانــی  سۆســیالیزم،  ڕیــال  ڕووخانــی  پــاش 
جیهانــی  شــەڕی  ئێــراق  ســەر  هێرشــکردنە  بــە  ســەرمایەداریی 
ــال سۆســیالیزم هــاوکات  ــی ڕی ــێ کــرد. ڕووخان ســێهەمیان دەســت پ
پــاش  بــە واتــای کۆتاییهاتنــی جیهانــی دووجەمســەرییش دەهــات. 
ئــەم قۆناغــەش هێزەکانــی مۆدێرنیتــەی ســەرمایەداریی هێرشــێکی 
بەرفراوانــی دەروونیی-ئایدیۆلۆژیی-فەرهەنگییــان کــردە ســەر هەموو 
ئــەو شــتانەی ئازادیــی و مرۆڤایەتیــی و کۆمەڵایەتیبوونیــان پێــوە دیــار 
بوو. بە ئاهەنگی پرشــنگدار و زرم و کوتێکی زۆرەوە ســەرمایەداریی 
ســەرکەوتنی مســۆگەری خــۆی بــە ســەر سۆســیالیزمدا ڕاگەیانــد بــوو. 
ــکا،  ــە ئەمری ــا، وات ــە دەســەڵاتداری دنی ــوو تاک ــەوە هاتب ــی ئ ــدی کات ئی

١-  عەبدوڵڵا ئۆجالان، مانیفستۆی شارستانێتی دیموکراتێک، پەڕتووکی پێنجەم. وەرگێڕانی لە 
تورکییەوە: لوقمان عەبدوڵڵا، چاپی سێیەم، ل. ١٢٢. 

لەگــەڵ هاوپەیمانەکانــی سیســتەمی دڵخــوازی خۆیــان دابمەزرێنــن. 
ئەگــەر ســەرنج بدەیــن، دەبینیــن پــاش ئــەم قۆناغــە، لــە ژێــر نــاوی 
سیســتەمی نوێی جیهانیی (New World Order( ـــدا پڕۆگرامێکیان 
ئابووریــی  بەپێــی سیاســەتی  بــەم پلانــە،  گــەلان خســتە ڕوو.  بــۆ 
نیۆلیبراڵــی مۆدێرنیتــەی ســەرمایەداریی داڕێژرابــوو، هەمــوو ئــەو 
شــتانەی شــۆڕش و سۆســیالیزمی پێــوە دیــار بــوو، ڕووبــەڕووی 

هێــرش و پەلامارێکــی ڕژد بــووەوە.

لە بنەڕەتدا هێزەکانی مۆدێرنیتەی سەرمایەداریی، بە پێشەنگایەتیی 
ئیمپریالیســتە ئینگلیزەکان، هێرشــیان کردە ســەر پێکهاتەی فەرهەنگیی 
ڕۆژهەڵاتــی ناوییــن. چونکــە هەرێمــی ڕۆژهەڵاتــی ناوییــن لانکــەی 
شۆڕشــی کشــتوکاڵییە و خاوەنــی فەرهەنگێکــی کۆمەڵایەتیــی مــەزن و 
ڕیشــەدارە. ئینگلیزییــەکان لــە هەمــوو کەســێک باشــتر دەرکییــان بــەو 
ڕاســتییە کردبــوو کــە تــا ئەوکاتــەی ئــەم هەرێمــە لــە بــواری فەرهەنــگ 
و شــێوازی بیــر و هــزردا داگیــر نەکرێــت، ناتوانــن لێــرەدا بەردەوامیــی 
بــە هەژموونــی خۆیــان بــدەن. هەربۆیــە پێــش گشــت شــتێك هێرشــیان 

کــردە ســەر فەرهەنگــی ڕۆژهەڵاتــی ناوییــن. 

هێــزە میتینگــەرەکان چ بــە ڕێــی ئاشــتییانە و بازرگانیــی و ڕێگــەی 
هاوشــێوە و چ لــە ڕێــی ســەربازیی و زۆرەوە بچنــە نێــو ئــەو وڵاتــەوە، 
ئەگــەر گەلــی ئــەو وڵاتــە لە زمان و کەلتووری خۆی دوور نەکەوێتەوە 
و لــە بــواری زمــان، کەلتــوور، ئابووریــی، تەکنۆلۆژیــا و سیاســەت 
و ســەربازییەوە بەرانبــەر باڵادەســتیی ئــەو هێــزە هەژموونگەرایــە 
ــان نــەکات و لاســاییان نەکاتــەوە،  خــۆی بــە کــەم نەزانێــت، ئارەزووی

ئــەوا ئــەو هێــزە هەژموونگــەرە ناتوانێــت بــە شــێوەیەکی هەمیشــەیی 
لــەو وڵاتــەدا بمێنێتــەوە. تاکــە ڕێــی مانــەوە ئەوەیــە دۆخــی دەروونیــی 
ــو  ــە نێ ــزە میتینگــەرە ل ــەو هێ ــۆ لاســاییکردنەوەی ئ ــە ب ئارەزوومەندان

گەلــدا درووســت ببێــت.

هەڵکەوتەی جۆگرافیی کوردســتان بە چەشــنێکە ســەرومڕ لە چەقی 
ــە ئینگلیــزەکان،  ــدا جێــی گرتــووە. هەربۆی هەرێمــی ڕۆژهەڵاتــی ناویین
فەڕەنســییەکان، ئەڵمانــەکان و ڕووســەکان زۆر بــە ســەرنجەوە نزیکــی 
کــورد بوونەتــەوە. ئەگــەر هێشــتاش بــۆ فێربوونــی مێــژووی خۆمــان 
هــەوڵ دەدەیــن کەڵــک لــەو بیرەوەریــی، برووســکە و نامانــە وەر بگرین 
وا کاربەدەســتانی ئــەم هێزانــە لــە کاتــی خۆیــدا نووســیویانە یــان کەڵــک 
لــەو بەڵگانــە وەربگریــن وا لــە ئەرشــیڤەکانی ئــەم هێزانــەدا ســەبارەت 
بــە کــورد و کوردســتان هــەن، ئەمــە نیشــانەی ئەوەیــە ئــەم هێزانــە تــا 
چ ئاســتێک لەگــەڵ کــورد و کوردســتاندا پەیوەندییــان هەبــووە. وەکــو 
ــن وا ›هەڵمــوث کارڵ  ــە بکەی ــەو نامان ــن ئامــاژە ب ــەک دەتوانی نموونەی
ــی ئەفســەری ئەڵمانیــی بــۆ هاوژینەکــەی نووســیونی. ئــەم  بەرنهارد‹ـ
کەســە لە ســاڵەکانی ١٩8٠ لە ســوپای عوســمانییدا کاری ڕاوێژکاریی 
و فێرکاریی دەکرد و ڕۆڵی لە ســەرکوتی ســەرهەڵدانی کورد لەلایەن 

ئیمپڕاتۆرییەتــی میتینگــەری عوســمانییەکانییەوە گێــڕاوە.

زۆربــەی هێــزە جیهانییــەکان پەیوەندییــان لەگــەڵ بــەگ، ســەرخێڵ 
و شــێخە هەڵکەوتووەکانــی ئــەو ســەردەمە دانــاوە. ئارمانجــی ئــەم 
هــەردوو  دژی  خۆیــان  سیاســەتی  لــە  بــووە  ئــەوە  پەیوەندییانــە 
ــی  ــوردی وەک هێزێک ــزی ک ــران و عوســمانیی، هێ ــی ئێ ئیمپراتۆرییەت

یــەدەگ و جێگــرەوە ئامــادە بکــەن یــان بــە پێدانــی بەڵێنــی جۆراوجــۆر 
جووڵەیــان پــێ بکــەن. بــەم ڕەنگــەش توانیویانــە ببنــە خاوەنــی گوتــە و 

ــەن. ــان بک ــە و لغاوی ــەو ئیپمراتۆرییەتان ــەڕ ئ ــار لەم بڕی

ئــەوەی تــا ئێســتا ئاماژەمــان پــێ کــرد، دەروازەیــەک بــوو بــۆ ئەوەی 
بــەو سیاســەتانەی وا  بتوانیــن شــیکردنەوەیەکی زیاتــر ســەبارەت 
ــە ســەر  ــزە ئیمپریالیســتییەکان ل ــە هێ ــی ســەر ب ــە میتینگەرکان دەوڵەت

ــن. ــان کــردووە، بکەی کوردســتان پەیڕەوی

لــە  بــە کوردســتان ســاڵی ١٩٢٠  ئینگلیــز ســەبارەت  سیاســەتی 
کۆنگــرەی قاهیــرە داڕێــژرا. ئــەو بڕیارانــەی لــەم کۆنگرەیــەدا ســەبارەت 
بــە کــورد و کوردســتان وەرگیــران، سیاســەتی ســەدەی ڕابردوویــان 
داڕشــت، ئەمــڕۆش ســەرەڕای هەندێــک جیاوازیــی ســنووردار، هەمــان 
سیاسەت لە سەر کورد و کوردستان پەیڕەو دەکرێن. وەک دەزانرێت 
پــاش شــەڕی جیهانیــی یەکــەم، هەندێــک کۆبوونــەوە ئەنجــام دران و 
کۆنگــرەی قاهیــرەش دواییــن دەوری ئــەم کۆبوونەوانەیــە وا تیایــدا 
چارەنووســی ســەد ســاڵە هێڵکێــش کــرا. گەوهــەری کۆنگرەکــە ئەمــە 
بــوو: لــە هەرێمەکــە قەوارەیــەک بــە نــاوی کوردســتان دانامەزرێنرێــت، 
کوردســتان  ســەر  دەســەڵاتدارەکانی  دەوڵەتــە  ئــەوەی  بــۆ  بــەڵام 
لــە ڕێ دەرنەچــن و بەگوێــرەی سیاســەتی هێــزە ئیمپریالیســتەکان 
هەڵســوکەوت بکــەن، کــورد وەک کارتێکــی فشــار دژی ئەمانــە بــەکار 
ــە، کۆنگــرەی  ــەم بابەتان ــڕ لەمــەڕ ئ ــاش گفتوگــۆی چڕوپ ــت. پ دەهێنرێ
لــۆزان دەبەســترێت و لــەم کۆنگرەیــەدا کوردســتان، کــە بەگوێــرەی 
ــە ســاڵی ١٩٣٩ دابەشــی دوو پارچــە  پەیماننامــەی قەســری شــیرین ل

ــراق و ســووریاش  ــە ئێ ــەک ل ــە چــوار پارچــە و هەری ــرا ب ــوو، ک بووب
دەســەڵاتی میتینگەریــی خۆیــان لــە ســەر دوو بەشــی کوردســتان 
دامەزرانــد. دەوڵەتــی ئێراقــی ژێــر کۆنترۆڵــی ئیمپریالیزمــی ئینگلیــز 
باشــووری کوردســتانی داگیــر کــرد و ســووریای ژێــر کۆنترۆڵــی 

ــاوای کوردســتان. ــی فەڕەنســییش ڕۆژئ ئیمپریالیزم

ــەوەی  ــان مــادە پێــک دەهــات، ســەرەڕای ئ ــە دەی ــۆزان ل ــی ل پەیمان
کوردســتانی دابــەش کردبــوو و کــوردی خســتبووە ژێــر چەقــۆی 
ژینۆساید، بە وشەیەک و گوتەیەکیش بێت ناوی کورد و کوردستانی 
نەهێنــا. ئەمــە بابەتێکــە و پێویســتە بــە گرنگییــەوە ڕاوەســتەی لەســەر 
بکرێــت، جــا وردەکاریــی نکۆڵیــی لــە کــورد و کوردســتان بخرێنــە ڕوو.

1. سیاســەتەکانی دەوڵەتــی میتینگــەر و کۆمەڵکوژیــی تــورک 
لــە ســەر کوردســتان و دۆخــی هەنووکەیــی:

وەک دەزانرێت، دەوڵەتی تورکیا لە ٢٩ـــی ئۆکتۆبەری ســاڵی١٩٢٣، 
لــە ســەر بنەمــای نکۆڵیــی لــە کــورد و کوردســتان، لەلایــەن کەســێکی 
ــە  تەڤکــوژ و قڕکــەری کــورد بــە نــاوی مســتەفا کەمــال دامەزرێنــرا. ل
قۆناغــی شــەڕی ڕزگارییــدا، لــە تورکیــا یاســایەکیان دەرکــرد، کــە دانــی 
ــەوەی  ــی ئ ــا و گەرەنت ــوردا دەن ــی ک ــە بنەڕەتییەکان ــە نەتەوەیی ــە ماف ب
دەدا کوردســتان ببێتــە خاوەنــی پێگەیەکــی خۆســەر. بــەڵام ســەرەڕای 
ئەمــە، پــاش شــەڕی ڕزگاریــی ئــەو دەوڵەتــە تەڤکــوژ و قڕکــەرەی 
دامەزرێنــرا، ســەرپاک نکۆڵیــی لــە هەبوونــی کــورد کــرد. ئەمــەش بــووە 

ــە گشــتیی و ڕۆشــنبیر و کەســانی  ــی کــورد ب ــەوەی گەل هــۆی کاردان
ســەربازیی و ڕێبــەری تەریقەتــەکان بــە تایبەتیــی. دەوڵەتــی مژۆکداری 
تــورک هــەر بەمەشــەوە نەوەســتا، کۆتایــی بــە یاســای خۆســەریی هێنــا 
ــەوە ســاڵی ١٩٢٤  ــی ئ ــە جیات ــوو، ل ــە ســاڵی ١٩٢٠ پەســند کراب ــە ل ک
دەســتوورێکی بنەڕەتیــی دەرکــرد و هەمــوو ئــەو کەســانەی لەنێــو 
ســنوورەکانی دەوڵەتــی تورکیــادا دەژیــان، وەک تــورک پێناســە دەکرد، 
بــەم شــێوەیەش نکۆڵیــی لــە هەبوونــی کــورد بنەمایەکــی دەســتووریی 
و یاســایی لەبــەر هەڵــدوورا. ســەرهەڵدانی شــێخ ســەعیدی پیــران کــرا 
بــە پاســاوی دەرچوواندنــی یاســای ›تەقریــری ســکون‹ و دامەزراندنــی 
›دادگای ئیســتیقلال‹، ســەرەنجام پشتبەســت بەم یاســایە شــێخ سەعید 
ــەو شــوێنانەی  ــی لەســێدارە دران. ئ ــە هاوڕێکان و چلوشــەش کــەس ل
ســەرهەڵدانی شــێخ ســەعید گەشــەی لــێ ســەندبوون، کەوتنــە بــەر 

شــاڵاوێکی بەربــڵاوی کۆمەڵکوژیــی و ژینوســاید.

هەروەهــا بــۆ بەردەوامیــدان بــەم ڕەوشــە، بــە دەرکردنــی یاســای 
›پلانــی هەمووارکردنــەوەی ڕۆژهــەڵات  Şark İslahat Planı ‹ زمان 
و کەلتــوور و هونــەری کــورد تێکــڕا نکۆڵــی لــێ دەکرێــت، هەمــوو مافــە 
سیاســیی و نەتەوەییەکانیــان لــێ دەســێندرێتەوە و لەپێنــاو لەناوبردنــی 
 . Şark İslahatهەمــوو ئەمانــە، پڕۆگرامێکــی تایبــەت دادەڕێژرێــت
 Planı ئــەم پلانــە تاکــە دەرچەیــەک بــۆ هەناســەدان و گوزارشــت 
لەخۆکردنــی کــورد ناهێڵێتــەوە. هاوشــان لەگــەڵ ئەمــەش، بڕیــار دەدەن 
پارێــزگاری  ڕێــی  لــە  بگــۆڕن.  ســەرتاپێی دیمۆگرافیــای کوردســتان 
تایبــەت و یاســای تایبەتــەوە میکانیزمێکــی دەوڵەتیــی بنیــاد دەنرێــت 

ــە  ــە بــواری ئابوورییشــەوە ل کــە تــا دواڕادە میتینگــەر و کۆمەڵکــوژە. ل
لایەکــەوە بارێکــی ماڵیاتیــی گــەورە بــە ســەر کــورددا دەســەپێنن و لــە 
ــا وەک هێــزی کاری  ــەوەی مرۆڤــی کــورد تەنی ــۆ ئ لایەکــی تریشــەوە ب
هــەرزان بمێنێتــەوە و نەتوانێــت ببێتــە خاوەنــی هیــچ دارایــی و بازاڕێــک، 
هەمــوو جــۆرە تەگبیرێکــی ئیداریــی و بازرگانیی وەردەگــرن. بە کورتیی 
دەتوانیــن بێژیــن سیاســەتێکیان پەیــڕەو کــرد و پێــک هێنــا کــە تــەواو لــە 

ســەر بنەمــای تەوکوژیــی و کۆمەڵکوژیــی کەلتووریــی کــورد بــوو.

پــاش ئــەوەی تێکۆشــان و بەرخودانــی کــورد بــە پێشــەنگایەتیی 
ئیحســان نــوری پاشــا و خۆیبــوون لــە نێــوان ســاڵانی ١٩٢٧-١٩٣٠ 
و ســەرهەڵدانی دێرســیم لــە نێــوان ســاڵانی ١٩٣٧-١٩٣8 تووشــی 
ــی  ــن کۆمەڵکوژی ــەڕووی چەندی ــورد ڕووب ــی ک ــوون و گەل شکســت ب
خوێنــاوڵ بــووەوە، ئەمجــارە دەوڵەتــی تەوکــوژی تــورک دەســتی بــە 
کۆمەڵکــوژی ســپی کــرد و سیاســەتی تەوکوژیــی کەلتووریــی خســتە 
واری جێبەجێکردنــەوە. لــە ئەنجامــی ئــەم قۆناغەشــدا، هەوڵیــان دا لــە 
ڕێــی کۆچــی زۆرەملێیــەوە کوردســتان لــە دانیشــتووانی چــۆڵ بکــەن.

ــات  ــورک، هەمــوو چەشــنە خەب ــەر و تەوکــوژی ت ــی میتینگ دەوڵەت
بــە کــورد و  و چالاکییەکــی هونەریــی و فەرهەنگیــی پەیوەندیــدار 
کوردســتانی ڕێبەنــد کــرد و یاســاییەکی دەرکــرد هەرکــەس بــە زمانــی 
کوردیــی قســە بــکات، بــە تــاوان لەقەڵــەم بدرێــت و پێویســتە ســزا 
بدرێــت. بــە سیاســەتێکی تــا دواڕادە تەوکــوژ و میتینگــەر، هەمــوو مافــە 
نەتەوەیــی و کۆمەڵاتییەکانــی گەلــی کــورد، وەک پــەروەردە بــە زمانــی 
دایــک، خۆرێکخســتن، سیاســەت، خۆبەڕێوەبەرایەتیــی، خۆپاراســتن 

و خاوەنداریــی لــە دەوڵەمەندییەکانــی، پێشــێل کــرد. ئــەو سیاســەتە 
ئابوورییــەی بــە ســەر کوردســتاندا ســەپێنرا، نەختوپوخــت سیاســەتی 
ــی  ــک ڕێ ــچ کاتێ ــەت هی ــوو، ســەرمایەداریی دەوڵ ــاڵان ب ڕاوڕووت و ت
نــەدا دەرفەتێــک بــۆ هاتنەئــارای بــۆرژوازی کــورد بڕەخســێت. لــە 
جیاتــی ئەمــە، بــورژوازی تــورک هەوڵــی دا لــە کوردســتاندا توێژێکــی 
کۆمپــرادۆری پێکهاتــوو لــە بەکرێگیــراو و خیانەتکارەکانــی گرێــدراوی 
خــۆی درووســت بــکات. ئەمانــەش لــە ژێــر چاودێریــی بــۆرژوازی 
تورکدا بە بازرگانیی ڕۆژانە و کاری بریکاریی و دەڵاڵییەوە ســەرقاڵ 

بــوون و ئــەم ئاســتەیان تێپــەڕ نەکــرد.

لــە ئەنجامــی سیاســەتێکی ئابووریــی ئــاوادا، گەلی کــورد مەحکوومی 
بێکاریــی و برســێتیی بــووەوە و ناچــار مــا وەک هێــزی کاری هــەرزان 
ــۆ  ــان ب ــکات. ئەوانەشــی دەرفەتی ــا ب ــۆ گەورەشــارەکانی تورکی ــۆچ ب ک
ــۆ  ــدی ب ــەر. کــوردەکان ئی ــە ب ــا گرت ــۆ ئەورووپ ــان ب ــی ڕێی ڕەخســا، مل
ئــەوەی لــە شــارە تورکییەکانــدا تەنیــا بتــوان ســکی خۆیــان تێــر بکــەن، 
ــن و قورســترین و پاشــکەوتووترین  ــەر زەحمەتتری ــە ب شــانیان دەدای
کار و لەگــەڵ ئەمــەش هەمــوو ســووکایەتیی و بێڕێزییەکیــان پــێ دەکرا. 
ئیــدی وای لــێ هاتبــوو کوردیــان وەک مــرۆڤ نەدەدیــت و بــە گوتــەی 
وەک › کــوردی دڕنــدە‹، ›کــوردی کلکدار‹، ›کــوردی کــەر‹، ›کــەری 
خــودا‹، ›کــورد هــەر بــۆ دۆخــواردن باشــە‹ ســووکایەتییان بــە کــورد 
دەکــرد. ئــەم دۆخــەش خــۆی لــە خۆیــدا، لــە بــواری زمــان و کەلتــووردا، 
بــۆ  زەمینــەی  نەتەوەییشــدا  بــواری  لــە  و  توانــەوە  بــۆ  زەمینــەی 
لەناوچوونــی دەڕەخســاند. لــە ئەنجامــدا، هەندێــک چیــن و توێــژ لــە پێناو 

ناســنامەی نەتەوەیــی خۆیانــدا خۆڕاگرییــان نوانــد، هەندێــک خۆیانیــان 
شــاردەوە، هەندێکیــش توانــەوە و ون بــوون. کوردێکــی زۆر ون بــوو. 
لێــرەدا پێویســتە ئامــاژە بــەوە بکــەم پێویســتە لێکۆڵینەوەیەکــی فــراوان 

ســەبارەت بــەو کوردانــەی ون بــوون و بــوون بــە تــورک، بکرێــت.

هــەر دە ســاڵ جارێــک کودەتایەکــی ســەربازیی لە تورکیــا ڕووی دەدا. 
ئــەم کودەتایانــە و لێکەوتەکانــی وەک گوشــار و قەدەغــە و ئەشــکەنجە و 
هتــد... سیاســەتی نکۆڵیــی ســەر کوردســتانیان قووڵتــر و قووڵتــر کردەوە.

چ بــە نەرمونیانیــی بێــت و چ توندوتیژیــی، هەمــوو جۆرە سیاســەتێک 
پەیــڕەو دەکــرا بــۆ ئــەوەی گوشــار بخرێتــە ســەر کــورد تــا دەســت لــە 
کوردبوونــی خــۆی هەڵگرێــت و بێگانــەی ئــاو و خاکــی نیشــتمانی خــۆی 
ــەم  ــی ل ــە لایەکــی دیکەشــەوە، ›تورکبــوون‹ وەک ڕێــی ڕزگاری بێــت. ل
ــاک و کۆمەڵگایەکــی  دۆخــە پێشــانی کــورد دەدرا. هــەوڵ درا جــۆرە ت
کوردیــی درووســت بکرێــت کــە ئاشــق و ســەودای دوژمنــی خــۆی بێــت، 
ئارەزووەمەنــد و لاســاییکەرەوەی شــێوازی ژیانــی دوژمنــی خــۆی بێت 
و لــە کوردبوونــی خــۆی و نیشــتمانی خــۆی ڕا بــکات. ڕێبــەر ئاپــۆ 
پێناســەیەکی بــەم شــێوەیە بــۆ بەرکەوتووانــی ئــەم سیاســەتە دەکات: 
»ئــەو جــۆرە کــوردەی لە ئەنجامی ئەم سیاســەتەدا بەرهەم هێنراوە، لە 
خــۆی دەترســێت و ڕا دەکات، نکۆڵیــی لــە خــۆی دەکات، لــەو بڕوایەدایە 
چەنــدە نکۆڵیــی لــە خــۆی بــکات، وەک مرۆڤێکــی مۆدێــرن دەبێتــە 
خاوەنــی ناســنامە؛ گێــل، ســاختەکار، نــەزان، خۆبەزانــازان، خۆبەزلــزان، 

بێئــاگا لــە مــاف و یاســا، ناسیاســیی، نائاســایی و لەناوچــووە.«

ڕەنگڕێژبوونــی وێنەیەکــی ناپاکــی لــەم چەشــنە لــە کەســێتیی کــورددا 

تــا ڕادەیەکــی فــرە دەرەنجامــی ناپاکیــی چینــی سەردەســتی کۆمەڵگایــە، 
تەنانــەت  دەکــرد،  کوردســتانیان  و  کــورد  باســی  ماوەیــەک  ئەوانــەی 
سەرهەڵدانیشــیان بــۆ کــرد و شکســتیان خــوارد، بــەڵام لــە جیاتــی ئــەوەی 
ــە  ــدان ب ــە بەردەوامی ــد... ل ــی ئاغــا و شــێخ و ســەرخێڵ و هت بەرژەوەندی
تێکۆشــانی ئازادییــدا ببینــن، لــە پەســندکردنی دەوڵەتــی مژۆکــداری تورکدا 
دەیانبینیــەوە. نــەک لــە خەباتــی ئازادییــدا، ڕۆڵێکــی گەورەیــان هەبــوو. هەر 
یەکێکیــان وەک کرمــی دار، داری کورد-کوردســتانیان لــە نــاوەوە داکڕاند.

دەوڵەتــی میتینگــەری تــورک بــۆ ئــەوەی دیمۆگرافیــای کوردســتان 
بگۆڕێــت، بــە پلانێــک ژمارەیەکــی زۆر کۆچبــەری لــە قەفقــاز بگــرە تــا 
ئاســیای ناوییــن، لــە دەریــای ڕەشــەوە بگــرە تــا وڵاتانــی باڵــکان، هێنــا 

و لــە باکــووری کوردســتان نیشــتەجێی کــردن.

ئــەو تێکۆشــانەی بــە پێشــەنگایەتیی ڕێبــەر ئاپــۆ لــە کوردســتان 
گەشــەی ســەند، سیاســەتی میتینگەریی و تەوکوژیی ســەر کوردستانی 
تــا ســنوورێکی باڵکێــش خســتە ڕوو و بــوو بــە هــۆی ئــەوەی زانابــوون 
و هۆشــیاریی نەتەوەیــی و کۆمەڵایەتیــی لــە نێــو گەلــی کــورددا گەشــە 
ــە  ــەرە بســتێنێت. ب ــی ژن پ ــی ئازادی ــە پێودانگ بســەنێت و تێکۆشــان ب
کورتیــی و بــە پوختیــی، ئــەو سیاســەتی نکۆڵییــەی دەوڵەتــی تەوکــوژ 
و میتینگــەری تــورک لــە ڕێــی ســتەم و توندوتیژییــەوە پەیــڕەو دەکــرا، 
هێنراوەتــە ســەر چــۆک و ناچــاری پاشەکشــە کــراوە. ســەرەڕای ئەوەی 
ڕێبــەر ئاپــۆ بــە پیلانگێڕییەکی نێودەوڵەتیــی ئامادەکراو لەلایەن ئەمریکا 
و بەریتانیــا و ئیســرائیلەوە بــە دیــل گیــرا و خرایــە زیندانــی ئیمڕاڵیــی، 
تێکۆشــان هــەر بــەردەوام بــووە. ئــەم دۆخــە بووەتــە هــۆی بەزیــن و 

مایەپووچیــی سیاســەتەکانی دەوڵەتــی تەوکــوژ و داگیرکــەری تــورک.

بــە  کــرد  دەســتیان  پێشــوو،  سیاســەتەکانی  لەبــری  هەربۆیــە، 
ســەر  لــە  تورکیی-ئیســلامیی  ئاوێتــەی  سیاســەتێکی  پیادەکردنــی 
ڕاســەری کــورد و کوردســتان. لــە ســەر ئــەم بنەمایــە کاتێــک دەوڵەتــی 
ــارت و  ــەو پ ــە گەشــەدایە، ئ ــی ل ــی تێکۆشــانی ئازادیخوازی ــورک بین ت
ــۆری فاشیســت و  ــەن دیکتات ــە ئیســلامییانەی وا پێشــتر لەلای تەریقەت
کەمالیســتەوە قەدەغــە کرابــوون، قەدەغەیــان لــە ســەر هەڵگیرا، ســا ئەم 
ــە پشــتیوانیی و هاوکاریــی دەوڵەتــی فاشیســت  ــە ب ــارت و تەریقەتان پ
ــن  ــرد. کەســانی وەک نەجمەدی ــراوان ک ــە ڕێکخســتنێکی ف دەســتیان ب
ئەربــەکان و تورگــوت ئــۆزاڵ پێشــەنگایەتیی ئــەم سیاســەتەیان دەکــرد، 
بــەڵام کاتێــک ئەمانــەش بەهــۆی تێکۆشــانی ئازادیخوازییــەوە تووشــی 
شکســت و پاشەکشــە بــوون، تەییــب ئەردۆغــان لــە ٢٠٠٣ هاتــە ســەر 
دەســەڵات و سیاســەتێکی پەیــڕەو کــرد، کــە لــە گەوهــەردا تەوکــوژ و 
فاشیســتییانە بــوو، بــەڵام ڕواڵەتێکــی ئیســلامیی پــێ دەدا. لــە مــاوەی 
ئــەم بیســتویەک ســاڵەی ڕابــردوودا، ئەردۆغــان تێگەیشــتن و کەشــێکی 
ــورد چارەســەر دەکات،  ــە کێشــەی ک ــرد گوای ــای درووســت دەک وەه
بــەڵام لــە گەوهــەردا سیاســەتێکی تەوکوژیــی هەمەلایەنــەی جەســتەیی 
و کەلتووریــی جێبەجــێ دەکــرد کــە لــە سەدســاڵی ڕابــردوودا وێنــەی 

نەبــووە و ئارمانجەکــەی لەناوبردنــی گەلــی کــورد بــوو.

ــی  ــە ســەر بنەمــای ئازادی ــەوەی کێشــەی کــورد ل ــی ئ ــە جیات AKP  ل
و یەکســانیی چارەســەر بــکات، سیاســەتی پاکتــاو و هەڵوەشــاندنەوەی 
ــڕەو کــرد. ئەمــە گەوهــەری  ــەوەی ئازادیخــوازی کوردســتانی پەی بزووتن

سیاســەتی AKP  بــوو. سیاســەتێک، کــە لــە لایەکــەوە لــە ژێــر نــاوی 
چارەســەردا لەگــەڵ ڕێبــەر ئاپــۆ و نوێنەرانــی پەکەکــە چاوپێکەوتنی دەکرد 
ــدادان‹ بــوو. ــە لایەکــی تریشــەوە خەریکــی داڕشــتنی ›پیلانــی چۆکپێ و ل

ــە  ــە شــێوەیەکی ڕەســمیی ل ــی فاشیســتی AKP-MHP ب حکومەت
باشــووردا بنەماڵــەی بارزانیی-پەدەکــە و لــە باکووریــش حیزبالکۆنتــرا 
(واتــە،  (HUDA-PARـــی بەشــداریی ئــەو پلانــی چۆکپێدادانەیــان 
ئامــادەی  کوردســتان  ئازادیخــوازی  بزووتنــەوەی  دژی  وا    کــرد 
بــە  بــەدوا،  لــە ســاڵی ٢٠١٧  بارزانیی-پەدەکــە  بنەماڵــەی  کردبــوو. 
پلانــی  بەشــداریی  ڕێکخراوتــر،  و  بەپلانتــر  چالاکتــر،  شــێوەیەکی 
چۆکپێــدادان بــووە. لــە هەرێمەکانــی پاراســتنی میدیــا و بــە تایبــەت 
بادینــان، پەدەکــە ڕاســتەوخۆ بەشــداریی شــەڕ و ئۆپەراســیۆنی دژ 
بــە گەریــلا نەبــووە، بــەڵام چالاکانــە هەمــوو جــۆرە هاوکارییــەک 
پێشکەشــی ســوپای داگیرکــەر و تەوکــوژ و میتنیگــەری تــورک دەکات، 
لــە پێدانــی زانیارییــەوە بگــرە تــا دابینکردنــی لۆجیســتیک، لــە پاراســتنی 
ســەربازانی تورکیــاوە تــا درووســتکردنی ڕێــگا بــەرەو بارەگاکانــی 
گەریــلا. بــە تایبــەت لــە ســاڵی ٢٠٢٤ بــەدوا، ڕێــی بــۆ ســوپای فاشیســت 
و داگیرکــەری تــورک کــردەوە تــا بتوانێــت لــە تــەواوی بادینــان بــە 
زرێپــۆش و تانــک و تۆپــەوە هاتوچــۆ بــکات، جووڵــە بــە هێزەکانــی 
بــکات و لــە خاڵــە ســتراتیژییەکاندا جێگیــر ببێــت. لــە نێــوان ٤٠٠ بۆ 5٠٠ 
گونــد چــۆڵ کــراون و لــە هەمــووی ئــەم هەرێمانــەدا ســوپای فاشیســت 

ــراون. ــر ک ــورک جێگی ــەری ت و داگیرک

لــە ئەنجامــی پەیمانــی لۆزانــدا، دەوڵەتــی میتینگــەر و تەوکــوژی 

تــورک ناچــار مــا موســڵ و کەرکــووک بــۆ ئیمپریالیزمــی ئینگلیــز جــێ 
بهێڵێــت. بــەڵام دەســەڵاتدارە فاشیســتەکانی تورکیــا، لــە ســەرووی 
بــە  موســڵ،  وەرگرتنــەوەی  بــۆ  کەمــال،  مســتەفا  هەمووشــیانەوە، 
ــەم دواییانەشــدا، هــەردوو  ــی زۆری دا. ل ــی، هەوڵ ــە نهێنی ئاشــکرا و ب
ســەرۆکی فاشیســت، ئەردۆغان و باخچەلیی، بە نیشــاندانی نەخشــەی 
موســڵ و کەرکــوک لــە نەتــەوە یەکگرتــووەکان، ڕایانگەیانــد مەبەســتی 
داگیرکردنــی ئــەم دوو شــوێنەیان هەیــە، بــەڵام هیچ یەک لە بەشــدارانی 
ئەوتۆیــان  کاردانەوەیەکــی  یەکگرتــووەکان  نەتــەوە  کۆبوونــەوەی 

ــد. ــەی ئەردۆغــان نەنوان ــەم لێدوان ــەر ئ بەرانب

لــە هاوینــی ٢٠٢٤، ئێــراق و بنەماڵــەی بارزانیی-پەدەکــە و دەوڵەتــی 
تەوکــوژ و داگیرکــەری تــورک لــە ســەر بنەمــای پاکتــاوی بزووتنەوەی 
ئازادیخوازی کوردستان، ڕێککەتنێکیان واژۆ کرد. وەک پێویستییەکی 
ئــەم ڕێککەوتنــە، دەوڵەتــی تەوکــوژی ئێراقیــش بەشــداری ئــەم پلانــی 
پاکتــاوە بــووە. هاوپەیمانــیAKP-MHP ، بنەماڵــەی بارزانیی-پەدەکە 
و حیزبــی کۆنتــرا (هوداپــار( هــەم لــە باکــووری کوردســتان و هــەم لــە 
هەرێمەکانــی پاراســتنی میدیــا، هێرشــێکی بەرفراوانیــان بــە مەبەســتی 
گۆشــەگیرکردنی ڕێبــەر ئاپــۆ و پاکتــاوی گەریــلا و پاشەکشــەپێکردنی 
خەباتی یاســایی و دیموکراتیی و شــکاندنی ئیرادەی گیراوانی ئازادیی 
لــە زیندانەکانــی تورکیــا، دەســت پێ کــردووە. بەرانبەر ئەمــەش، وێڕای 
هەمــوو هەلومەرجێکــی دژوار، ڕێبــەر ئاپــۆ لــە زیندانــی ئیمڕاڵیــی و 
گەریــلا لــە هەمــوو شــوێنێک، خۆڕاگریــی دەنوێنــن. خۆڕاگریــی گەلــی 

کوردیــش، بــە تایبــەت خۆڕاگریــی ژنــان و گەنجــان بەردەوامــە.

دەوڵەتــی میتینگــەر و تەوکــوژی تــورک دەیەوێــت بــە پاکتــاوی 
ــە ســەر  ــی خــۆی ب ــەوەی ئازادیخــوازی کوردســتان هەژموون بزووتن
پلانێکــی  مەبەســتەش  ئــەم  بــۆ  بســەپێنێت.  ناویینــدا  ڕۆژهەڵاتــی 
هەمەلایەنــەی داڕشــتووە و بەڕێــوەی دەبــات. بــەڵام لــە ئەنجامــی 
خۆڕاگریــی بزووتنەوەکەمــان لــە ئــەم ٢-٣ ســاڵەی دواییــدا، حکومەتــی  
AKP-MHP  لــە بــواری سیاســیی، دیپلۆماســیی، ئابووریــی، دارایــی، 
ــەوە.  ــدا تووشــی پاشەکشــێیەکی ڕژد بووەت ســەربازیی و جەماوەریی
لــە  یەکێــک  ڕووبــەڕووی  تــورک  فاشیســتی  و  تەوکــوژ  دەوڵەتــی 
گەورەتریــن قەیرانەکانــی مێــژووی خــۆی بووەتــەوە. لــە جیاتــی ئەوەی 
ــی بوەشــێنێتەوە، خــۆی دووچــاری  ــت و هەڵ ــە دابنێ ــە پەکەک چــۆک ب

چۆکدانــان و هەڵوەشــانەوە بــووە.

2. سیاســەتەکانی دەوڵەتــی میتینگــەری ئێــران ســەبارەت بــە 
ڕۆژهەڵاتــی کوردســتان و دۆخــی هەنووکەیــی.

کــورد و فــارس وەک دوو گەلــی دراوســێی یەکتــر ڕیشــەدارترین گەلی 
ئەم هەرێمەن. ڕیشــەی ئەم دوو گەلە دراوســێیە بۆ ســەردەمی شۆڕشــی 
کشــتوکاڵیی دەگەڕێتەوە و ئاڵۆگۆڕێکی زۆر لە نێوانیاندا هەبووە. کاتێک 
پارســەکان لــە ئەنجامــی ناپاکیــی هارپاگــۆس دژی ئاســتیاگ مادەکانیــان 
ــە ســەر بەشــێکی  ــد، سیاســەتێکی میتینگەرییــان هەندێــک جــار ل ڕووخان
کوردســتان، هەندێــک جاریــش لــە ســەر هەمــوو کوردســتان، بەڕێــوە 
بــردووە. بــە تایبــەت پــاش کۆمەڵکــوژ و و پاکتــاوی ماگــەکان، هەژموونــی 
ــە،  ــەم هەژموون ــە دەســت پارســەکان و پشتبەســت ب ــی کەوت ئایدیۆلۆژی

سیاســەتێکی کاریگەرتریــان لــە ســەر کــورد پەیــڕەو کــرد.

کوردســتان لــە کاتــی هێرشــی ئەســکەندەر بــۆ هیندســتان، لــە کاتــی 
شــەڕی نێوان یۆنان و پارســەکان، لە ســەردەمی شەڕ و ناکۆکییەکانی 
نێــوان ڕۆم-ساســانیی و بیزانس-ساســانیی، لــە شــەڕەکانی عــەرەب-
فــارس و عوسمانیی-ســەفەوییدا هەمیشــە گۆڕەپانــی شــەڕ و ناکۆکیــی 
ــرەوە  ــی ت ــە ناوچەکان ــەی ل ــەو هێزان ــوان فارســەکان و ئ ــە نێ ــووە ل ب
ڕوویــان لێــرە کــردووە. کــوردەکان لــە بەدەستخســتن و پاراســتنی ئــەو 
ــان دەستنیشــانیان  شــوێنەی ئەمــڕۆ فارســەکان وەک نیشــتمانی خۆی

کــردووە، خــاوەن ڕۆڵێکــی مەزنــن.

کوردســتان بــۆ یەکــەم جــار ســاڵی ١٦٣٩ لــە نێــوان فارســەکان و 
ئیپمراتــۆری تەوکــوژی عوســمانییدا دابــەش بــوو. لــە قۆناغــی پارســەکان 
بــەدوا، ئــەو سیاســەتانەی لــە ســەر نــاوی فراوانخوازیــی و میتینگەریــی 
پەیڕەیــان کــردووە، لــە شــێوازی سیاســەتی زۆر هێــزی تــر جیــاواز 
بــووە. یاســاکانی ســاتراپ پەیــڕە کــراون، دەســتێوەردانیان لــە کاروبــاری 
ژێــر  کەوتوونەتــە  گەلانــەی  ئــەو  کەلتــووری  و  زمــان  و  ناوخۆیــی 
دەســەڵاتی میتینگەرییــان نەکــردووە، لــە بــواری بەڕێوەبەرایەتییشــدا 
بــەڵام  هەبــووە.  ناوخۆییــەکان  تایبەتمەندییــە  پاراســتنی  لــە  جۆرێــک 
مۆدێرنیتــەی  هێزەکانــی  لەگــەڵ  پەیوەندییــان  دەســتپێکردنی  لەگــەڵ 
و  ئێــران  باشــووری  لــە  ئینگلیزییــەکان  تایبــەت  بــە  ســەرمایەداریی، 
ڕووســەکان لــە باکــووری ئێــران، شــێوازی بیرکردنــەوەی دەوڵــەت-
نەتــەوە کاریگەرییەکــی خێــرای لــە ســەر سیاســەتی ناوخۆیــی ئێــران دانا.

تــا کاتــی شــەڕی جیهانــی دووەم، ڕووس و ئینگلیــز کاریگەرییــان لــە 
ســەر دەوڵەتــی میتینگــەری ئێــران هەبــووە. لــەم نێوەنــدەدا، کاریگەریــی 

و ڕۆڵــی ئینگلیــزەکان چارەنووسســازتر بــووە. لــە ســەرەتای ســەدەی 
بیســتەمدا، پــاش شۆڕشــی مەشــروتییەت دژی ڕژێمــی پاشــایەتیی، 
ســەر  لــە  هەڵکشــاوتری  کاریگەرییەکــی  دەوڵەت-نەتــەوە  بیــری 
هەڵســوکەوتی دەســەڵاتداران دانــاوە. ڕەزا خــان پەیوەندییەکــی نزیکــی 
لەگــەڵ مســتەفا کەمالــی کوردکــوژ دانــاوە و هەوڵــی داوە مۆدێلــی 
›یــەک زمــان، یــەک دەوڵــەت، یــەک نەتەوە‹ـــی مســتەفا کەمــال لــە 
ــدا، بــە ئارمانجــی  ــە کاتــی خۆڕاگریــی ئاگریی ئێــران جێبەجــێ بــکات. ل
ســەرکوتکردنی ئــەم ســەرهەڵدانە، ئێــران ســنوورەکانی خــۆی گــۆڕی 
و ئاســانکارییەکی زۆر گــەورەی بــۆ تورکــە میتینگــەرەکان کــرد، بــۆ 
ــدا  ــەری تورک ــی میتینگ ــەڵ دەوڵەت ــە هاوبەشــیی لەگ ــن ب ــەوەی بتوان ئ
بزووتنــەوە کوردییــەکان ســەرکوت بکــەن، پەیمانــی ســەعدئابادیان 
واژۆ کــرد. پــاش ئــەوەی خۆڕاگــری ســمکۆی شــکاک لــە ئەنجامــی 
پیلانگێڕییەکــدا شکســتی خــوارد، پــاش پاکتــاوی کۆمــاری کوردســتان 
لــە مەهابــاد دوابــەدوای شــەڕی جیهانــی دووەم، ئیــدی خەڵــک ناچــار 
کــرا بــە فارســیی قســە بــکات، گــەلان لــە مافەکانــی وەک زمــان و 
کەلتوور و سیاسەت و خۆبەڕێوەبەرایەتیی بێبەش کران و هەرجۆرە 
ــرا. زۆر شــاری  ــە ســەرکوت ک ــاوەدا بێبەزییان ــەم پێن ــش ل هەوڵدانێکی
ــی  ــا ڕادەیەک ــە ســەرووی هەمووشــیانەوە لوڕســتان، ت کوردســتان، ل
ــەوەی ناســنامەی  ــی تواندن زۆر فارســێنراون. سیاســەتێکی بەرفراوان

ــی جێبەجــێ دەکرێــت. نەتەوەی

دەوڵەتــی ئێــران، گەرچــی وەک دەوڵەتــی میتینگــەر و تەوکــوژی 
تورکیــاش دەســتی بــۆ سیاســەتی زەبروزەنگیــش نەبردبێــت، بــەڵام بــە 

شــێوەی جیــاواز سیاســەتی تەوکوژیــی فەرهەنگیــی پەیــڕەو کــردووە. 
ــە خوێندنگــە  ــت، ل ــی نەبێ ــە دامەزراوەی ــک ب ئەگــەر زمــان و کەلتوورێ
نەبێــت بــە بەشــێک لــە سیســتەمی پــەروەردە، بــە شــێوەیەکی فەرمیــی 
دانــی پێــدا نەنرێــت، ئــەوا لەگــەڵ تێپەڕینــی کات ئــەو زمانــە ناتوانێــت 
بەرانبــەر زمانــی دامەزراوەیــی دەوڵــەت لــە توانــەوە و لەناوچــوون 
ڕۆژهەڵاتــی  لــە  دارایــی  و  ئابووریــی  سیســتەمی  ببێــت.  ڕزگاری 

ــە. ــە دەســتی دەوڵەتدای کوردســتان ســەرتاپێ ل

ئێــران لــە ســەردەمی ڕژێمــی شــا، پشــتیواینی بنەماڵــەی بارزانیــی 
کــرد و بەرانبــەر ئەمــەش هــەم نیشــتمانپەروەرەکانی ڕۆژهەڵاتــی دا بــە 
کوشــت و هەم لە ڕێگەی بەکارهێنانی ئەم بنەماڵەیەوە ویســتی کێشــەی 
ناوچــە ســنوورییەکان لەگــەڵ دەوڵەتــی میتینگــەری ئێــراق چارەســەر 
بــکات. کۆمــاری ئیســلامی ئێرانیــش کــە نەفرەتــی لــە ڕژێمــی شــا دەکــرد، 
پــاش شۆڕشــی گەلانــی ئێــران و ڕووخانــی ئــەم ڕژێمــە، ئەویــش هــەر 
لــە بەکارهێنانــی هەمــان سیاســەتی شــا دژی کــورد نەســڵەمیوەتەوە. 
دەســەڵاتی ئیســلامگەرای ئێــران بــە پشتبەســتن بــە بنەماڵــەی بارزانیــی-
پاکتــاو کــرد و نکۆڵــی  پەدەکــە حزبەکانــی ڕۆژهەڵاتــی کوردســتانی 
لــە هەمــوو جــۆرە مافێکــی نەتەوەیــی و کۆمەڵایەتیــی و سیاســیی بــۆ 
ــۆ  ــەوەی ڕادی ــە کردن ــران ب کــوردی ڕۆژهــەڵات کــرد. دەســەڵاتدارانی ئێ
و تەلەفیزیۆنــی کوردیــی، گەرەکیانــە ڕاســتەوخۆ بــە زمانــی خــودی 
کــورد لەگــەڵ کــورد قســە بکــەن، بــەڵام لــەم ڕێگایەشــەوە سیاســەتی 

ــن. ــە ئەنجــام بگەیەن ــی ب ــی فەرهەنگی ــەوە و قڕکردن ــی توان درێژخایەن

لــە پاییــزی ســاڵی ٢٠٢٢ و پــاش کوشــتنی ژینــا ئەمینیــی، ئــەو 

ســەرهەڵدانانەی لە ڕۆژهەڵاتی کوردســتان بە درووشــمی ›ژن، ژیان، 
ــڵاو  ــران ب ــی ئێ ــو هەمــوو گەلان ــە نێ ــێ کــرد و ل ــی‹ دەســتیان پ ئازادی
بوونــەوە، ســەرەڕای ئــەوەی ئەنجامــی پێویســتیان نەگــرت، بــەڵام 
هەنگاوێکــی گرنگــی دیمۆکراتیزەبوونــی ئێــران بــوون و ئەزموونێکــی 
پــڕ لــە نــەرخ و بەهایــان بەرهــەم هێنــا. ئێــران وەک یەکێــک لــە دەوڵەتــە 
ــەڕووی  ــی ســێیەم، ڕوورب ــە شــەڕی جیهانی ــی بەشــدار ل هەرێمییەکان
لــە جیاتــی  قەیراناویــی بووەتــەوە. هەربۆیــە  تــا دواڕادە  دۆخێکــی 
ئــەوەی هەنــگاو بــەرەو دیموکراســیی هەڵبگرێــت، چ لــە ڕێــی ســێدارە 
هێــزە  پاکتــاوی  ڕێــی  ڕێــی کوشــتنی ســەر شــەقامەکان،  لــە  چ  و 

هەڵبــژاردووە. دیمۆکراســییەکانی 

دەوڵەتــی میتینگــەری ئێــران، لــە قۆناغێکــدا شــەڕی جیهانــی ســێیەم 
لە هەرێمەکەدا تەشــەنە دەکات و ئەم شــەڕە خۆیشــی گرتووەتەوە، لە 
بــواری ئابووریــی، سیاســیی، دیپلۆماســیی و ســەربازییدا ڕووبەڕووی 
قەیرانــی ڕژد بووەتــەوە. پەرەســەندنی شــەڕ تــا ئــەم ئاســتە، نیشــانەی 
قووڵبوونــەوەی ئــەم قەیرانەیــە. ئێــران دوو ڕێــگای لــە بەردەمدایــە. یان 
بــە شــێوەیەکی بنەڕەتیــی پــەرە بــە دیموکراســیبوون دەدات، یــان بــە 
بەشــدارییەکی چالاکانەتــر لــە نــاو ئــەم شــەڕەدا دەکەوێتــە قۆناغێکی پڕ 
لــە زۆر و زەحمەتــی و وێرانیــی کــە کــەس لە ئێســتاوە ئەنجامەکەی بۆ 
پێشــبینی ناکرێــت. ئەمــە لــە کاتێکدایــە ڕاســتینەی مێژوویــی ئێــران، بــە 
پێکهاتــە فــرە نەتەوەیــی، فرەئایینیــی و فرەمەزهەبییەکەیــەوە دەتوانێــت 
قۆناغێکــی بەهێــزی دیموکراســیبوون لــە هەرێمەکەدا دەســت پێ بکات، 
بــەڵام وادیــارە بەختــی ئــەم بژاردەیــە کەمــە. وەک دەبینیــن دەوڵەتــی 



31

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

جەمیل بایک

ــی  ــەوەی ئەزموون ــۆ ئ ــاوای کوردســتانیش ب ــە ڕۆژئ ــەت ل ــران تەنان ئێ
دیموکراتیــی کــوردان لــە بەرژەوەندیــی ڕژێمــی بەعــس پاکتــاو بــکات، 

سیاســەتێکی زۆر هێرشــبەرانەی گرتووەتــە بــەر. 

ســەرهەڵدانی  و  خۆڕاگریــی  ئــەوەی  ســەرەڕای  دەبینیــن  وەک 
جەماوەریی مەزنی گەلانی ئێران چەند ساڵ جارێک دووپات دەبنەوە 
بــەڵام ئانجامــی پێویســت بــە دەســت ناخــەن. هــۆکاری بنەڕەتیــی ئــەم 
ئەنجامنەگرتنــە ئەوەیــە هێزەکانــی ڕۆژهەڵاتــی کوردســتان ڕاســتینەی 
ئێرانیــان بــە شــێوەیەکی قــووڵ شــیکار نەکــردووە و لــە ســەر ئــەم 
جەماوەرییــان  و  سیاســیی  ئایدیۆلۆژیــی،  ئامادەکاریــی  بنەمایــەش 
ــی  ــە تایبەتمەندییەکان ــە تێگەیشــتنێکی تێروتەســەلیان ل نەکــردووە. وات
خۆیــان  ئەمــەش  بەگوێــرەی  و  نییــە  ئێــران  میتینگــەری  ڕژێمــی 
نەگەیاندووەتــە ئاســتی پێویســتی ئایدیۆلۆژیــی و سیاســیی. لێــرەدا 
پێویســتە کاریگەرییەکانــی سیاســەتی نەتەوەپەرەســتیی ســەرەتایی 
پەدەکــە، بۆچوونــی بەرتەســکی خۆدموختاری خــوازی و تایبەتمەندیی 
ــاردەی  ــەت، دی ــە تایب ــن. ب ــی ســەرکردە و پێشــەنگەکان ببینی چینایەتی
کۆچکــردن لــە ڕۆژهەڵاتــی کوردســتانەوە بــەرەو ئەمریــکا، ئەورووپــا 
و کانــەدا مایــەی تێڕامانــە. هەروەهــا ســەرەڕای ئــەوەی زۆرینــەی 
بنەماڵــەی  لەلایــەن  گورزیــان  گەورەتریــن  ڕۆژهــەڵات  حزبەکانــی 
باڵــی  پــەڕ و  لــە ژێــر  بارزانی-پەدەکــەوە بەرکەوتــووە، هێشــتاش 
پەدەکــە و گفــت و بەڵێنــی بنەماڵــەدا ماونەتــەوە. ئــەم دۆخە نیشــاندەری 
ئــەو ڕاســتییەیە کــە ئــەم حزبانــە هیــچ پێداگیرییەکــی شــێلگیرانەیان بــۆ 
ــە  ــە. نیشــانەی ئەوەی ــی کوردســتان نیی ــی ڕۆژهەڵات دیمۆکراتیزەکردن

بەدەســت  ڕۆژهــەڵات  شۆڕشــی  پاکتــاوی  لــە  ئەنجامێکیــان  هیــچ 
ــەم  ــری ئ ــی ت ــن. هەڵەیەک ــدا نیی ــە دۆخــی خۆڕەخنەیی نەخســتووە و ل
هێزانــە ئەوەیــە؛ لــە جیاتــی ئــەوەی پشــت بــە دینامیکــی ناوخۆیــی 
ــی  ــە دەســتێوەردانی دەرەکی ــران ببەســتن، پشــتیان ب ڕۆژهــەڵات و ئێ
بەســتووە. ئەگــەر بــە پێودانگــی خۆڕەخنەکردنێکــی قــووڵ ئەزموونــی 
ــوای ســەرکەوتن  ــەوا هی ــت، ئ ــە شکســتەکان وەرنەگیردرێ پێویســت ل

لاواز دەبێــت و پاشەکشــێ دەکات.

3. سیاســەتەکانی دەوڵەتــی میتینگــەری ئێــراق لــە ســەر 
هەنووکەیــی  دۆخــی  و  کوردســتان  باشــووری 

ــەردوام لەگــەڵ  ــی کــورد ب ــی عــەرەب و گەل ــژوو گەل ــە درێژایــی مێ ب
یەکتــر ژیــاون. ئاڵۆگــۆڕی زۆریــان لــە نێوانــدا بــووە. هــەم گەلــی کــورد 
و هــەم گەلــی عــەرەب ســەردەمانێکی درێژیــان لــە قووڵایــی ژیانــی 
کشــتۆکاڵییدا بەســەر بــردووە و پێکــڕا ئــاوی ڕووبارەکانــی دیجلــە و 
فوراتیــان نۆشــیوە. لەگــەڵ هاتنــی ســەڵاحەدینی ئەیوبیی کــورد و عەرەب 
بــە درێژایــی ســەدان ســاڵ چارەنووســێکی هاوبەشــیان. ئــەم دوو گەلــە 
خاوەنــی پەیوەندییەکــی ڕیشــەداری بــەم ڕەنگــەن، لــە ســەدەی نۆزدەهەم 
عوســمانیی  ئیمپراتــۆری  چەوســانەوەی  و  ســتەم  بەهــۆی  بەمــلاوە، 
بــەڵام  دەگــەڕان.  چارەیــەک  لــە  جیــاواز  شــێوازێکی  بــە  هەریەکــەو 
ســەرەتاکانی ســەدەی بیســتەم یەکێــک لــەم گەلانــە، وەک پێویســتییەکی 
ــن،  ــی ناویی ــۆ ســەرلەنوێ داڕشــتنەوەی ڕۆژهەڵات ــزەکان ب ــی ئینگلی پلان
لــە نێــو وڵاتێکــدا دیتــەوە کــە نــاوی ئێراقــە و لەلایــەن  لەپــڕ خــۆی 

ڕژێمێکــی ماندایــی (ڕاســپێردراو لەلایــەن ئینگلیــزەوە( بەڕێــوە دەبردرێت. 
پادشــایەکیان هێنایــە ســەر ئــەم وڵاتــە کــە تــەواو لەگــەڵ ئــاو و خــاک و 
گەلەکــەی نامــۆ بــوو، بەم شــێوەیە دەوڵەت-نەتەوەیەک لە ســەر گرێژەنە 
(میحوەر(ـــی عــەرەب دامەزرێنــرا. ئــەو کوردانەشــی لەنێــو ســنوورەکانی 
ئــەم دەوڵەتــدا بــوون، وێــڕای هەمــوو ئــەو بەڵێنانــەی پێیــان درابــوو، بــە 
پلانێکــی جیاوازتــر تــەواو بــێ پێگــە و قــەوارە هێڵرانــەوە و کەوتنــە ژێــر 

ــراق. ــی ئێ ڕەحمــی حوکمــی پادشــایی عەرەب

بەگوێــرەی ئــەو بڕیارانــەی لــە کۆنگــرەی قاهیرە ســەبارەت بە کورد 
ــی  ــەوە و ماف ــێ ســتاتۆ بمێنێت ــورد ب ــوو ک ــوون، پێویســت ب وەرگیراب
دامەزراندنی دەوڵەتیشــی نییە. هەربۆیە ســەرهەڵدانی شــێخ مەحموود 
ســەرکوت کــرا و ڕێــی پــێ نــەدرا بــۆ جارێکــی دی خــۆی کــۆ بکاتــەوە. 
بابەتی موســڵ و کەرکووک، کە لە پەیمانی لۆزان مشــتومڕی لە ســەر 
کرابــوو، بەهــۆی پێگــەی جیۆســتراتیژیی و ســەرچاوەی دەوڵەمەندیــی 
ماندایــی  دەوڵەتــی  دەســەڵاتی  ڕادەســتی   ١٩٢٦ ســاڵی  ژێــرزەوی، 
ــە  ــەم شــێوەیە باشــووری کوردســتان ن ــرا. ب ــراق ک (ڕاســپێردراو(ـ ئێ
نکۆڵــی لــێ کــرا، نــە ڕێگەشــی پــێ درا دەوڵەتێــک بــۆ خــۆی درووســت 
و  هاوســەنگیی  یەکلاییکردنــەوەی  لــە  درا  بڕیــار  بەڵکــوو  بــکات، 
کێشمەکشــە هەرێمییەکانــدا وەک ئامڕازێــک بــەکار بهێنرێــت. هەربۆیــە 
لە بوارەکانی زمان و کەلتووردا هەندێک مافی پێ درا. بەڵام لە ســەر 
ــە هەرێمەکــە، بــە  ــا، سیاســەتی تەعریــب ل بنەمــای گۆڕینــی دیمۆگرافی
تایبەتیــش لــە کەرکــووک، کەوتە واری جیبەجێکردنــەوە، وەک دەبینین، 
ئەمــە تاڕادەیەکیــش ئەنجامــی بەدەســت خســتووە. لێــرەدا ئــەوەی 

چارەنووسســاز بــوو، مســۆگەرکردنی پاراســتنی ڕێــگای هیندســتان و 
ــەوەی نەوتــی موســڵ و کەرکــووک بکەوێتــە دەســتی  ڕێگریــی بــوو ل
ڕژێمــی میتینگــەر و قڕکــەری تــورک، کــە لەوکاتــەدا پەیوەندیــی لەگــەڵ 
ســۆڤێت هەبــوو. لــە ســەردەمی خۆیانــدا هەمــوو ئەمانــە بــە هەنــگاوی 

گرنگــی سیاســیی و ســەربازیی هەژمــار دەکــران.

باشــووری  لــە  ڕێکخســتنێک  جیهانیــی،  دووەمــی  جەنگــی  پــاش 
کوردســتان بە ناوی پەدەکە درووســت بوو. پاش ئەوەی ســاڵی ١٩58 
عەبدوســەلام عــارف بــە کودەتایەکــی ســەربازیی ڕژێمــی میتینگــەری 
ــە یەکێتیــی  ــە ئێــراق ڕووخانــد، مــەلا مســتەفا بارزانیــی ل پاشــایەتیی ل
ســۆڤێت گەڕایــەوە، بــە تەواوەتیــی دەســتی بــە ســەر پەدەکــەدا گــرت، 
ئــەم ڕێکخســتنە گــۆڕا بــۆ پارتێکی بنەماڵەیی و مۆرکــی دەرەبەگایەتیی 
ــە  ــە، ب ــی بنەماڵ ــۆ پاراســتنی بەرژەوەندی ــەر ب ــێ دا. ه ــی ل و خێڵگەرای
ــدان و هاوکاریــی دەســەڵاتی میتینگــەری ئێــران و ئاڕاســتەکردنی  هان
لەلایــەن ئیســرائیل و ئەمەریــکا و بــە ئارمانجــی لاوازکردنــی دەوڵەتــی 
میتینگــەری ئێــراق بەرانبــەر ئیســرائیل، جووڵــەی پــێ کــرا. لــە کاتێکــدا 
ــە بەرژەوەندیــی باشــووری  ڕێککەوتــن لەگــەڵ عەبدوســەلام عــارف ل
کوردســتاندا بــوو و وەک پێویســتییەکی قۆناغەکــە خــۆی دەســەپاند، 
بــەڵام بەرژەوەندیــی هێــزە میتینگەرەکانــی وەک ئەمەریــکا و ئیســرائیل 
لەگــەڵ  دەســەپاند.  شــەڕیان  بەڵکــوو  ڕێککەوتــن،  نــەک  ئێــران،  و 
ــاوەی  ــە م ــراق، ل ــران و ئێ ــوان ئێ ــە نێ ــر ل ــی جەزای ــی ١٩٧5ـ ڕێککەوتن
چەنــد ڕۆژێکــدا هێزێکــی ســەد هــەزار کەســیی پێشــمەرگە و میلیشــیا 
لەنــاکاو ڕووخــا و ئاشــبەتاڵ ڕاگەیەنــرا. پــاش ئاشــبەتاڵ مــەلا مســتەفا 

بــە خــۆی و بــە بنەماڵەکەیــەوە پەنایــان بــردە بــەر شــای ئێــران و 
ــی  ــەی بارزانی ــوون. بنەماڵ ــدا ب ــی خۆیان ــی ژیان ــی ڕزگارکردن ــە هەوڵ ل
ــزی ســتراتیژی  ــی و هێ ــرادەی ئازادیخوازی ــە ئی ــچ پەیوەندییەکــی ب هی
گەلــی کــوردەوە نەبــوو، بەڵکــوو وەک درێژکراوەیەکــی تاکتیکیــی هێــزە 
ــە هەوڵــی پاراســتنی هەبوونــی خۆیــدا بــوو. هەربۆیــە  دەرەکییــەکان ل
کاتێــک ســتراتیژی هێــزە دەرەکییــەکان گەیشــتە ئامانجــی خــۆی، ئیــدی 

پێویســتییان بــەم ئامــرازە تاکتیکییــە نەمــا و بەجێیــان هێشــت.

بنەماڵەی بارزانیی، لە کاتێکدا لە هەلومەرجە هەرێمییەکانی ساڵانی 
١٩8٠ دەرفەتــی ئەوەیــان هەبــوو بــە پشتبەســتن بــە هێــزی خۆیــان لــەو 
دۆخــەی تێــی کەوتبــوون، ڕزگاریــان بێــت، بەشــی زۆری توانــا و هێزی 
خۆیانیــان بــۆ پاکتــاوی حزبەکانــی ڕۆژهەڵاتــی کوردســتان پێشکەشــی 
ڕژێمــی خۆمەینیــی کــرد، بەشــێکی تریشــیان بــۆ کۆنترۆڵکردنــی (یــان 
ئەگــەر نەکــرا، پاکتاوکردنــی( پەکەکــە خســتە گــەڕ، تا بــەم ڕەنگە بتوانن 
پەیوەندیــی لەگــەڵ دەوڵەتــی میتینگــەر و قڕکــەری تورکیــا دابمەزرێنــن. 
یەکێتیــی نیشــتمانی کوردســتان لــەم قۆناغــەدا لــە بنەماڵــەی بارزانیــی 
جیــا بوونــەوە، بــەڵام ئــەم جیابوونەوەیــە ئیــرادە و هێزێکــی خۆڕســکی 
دەرنەخســتە ڕوو، هــەر بۆیــە نەبــووە هــۆی لاوازکردنــی بنەماڵــەی 
ــی دی دەســتی  ــی جارێک ــەی بارزان ــەوە، بنەماڵ ــە پێچەوان ــی. ب بارزانی
ــردەوە،  ــژ ک ــەکان درێ ــزە دەرەکیی ــۆ هێ ــی ب ــی و بەکرێگیراوی هاوکاری

بــەم پێودانگــەش خۆیانیــان بەهێــز کــردەوە.

بە تایبەت شەڕی یەکەمی کەنداو، کە دوای ڕووخانی سۆسیالیزمی 
بونیادنــراو (ســۆڤیەت( و هێرشــی داگیرکاریــی ڕژێمــی فاشیســت و 

تەوکــوژی ســەددام بــۆ ســەر کوەیــت دەســتی پــێ کــرد، دەرفەتــی زۆر 
لەباری بۆ یەکگرتنەوەی باکوور و باشــووری کوردســتان ڕەخســاند. 
لــە کاتێکــدا دۆخەکــە بــۆ قۆســتنەوەی ئــەم هەلــە لەبــار بــوو، بنەماڵــەی 
بارزانیی-پەدەکــە، بــە ئاڕاســتەکردنیان لەلایــەن ناتــۆ، ســەهیۆنییەکانی 
ئیســرائیل و ئەورووپــاوە، یەنەکەشــی خســتە پــاڵ خــۆی و لــە ســاڵی 
١٩٩٢ هێرشــی کــردە ســەر پەکەکــە. بــەم شــێوەیە بنەماڵــەی بارزانیی-
پەدەکــە زەمینــەی داگیرکردنــی هەمیشــەیی باشــووری کوردســتانی بۆ 
دەوڵەتــی میتینگــەر و قڕکــەری تــورک خــۆش کــرد. لــە هەموویــان 
گرنگتــر، بەرانبــەر گورزوەشــاندن لــە پەکەکــە و هێنانــی دەوڵەتــی 
میتینگــەری تــورک بــۆ باشــووری کوردســتان، بنەڕەتــی ســتاتۆی 
ــری پاراســتنی  ــر چەت ــە ژێ ــەم ســتاتۆیە کەوت ــدراڵ ئامــادە کــرا و ئ فی
هیــزی چەکوشــی ناتــۆوە. هەمــوو ئەمانــە لــە پێنــاو چیــدا ئەنجــام 
پێنــاو  لــە  کوردســتان  ڕۆژهەڵاتــی  هێزەکانــی  چــۆن  وەک  دران؟ 
ــاواش  ــران، ئ ــاو ک ــران پاکت ــی ئێ دەســتەبەرکردنی پشــتیوانیی دەوڵەت
هــەوڵ درا بەرانبــەر دانپێدانانــی دەوڵەتــی تــورک بۆ ســتاتۆی باشــوور، 

پەکەکــەش پاکتــاو بکرێــت.

ئەو ســتاتۆیەی لە باشــووری کوردســتان دامەزرێنراوە هیچ خێرێکی 
بــۆ خەڵکــی باشــوور نەبــووە. ئــەم ســتاتۆیە جگــە لــە دەوڵەمەندکردنــی 
بنەماڵــەی بارزانیــی و گرووپێکــی زۆر تەنگــی دەوروبەریــان، کــە بــە دڵ 
و گیــان پشــتیوانیی لــە بەرژەوەندییەکانــی ئــەم بنەماڵەیــە دەکــەن، هیــچ 
قازانجێکــی بــۆ خەڵــک باشــوور نەبــووە. ڕاســتە ســتاتۆیەک دەســتەبەر 
ئــەم ســتاتۆیە وەک مەقــاش و  بــەڵام دەســەڵاتی سیاســیی  کــراوە، 

دەســکەلای دەســتی هێــزە دەرەکییــەکان، دژی بەرژەوەندیــی گــەل و 
نیشــتمان کاری کــردووە. ئــەو دەســەڵاتەی بنەماڵــەی بارزانیی-پەدەکــە 
لــە باشــوور دایمەزرانــدووە، دیموکراتیــی نییــە، هیــچ حیســابێک بــۆ 
خەڵــک نــاکات، نــەوت و گاز و کانــزای ئــەم وڵاتــە بــۆ خــۆی دەفرۆشــیت، 
داهاتــی گومــرک و هەمــوو ئــەو داهاتــەی لــە ئەنجامــی پەیوەندییــە 
بازرگانیــی و داراییەکانــدا بــە دەســت دێــت، بــۆ خــۆی کــۆی دەکاتــەوە 
و بــەم شــێوەیەش دەســتیان بــە ســەر دەیــان ملیــارد دۆلار پــارەی 
ئــەم نیشــتمانەدا گرتــووە. لــە کاتێکــدا خەڵــک بــە دەســت هەژاریــی 
و برســێتییەوە دەناڵێنێــت، تاقمێکــی دز و جــەردە بــە پشتبەســتن بــە 
درووشــم و گوتــاری نەتەوەپەرەســتیی، هەرچییــەک گرێــدراوی نەتــەوە 

ــەوە و نیشــتمان.  ــی نەت ــت، فرۆشــتوویانەتە دوژمنان و نیشــتمان بێ

لــە بــواری کەلتوورییشــدا، ئــەوەی هیــچ پەیوەندییەکــی بــەم ئــاو و 
خاکــە و مێژووکەیــەوە نەبێــت، بــە ســەر  خەڵکــدا دەیســەپێنن و کەلتــوور، 
نەوەدەکانــدا  لــە  دەهێنــن.  پێــک  بێگانــە  کۆمەڵگایەکــی  و  کەســایەتیی 
کــران.  پــەروەردە  ئەمریــکاوە  لەلایــەن  باشــووری  کەســی  هــەزاران 
کاریگەرییەکانــی ئــەم پەروەردەیــە ئێســتا لــە سیاســەت، یاســا، بازرگانیــی 
مــۆد و فاشــیۆندا دەبینیــن. ئەگــەر ئەمــڕۆ ٣٠٠ تــا ٤٠٠ گونــدی باشــوری 
کوردســتان و جوگرافیایەکــی فــراوان و بەریــن لەلایەن دەوڵەتی میتینگەر 
و قڕکــەری تورکــەوە داگیــر کــراوە و کاردانەوەیەکــی شــێلگیر بەرانبــەر 
بــەم داگیرکاریــە دەرناکەوێــت، پێویســتی بــە تێڕامانێکــی زۆر قــووڵ هەیە. 
ئــەو گەلــەی ئامــادە بــوو لــە پێنــاو خــاک و نیشــتماندا گیانــی خــۆی بەخــت 
بــکات، ئێســتا وای لــێ هاتــووە بووەتــە پۆلیســی هاتووچــۆ بــۆ تەراتێنــی 

داگیرکــەر و لــە ئاســت تاوانەکانــی ڕژێمێکــی فاشیســتدا بێدەنــگ دەمێنێــت. 
ئــەم گەلــە چــۆن وای لــێ هــات؟ تێگەیشــتن لــەم بابەتــە دژوارە. وەک بڵێــی 
ــان وا نــەک  ــە بادین ــەکات، پەدەکــە ئــەو چەتانــەی هێناوەت ــر ن ئەمــەش تێ
تەنیــا دوژمنــی کــوردن، بەڵکــوو دوژمنــی هەمــوو مرۆڤایەتییــن، تەنیــا بــۆ 
ئــەوەی گەریــلای ئازادیــی کوردســتان پاکتــاو بکەن. هێنانــی ئەم چەتانە و 
جێگیرکردنیــان لــە بادینــان، هیچ بیانوویــەک هەڵناگرێت. چ نەتەوایەتییەک، 
ــەم  ــت؟ ئ ــە هەڵدەگرێ ــان نیشــتمانپەروەرییەک ئەم نەتەوەپەرەســتییەک ی
کارە لــە کتابــی هیــچ نەتەوایەتیــی و نیشــتمانپەروەرییەکدا جێــی نابێتــەوە. 
بــەڵام لــە پێنــاو بەرژەوەندیــی بنەماڵــەی بارزانیی-پەدەکــەدا جــێ بــۆ 

هەمــوو ئــەم تــاوان و خیانەتانــە دەکرێتــەوە.

هەمــوو ئەمانــە هــەروا لــە خۆیانــەوە ڕوویــان نــەدا. هەموویــان 
دەرنجامــی پلانێکــن. ڕێبــەر ئاپــۆ بــەم شــێوەیە باســی هۆکارەکانــی 
تووشــبوونی باشــوور و بــە تایبــەت بنەماڵــەی بارزانیــی بــەم دۆخــەی 
ئاکامــی  لــە  کوردســتان  باشــووری  دەکات: »ڕاســتینەی  ئێســتا 
ــە ئامانجــی  حســاب و لێکدانــەوەی شــەڕی ســاردەوە گــەرم دەکــرا. ب
بەربەســتکردنی حوکمــی گەلــی کــورد بە ســەر چارەنووســی خۆیدا کە 
لــە بــواری جەســتەییدا بوونــی خــۆی پاراســتبوو، هەروەهــا بــۆ ئــەوەی 
بــەردەوام  بێــت  پێشــووی سیســتەمدا  دۆخــی ســەربازگەیەکی  لــە 
کوردســتانێکی بچووککــراوە لــە ڕۆژەڤ و یەدەگــدا مایــەوە. ئەمجــارە 
بەرژەوەندییەکانیــان ئــەوەی دەکــرد بــە پێویســتییەک. هــەروەک چــۆن 
لــە بەرانبــەر لەدەســتدانی هێلینیــی و ئەرمەنییــەکان بــۆ نیشــتمانی 
ــی  ــەرز مەحکوم ــەوەی ق ــان و دان ــان وەک قەرەبووکردنەوەی مێژوویی

دەوڵەتۆکــەی بچــووک کــران، ئــەو دیاردەیەی بە کوردســتانی ئێراقیش 
ــە ڕۆژەڤــەوە«٢. ــە هەمــان شــێوە خرای ــاو دەبرێــت ب ن

مۆدێرنیتــەی  لەلایــەن  باشــوور  قــەوارەی  درووســتکردنی 
ســەرمایەدارییەوە بــۆ ئەوەیــە وەک هەڕەشــەیەک بــۆ ســەر دەوڵەتانــی 
دی بــەکاری بهێنێــت و وەک ئەوەیــە پێیــان بڵێــت: »ئەگــەر بــە قســەم 
نەکــەن و بــە گوێــرەی فەرمانەکانــی مــن نەجووڵێنــەوە، هەمــان شــت 
ــە دۆخێکــی  ــە نــاو ســنووری وڵاتــی ئێوەشــدا درووســت دەکــەم«. ل ل
وەهــادا، کــورد وەک ئامــڕاز و گۆچــان و داردەســتێک بــەکار دەهێنرێن. 
ئــەی باشــە، لــە شــوێنێکی وەک ڕۆژهەڵاتــی ناوییــن کــە موزایکــی 
گەلانــە، کــێ دەبێتــە دۆســتی ئــەم گەلــە؟ گــەلان ناتوانــن دراوســێکانی 
خۆیــان بگــۆڕن. کەوابــوو، ناکۆکیــی نێــوان گــەلان و گەمــەی دەســەڵاتە 
هەژموونگــەراکان لــە ســەر ئــەم ناکۆکییانــە بــەردەوام دەمێنێتــەوە. 
خراپتریــن بــژاردە ئەوەیــە گەلــی کــورد لــە جیاتــی پشتبەســتن بــە 
هێــزی گەوهەریــی خــۆی پشــت بــە هێــزی تــر ببەســتێت و چاوەڕوانیــی 
لــەوان هەبێــت. لــە ئەگەرێکــی بــەم ڕەنگــەدا کۆمەڵگایەکــی بێئیــرادە 
درووســت دەبێــت. کۆمەڵگایەکــی لــەم چەشــنەش، دەبێتــە کۆیلــە و 
بەندەیەکــی و ئامــادە و لەســەرپێ بــۆ هــەر هێزێــک بیەوێــت لــە پێنــاو 
بەرژەوەندییەکانــی خــۆی بــەکاری بهێنێــت. هــاوکات ئەمــە دەبێتە هۆی 

ــێ بکــەن و ببنــە دوژمنــی. ئــەوەی گەلانــی تریــش نەفرەتــی ل

بنەماڵــەی بارزانیــی، لــە ســاڵەکانی ١٩٣٠ بــەدواوە، هــەم خاوەنــی 

٢-  عەبدوڵڵا ئۆجالان، مانیفستۆی شارستانێتی دیموکراتێک، پەڕتووکی پێنجەم. وەرگێڕانی لە 
تورکییەوە: لوقمان عەبدوڵڵا، چاپی سێیەم، ل١٦٢.

زۆر  و  کــەم  نەتەوەییشــدا  بــواری  لــە  و  بــوون  چەکداریــی  هێــزی 
کاریگەرییــان لــە ســەر بەشــەکانی تــری کوردســتان دانــاوە. بــەڵام 
تــری  بەشــەکانی  لــە  کەســانەی  ئــەو  دیاریکــراو،  قۆناغیکــی  پــاش 
کوردســتان لــە ژێــر کاریگەریــی بارزانییەکانیانــدا بــوون، لەلایــەن خودی 
بارزانییەکانــەوە وەک ئامرازێکــی سیاســیی بــۆ بەرەوپیشــەوەبردنی 
بەرژەوەندیی دەوڵەتە میتینگەرەکانی ســەر ڕاســەری کوردســتان بەکار 
ــەم  ــان ئ ــی ی ــەی بارزانی ــت، بنەماڵ ــک پێویســتی کردبێ ــران. هەرکاتێ هێن
کەســانەی کوشــتووە یــان ڕادەســتی دەوڵەتێکــی میتینگــەری کــردوون. 
ــەی  ــن بنەماڵ ــن، دەبینی ــک ســەیری قۆناغێکــی 8٠-٩٠ ســاڵە دەکەی کاتێ
بارزانیــی، لــە شــەڕ لەگــەڵ ئێراقــدا، بەبــێ ئــەوەی پشــت بــە ئیســرائیل، 
ئێــران، ســووریا و تورکیــا ببەســتێت، بەبــێ ئــەوەی پشــت بــە هێزێکــی 
ناودەڵەتیــی خــاوەن کاریگەریــی لــە ســەر کوردســتان ببەســتێت، بەبــێ 
ئــەوەی زیــان لــە خەباتــی نەتەوایەتیــی بەشــەکانی دی کوردســتان بــدات 
و ناچــاری پاشەکشــێیان بــکات، نەیتوانیــوە بــە شــێوەیەکی ســەقامگیر 
ــە  ــی دەســەڵات و هەژمــوون. هــەر بۆی ــە خاوەن ــچ شــوێنێک ببێت ــە هی ل
هەمیشــە لــە ســەر خوێنــی کــورد درێــژەی بــە هەبوونــی خــۆی داوە. ئەو 
هەولێــرەی ئێســتا ئەمانــە وەک پایتەختــی خۆیــان ڕیکلامــی بــۆ دەکــەن، 
بــە بەکرێگیراوێتیــی و پشتبەســتن بــە دەوڵەتــی میتینگەریــی ئێــراق، بــە 
ســواربوون لــە ســەر تانکەکانــی ســەدام حوســێن و تۆپبارانکردنــی 

ــەوە. ــە دەســت YNK بیگرن ــان ل ــان توانی پەرلەمانەکــەی خۆی

بنەماڵــەی بارزانیــی بنەماڵەیەکــە دوژمنایەتیــی خــۆی بــۆ شــۆڕش و 
سۆســیالیزم لــە کوردســتان ڕاگەیانــدووە. تێڕوانینــی ئــەوان بــۆ ئازادیــی 



41

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

جەمیل بایک

کوردســتان بــەم شــێوەیەیە: ئەگــەر بڕیــارە پێگەیەکــی کوردیــی هەبێــت، 
ئەگــەر بڕیــارە ئازادییــەک هەبێــت، ئــەوە تەنیــا لــە ڕێــی ئەمریــکا و 
ئەورووپــا و هێزەکانــی تــرەوە مەیســەر دەبێــت. هــەر بۆیــە دژی هەمــوو 
نیشــتمانپەروەرییانەی  بــژاردە شۆڕشــگێڕیی و دیموکراتیــی و  ئــەو 
پشــت بــە هێــزی خۆیــان دەبەســتن، هێرشــی فراوانــی ڕەشــکردن و 
چەواشــەکاریی ئەنجــام دەدەن بــۆ ئــەوەی بــاوەڕ بــە خەڵــک بێنــن ئەمانە 
ناتوانــن ببنــە بژاردەیــەک بــۆ تێکۆشــانی ئازادیخوازیــی. هەمــوو کەســێک 
هــان دەدەن تــا ببێتــە کۆیلــەی مۆدێرنیتــەی ســەرمایەداریی و تاکــە ڕێــی 
ڕزگاریــی لــە پشتبەســتن بــە هێــزە هەژموونگــەراکان و ئــەو دەوڵــەت-
نەتەوانــەدا دەبینــن وا لــە ســەر بنەمــای نەتەوەپەرەســتیی دامەزرێنراون.

بــە قۆناغێکــدا تێدەپەڕیــن شــەڕی ســێهەمی جیهانیــی زۆر بــە چڕیــی 
و فراوانیــی ڕوو دەدات. ئــەو هێزانــەی دەیانەوێــت جیهــان و هەرێمەکــە 
بەگوێــرەی بەرژەوەندیــی خۆیــان داڕێژنــەوە، هەریەکــە و پلانێکیــان 
ــە  ــۆڕێ نیی ــی لەگ ــچ یاســا و ڕێســایەکی نێودەوڵەتی ــە. هی ــە گیرفاندای ل
هەمــووان گوێــی لــێ بگــرن و پەیــڕەوی بکــەن. کــێ هێــز بێــت، ئــەو 
یاســایە. ئــەو گەلــەی هەبوونــی ئــەو هێشــتاش لــە ژێــر مەترســیی 
ژینۆســایددایە، تەنیــا بــە یەکێتیــی دەتوانێــت درێــژە بــە هەبوونــی خــۆی 
بــدات. بــەڵام بنەماڵــەی بارزانیــی لــە ســەر بنەمــای دوژمنایەتــی یەکێتیی 
نەتەوەیــی هەمــوو هێــزی خــۆی بــۆ پاکتــاوی پەکەکــە تەرخان کــردووە. 
هەمیشــە لــە هەوڵــی ئــەوەدا بــووە هەموو پێشــکەوتنێکی شۆڕشــگێڕیی، 
یەکێتیخواز و دیموکراتیی ئاســتەنگ بکات. ئەم هەڵوێســتەی پەدەکە لە 
دوژمنایەتیــی ئــەو بــۆ ژن و ژینگــە و یەکێتیــی نەتەوەییــەوە ســەرچاوە 

دەگرێــت. ســەرچاوەی هەمــوو کێشــە و گیروگرفتــەکان ئەوەیــە ئەمانــە 
لــە جیاتــی نیشــتمانبەرژەوەندیی بنەماڵــە و پــارە بــە بنەمــا دەگــرن.

4. سیاســەتەکانی دەوڵەتــی میتینگــەری ســووریا لــە ســەر 
کــورد و دۆخــی هەنووکەیــی

ئەو بەشــەی کوردســتان وا ســەردەمانێک وەک باشــووری بچووک 
نــاوزەد دەکــرا و لــە شۆڕشــی ١٩ـــی تەمــووزەوە ئیــدی وەک ڕۆژئــاوا 
پێناســە کــرا، بچووکتریــن بەشــی کوردســتانە. لــە چــاو بەشــەکانی تــر، 
کەمتریــن ژمــارەی دانیشــتووان و بچووکتریــن ڕووبــەری جوگرافیــی 
لــەم بەشــەی کوردســتاندایە. بەشــێکە کــە گەلــی کــورد هــاوڕێ لەگــەڵ 
گەلــی عــەرب، تورکمــەن، ئاســووریی، ســریان و ئەرمــەن پێکــڕا دەژێن. 
ــە بەشــی  ــا ل ــە. کــوردەکان تەنی ــی ناویین وەک مینیاتورێکــی ڕۆژهەڵات
باکــووری ســووریا لــە ســەر ســنوور ناژیــن، بەڵکــوو لــە قۆناغــە 
جیاوازەکانــی مێــژوودا، بــە تایبەتیــش لــە ســەردەمی ســەلاحەدینی 
ئەیووبیــی، کــورد بــە هــۆکاری جۆراجــۆر بــەرەو قووڵایــی خاکــی 
ســووریا کۆچیــان کــردووە. لــە هەرێمەکانــی وەک شــام، حەڵــەب، حەما 

و ئیدلیبیــش نیشــتەجێ بــوون. 

مێــژووی دروســتبوونی دەوڵەتــی ســووریا لــە چــاو دەوڵەتانــی تــر، 
ئاڵۆزتــرە و پــڕە لــە کێشــە. بەگوێــرەی پەیماننامەی شــاراوەی ســایکس-
پیکــۆ، کــە ڕۆژهەڵاتــی ناویینــی دابەش کرد، بڕیار درا دەوڵەتی ســووریا 
گرێــدراوی ئیمپریالیزمــی فەڕەنســا بێــت. فەڕەنســییەکان هــەر کاتــی 
پەیمانــی ١٩٢١ـــی ئەنــکارا، کــە لەگــەڵ میتینگــەرە کەمالیســتەکان مۆریان 
کــرد، ڕۆژئــاوای کوردســتان و باشــووری کوردســتانیان لێــک هەڵبوارد.

ئــەو جۆگرافیایــەی بڕیــار وابــوو دەوڵەتــی ســووریای لــە ســەر 
دابمەزرێنرێــت، بــە شــێوەی پێنــج نیمچەدەوڵــەت دابەش کرابوو. ســاڵی 
ــە  ــج نیمچەدەوڵەت ــەم پێن ــی (سەرپەرەشــتیار( ل ــی ماندای ١٩٢5 دەوڵەت
درووســت کــرا. بــەڵام ئــەم دەوڵەتــە پــاش شــەڕی جیهانیــی دووەم 
و ســاڵی ١٩٤5، توانــی ســەربەخۆیی خــۆی ڕابگەیەنێــت. بــە درێژایــی 
ئــەم بیســت ســاڵە لــە ئەنجامــی ئــەو پەشــێویی و ئاژاوەگێڕییانــەی 
ئینگلیــز و دەوڵەتــی مێتینگــەر و قڕکــەری تــورک نایانــەوە، ئــەم وڵاتــە 
ــەم دابەشــبوون  ــاو ئ ــی. لەن ــەوە نەبین ــی و ســەقامگیریی بەخۆی ئارامی
و ناســەقامگیرییەی هەبــوو، دەوڵــەت یــان پارێزگایــەک بــەر کــورد 

ــان گــرت. ــدا جێگەی ــاو پارێــزگای حەڵەب ــە ن نەکــەوت، بەڵکــوو ل

تــا ســەردەمی شــەڕی دووەمــی جیهانیــی لــە ســووریا سیاســەت و 
کردەوەیەکــی تایبــەت بــە کــورد بــەدی ناکرێــت. ڕێکخســتنی خۆیبــوون 
ــان  ــە ســەر زم ــی ل ــی فەڕمی ــوو. قەدەغەیەک ــە ســووریا درووســت ب ل
و کەلتــووری کوردیــی و چــاپ و پەخــش بــە زمانــی کــوردی نەبــوو. 
(تەوکوژیــی- ژینۆســاید  سیاســەتەی  ئــەو  پێچەوانــەی  هەربۆیــە 
نەژادکوژیــی( و تواندنــەوە وا لــە بەشــەکانی دی کوردســتان پەیــڕەو 
دەکــرا، کــورد لــەم بەشــەی کوردســتان دەرەتانــی ئەوەیــان بینییــەوە 
پــەرە بــە زمــان و کەلتــوور و هونــەر و ئەدەبییاتــی خۆیــان بــدەن. 
بــە تایبــەت بەهــۆی ســتەم و چەوســانەوەی بێســنووری دەوڵەتــی 
میتینگــەر و نەژادکوژیــی تــورک لــە باکــوری کوردســتاندا، زۆرێــک 
ــە  ــان ل ــە نیشــتمانپەروەر و ڕۆشــنبیر و کەســایەتیی پێشــەنگ ڕووی ل
ڕۆژئــاوای کوردســتان کــرد و لــەوێ نیشــتەجێ بــوون. عوســمان 

ســەبریی، نــووری دێرســیمیی، جگەرخوێــن و ئەندامانــی بنەماڵــەی 
ــڕاوە. ــان گێ ــی گرنگی ــان، ڕۆڵ بەدرخ

کۆمــاری ســوریا لــە ســاڵانی ١٩٦٠ـــدا کەوتــە بــەر گێژەڵۆکــەی 
نەتەوەپەرەســتیی عەرب و ناوی خۆی بۆ کۆماری عەربیی ســووریی 
گــۆڕی. لەگــەڵ هاتنــی حیزبــی بەعــس بــۆ ســەر دەســەڵات، هــاوکات لــە 
گــەڵ گۆڕینــی نــاو، لــە ئەنجامــی خۆگونجانــدن و خۆســازدانی ئــەم 
  -Şark İslahalt حیزبــە لەگــەڵ ›پلانــی هەمووارکردنــی ڕۆژهــەڵات
ــە لایەکــەوە  ــورک، ل ــی میتینگــەر و نەژادکــوژی ت ــی دەوڵەت -Planı‹ـ
ــی تریشــەوە  ــە لایەک ــرا و ل ــڕەو دەک ــورد پەی ــەوەی ک سیاســەتی توان
بــە گۆڕینــی دیمۆگرافیــی هەوڵیــان دا ڕۆژئــاوای کوردســتان لــە کــورد 
داماڵن. کۆمەڵکوژیی ســینەمای عامودێ خوێناویترین هێرشــی ڕژێمی 
بەعســە بــۆ ســەر کــورد. ســاڵی ١٩٦٠ بــە پاســاوی ئاگرکەوتنــەوە 
ســەدان منداڵــی کــورد کۆمەڵکــوژ کــران. دەزگای هەواڵگریــی ســووریا، 
موخابــەرات، پلانێکــی تایبەتیــان بــۆ چەوســاندنەوەی کــورد داڕشــت. 
نەدەکــران.  پەســەند  ســوورییش  هاووڵاتیــی  وەک  تەنانــەت  کــورد 
ــە ســەر کوردســتان،  ــی ڕژێمــی بەعــس ل بەهــۆی سیاســەتی ئابووری
کــورد ناچــار مــان بــەرەو شــارە گەورەکانــی ســووریا و وڵاتانــی وەک 

لوبنــان و جەزایــر کــۆچ بکــەن.

ڕەنگــە ڕۆژئــاوای کوردســتان بــۆ خــۆی خۆڕاگرییەکــی چەکداریــی 
دژی ڕژێمــی ســووریا ڕێــک نەخســتبێت، بــەڵام بەگوێــرەی توانــای 
خــۆی هاوکاریــی هەمــوو بزووتنەوەکانــی بەشــەکانی دی کوردســتانی 
کــردووە. هەربۆیــە، تــا کاتــی دەرکەوتنــی پەکەکــە، کاریگەرییەکــی 



45

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

جەمیل بایک

ــی ســنوورداری  ــوو. کاریگەرییەک ــی هەب ــەی بارزانی بەرچــاوی بنەماڵ
YNKـــش هەبــوو. بنەماڵــەی بارزانیــی حــزب و ڕێکخــراوی گرێــدراوی 
خــۆی لــە ڕۆژئــاوا دامەزرانــد. بــەڵام هەمــوو ئــەم ڕێکخراوانــە لە جیاتی 
ئــەوەی خزمــەت بــە دۆزی ئازادیــی ڕۆژئــاوای کوردســتان بکــەن، بــۆ 

پشــتیوانیی بنەماڵــەی بارزانیــی بــەکار هێنــران.

لەگــەڵ ڕۆیشــتنی ڕێبــەر ئاپــۆ بــۆ کۆبانــێ لــە تەمــووزی ١٩٧٩، 
خەباتــی دۆزی ئازادیــی ڕۆژئــاوای کوردســتانیش دەســتی پــێ کــرد و 
بــە درێژایــی ٣٣ ســاڵ لــە ئەنجامــی سیاســەتێکی ڕاســت و دروســت و 
تۆکمــە و بــەردەوام، بــە ڕەنــج و ماندووبوونێکــی زۆر، لە ســەر بنەمای 
پارادایمــی ژینگەپارێزیــی و ئازادیــی ژن، شۆڕشــی ١٩ـــی تەمووز هاتە 
ــە  ــە دەســتی داعــش و ب ــی کــورد ب ــاراوە. دژی سیاســەتی تەوکوژی ئ
هاوکاریــی و پشــتیوانیی دەوڵەتــی میتینگــەر و تەوکــوژی تــورک و 
ــەی نیشــان  ــی بێوێن ــە خۆڕاگرییەک ــر، پەکەک ــەی ت ــی چەت زۆر گرووپ
دا. پارادایمــی ڕێبــەر ئاپــۆ ڕۆڵێکــی چارەنووسســازی لــە بەردەوامیــی 
ــدا  ــە لاڕێ ــاوا ب ــەوەی شۆڕشــی ڕۆژئ ــۆ ئ ــە. ب ــا ئێســتا هەی شــۆڕش ت
بــەرن، هــەم ئەمریــکا و هەمیــش هێزەکانــی هاوپەیمانیــی دژی داعــش، 
ویســتیان هەندێــک پێکهاتــەی چەتــە و کۆنتــرای گرێــدراوی بنەماڵــەی 
بــە  ڕووســیاش،  دەوڵەتــی  بێنــن.  وەک ENKS بــەکار  بارزانیــی 
هاوکاریــی و پەیوەندیــی لەگــەڵ ســووریا و ئێــران، بۆ ئــەوەی دەوڵەتی 
ــاو لێگەڕیــن و کاری  ســووریا جارێــک بــکات بــە دەســەڵات، کەوتــە ن

زۆر پێکۆڵانــە تــا شۆڕشــی ڕۆژئــاوای کوردســتان پاکتــاو بــکات.

میتینگەریــی ئێرانیــش هــەر وەک میتینگەریی تــورک هەوڵی پاکتاوی 

شۆڕشــی ڕۆژئــاوا دەدات. داگیرکردنــی عەفریــن، ســەرێکانی، گرێســپی 
لەلایــەن دەوڵەتــی میتینگــەری تــورک و چەتەکانییــەوە، دەرەنجامــی 
تێنەگەیشــتن لــە قۆناغەکــە و پەرەنــەدان بــوو بــە شــەڕی شۆڕشــگێڕیی 
گــەل بەرانبــەر مەترســییەکان. جێگیربوونــی ئەمریــکا و هێزەکانــی نێــو 
هاوپەیمانــی دژی داعــش لــە ڕۆژئــاوای کوردســتان بــوو بــە هــۆی 
ــە ئاســتێکی لاوازیشــدا  ــدە ل ــەر چەن ــە ه ــک، ک درووســتبوونی چەمکێ
بێــت، بــەڵام چــاوی لــە دەســت هێــزە دەرەکییەکانــە و ئــەم هێزانــە 
وەک دڵنیایــی و گەرەنتییــەک بــۆ ڕۆژئــاوا دەبینێــت. ئــەم چەمکــە 
هێشــتاش هــەر بەردەوامــە. هەروەهــا گرنگینــەدان بــە گەشــەپێدانی 
خۆپاراســتن، کەموکوڕییــەکان لــە ئاوەدانکردنــی نەتــەوەی دیموکراتیی 
و فراواننەکــردن و پەرەنــەدان بــە شــۆڕش، ئــەو ئاڕاســتە و مەیلــە 
هەڵانــەن وا لــە ڕۆژئــاوا ســەریان هەڵــدا. بــەڵام وێــڕای هەمــوو ئەمانــە، 
ئەگەرچــی شــۆڕش لــە هەنــدێ شــوێن پاشەکشــەی پــێ کــراوە، بــەڵام 
ــی خــۆی نەکــردووە، تێکۆشــانێک  ــە ئامانجەکان هێشــتا پاشەکشــەی ل
دژی چەمکــە هەڵــەکان هەیــە و ئەزموونێکــی بەهیــز لــە ســەر بنەمــای 

ــووە. ــن، درووســت ب ڕەخنەلەخۆگرت

دەوڵەتــی  ئێــران،  ســووریا،  ڕژێمــی  دواییــدا،  ســاڵەی  دوو  لــەم 
لــە ڕێــی بەکارهێنانــی هــۆزەکان  تــورک و چەتــەکان، هەوڵیــان دا 
لــە دێــرەزۆرەوە هێرشــێکی پاکتــاوکاری بکەنــە ســەر ڕۆژئــاوا. بــە 
تایبەتیــش دەوڵەتــی میتینگــەر و تەوکــوژی تــورک بــە کەڵکوەرگرتــن 
لــە ئاڵۆزییەکانــی فەلەســتین و لوبنــان و شــەڕی نێــوان ئیســرائیل 
و حەمــاس و حیزباللــە، هەوڵــی دا لــە ڕێــی ڕووخاندنــی ژێرخانــی 

ئابووریــی ڕۆژئــاوای کوردســتانەوە کــورد ڕاو بنێــت و چەتەکانیــان لە 
شــوێن دابنێــت، بــەم شــێوەیەش هەرێمێکــی تامپۆنــی دژەشۆڕشــی پــڕ 

ــکات. ــاوا درووســت ب ــە ســەر ســنووری ڕۆژئ ــە ل ــە چەت ل

ــەل  ــی گ ــی مێژوی ــۆ ئەزموون ــە هەڵســەنگاندنێکی ڕاســت ب ســەرەنجام ب
و نیشــتمان، بــە باشــیی و بــە هەڵەکانیــەوە، بــێ ئــەوەی بکەوینــە داوی 
نەتەوەپەرەســتی  و  نەتەوەپەرەســتیی  ئایدیۆلۆژیــای  و  دەوڵەت-نەتــەوە 
ســەرەتایی، پێویســتە بــە پشتبەســتن بــە ئازادیــی ژن، نەتــەوەی دیموکــرات 
بنیاد بنێن و بەرانبەر وێرانکردنی سرووشــت پەرە بە هۆشــیاریی ژینگەیی 
بدەیــن. مســۆگەر پێویســتە خۆمــان لــەو چەمک و تێگەیشــتنە دەســەڵاتخواز، 
و  مەزهەبگــەرا  خێڵگــەرا،  زایەندگــەرا،  دەوڵەتگــەرا،  بنەماڵەپەرەســت، 
ئایینگەرایــەی شــەڕ و ناکۆکیــی و دابەشــبوون لــە نێوان کورداندا درووســت 
دەکــەن، ڕزگار بکەیــن. پێویســتە تێکۆشــانی هیــچ بەشــێکی کوردســتان 
دژی بەشــەکانی دی بــەکار نەیــەت. پێویســتە یەکێتیــی و تەبایــی بــە بنەمــا 
بگیردرێــت. هەربۆیــە مســۆگەر پێویســتی بــە کۆنگرەیەکــی نەتەوەیییە. بەڵام 
مــەرج نییــە هەمــوو کەســێک لــەم کۆنگرەیــەدا بەشــدار ببێــت. پێــش هەمــوو 
شــتێک، پێویســتە ئەوانــەی دەتوانــن لانــی کــەم لــە پرەنســیپە بنەڕەتییەکانــدا 
ئــەو  دەتوانرێــت  کات  تێپەڕبوونــی  بــە  یــەک.  لای  بێنــە  بــن،  هاوبــەش 
هێزانەشــی هێشــتا دوودڵــن، ڕاکێشــی ئــەم کۆنگرەیــە بکرێــن. هــاوکات 
پێویســتە کۆنگــرەی نەتەوەیــی هەڵوێســت دژی ئــەو هێزانــەی وا لــە ســەر 
بنەمــای دژایەتیــی یەکێتیــی نەتەوەیــی کــورد چوونەتــە ڕیــزی داگیرکــەران و 

ــت. ــەوە، هەڵوێســت وەربگرێ میتینگەران

ڕێبەر ئاپۆ سیاسەتی هێزە میتینگەرەکان و شێوازی ڕووبەڕووبوونەوەی 

ئــەم سیاســەتانە بــەم شــێوەیە دێنێتــە ســەر زمــان: » لــە ئەنجامــدا ســەرجەم 
ــێ  ــان ل ــان پارچــە کــردووە و نکۆڵی ــەی کــە نیشــتمانی کوردی ــەو کردەوان ئ
کــردوە: لــە قووڵاییــەوە ڕاســتینەی کۆمەڵگایــان دابــەش کــردووە و دووریان 
خســتووەتەوە لــە خاوەندارێتیکردنــی خــۆی، ڕێگەیــان نــەداوە ببنــە ئیــرادەی 
ڕێبازەکانــی  بەرامبــەر  ملکەچکــردن  بــۆ  کــردوون  ناچاریــان  سیاســیی، 
نکۆڵیــی و قڕکردنــی دەوڵەتــان، دابینکردنــی پێداویســتییە ئابوورییەکانیان بۆ 
ئامــرازی دەســتبەرداربوون لــە ناســنامەکەیان گۆڕیــوە، داننەنــان بــە ســتاتۆ 
ــی پشتبەســتوو  ــی و کولتووری ــی ئایدۆلۆژی ــی یاســایی بوونێک و دەرفەتێک
بــە ناســنامەی خۆیــان، بێبەشــکردنیان لــە ئامــراز و کــردە هاوچەرخەکانــی 
پــەروەردە وای دەکــرد کێشــەی کــورد بــۆ کێشــەیەک بگۆڕێــت کــە بــوون و 
ناســنامەکەیان بــە نەبــوو دابنرێــت و دەرفەتــی ژیانــی ئازادیــان پــێ نەدرێــت. 
بــە مانایەکــی تــر ئیتــر کێشــەی کــورد کێشــەیەکی نەتەوەیــی نەبــوو، دەبــوو 

بــە کێشــەی دوورخســتنەوە لــە دۆخــی نەتــەوە.

ڕژێمەکانــی  بەهێزبوونــی  و  پارچەبــوون  بەردەوامبوونــی  لەگــەڵ 
نکۆڵیــی و قڕکــردن لــە ســەر هــەر بەشــێک، ئیتــر کێشــەکان وەک کێشــەی 
نەتەوەبــوون نامێنێــت، بــۆ کێشــەی درێژەپێدانــی بــوون بچــووک بکرێتــەوە. 
جەســتەیی  لەناوبردنــی  بوونــدا  یەکجارەکیــی  پاکتاوکردنــی  لــە  ئەگــەر 
ڕێبازیــی ســەرەکییش نەبێــت، بــەڵام ژینۆســایدی ڕەهەنــدی کولتووریــی 
واقیعێکــە بــەردەوام ڕوو دەدات. وەک چــۆن لــە ژینۆســایدی ئەرمەنیــی 
قڕکردنــی  ڕاســتەوخۆی  ئەنجامنەدانــی  داوە  ڕووی  یەهوودییەکانــدا  و 
جەســتەیی پڕۆســەکەی بــە ئێــش و ئازارتــر دەکــرد. ئاشــکرایە کاتێــک 
ســەرجەمی ئــەو هــۆکار و فاکتەرانــە ڕەچــاو بکرێت، لە کێشــەی کورد زیاتر 

باســکردنی گرێکوێــرەی کــورد واقیعیتــرە. وەک چــۆن ئەســکەندەر هــات و 
بــە شمشــێرەکەی گرێکوێــرەی گۆردۆنــی کــردەوە و دەرفەتــی فەتحکردنــی 
تەواوی ئاســیای ڕەخســاند، چارەســەرکردنی گرێکوێرەی کوردیش فەتحی 
دیموکراتییانــەی ســەرجەم کۆمەڵــگاکان – لــە ســەرووی هەموویانــەوە 

خۆرهەڵاتــی ناوییــن – و چانســی ژیانــی ئــازاد دەڕەخســێنێت«٣.

 گەرچــی نیشــتمانەکەمان هێشــتا بــە دەســت میتینگەریــی و تەوکوژییەوە 
دەناڵێنێــت، بەڵامــی ئیــدی ناتوانرێــت نکۆڵیــی لــە هەبوونــی کوردســتان 
بکرێــت. تــا ئــەو کاتــەی ئاخــر کەســی ئــەو کەســانەی دەیانەوێــت ژیانێکــی 
ئــازادی شــیاو و پەیوەســت بــە مێــژوو و کۆمەڵــگای خۆیــان لــە ســەر ئــەم 
خاکــە بژیــن، مابێــت، هەبوونــی کوردســتانیش بــەردەوام دەبێــت. ئەمجارەش 
نیشــتمانەکەمان لــە جیاتــی ئــەوەی ببێتــە جێــی شارســتانییەکی چینایەتیــی 
و دژەژینگــە و نەتەوەپەرەســت و دەوڵەتپارێــز، دەبێتــە لانکــەی هەڵاتــن و 

گەورەبوونــی خــۆری مۆدێرنیتــەی دیموکراتیــی لــە ڕۆژهەڵاتــی ناویینــدا.

ــە  ــی ل ــۆ، شۆڕشــێکی بنچینەی ــەر ئاپ ــی پارادایمــی ڕێب ــە بەپێ چارەســەر ئەوەی
بــواری بیرکردنــەوە و زهنییەتــدا ئەنجــام بدرێت، پێویســتییە ڕێکخســتنییەکانی ئەم 
شۆڕشــە جێبەجــێ بکرێــن و بــەردەوام خەبــات و تێکۆشــانی لــە پێنــاودا بکرێــت.

٣-  عەبدوڵڵا ئۆجالان، مانیفستۆی شارستانێتی دیموکراتێک، پەڕتووکی پێنجەم. وەرگێڕانی لە 
تورکییەوە: لوقمان عەبدوڵڵا، چاپی سێیەم، ل٢5١

لەگــەڵ هەڵوەشــاندنەوەی ئیمپراتۆریەتــی عوســمانیی لــە جەنگــی 
ســایکس-بیکۆ  ڕێککەوتننامــەی   ،)١٩١8  -  ١٩١٤) یەکــەم  جیهانــی 
(دابەشــکردنی ڕۆژهەڵاتــی ناوەڕاســت( (١٩١٦( لــە نێــوان بەریتانیــا و 
ــی کوردســتان  ــدا پارچەیەک ــە ئەنجام ــە ل ــت، ک ــش دەخرێ فەڕەنســا پێ
کۆڵۆنــی  ســەربە  ئێراقــی  ســنووری  نــاو  دەکەوێتــە  (باشــوور( 
بەریتانیــا و پارچەیەکــی دیکــەش (ڕۆژئــاوا( دەکەوێتــە نێــو ســنووری 
ســووریای ســەربە کۆڵۆنــی فەڕەنســا. هێــژای گوتنە ئــەم ڕێککەوتننامە 
ــاش  ــوو، ســاڵێک پ ــزەکان ب ــوان زلهێ ڕێککەوتننامەیەکــی شــاراوەی نێ
ناوەڕۆکەکــەی  لــە ڕووســیا،  ئۆکتۆبــەر  لەگــەڵ شۆڕشــی  و  ئەمــە 
ــی ســیڤەر  ــۆ پەیمان ــەک ب ــە زەمینەی ئاشــکرا کــرا ســایکس-بیکۆ دەبێت
میزۆپۆتامیــای  و  ئەنــادۆڵ  پارچەکردنــی  کــە   ،١٩٢٠ ســاڵی  لــە 
ســەروو ڕێــک دەخــات١. لــە دوای جەنگــی جیهانــی یەکــەم و شکســتی 
عوســمانییەکان، لــەو جەنگــەدا ئینگلیــزەکان دووڕێیانــی »یــان کۆمــار 
یــان موسڵ-کەرکووک«ـــیان خســتبووە پێشــی تورکــەکان و مســتەفا 
ئەنجامــی  ئینگلیــزەکان،  بــۆ  کەمــال. جێهێشــتنی موســڵ-کەرکووک 
لــە ولایەتــی موســڵ- تورکــەکان وازیــان  گــەر  پەیمانــی ســیڤەرە. 
کەرکــووک نەهێنایــە، لــە بەرانبــەردا ئینگلیــزەکان پشــتگیریی کوردیــان 
دەکــرد بــۆ ئــەوەی ]گوایــە[ دەوڵەتێــک بــۆ خۆیــان دابمەزرێنــن. گەرچــی 
بەپێــی ئــەو پەیمانــە هیوایەکــی زۆر بــۆ کــوردان هەبــوو کــە باکــوور 
و  بلکێنرێــن  پێکــەوە  موســڵ(  (ولایەتــی  کوردســتان  باشــووری  و 

١- ١. پەیمانی سیڤەر کە لەلایەن هاوپەیمانان و کاربەدەستانی تورک-عوسمانیی لە ١٠ـی ئابی 
١٩٢٠ لە فەڕەنسا مۆر کرا، لە ٤٣٢ مادە پێک دێت و بەشێکی تایبەتی دانرا بۆ کوردستان، کە 

مادەکانی ٦٢، ٦٣، ٦٤ـی لەخۆ گرتوو.

دەوڵەتێکــی ســەربەخۆیان لەژێــر چاودێریــی بەریتانیــا بــۆ دامەزرێــت، 
دەوڵەتــە  پیلانگێڕییەکانــی  و  بەرژەوەندیــی  و  تورکــەکان  بــەڵام 
هەژموونگــەرەکان، وایــان کــرد پەیماننامەکــە پووچــەڵ بکرێتــەوە. پاش 
ئــەوە پەیمانــی لــۆزان لــە ســاڵی ١٩٢٣ واژۆ کــرا، کــە تێیــدا لــە چەندیــن 
دەقــدا تورکیــا هــەر بــە نــاوی نەتــەوەی تــورک ئامــاژەی پــێ دەکرێــت و 
لــە هیــچ شــوێنێکدا نــاوی گەلــی کــورد نەهاتــووە. بەمــەش گەورەتریــن 
ــە  ــەک ل ــی کــورد جێبەجــێ دەکــەن و مێژووی ــی لەســەر گەل پیلانگێڕی

کۆمەڵکوژیــی و تراژیدیــی دەکــەن بــە چارەنووســی.

میراتگــری  نەتەوەیەکــی  وەک  خۆیــان  ئــەوەی  بــۆ  تورکــەکان 
جیهانییەکانــدا  ململانــێ  گۆڕەپانــی  لــە  عوســمانیی  ئیمپراتۆریەتــی 
بپارێــزن، دەســتبەرداری موســڵ-کەرکووک دەبــن. بــەم شــێوەیەش 
کۆمــاری  واتــە  ـــــ  دەوڵەت-نەتــەوە  سیســتەمی  دوو  ئینگلیــزەکان 
تورکیــا و ئێــراق دادەمەزرێنــن و جەســتەی کوردســتان (باکــوور و 
باشــوور( پارچــە دەکــەن. کــورد لــە هــەر پارچەیەکیانــدا دەکەوێتــە 
لــە  یــەک  دەســەڵاتە  کۆمەڵکوژیــی  و  پاکتاوکاریــی  هێرشــی  بــەر 
دوای یەکەکانــی سیســتەمی دەوڵەت-نەتــەوەی تــورک و دەوڵــەت-
نەتــەوەی عەرەبــی ئێــراق. لــەو بارەیــەوە ڕێبــەر ئۆجــالان دەڵێــت: 
کێشــانی هێڵــی ســنوورەکانی ئێراق-تورکیــا خراپتریــن گۆڕانکاریــی 
ــا  ــاری تورکی ــوان کۆم ــە نێ ــوو ل ــژووی هاوچەرخــی کوردســتان ب مێ
و ئیمپراتۆریەتــی بەریتانیــا٢. هــاوکات هاوشــانی ئــەم دوو پارچەیــەی 

٢- عەبدوڵڵا ئۆجالان، مانیفستۆی شارستانێتی دیموکراتێک، پەڕتووکی پێنجەم. وەرگێڕانی لە 
تورکییەوە: لەوقمان عەبدوڵڵا، چاپی سێیەم، ل. ٢8٣.

ــاو چوارچێــوەی سیســتەمی  کوردســتان، ڕۆژهەڵاتــی کوردســتان لەن
کوردســتان  پارچەیــەی  (ئــەم  ئێــران  فارســی  دەوڵەت-نەتــەوەی 
ــوان  ــە نێ ــە ل ــە ســاڵی ١٦٣٩، ک ــەی قەســری شــیرین ل ــە ڕێککەوتنام ل
ــە یەکپارچەیــی کوردســتان  ســەفەویی و عوســمانییەکان واژۆ کــرا، ل
دابڕێنــرا( و ڕۆژئــاوای کوردســتانیش لەنــاو سیســتەمی دەوڵــەت-
نەتــەوەی عەرەبــی ســوریا بــە هەمان چارەنووســی سیاســەتی نکوڵییدا  
تێدەپــڕن: ســنوورێکی سیاســیی دیاریکــراوی توندوتــۆڵ، یــەک زمــان، 

کەلتــوور، ئاییــن و ئیتنیکــی زاڵ.

بــەم ڕەنگــە کۆمــاری تورکیــا لــە ســاڵی ١٩٢٣ یەکێــک بــوو لــە 
ڕۆژهەڵاتــی  دەوڵەت-نەتەوەکانــی  سیســتەمی  بناغــەی  بەردەکانــی 
ــر هەژموونگەرایــی مۆدێرنیتــەی ســەرمایەداریی  ناوەڕاســت کــە لەژێ
ــی  ــە ئەنجام ــەکان ل ــە، تورک ــی دیک ــە واتایەک ــەزرا. ب ــدا دام ئینگلیزەکان
هەڵبژاردنــی یەکێــک لــە دووڕێیانــی »یان کۆماری تورکیا یان موســڵ-
کەرکــووک« دەوڵەت-نەتەوەیەکــی تورکیــی بــە ســنوورێکی جوگرافیی 
دیاریکــراوەوە لەســەر حیســابی ســەرکوتکردنی کــورد دادەمەزرێنــن. 
کاتێکیــش کــوردان تێدەگــەن ڕۆڵ و پێگەیــەک یــان مافێکــی نەتەوەییــان 
لــە چوارچێــوەی کۆمــاری تورکیــادا نییــە، هەمــوو هەوڵێــک دەدەن بــۆ 
ــەڵام  ــان. ب ــاو پاراســتنی ناســنامەی خۆی ــی لەپێن بەرخــۆدان و بەرگری
زۆر بــە توندیــی و دڵڕەقانــە دەکەونــە بەر شــاڵاوی قڕکاریی فاشــیزمی 
دەوڵەتــی تــورک. واتــە بــە ماوەیەکــی کــەم دوای دامەزراندنــی ئــەم 
کۆمــارە، دەوڵــەت بــە نــاوی یــەک نەتــەوەی تورکــەوە بە هەمــوو هێز و 
توانــای خۆیــەوە دەســت بــە قڕکردنــی کــوردان دەکات. هــەر دوو ســاڵ 

ــا، وەک دیرۆکنووســی ڕووســیی  ــاری تورکی ــی کۆم ــاش دامەزراندن پ
کــورد«  پەڕتووکــی »کوردســتان و پرســی  لــە  میخایــل لازارێــف 
ئامــاژەی پــێ دەکات، ڕۆژنامــەی »وەقت«ـــی تورکیــی لە ٢5ـــی ئایاری 
١٩٢5 دەنووســێت: »لــەو شــوێنەی تیغــی تــورک هەبێــت، پرســی کــورد 
بوونــی نابێــت«٣. ڕێبــەر ئۆجــالان ئامــاژە بــەوە دەکات کــە »کــورد لــە 
ئاکامــی پیلانگێڕیــی فاشــیزمی تورکــی ســپییەوە کــە لــە ١5ـــی شــوباتی 
١٩٢5ـــدا دەســتی پــێ کــرد، کەوتووەتــە قۆناغی گەورەترین کارەســاتی 
مێژووییــەوە. ئــەو پیلانگێڕییــەی لــە ١٩٢5 دژی کــورد ئەنجــام دراوە 
زۆر لــەو پیلانگێڕییــە بەرفراوانتــر و درێژخایەنتــرە کــە لــە ١٩١5 دژی 
ــی  ــی جیهانی ــا دەســتپێکردنی جەنگ ــەکان ئەنجــام دراوە«٤. ت ئەرمەنیی
ــە باکــووری کوردســتان بــۆ پاراســتنی  ــی کــورد ل دووەم (١٩٣٩( گەل
بەرانبــەر  لــە  ســەرهەڵدان  چەندیــن  خۆیــان  نەتەوەیــی  ناســنامەی 
بــەڵام هەمــوو جــارەکان کۆمەڵکــوژ و  تــورک دەنوێنــن،  دەوڵەتــی 
ســەرکوت دەکرێن. هەر وەک ڕێبەر ئۆجالان دەنووســێت: جووڵانەوە 
ـــ ١٩٤٠ کــە هەوڵ درا وەک ســەرهەڵدانی  کوردییەکانــی قۆناغــی ١٩٢5 ـ
کۆنەپەرســتانەی دژی ڕژێمــی کۆمــار مەحکــوم بکرێــن، لــە ناوەڕۆکــدا 
ئامانجــی پاراســتنی کوردانــە بەرانبــەر فەشــیزمی تــورک، بەرخۆدانــە 
دژی پاکتاوکردنــی ناســنامەی کــورد5. جێــی ئاماژەیــە، لــەو قۆناغــەدا 
پارتــی گەلــی کۆمــاری (جەهەپــە - CHP( بــە ســەرۆکایەتیی مســتەفا 

3- Лазарев М. С., Курдистан и курдская проблема  )90-е годы XIX века - 
1917 г.), М. 1964. C. 372.
٤- عەبدوڵڵا ئۆجالان، مانیفستۆی شارستانێتی دیموکراتێک، پەڕتووکی پێنجەم. وەرگێڕانی لە 

تورکییەوە: لەوقمان عەبدوڵڵا، چاپی سێیەم، ل. ٢٧8. 
5- هەمان سەرچاوە، ل. ٢٧٩.

کەمــال ئەتاتــورک وەک تاکــە پارتــی دەســەڵاتداری دەوڵەت-نەتــەوەی 
تــورک ئــەم کۆمەڵکوژییانــەی گرتبــووە ئەســتۆی خــۆی و دەســتی بــە 

خوێنــی کــوردان ســوور بــوو. 

لــە دوای ســاڵی ١٩٤٠ـــەوە گەلــی کــورد لــە باکــوور بــە قۆناغێکــی 
(یەکڕەنــگ(،  هۆموژێــن  ئەسیمیلاســیۆن،  تیاچــوون،  مەترســیداری 
نکوڵیــی و ڕادەســتبووندا تێدەپــڕن، تــا ســاڵی ١٩٧8 کــە بــە ڕێبەرایەتیی 
ڕێبــەر ئۆجــالان پەکەکــە (پارتیــا کارکەرێــن کوردســتان( دادەمەزرێــت 
و پێشــەنگایەتیی تێکۆشــانی خەباتــی ڕزگاریــی نەتەوەیــی دەگرێتــە 
ئەســتۆی خــۆی. ئەمــەش بــە قۆناغــی ژیانــەوە (ڤەژیــن( نــاو دەبرێــت و 
لــە دوای ئــەوەوە ڕێبــەر ئۆجــالان و پەکەکــە لــە باکــووری کوردســتان 
ــە تاکــە هیــوای ڕزگاریــی نەتەوەیــی و تێکشــکاندنی داگیرکاریــی  دەبن
ــە  ــی دیک ــە پارچەکان ــزە ل ــەم هێ ــش ئ ــە ڕۆژی ــورک. ڕۆژ ب ــی ت دەوڵەت

کوردســتان و ڕۆژهەڵاتــی ناوەڕاســت گەشــە دەســەنێت.

سیاســەتە  تــەواوی  تــورک  دەوڵەتــی  بەرانبــەردا  لــە  هــاوکات   
نێوخۆیــی، هەرێمیــی و نێودەوەڵەتییەکانــی لــە ڕووی جیۆپۆلەتیکیــی، 
ســەربازیی، هەواڵگریــی، ئابووریــی، بازرگانیــی، سیاســەتی ئــاو، میدیــا 
و شــەڕی تایبــەت (ســایکۆلۆژیی( هتــد... دژی پەکەکــە و گەلــی کــورد 
دەخاتــە گــەڕ. کاتێکیــش هــەر دەوڵــەت و لایــەن و کەســێک پشــتیوانیی 
لــە داواکانیــان بــۆ دوژمنایەتیــی پەکەکــە نــەکات، ئــەوا وەک دوژمنــی 
ــا ناســاندوویانە.دەوڵەتی تــورک چووەتــە نێــو هــەر ڕێککەوتــن  تورکی
و پیلانگێڕییەکــەوە کــە ئامانــج لێــی ســەرکوتکردنی کــورد و پەکەکــە 
ــزی  ــۆ زۆر هێ ــۆی نات ــە سەرپەرەشــتیی گلادی ــت. وەک چــۆن ب بووبێ



پرسی کورد، تورکیا و قەیرانی
دەوڵەت-نەتەوە لە ڕۆژهەڵاتی ناوەڕاست 

56

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

ناکــۆک لــە پیلانگێڕیــی نێونەتەوەیــی لــە ســاڵی ١٩٩٩ دژی ڕێبــەر 
ئۆجــالان  یەکیــان گــرت و دواجار بە هاوکاریی دەزگا ســیخوڕییەکانی 
ســی ئــای ئــەی ئەمریــکا، مۆســادی ئیســرائیل و میتــی تــورک لــە 
نایرۆبــی پایتەختــی کینیــا ڕفێنــرا و ڕادەســتی دەوڵەتــی تورکیــان کــرد.

ــــ واتــە  ناتــۆ لەبــەر ئــەوەی هێــزی پەکەکــە بــە مەترســیی بــۆ تورکیــا ـ
ــە چەندیــن  ــە ئەندامــە ســەرەکییەکانی خــۆی دەزانێــت، ب بــۆ یەکێــک ل
داوە،  بێکاریگەرکرنــی  یــان  پاکتــاو  بــۆ  پیلانگێڕیــی  هەوڵــی  قۆنــاغ 
بــەڵام شکســتی هێنــاوە. هــاوکات هێــزە هەژموونگەرەکانــی ئەمریــکا و 
ئەورووپــا تورکیایەکیــان ویســتووە کــە بەگوێــرەی بەرژەوەندییەکانــی 
خۆیــان لــە ڕۆژهەڵاتــی ناوەڕاســت ڕۆڵ وازیــی بــکات، واتــە لغاوەکــەی 
گۆڕانکاریــی  بــۆ  کاتێــک  نموونــە،  بــۆ  بێــت.  خۆیانــدا  دەســتی  لــە 
سیاســیی و هەژموون لە ڕۆژهەڵاتی ناوەڕاســتدا پرۆژەی داگیرکرنی 
ئەفغانســتان و ئێــراق دەخەنــە نێــو ســتراتیژی خۆیانــەوە، پێویســتیان 
بــە مۆدێلێکــی نوێــی حکومڕانیــی لــە تورکیــا دەبێــت. بــەم شــێوەیەش 
پارتــی داد و گەســەپێدان (AKP( پێــش دەخــەن کــە وەک پرۆژەیەکــی 
ئــەم  لــە ٢٠٠١ـــدا دەســەڵات دەگرێتــە دەســت.  ئیســلامی میانــڕەو 
ــە  ــی پێشــووی پارت ــەر پرســی کــورددا هەمــان نەریت ــە بەرانب ــە ل پارت
حکومڕانەکانــی دەوڵەتــی تورکیــای پەیــڕەو دەکــرد، بــەڵام لــە بەرگێکــی 
ــن هەشــت ســاڵی  ــەوە دەکات یەکەمی ــەر ئۆجــلان ئامــاژە ب ــدا. ڕێب نوێ
دەســەڵاتی ئاکەپــە (AKP( زۆر لــە یەکەمیــن هەشــت ســاڵی دەســەڵات 
جەهەپە (CHP( (١٩٢٣ - ١٩٣١( دەچێت. لە هەردووکیشیاندا ڕژێمی 
یــەک پارتــی دەســەڵاتدارە. >...< وەک چــۆن CHP پارتــی دەوڵــەت-

نەتــەوەی قۆناغــی ١٩٢5-١٩٤٠ـــە بــۆ لەناوبردنــی خوێنییانەی بوون و 
بەرخۆدانــی کــوردان، ئــەوا لــە ســاڵانی ٢٠٠٠ـــەوە ئاکەپــە (AKP(ـــش 
پارتــی دەوڵەت-نەتەوەیــە کــە لەســەر بنەمــای هەلومەرجــی قورســتر 
ئازادیخوازەکــەی  بزووتنــەوەی  و  کــورد  ڕاســتینەی  لەناوبردنــی 
کردووەتــە ئامانــج٦. واتــە گەرچــی ئــەم دوو پارتــە لــە ڕووکەشــدا 
یەکێکیــان نوێنەرایەتیــی ســیکۆلاریزم و ئەویتریــان ئیســلامی دەکات، 
بــەڵام لــە ناوەڕۆکــدا لــە دوو کۆنتێکســت و قۆناغــی جیــاوازدا پارتــی 
پلــەی یەکــەم قڕکــردن و ســەرکوتکردنی  بــە  دەوڵەت-نەتــەوەن و 

ــە ئامانجیــان. کــوردان دەکەن

ــە  ــە پل ــە ب ــەردۆگان پل ــب ئ ــە ســەرۆکایەتیی ڕەجــەب تەی ــە ب ئاکەپ
دەســتی لــە جڵــەوی دەســەڵات گیــر دەبێــت. بــۆ ئەمــەش سیاســەتێکی 
دووڕوو لــە ناوخــۆ و دەرەوەی تورکیــا دەگرنــە بــەر. ئــەم سیاســەتە 
ــە  ــەر پەکەک ــورد و بەرانب ــەڕ پرســی ک ــە ئاشــکرا لەم ــان ب دووڕووەی
دەرکەوتــووە. بــۆ نموونــە، کاتێــک لــە کانوونــی دووەمــی ٢٠١١ لــە 
ــۆ پرۆســەی ئاشــتیی و  ــدار ب ــەدا دی ــورک و پەکەک ــی ت ــوان دەوڵەت نێ
چارەســەری پرســی کــورد بەڕێــوە دەچێــت، شــاندێکی دەوڵەتــی تورک 
لــە ئەنقــەرەوە دەچنــە تــاران و پێشــنیار بــۆ کاربەدەســتدانی ئێــران 
دەکــەن تــا پێکــەوە دژی پەکەکــە  ئۆپراســیۆن بکــەن و لەنــاوی ببــەن٧. 

ــە ئاســتی ناوخــۆ و دەرەوەی  ــە هەمــان سیاســەتی دووڕوو ل ــەم پارت ئ

٦- هەمان سەرچاوە، ل. ١8٦ ــ ١88.
٧- ئامەد دیجلە، ٢٠٠5 ـــ ٢٠١5 دیدارەکانی تورکیا ـــ پەکەکە. وەرگێڕانی: نەجیبە قەرەداغی، 

چاپی یەکەم، ٢٠٢٢. ل. ٢٦٣ ــ ٢٦٤.

تورکیــادا پەیــڕەو کــردووە. ســاڵانێکە پرســی فەلەســتینی بــەم سیاســەتە 
بەکار هێناوە و بۆ ڕاکێشــانی هەســتی ئایینیی موســڵمانانی جیهان خۆی بە 
نەیــاری ئیســرائیل نیشــان دەدات. ئەمــە لــە کاتێکدایــە لــە مــاوەی حکومڕانــی 
و  تەکنۆلۆژیــای ســەربازیی  و  بازرگانیــی  ئاڵوگــۆڕی  ڕێــژەی  ئاکەپــەدا 
هەواڵگریــی نێــوان تورکیــا و ئیســرائیل گەیشــتووەتە بەرزتریــن ئاســت. 
کاربەدەســتانی دەوڵەتــی تــورک هەرچەنــدە لــە میدیاکانــەوە لەمــەڕ پرســی 
فەلەســتین هەڵوێســت دژی ئیســرائیل پیشــان بــدەن، بــەڵام بــە کــردەوە 
ســیخوڕ و داردەســتی ئیســرائیلن. کاریگەریــی ئایدۆلۆژیــی و بازرگانیــی 
(مادیی و مەعنەویی( جووەکان لەناو کاروباری ئیمپراتۆریەتی عوســمانیی 
ڕاســتییەکی مێژووییــە و دواتریــش لــە بــواری بازرگانــی و سیاســەتی 
دەوڵەت-نەتــەوەی تــورک ڕۆڵێکــی بەرچاویــان هەیــە. ئەمــەش دەگەڕێتــەوە 
ــەوەی  ــدی پاشــای عوســمانییەکان، دوای ئ ــۆ ســەردەمی ســوڵتان بایەزی ب
جــووەکان ســاڵی ١٤٩٢ لــە ئیســپانیا و ســاڵی ١٤٩٦ لــە پورتــوگال دەرکــران، 
زۆربەیــان لــە ئەنــادۆڵ پەنــا دەدرێــن و نیشــتەجێ دەبــن8. کاتێکیــش ســاڵی 
بــە فەرمیــی ڕاگەیەنــرا،  ١٩٤8 دەوڵەت-نەتــەوەی یەهوودیــی ئیســرائیل 
دەوڵەت-نەتــەوەی تــورک وەک یەکــەم دەوڵــەت لــە ڕۆژهەڵاتــی ناوەڕاســت 
دانــی بــە ئیســرائیلدا نــا. جــووەکان ئەنــادۆڵ بــە نیشــتمانی دووەمــی خۆیــان 
جــووە  نــەوەی  ئەســتەنبوڵ  لــە  لــە ســاڵی ١٩٩٢  چــۆن٩  دەزانــن. وەک 
کۆچبــەرەکان و نــەوەی خانەخوێکانــی پێنجســەد ســاڵ لەوەوبــەر یــادی 

هاتنــی جووەکانیــان لــە ئیســپانیاوە بــۆ تورکیــا کــرد بــە جــەژن.

8- بێرنارد لویس، بەریەککەوتنی کەلتوورەکان (مەسیحییەکان، موسڵمانەکان و جوولەکەکان(. وەرگێڕان: 
یاسین حاجی زادە، دەزگای توێژینەوە و بڵاوکردنەوەی موکریانی، چاپی یەکەم، ٢٠٠8، ل ٤١ ــ ٤٤.

٩- هەمان سەرچاوە، ل ٤٢.

ــدەدات،  ــە ســاڵی ٢٠١١ ســەر هەڵ ــی ل ــاری عەرەب ــەوەی بەه دوای ئ
ــن  ــت و چەندی ــی ناوەڕاســت دەکەوێ ــەر ڕۆژهەڵات ــە ب پریشــکی ئاگرەک
گۆڕانکاریــی سیاســیی و ســەربازیی بــە تایبــەت لــە ســوریا و ئێراق ڕوو 
ــاوای کوردســتان  ــە ڕۆژئ ــوردان ل ــۆ ک ــی ب ــی مێژووی دەدەن. دەرفەتێک
دێتــە پێــش، جــا خۆیــان ڕێــک دەخــەن و پارێزگاریی لــە بوونی نەتەوەیی 
خۆیــان دەکــەن. پــاش ئەمــە دەوڵەتــی تــورک هەمــوو هەوڵــی خــۆی بــۆ 

دژایەتیــی و لەناوبردنــی ئــەم پارچەیــەی کوردســتان دەخاتــە گــەڕ. 

ســاڵی ٢٠١٣ داعــش (دەوڵەتــی ئیســلامی لــە ئێــراق و شــام( ســەری 
هەڵــدا و بەشــێک لــە خاکــی ســوریا و ئێراقــی داگیــر کــرد. تورکیــا بــووە 
ترانزێتــی توندڕەوەکانــی هەمــوو وڵاتــان و لــەو ڕێگەیــەوە دەچوونــە 
نێــو داعشــەوە. دەوڵەتــی تــورک سپۆنســەر و  پاڵپشــتی ســەرەکیی 
ــە خاکــی ســووریا  ــەوە بەشــێک ل ــەو ڕێگەی ــوو، دەیویســت ل داعــش ب
ــە  ــی‹ بکات ــەوەی ›میســاقی میللی ــکات و زیندووکردن ــر ب ــراق داگی و ئێ
ئەمــری واقیــع. جگــە لــەوە چەندیــن گرووپــی چەتــەی تیرۆریســتی 
درووســت کــرد و بــە هاوکاریــی ئــەوان ســاڵی ٢٠١8 هەرێمــی عەفریــن 
و ســاڵی ٢٠١٩ ســەرێکانی و گــرێ ســپییان لــە ڕۆژئــاوای کوردســتان 
داگیــر کــرد و چەندیــن تاوانــی مرۆڤایەتییــان ئەنجــام دا (تــا ئێســتاش 
ــی  ــا دژی هەوڵ ــکا و بەریتانی ــەوەی ئەمری ــەر ئ ــەڵام لەب ــە(. ب بەردەوام
زیندووکردنــەوەی میســاقی میللیــی بــوون، ئــەو خەونــە ســەت ســاڵییە 
ــورک دیســان سیاســەتێکی  ــی ت ــەردا دەوڵەت ــە بەرانب ــات. ل ــەدی نەه ب
ــە  ــرد: ل ــا بەڕێــوە دەب ــکا و یەکێتیــی ئەورووپ دووڕووی لەگــەڵ ئەمری
لایەکــەوە خــۆی وەک هاوپەیمــان و ئەندامــی ســەرەکیی  ناتــۆ دەزانــی، 

لــە لایەکــی دیکەشــەوە دژی هێزەکانــی هاوپەیمانــان بــە ســەرۆکایەتیی 
ــە ئێــراق و ســووریا، ڕێککەوتنــی ســەربازیی و بازرگانیــی  ئەمریــکا ل
و ئۆپەراســیۆنی هاوبەشــی لــە ســوریا لەگــەڵ ڕووســیا ئەنجــام دەدا.

ئەمریــکا دوای جەنگــی جیهانیــی دووەم ڕۆڵــی کەواســووری بــەر 
 ١٩5٢ ســاڵی  لــە  دەگێڕێــت،  سیســتەم  هەژموونگەرایــی  لەشــکری 
کۆمــاری تورکیــای کــرد بــە ئەندامــی ناتــۆ و بــە گوێــرەی بەرژەوەندیــی 
ــد ســاڵەی  ــەم چەن ــی کــردووە، بــەڵام ل سیاســەتەکانی خــۆی  کۆنترۆڵ
دواییــدا سیاســەتە لووتبــەرز و ئاژاوەگێڕییەکانــی دەوڵەتــی تورک دژی 
ئەمریــکا و هاوپەیمانەکانــی، وایــان کــردووە سیاســەتی ئــەم دەوڵەتــە تــا 
ڕادەیەکــی زۆر لەنــاو سیســتەمی ســەرمایەداریی جیهانــدا بکەوێتــە ژێــر 
گومانــەوە  و جێگــرەوە بــۆ پێگەی جیۆپۆلەتیکیشــی بخرێتــە ڕۆژەڤەوە.

 دەوڵەتــی تــورک هەمیشــە پێگــەی جیۆپۆلەتیکیــی و خۆیشــی وەک 
تاکــە هاوپەیمانــی ناتــۆ لــە ڕۆژهەڵاتــی ناوەڕاســت کردووەتــە پەڵــپ و 
پاســاو بەرانبــەر هێــزە هەژموونگەرەکانــی ڕۆژئــاوا تــا هەمــوو خواســت و 
چاوچنۆکییــە سیاســییەکانی بــەدی بهێنێــت. بــەڵام دوای داگیرکردنــی ئێــراق 
لە ســاڵی ٢٠٠٣ لەلایەن ئەمریکا و هاوپەیمانەکانییەوە، پاش جێگیربوونیان 
دۆســتایەتیی   ،)٢٠١٤ ســاڵی  دوای  (لــە  ســووریا  خاکــی  بەشــێکی  لــە 
ســتراتیژی ســەرمایەداریی لەگــەڵ دەوڵەتانــی عەرەبیــی و بەتایبــەت کەنــداو 
و هاوپەیمانــی هەمیشــەییان لەگــەڵ ئیســرائیل، چیتــر ئــەو پێگــە ســەرەکییەی 
تورکیــا لــە ئاســتی هەرێمیــی و نێودەوڵەتییــدا وەک خــۆی نەمایــەوە. لــە 
ئێســتادا قۆناغــی پەراوێزخســتنی جیۆپۆلەتیــک و بێبەشــکردنی سیاســەتی 

ــێ کــردووە. ــی ناوەڕاســت دەســتی پ ــە ڕۆژهەڵات ــورک ل ــی ت دەوڵەت

ســاڵی ٢٠٢٠ بــە سەرپەرەشــتیی ویلایەتــە یەکگرتووەکانــی ئەمریــکا 
لــە واشــنتنی پایتەخــت ڕێککەوتنێکــی دیبلۆماســیی لــە نێــوان ئیســرائیل 
و هــەردوو وڵاتیــی عەرەبیــی ئیمــارات و بەحرەیــن واژۆ کــرا، تــا ببێتــە 
بــە بنەمایــەک بــۆ ئاســاییکردنەوەی پەیوەندییەکانــی نێــوان ئیســرائیل و 
وڵاتانــی عەرەبیــی. ئەمــەش بــە »ڕێککەوتنــی ئیبراهیــم« ناودێر کرا، کە 
لــە نــاوی پەیامبــەر ئیبراهیمــەوە هاتووە وەک باپیرە گەورەی هەرســێ 
ئایینــە ئاســمانییەکە: جــوو، مەســیحیی و ئیســلام. بــەو ڕێککەوتنــە 
ئیمــارات و بەحرەیــن چوونــە ڕیــزی دەوڵەتــە عەرەبییەکانــی وەک 
ــۆ ئاســاییکردنەوەی  ــە ١٩٩٤( ب ــوردن (ل ــە ســاڵی ١٩٧٩( و ئ میســر (ل

پەیوەندییەکانیــان لەگــەڵ ئیســرائیل.

هەنگاوێکــی تــر بــۆ نزیککردنــەوەی ئیســرائیل و هەندێــک دەوڵەتــی 
ــی  ــە پرۆژەیەکــی ســتراتیژیی ئابووری ــری، خــۆی ل ــە یەکت ــی ل عەرەبی
ـ ڕۆژهەڵاتی ناوەڕاســت  دەبینێتــەوە، ئەمــە بــە ڕێــڕەوی ئابووریــی هند ـ
ــــ ئەورووپــا (IMEC( نــاو دەبرێــت و لــە کۆبوونــەوەی کۆمەڵــەی 
G٢٠ لــە نیودلهــی لــە ســاڵی ٢٠٢٣ پێشــنیاری لەســەر کــراوە. ئــەم 
پرۆژەیــە ڕێڕەوێکــە لــە هنــدەوە بــە دەریــادا بــۆ کەنــداو دێــت، لــە 
ــی ئاسنیشــەوە ئیمــارات، ســعوودیە، ئــوردن و ئیســرائیل  ڕێگــەی هێڵ
پێکــەوە دەبەســتێت و لەوێشــەوە لــە دەریــای ناوەڕاســتەوە دەگاتــە 
کیشــوەری ئەورووپــا. ئــەم پرۆژەیــە ئــەو دەوڵەتانــە دەگرێتــەوە وا 
وەک هاوپەیمانــی ئەمریــکا دادەنرێــن. بــەم پرۆژەیــەش ململانێ ئایینیی 
و نەتەوەییەکانــی نێــوان هەندێــک لــە دەوڵەتانــی عەرەبیــی و ئیســرائیل، 
نــوێ و  بــۆ قووڵایــی مێــژوو دەگەڕێنــەوە، دەچنــە قۆناغێکــی  کــە 

ــکا  ــەوەش ئەمری ــە ل ــی ســەرمایەداریی. جگ ــۆ بەرژەوەندی ــن ب دەگۆڕێ
دەیەوێــت جێگــرەوە و ڕکابەرێــک بــۆ پــرۆژەی دەستپێشــخەری »یــەک 
پشــتێن ــــ یــەک ڕێگــە« یــان ڕێگــەی ئاوریشــمی چیــن بدوزێتــەوە، 
کــە چیــن لــەو ڕێگەیــەوە بــە سیاســەتی نــەرم وردەوردە دێتــە نێــو 
قووڵایــی ڕۆژهەڵاتــی ناوەڕاســتەوە و مەترســیی بــۆ تاکجەمســەریی و 

ــردووە. ــکا درووســت ک ــی ئەمری هەژموون

هــاوکات ئاماژەکانــی ململانێــی دەوڵەتە هەرێمییــەکان لە ڕۆژهەڵاتی 
دەدەن  هــەوڵ  ئیســرائیل  و  ئەمریــکا  دەچــن  ئــەوە  بــۆ  ناوەڕاســت 
ــاوەدا پــرۆژەی  ــەو پێن ــە نەخشــەی ناوچەکــەدا بکــەن. ل گۆڕانکاریــی ل
ــەم نەخشــەیە  ــی ئ ــەن، بەپێ ــڕەو ــــ نەخشــەی داود‹ پێشــنیار دەک ›ڕێ
ــڕەوی  ــە ڕێ ــراق پێکــەوە دەبەســتێت و دەبێت ئیســرائیل، ســووریا و ئێ
ئاســایش و ئابووریــی نێوانیــان. ئەمــەش هەر لە چوارچێــوەی پرۆژەی 

هەژموونگەرایــی ئیســرائیلدایە لــە نیلــەوە بــۆ فــورات.

ــن بەهــۆی پــرۆژەی  کاتێــک دەســەڵاتدارانی دەوڵەتــی تــورک دەبین
ڕێــڕەوی ئابوورییــەوە پێگــەی جیۆپۆلەتیکیــان پەراوێــز خــراوە، هــەوڵ 
دەدەن هــەم پــرۆژەی ڕێــڕەوی ئابووریی کە بە ئیســرائیلدا تێدەپەڕێت، 
هــەم ڕێــڕەو ــــ نەخشــەی داود و هەمیــش ڕێککەوتنــی ئیبراهیــم لــە 
نێــوان عــەرەب و ئیســرائیلدا ئاســتەنگ بکــەن. بۆیــە دەوڵەتــی تــورک 
دەســتی کــرد بــە هاندانــی حەمــاس لــە کەرتــی غــەزە تــا هێــرش بکاتــە 
ــکا  ــان دەویســت ئەمری ــەی ئەمەی ســەر ئیســرائیل. ڕاســتییەکەی ئەوان
شــەڕ  دەســتپێکردنی  بــە  دەیانویســت  ئــەوان  بــوون.  ئیســرائیل  و 
بیانوویــەک بدۆزنــەوە و ئاســتەنگەکانی بەردەمیــان؛ واتــە حەمــاس و 

حزبــوڵا ڕاماڵــن. ئیســرائیلیش ســاڵانێک بــوو خــۆی بــۆ ســەرکوتکردنی 
حەمــاس و لەناوبردنــی حیزبــوڵا ماتــە دابــوو، ئــەو هێرشــەی بــە 
هەلێکــی مێژوویــی زانــی تــا ئامانجەکانــی هەژموونــی ســەرمایەداریی 
هیــچ  ویســتی  بهێنێــت.  وەدی  ناوەڕاســت  ڕۆژهەڵاتــی  لــە  خــۆی 
هەڕەشــەیەکی ســەربازیی لــە ســەر پــرۆژەی بازرگانیــی لــە دەریــای 
ناوەڕاســت نەمێنێــت. ئاشــکرایە لــە درووســتبوونی دەوڵەت-نەتــەوەوە 
کاربەدەســتان و خــودی دەوڵەت-نەتــەوەی تــورک بــۆ جێبەجێکردنــی 
پلانەکانــی ئیســرائیل، بەریتانیــا و ئەمریــکا لــە ڕۆژهەڵاتــی ناوەڕاســت 
و  ســیخوڕیی  ڕۆڵــی  گێــڕاوە.  گێرەشــێوێنیان  و  ســیخوڕ  ڕۆڵــی 
ــاوا  ــکا و ئیســرائیل و ڕوژئ ــۆ ئەمری ــورک ب ــی ت داردەســتێتیی دەوڵەت
لــە دوو باردایــە، یەکــەم: کاتێــک بیانەوێــت لــە هەلومەرجێکــی سیاســیی 
ناوخۆیی، هەرێمیی و نێودەوڵەتییدا دژی نەیاری بەرژەوەندییەکانیان 
بــەکاری بهێنــن؛ دووەم: کاتێــک بــە هەمــان هەلومــەرج بــۆ بەدیهاتنــی 
ئامانجەکانیــان لــە دژی خۆیــان بــەکاری دەهێنــن. بــە درێژایــی ســەدەی 
بیســت پرســی کــورد و فەلەســتین لــە لەنێــو دەســتاڕی ئــەم گەمــە 

ــی. ــە قووربانی ــەدا کراوەت هەواڵگریی

دەوڵەتــی تــورک بــۆ ئــەوەی پێگــەی جیۆپۆلەتیکیــی خــۆی بپارێزێــت 
و خــۆی وەک ناوەنــدی گواســتنەوەی بازرگانــی نێــوان ڕۆژهــەڵات و 
ــە ئێســتادا هــەوڵ دەدات هێڵێکــی گواســتنەوەی  ــەوە، ل ــاوا بهێڵێت ڕۆژئ
بازرگانــی لەژێــر نــاوی »پــرۆژەی ڕێگــەی گەشــە« لەگــەڵ ئێــراق 
تــا  تورکیــادا  و  ئێــراق  نــاو  بــە  کەنــداوەوە  لــە  کــە  دابمەزرێنێــت، 
بەنــدەری ئەســتەنبووڵ درێــژ دەبێتــەوە و لەوێشــەوە دەگاتــە وڵاتانــی 

ئەورووپــا. تورکیــا لــە لایەکــەوە ئــەم پرۆژەیــەی وەک جێگــرەوە و 
ڕکابــەری پــرۆژەی ڕێــڕەوی ئابووریــی (IMEC( پێــش خســتووە، لــە 
لایەکــی دیکەشــەوە هانــی حەماســی دا هێــرش بکاتــە ســەر ئیســرائیل 
ناوەندەکــەی  کــە  ئابووریــی،  ڕێــڕەوی  پــرۆژەی  ئــەو  ئــەوەی  بــۆ 
ــی  ــەڵام بێدەنگی ــت. ب ئیســرائیل و باشــووری قوبرســە، شکســت بهێنێ
دەوڵەتانــی عەرەبیــی لــە بەرانبــەر هێرشــەکانی ئیســرائیل بــۆ ســەر 
ــای ســووربوون و  ــدا وات ــە خۆی ــان، خــۆی ل غــەزە و باشــووری لوبن
یەکلاکردنــەوەی ســەرکەوتنی پرۆژەکەیــە. هەرچەنــدە گــەر پــرۆژەی 
»ڕێگــەی گەشــە« ســەرکەوتووش بێــت، هێشــتا تورکیــا ئــەو پێگــەی 
پێشــووتری نابێــت کــە لــە ڕێگەیــەوە خــۆی بــە پــردی پەیوەندیــی 
بازرگانــی نێــوان ئاســیا و ئەورووپــا دەزانــی و بــە درێژایــی تەمەنــی 
هــەر  بەرانبــەر  فشــار  کارتــی  و  پەڵــپ  وەک  دەوڵەت-نەتەوەکــەی 
هێزێکــی هەرێمیــی و نێودەوڵەتیــی بــەکاری دەهێنــا، بــە تایبــەت کاتێــک 
دژی قڕکردنــی کــوردان و چارەســەرنەکردنی پرســی سیاســیی کــورد 

ــە. ــاواز بووای هەڵوێســت و تێگەیشــتنیان جی

لەمانــەش بترازێــت تورکیــا لــە چەندیــن شــوێنی ســتراتیژی لووتــی 
دەبێــت بــە لووتــی بەرژەوەندییەکانــی ئێــران و هاوپەیمانەکانییــەوە، 
لــەم بەســتێنەدا گەرەکێتیــی هەڕەشــە لــە ڕێــڕەو و پێگــە ژیۆپۆلەتیکیــی 
و ســەربازییەکانی ئێــران بــکات، پــڕۆژەی ›لاجــورد و زەنگــزوور‹ لــەم 
بەســتێنەدا باڵکێشــن، ئــەوەی ئــاو دەکات بــە ئاشــی ئــەم چاوچنۆکییــەی 
بــە  ئێــران  مێژووییــەوە  ڕووی  لــە  پانتورکیــزم  ئەوەیــە؛  تورکیــادا 

قووڵایــی ســتراتیژیی خــۆی دەزانێــت. 

کــە  جیۆپۆلەتیکیــی،  پێگــەی  لەدەســتدانی  ترســی  شــێوەیە  بــەم 
تورکیــای  تورکیایــە،  هێــزی  و  دەســەڵات  ســەرەکیی  ســەرچاوەی 
خســتووەتە ترســێکی گەورە و ›پێچی دەســتاڕەکە‹. ئەو سیاســەتانەی 
بۆ ماوەیەک ســوودی کاتییان بە تورکیا بەخشــی، ئێســتا کاریگەرییان 
لەنــاو سیســتەمی ســەرمایەداریی جیهانــدا لەدەســت داوە. تورکیــا 
کەوتووەتــە دۆخــی بنبەســتی سیاســیی و توانــای خۆگونجاندنی لەگەڵ 
هەلومەرجــی بەرژەوەندیــی و ململانێــی هەرێمیــی و نێودەوڵەتییەکانــی 

مۆدێرنیتــەی ســەرمایەداریی نەمــاوە. 

جێــی ئاماژەیــە پــرۆژە ئابوورییــە هەرێمیــی و نێودەوڵەتییــەکان لــە 
ڕۆژهەڵاتــی ناوەڕاســت لــە بنەڕەتــەوە بــۆ بەرژەوەندییە سیاســییەکانی 
دەوڵەت-نەتــەوەکان و هەژموونگەرایــی مۆدێرنیتــەی ســەرمایەداریی، 
نــەک  دەخرێــن،  پێــش  نێودەوڵەتیــی  دیکــەی  هێــزی  دژی  لــە  یــان 
لەپێنــاو ئاشــتی و پێکەوەژیانــی گەلانــی ڕۆژهەڵاتــی ناوەڕاســت، بۆیــە 
نابنــە چارەســەری بنەڕەتیــی بــۆ کێشــە و ململانــێ سیاســییەکانی 
ــورد و فەلەســتین.  ــۆ پرســی ک ــەت ب ــە تایب ــی ناوەڕاســت، ب ڕۆژهەڵات
لەپێنــاو  بازرگانییــەکان  و  ئابووریــی  پــرۆژە  دیکــە،  واتایەکــی  بــە 
کاڵکردنــەوەی ســنوورەکانی بــەردەم ســەرمایەداریی نێودەوڵەتییــە 
لەنــاو چوارچێــوەی جەمســەری ئەمریــکا و یەکێتیــی ئەورووپــا، نــەک 
پێشخســتنی  و  دەوڵەت-نەتــەوەکان  ســنوورەکانی  کاڵکردنــەوەی 
گــەر  ناوچەکــە.  گەلانــی  دیموکراتیکــی  مۆدێرنیتــەی  پــرۆژەی 
ڕێککەوتنێــک بــۆ پــرۆژەی ئابووریــی و سیاســیی لــە نێــوان دەوڵەتــە 
ئیســرائیل  و  عەرەبیــی  دەوڵەتانــی  ڕۆژئــاوا،  هەژموونگەرەکانــی 



پرسی کورد، تورکیا و قەیرانی
دەوڵەت-نەتەوە لە ڕۆژهەڵاتی ناوەڕاست 

66

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

هەبێــت و پێگــەی تورکیــا پەراوێــز بخرێــت، لەبــەر ئەوەیــە ئێســتا 
بەرژەوەندییەکانــی دەوڵەتــە هەژموونگــەرەکان گــۆڕاون و تورکیــا 
وەک پێشــتر بەشــێک نییــە لــە هەژموونــی سیســتەمی ســەرمایەداریی 
ــان  ــک ی ــک و پەراوێزخســتنی هێزێ ــد هێزێ ــی چەن ــی. ڕێککەوتن جیهانی
دەوڵەت-نەتــەوەی  دەرئەنجامــی سیاســەتی  دیکــە،  هێزێکــی  چەنــد 
مۆدێرنیتــەی ســەرمایەدارییە، نــەک سیاســەتی نەتــەوەی دیموکراتیــک.

دەوڵەت-نەتــەوە  سیاســی  سیســتەمی  ئــەوەی  لەبــەر  کەواتــە 
و  کوردســتان  پارچەکردنــی  لەســەر  ناوەڕاســتدا  ڕۆژهەڵاتــی  لــە 
چارەســەرنەکردنی پرســی کــورد دامــەزراوە، بــۆ دەربازبــوون لــەو 
گێــژاو و قەیرانانــەی ســەرچاوەکەیان بــۆ مۆدێرنیتــەی ســەرمایەداریی 
و  سیســتەمەکە  هەڵوەشــاندنەوەی  و  تێپەڕانــدن  دەگەڕێتــەوە، 
ــەڵام  ــدە. ب ــە چارەســەری پرســی کــوردەوە بەن هاوســەنگیی نوێــش ب
چەوتیــی هــەرە مەزنــی دەوڵەتــی تــورک ئەوەیــە خــۆی ســپاردووەتە 
ئــەو ئەرکــەی دەوڵەتە هەژموونگەرەکانی مۆدێرنیتەی ســەرمایەداریی 
لــە دامەزراندنییــەوە بۆیــان چــێ کــردووە، لەبــری ئــەوەی پرســی کــورد 
چارەســەر بــکات، تاکــە هەوڵــی ئــەوە بــووە کــورد ســەرکوت بــکات و 
پەکەکــە لەنــاو ببــات. بــەڵام لــە ئێســتادا لە لایەکەوە بەهــۆی بەرخۆدانی 
ــۆی  ــی دیکەشــەوە بەه ــە لایەک ــە، ل ــە پێشــەنگایەتیی پەکەک ــوردان ب ک
کەڵەکەبوونی ئەو کێشــانەی ســەرچاوەکەیان بۆ سیســتەمی دەوڵەت-
ــە ســەروەختی لەدەســتدان و پەراوێزخســتنی  ــەوە، ل ــەوە دەگەڕێن نەت

ــە. ــی و سیاســەتی نێودەوڵەتییدای ــەی جیۆپۆلەتیکی پێگ

بۆیــە کێشــە هەنووکەییەکانــی ڕۆژهەڵاتــی ناوەڕاســت ئەوەمــان پــێ 

ســەرمایەداریی  مۆدێرنیتــەی  دەوڵەت-نەتــەوەی  سیســتەمی  دەڵێــن 
توانای چارەسەری ئەو کشانەی نییە وا خۆی هۆکار و سەرچاوەیانە. 
ئاســایش و ئارامیــی ئــەو دەوڵەت-نەتەوانــەی کوردســتانیان بەســەردا 
دابــەش کــراوە، مســۆگەر و پارێــزراو نابێــت، گــەر لەنــاو ســنوورەکانیدا 
بژێــت.  نەتەوەیــی  ناســنامەی  مافــی  بــێ  و   نائارمیــی  بــە  کــورد 
لەگــەڵ  دیموکراتیــک  ڕێگەچــارەی  بــە  کــورد  کێشــەی  چارەســەری 
لــە ڕێگــەی  دەوڵەت-نەتەوەکانــی تــورک، ئێــراق، ســووریا و ئێــران 
پەســەندکردنی مافــی نەتەوەیــی دیموکراتــی گەلــی کــورد و ســتاتۆی 
خۆبەڕێوەبەریــی دیموکراتیانــەوە بــەدی دێــت. کێشــەی کــورد بووەتــە 
گرێکوێــرەی ڕۆژهەڵاتــی ناوەڕاســت، لــە بەرانبــەر سیســتەمی دەوڵــەت-
نەتەوەکانــی ڕۆژهەڵاتــی ناوەڕاســتیش، گەشــەدان بــە مۆدێلــی نەتــەوەی 
دیموکراتیــک و بونیادنانــی  کۆنفیدراڵیزمــی دیموکراتیــک، کــە جەســتە و 
شــێوە سیاســییەکەی ئــەو مودێلەیــە، پێویســت و حەتمییــە. وەک ڕێبــەر 
ئۆجــالان دەبێــژێ: کاتێــک کوردســتانی کۆنفیدراڵــی دیموکراتیک مۆدێلی 
ــت  ــەوە دەتوانێ ــە دڵنیایی ــش بخــات، ب ــی خــۆی پێ ــەوەی دیموکراتیک نەت
یەکێتیــی و یەکینــەی هاوشــێوە لەگــەڵ کۆمەڵگــە دراوســێکانی هــەر 
بەشــێک ئــاوا بــکات. ئەگــەر پێکهاتــەی هاوشــێوە لە تورکیا، ئێــران، ئێراق 
و ســووریا پێــش بخرێــت، ئاشــکرایە کوردســتانی کۆنفیدراڵیــی دەبێتــە 

ــی ناوەڕاســت. ــەی ڕۆژهەڵات ــەوەی دیموکراتییان ــی نەت ناوکــی یەکێتی

“ســتایلى ژیان”، زاراوەیەکى باوى ســەردەمى ئەمڕۆمانە، کۆمەڵێک 
وێنــە بــە زەینــدا دەهێنێتــەوە، لــە چەشــنى شارنشــینى، بەرخــۆرى 
(مەســرەفگەرایی(، وێرانکردنــى ژینگــە، تاکگەرایــی و نامۆبوون و هتد... 
هەتــا شاخنشــینى و گوندنشــینى، وەک پاشــکۆى شــارى لــێ هاتــووە، 
جۆرێــک پەراوێــزى گەشــتیارى بــۆ ســتایلى ژیانــى شــار. ئەویــش دواى 
کزداگەڕانــى خەباتــى چەکداریــی ســەدەى بیســت کــە “شــاخ” (چیــا( 
جێــى نیشــتەجێبوونى هــەزاران مــرۆى خەباتــکار بــوو. وێــڕاى ئــەوەى 
کۆمەڵــگاى ئێمــەش خــۆى پتــر گوندنشــین بــوو، لــێ پەرەســەندنى شــار 
و شــارۆچکەکان وای کــرد ژیانــى گوندنشــینى بەگشــتى بپووکێتــەوە.

 لــەم یاداشــتە کورتــەدا، هەندێــک ســەرنج لەمــەڕ ســتایلى ژیانــى 
شــار و شــاخ دەخەینــە ڕوو. ئەویــش پشتئەســتوور بــەو ئایدیایــەى کــە 
ئێمــە لــە شــاخەوە هاتینــە شــار، جۆرێــک ژیانــى ســەرەتایی شــارمان 

تاقی کردەوە، بەڵام تووشــى کۆمەڵێک بنبەســت و گەندەڵیی سیاســى، 
بەهایــی، ئاکاریــی و شارســتانیی هاتیــن. ئەمــەش وا دەکات جارێکــى 
تــر لــە ڕووى تیۆرییــەوە بیــر لــە ســتایلى ژیانــى شــاخ بکەینــەوە، 
شــاخێکى »نێوانگریکــراو«، ئــەوەى وا لەڕێى شــارەوە گەیشــتووەتەوە 
دەکەیــن.  باســى  قۆناغێکــى شــار  کــە دواى  ئــەوەى  ســەر خــۆى، 
شــاخى یەکــەم، لــە مێــژووى چەکدارییــدا شــاخێکى سرووشــتی و 
پــڕ و پۆزەتیڤــە، شــتێکە هێشــتا بــە ئاگایــی شــاردا تێنەپەڕیــوە، بــەڵام 
شــاخى دووەم شــاخى دواى شــارە، شــاخێکى کەرتبــوو کــە هەمیشــە 
ــە  ــدا دەهێڵێتــەوە بــۆ ئــەوەى ڕاڤــە بکرێتــەوە و ل ــە  خۆی بۆشــاییەک ل

ــەوە: مــرۆڤ و سیاســەت و پاشــانیش خــۆى ڕابمێنێت

                           شاخ ← شار ← شاخ

یان درووستتر:          شاخ ← شار ← شاخ

بــۆ ئــەم مەبەســتەش، ســتایلى ژیانــى گەریــلا وەک نموونــەى شــاخ 
ــکار بێــت و  ــەو ســتایلەى کــە دەتوانێــت توخمێکــى نەفی ــن، ئ وەردەگری
ــت. ئەمــەش  ــى شــار بگرێ ــی و بەهاییەکان ــە ئاکاری ــە گەندەڵیی ــە ل ڕەخن
بەهــۆى جۆرێــک لــە بــەراوردەوە دەڕەخســێت، جۆرێــک لــە بەگژاکردنى 
تیــۆرى: ئاخــۆ ژیانــى شــاخ دەتوانێــت مۆدێــل یاخــۆ ئاوێنــەى ڕیفــۆرم 
بێــت بــۆ شــار؟ یــان شــار وەک دیاردەیەکــى مۆدێــرن ڕێچکــەى خــۆى 
گرتــووە و خاڵــى گەڕانــەوەى نییــە؟ دیــارە ئــەم پرســیارانەش لە دەورى 
ــر وەک  ــە شــاخ، پت ــلا ل ــى گەری ــە خەبات ــەو ڕاســتییە دەســوڕێنەوە ک ئ
ــە  ــى و ئاوارت ــەوەى دۆخێکــى کات ــەک ئ ــووە؛ ن ــێ هات ــى ل ســتایلى ژیان

بێــت و چاوەڕێــى ژیانــى شــار بــن. وەک بڵێى شــۆڕش پتر پرۆســەیەکى 
هەتاهەتاییــە نــەک ڕاگــوزەر، ئــەوەى لــە شــاخ دەگوزەرێــت خــۆى 
بەشــێکى بەدیهاتنەکەیــە، بەشــێکى ئــەو شــتەیە کــە هەوڵــى بــۆ دەدرێــت. 
ــۆ شــار،  ــە ب ــەوە نیی ــى پەڕین ــى کاتی ــر، شــاخ پردێک ــى ت ــە دەربڕینێک ب
بەڵکــوو پێشــوەخت ڕەخنەکردنــى شــار و گەڵاڵەکردنــى بەدیلێکیشــە 
بــۆى. ئەویــش لــە ســەردەمێکدا کــە شــار ســتایلى زاڵــە و کەموکورتییــە 
بونیادییەکانیشــى بەدیارکەوتــوون. بۆیەشــە ســتایلى شــاخ، پتــر وەک 
ژیانێکــى ئازادانــە دەردەکەوێــت نــەک ناچــارى، شــتێکە مــرۆ خــۆى 

هەڵــی دەبژێرێــت نــەک ئــەوەى بنبەســت و تەنگەتاوکــردن بێــت. 

دیــارە مەبەســتمان لــە شــاخ، دیاردەیەکــى جوگرافیــی ڕووت نییــە، 
ــە شــاریش  بەڵکــوو جۆرێــک ئیمکانــى ژیانکردنــە کــە دەتوانێــت بیــر ل
بکاتــەوە. بۆیــە نــە شــاخ و نــە شــاریش هیچیــان جەوهەریــی ناکەینەوە، 
واتــە وەک دیاردەیەکــى نەگــۆڕ وەریــان ناگریــن کــە بــۆ هەمیشــە بــە 
کۆمەڵێک خەســڵەتەوە بمێننەوە (توخمێکى بڵندنشــین و ترانســێندێنتاڵە 
شــارێک  دەڕەخســێنێت(.  ئەزموونکــردن  جیاجیــاى  ئیمکانــى  کــە 
ــە  لەنــاو کۆپەیوەندییەکانــى ســەرمایەدا بێــت جیایــە لــە شــارێک کــە ل
ســەردەمێکى تــردا بــژى. وەک چــۆن دەشــێت شــاخ ســیمبوڵى ئــازادى 
بێــت و هــاوکات پێچەوانەکەشــى هەڵبگرێــت. باســەکە شــاخ و شــارە لــە 
یــەک ســەردەمدا، کــە دەتوانیــن هەریەکەیــان وەک نوێنــەرى ســتایلێکى 
ژیــان وەربگریــن. گــەر لە شــاردا بیرۆکراســییەت و ئیدارەیەکى چڕوپڕ 
پەروەردەیەکــى  بــۆ  وەردەگەڕێــت  شــاخدا  لــە  هاوتاکــەى  هەبێــت، 
توندوتۆڵ کە ئامانجەکەى شتێکى ترە. یان کێشەى ناسنامە لە شاردا 

پتــر فەردانییــە، بــەڵام لە شــاخ شوناســێکى “سەروو-فەردانی”ـــیە. زۆر 
ــەوە،  ــەم جیاوازییەمــان بــۆ ڕوون بکەن ــن ئ ــى تریــش هــەن دەتوان خاڵ
بــەڵام ئێمــە دەمانەوێــت پێشــوەختە ئیمکانــە ئەرێنییەکانــى شــاخ بدەیــن 
ــى  ــۆ ســەر کۆپەیوەندییەکان ــە ب ــە ڕەخنەی بەســەر شــاردا. شــاخێک ک
شــار و ئایدیاڵەکانــى. هەڵبــەت ئەوەشــمان بیرنەچێــت کــە شــاخ جیایــە 
لــەو سرووشــتگەراییەى وا دەشــێت فەیلەســوفێک یــان عارفێــک بــۆى 
بگەڕێتــەوە. شــاخ لێــرەدا لــە پەیوەندییدایــە بــە شــارەوە، خەســڵەتى 
پــێ دەدات، دەســت لــە هەنــاوى وەردەدات و دان بــەو ڕاستییەشــدا 
دەنێــت کــە “شــار، وەک ڕووداوێــک ڕووی داوە و بیرکردنــەوە لــە 

ناواخنەکــەى، پێویســتى بــە ڕامانــى نوێیــە”.  

لــە ژیانــى شــاردا چاوەڕوانییەکانــى مــرۆڤ زۆرن، چونکــە چەمکــى 
ــرى  ــەوەى زیات ــەى ئ ــە ســەر کەڵکەڵ ــەردەوام مــرۆڤ دەخات “مــاف” ب
هەبێــت. گــەر سیاســەتێکیش نەبێــت ئــەو کەڵکەڵانــەى مــرۆڤ ڕێــک 
بخــات، ئــەوە مــرۆڤ لــە دۆخێکــى گــرژ و پــڕ نیگەرانییــدا دەمێنێتــەوە. 
ــە شــارى مۆدێرنــدا پەیوەندیــی مــرۆڤ و ئەویتــر  ئەمــە بــێ لــەوەى ل
پتــر بــە یاســا ڕێــک دەخرێــت. یاســاى نووســراو، بــۆ پەیوەندیــی 
کۆمەڵێکــى زۆر »غەریبــە« دادەڕێژرێــت. بــڕى بەختەوەرىیــش هــەر 
بەســتراوەتەوە بــەوەى پەیوەندیــی یاســا و مــاف چــۆن دەکەوێتــەوە. 
ئەزموونــەوە  چەندیــن  لــە  کــە  شــاخدا،  ژیانــى  ســتایلى  لــە  بــەڵام 
دەردەکەوێــت، بەهایــەک مرۆڤــەکان کۆدەکاتــەوە و بــە شــێوەیەکى 
حەرفــى جەخــت لەســەر چەمکــى “مــاف” نەکەنــەوە. مــاف لــەوێ، ئــەو 
ــدا  ــە چەمکــى “ئەرک”ـ ــە، بەڵکــوو ل ــدە پاتۆلۆژیکــەى شــارى نیی ڕەهەن

ــێ دەکرێــت  ــەوە - ئەرکێــک کــە بەخۆشــحاڵییەوە پێشــوازیی ل دەتوێت
و هــەر خۆیشــى جۆرێــک لــە چێــژ و بەختــەوەرى بەرهــەم دەهێنێــت. 
ئــەو گرژییــەى شــار، لــە شــاخ بەهــەوادا دەچێــت، تووشــى پرۆســەیەکى 
وەک بڵندبوونــەوە (sublimation( دێــت: بڵندبوونــەوە، میکانیزمێکــى 
ــۆ بەرهەمهێنانــى چالاکیــی جۆراوجــۆر، چالاکییــەک کــە  ــە ب دەروونیی

ــەوە. ــێ بکەوێت ــی ل ــن گرژی ــرەوە هــەوڵ دەدات کەمتری لەژێ

بــەم پێیــە، کــۆى ژیانــى شــاخ، جۆرێــک بڵندبوونــەوە و پاڵفتەکردنــى 
ژیانــى پڕگرژیــی شــارە. لــە شــاردا ســەرگەرمییەکان هەمەڕەنگــن، 
بــەڵام مــرۆڤ تێیــدا ونــە و شــمەک و کەرەســتەى نامرۆیــی زاڵــە. 
لــە ســتایلى ژیانــى شــاخدا، مــرۆڤ وەک مــرۆڤ زیاتــر ئامادەیــە، 
بــە  مــرۆڤ دەڕەخســێت:  نێوانگریــی  بــە  چونکــە ســەرگەرمییەکان 
نێوانگریــی هــاوڕێ، هاوبیــر، هاوخەبــات و هتــد. ئاشــکرایە ســەرگەمییە 
ئــەوەى ڕۆڵێکــى  لــەوێ ســەرگەرمیی بەشــەکیین و  ڕۆژانەییــەکان 
ئامانجــە ســەرەکییەیە وا  ئــەو  گشــتەکى و ســەرەکییتر دەگێڕێــت، 
هاوەڵانــى نێــو ڕەوتێــک یاخــۆ ســتایلێکى ژیــان بــۆى تێدەکۆشــن. 
هەڵبــەت هــەر لێرەشــدایە کــە پێویســت دەکات تووشــى “کورتکردنەوە” 
نەیەیــن و شــاخ نەکەینــە ئامرازێکــى ســادە لەپێنــاوى گەیشــتن بە ژیانى 
شــاردا، بەڵکــوو ژیانــى شــاخ خــۆى بەشــێکە لــە ئامانجەکــە. شــاخ خۆى 
بەشــێکە لــەو بــزاوت و بوونبــە (صەیروورە(ـــیەى دەیوێــت لــە هەنــاوى 
خۆیــدا ژیانــى شــاریش تێبپەڕێنێــت. خەســڵەتە پێکهێنەرەکانــى ژیــان لــە 
شــاخ، لــە چەشــنى ژینگــە، جلوبــەرگ، ســێکس، هاوڕێیەتــى، ســەرقاڵى، 
ڕێتــم و خێرایــی و هتــد... گۆڕانیــان بەســەردا دێــت. ڕاســتییەکەی 

ڕۆڵــى مــرۆڤ بەکــۆ گۆڕانــى بەســەردا دێــت: کۆپەیوەندییەکانــى شــار 
ڕوویــان لــە جێیەکــە و کۆپەیوەندییەکانــى شــاخ لــە شــوێنێکى تــر. لــە 
شــاردا پاڵنــەرى مــەرگ لــە فۆرمــى وەڕســى، پووچــى، زێدەکارکــردن، 
ــە تووشــى  ــەو دیاردان ــە شــاخ ئ ــەڵام ل ــدا خــۆى دەردەخــات؛ ب نامۆیی
“بڵندبوونــەوە” دەبــن و دەگۆڕێــن بــۆ دیاردەگەلــى وەک زیندەڵــى، 
ــە  ــەى ل ــگ و مەرگ ــەو جەن ــردن. ئ ــى و خۆفیداک ــادارى، زێدەچالاک مان
ــە  ــک ل ــۆ جۆرێ ــت ب ــى شــاخدایە، خــودى مــەرگ دەگۆڕێ ســتایلى ژیان
ــە  ــەوەى نیی ــى ئ ــە شــاخ، مــرۆڤ زۆر خەم ــا و شــادمانى. ل ــا، بەه مان
چــی هەیــە و دەبێــت چەنــدى هەبێــت، بەڵکــوو گەرەکــە ئــەوەى هەیــە، 
بــە ژیانــى تاکەکەســیی خۆشــیەوە، بدرێتــە دەم ئایدیایەکــى گــەورەوە.

لێــرەدا ئــەوەى بەدەســت دێــت، ســووکبوونەوەى فشــارى ژیانــە 
ــت  ــەوە نابێ ــەم خاڵ ــی ئ ــە کۆتای ــە. هــەر ل ــە شــاردا هەی ــەوەى ل وەک ل
ئەوەشــمان بیــر بچێــت کــە شــاخ (چیــا( لێــرەدا بــە واتــاى دژەمۆدێــرن، 
بەهــاى گوندیــی پێشــمۆدێرن و کۆنەپارێزانــە نایــەت. بەڵکــوو شــتێکە 
ــت،  ــى شــاریش دەگوزەرێ ــرە دواى ژیان ــى شــار و بگ هاوشــانى ژیان
ــە ســتایلى  ــک ل ــە جۆرێ ــراو«. وات ــا »نێوانگریک ــێ ن ــان ل ــەوەى ناوم ئ
ئاوارتــەى  لەنێــوان شــاخ و شــاردا ڕێ دەکات، جۆرێــک  ژیانــە و 
هەمیشــەیی دەردەکەوێــت کــە لــە بەهاکانــى شــاردا کۆتایــی نایــەت و 
زیاتــر دەڕوات: جۆرێــک لــە توخمــى زیــادە کــە لــە شــاردا ناتوێتــەوە 
و نیشــانەکانى نەخۆشــیی شــار (ســەمپتۆمەکانى شــار( دەگۆڕێــت بــۆ 

چالاکییەکــى ئاســانتر و تەندرووســتتر. 

لــە شــارى مۆدێرنــدا جۆرێــک داروینیزمــى کۆمەڵایەتــى هەیــە، بــەڵام 
ــان  ــدا شــاراوەتەوە، ی ــە مرۆییەکان ــە نێوبەینــى پەیوەندیی ــر یاخــۆ ل لەژێ
دابــەش کــراوە و نــاوى جیاجیــاش لــە هــەر بەشــێکى نــراوە. توندوتیژییــە 
جارنەجارەکانــى شــار، گەڕانــەوەى ئــەم ململانــێ بەدەوییــە داروینییەیــە 
کــە بەتــەواوى هــەرس نەبــووە. ئــەم داروینیزمــەى سرووشــتى مــرۆڤ 
شــاردا  لــە  بووبێتــەوە،  درێــژ  شاخیشــەوە  و  سرووشــت  لــە  گــەر 
هێشــتا حــەل نەبــووە. لــە ســتایلى ژیانــى گەریلاییــدا، داروینیزمەکــە 
ــەرى خراپــەى  ــە نوێن ــە ســەر دوژمــن، دوژمنێــک کــە دەبێت دەهاوێژرێت
نــاو شارســتانییەت (لــەم حاڵەتەشــدا ئــەو دوژمنــە، فاشــیزمێکە وەک 
داروینیزمێکــى  باجــى  شــاردا  لــە  دەروون  دەکات(.  کار  بەڵاگــەردان 
و  ئایدیایەکــەوە  دەم  دەدرێتــە  شــاخ  لــە  بــەڵام  دەدات،  ژێرەوانکــێ 
دوور دەخرێتــەوە. دەروون لــە شــاخ، مــادام گەڕانەوەیــە لــە شــار و 
بڵندکردنەوەیەتــى، بۆیــە درووســتتر و نۆرماڵتــر هەڵدەســووڕێت (ڕەنگــە 
هەڵــەش نەبیــن گــەر بڵێیــن بڵندیــی شــاخ، خــۆى فۆرمێکــى پێشــوەختەى 
شــوێنەکى بۆ ئەم بڵندبوونەوە دەروونییە دەڕەخســێنێت(. دراوسێیەتیى 
مرۆڤــەکان لــە شــاردا لەســەر بنەمــاى »بەدگومانییەکــى بنەڕەتــى« 
ــیشە، بــەڵام لــە شــاخ  ڕۆ نــراوە و خــۆى خاڵــى تراومایــی “ئەویترێتى”ـ
گۆشــەى مامەڵەکــردن بــەم خاڵــە تراوماییــە پاتۆلۆژیکــەوە، گۆڕانــى 
بەســەردا دێــت: دراوســێیەتییە ئاســۆییەکە وەردەگەڕێــت بــۆ جۆرێــک لــە 
چڕبوونــەوە و گردبوونــەوەى “لــە ئەویتر-داماڵــراو” کــە هیچکەس وەک 
ــەوە  ــر خۆیشــى تووشــى بڵندبوون ــت - ئەویت ــر نامێنێ دراوســێى ئەویت
دەبێــت، هەتــا گــەر بڵندبوونەوەیەکــى مەجــازى و کاتییش بێــت. ئەویترى 

ــەوە.  ــر دەچێت ــدا لەبی ــاوى ئەویتــرى دوژمن ــی لەپێن بەشــەکى و ڕۆژانەی

فرێدریــک نیچــە، لــە چەندیــن شــوێنى فیکــرى خۆیــدا، ستایشــى ئــەو 
ســتایلەى ژیــان دەکات کــە خاڵــى نەبێتــەوە لــە ئاڵنــگارى و جەنــگ. بــە 
ئاشــکراش لــە ژیانــى شــار بێــزارە، فەزڵــى جەنگــەڵ و دارســتانیش 
ــى  ــە شــوێنى شــەهوەت و چاوچنۆک ــە ســەر شــاردا. شــار ب دەدات ب
دادەنێــت، شــوێنى پیــاوان و ژنانــى دەروونپیــس. کار دەگاتــە جێیــەک، 
بگوترێــت نیچــە ستایشــى ڤایکینگــە کۆنــەکان دەکات. دیــارە لــە کــۆدا 
نیچــە دەزانێــت ژیــان لەنــاو ئاڵنگاریــدا نەبێــت، دەگەنێــت. خۆخشــاندنى 
بــەردەوام لــە مــەرگ، نــەک مەرگپەرســتى، ئــەو ســتراتیژەیە کــە نیچــە 
ستایشــى دەکات. چیانشــینە خەباتگێڕەکانــى کــورد، خــودى مەرگیــش 
وەک کەڕنەڤاڵێــک وەردەگــرن کــە ســەرەتایەکە و دەبێــت گــرێ بدرێــت 
بــە ســەرەتایەکى نوێتــرەوە (لــە مەراســیمى ناشــتنى شــەهیدەکاندا، 
ئــەم کەڕنەڤاڵــە ژیاندۆســتانەیە دەبینیــن(. ژیانــى چیایــی لاى نیچــە، بــە 
پێچەوانــەى شــاخەوانییە کاڵاییەکانــى ئەمــڕۆوە، ژیانێکــە بــە نێوانگریــی 
سەرکێشــى و مــەرگ. هــەر بەپێــى نیچــە، لــە شــاخ زانســتى شــاد 
بەرهــەم دێــت، شــار دەبێتــە زۆنــگاوى زانیــن، ئــەوەى کــە بەهایەکــى 
ــەش  ــە تایبەت ــەو نیهیلیزم ــەت و بەشــداریی ئ ــەم نای ــوە بەره ــى لێ نوێ
دەکات کــە »دوا-مرۆڤ«ـــى تیــا دەژى. گەریلایــەک کــە بــۆ کۆمەڵێــک 
بەهــاى نــوێ تێدەکۆشــێت، خــۆى پێشــوەخت پێــى خســتووەتە نــاو 
ئــەو بەهایانــەوە. ســتایلى ژیانــى وى، ســەرپێکەوتنى پێشــوەختەى ئــەو 
بەهایانەیــە. ئــەو ســتایلە ژیانــە، کەمتــر بیــر لــە جێگیربــوون دەکاتــەوە؛ 
ــودا  ــى بزێ ــە کۆیەک ــان ل ــەرگ و ژی ــە، و م ــە پرۆســەیەکە بەڕێوەی بۆی

کــۆ دەکاتــەوە. ســەرەنجام مرۆڤــە ئایدیاڵەکــەى نیچــە و گەریــلاش، لــە 
ســنوورى زانســتە سیاســییەکاندا نامێننــەوە؛ چونکــە ســنوورى بەهــا و 
دامودەزگاکانــى دەوڵــەت و شــار تێدەپەڕێنــن. دیــارە ئــەم بەهایانــە تــا 
ئــەو ســاتەى نەگشــتێنرێن و نەبنــە ئەژموونــى گشــتینەى مرۆڤــەکان، 

ئــەوا تەنیــا وەک ســتایلێک دەمێنێتــەوە. 

یاســایی،  و  ڕەســمى  تــا  مەعنەوییــن  پەیوەندییــەکان  شــاخ،  لــە 
بــە مانایەکــى تــر »هەڤاڵانە«ـــن؛ بــە پێچەوانــەى شــارەوە کــە پتــر 
هاوڵاتیبوونــە. دیــارە لــە شــاردا مرۆڤــەکان هاوڕێــن، بــەڵام لــە چەنــد 
کەســێکى کــەم تێناپــەڕن. پێشــوەخت لــە شــاخ، هــەزاران کــەس دەچنــە 
ــە شــاردا  ــەت دەســڕدرێتەوە. ل ــاوى تایب ــەوە و ن ــی هەڤاڵێتیی پەیوەندی
خاوەندارێتیــی تایبــەت (private property(، لــە نــاوى تایبەتــەوە 
دەســت پــێ دەکات، ناوەکــە پیــرۆز دەکرێــت، چــاوى لــە موڵکــى تایبەتە، 
بــە جۆرێــک ئــەم نــاوە تــا ئاســتى هەڵاوســان دەبرێــت و پەتایەکــى 
ــت بەهــا  ــە دەتوانێ ــەم پەتای ــەوە. ئ ــێ دەکەوێت ــاى ناوبانگــى ل وەک پەت
مرۆییــەکان پێشــێل بــکات و ئەوانــی تــر بکاتــە پــردى ســەرکەوتنى 
خــۆى. بۆیــە کاڵکردنــەوەى نــاوى تایبەت لە کۆپەیوەندییەکانى شــاخدا، 
هەنــگاوى یەکەمــە بــۆ جەنگیــن دژى خاوەندارێتیــی تایبــەت. دیــارە 
خاوەندارێتیــی تایبــەت بــەم شــتانە ناســڕدرێتەوە و ڕیشــەکەى لــەوە 
داکوتراوتــرە، بــەڵام مرۆڤــەکان دەتوانــن بەئاگاییــەوە هەندێــک ئاســۆى 
نــوێ بکەنــەوە بــۆ ئــەوەى لــە مەترســییەکانى تێبگــەن. نــاوى تایبــەت لــە 
ــی  ــوە و خاوەندارێتی ــى تەنی ــا و شــوێنى کار و دەزگاکان شــاردا، میدی
تایبەتــى بــەرەو جێیــەک بــردووە کــە ڕەنگــە بتوانیــن نــاوى بنێیــن 

“نەخۆشــیی نــاو”. ئــەم نەخۆشــییە، باجــى نەمانــى ئایدیایەکــى گەورەیە 
کــە بتوانێــت فشــارەکانى ســەر تاکەکــەس کــەم بکاتــەوە.

بەهۆى پەرەســەندنى تەکنۆلۆژیاى ســەربازیى و جەنگەوە، ســتایلى 
ژیانــی شــاخ قورســتر دەبێــت، بــەڵام کۆتایــی نایــەت. تەکنۆلۆژیــا ئــەو 
دژیەکییــە ناوەکییــەى لــە خۆیــدا هەڵگرتــووە تــا ببێتــە بەشــێک لــە 
ســتایلى ژیانــى شــاخیش؛ لانیکــەم وەکــو بەرگــرى و بەرپەرچدانــەوە. 
ئــەوەى لــەم ئاڵوگۆڕانــەدا گرنگــە، دیــوە مرۆییەکەیەتــى: شــتى نامرۆیی، 
ناتوانێــت کۆتایــی بــە ناکۆکییــە مرۆییــەکان بهێنێــت. بگــرە چەمکگەلــى 
وەک ئیــرادە، هێــز، بەرگــرى و هتــد... تۆختــر دەبنــەوە. هەتــا پرســگەلى 
ــەوەى  ــەک ئ ــان دەگــۆڕن ن ــى و بەرخــودان، شــوێنى خۆی وەک پاڵەوان
خۆیــان بگۆڕێــن و بســڕێنەوە. جێگۆڕکــێ جیایــە لــە بنەبڕبــوون. شــاخ، 
ناوەڕۆکــە مرۆییەکــەى لەدەســت نــادات و هــەر دیاردەیەکــى تەکنیکى و 
نامرۆیی، ئەو ســتایلەى ژیان دادەڕێژنەوە. داڕشــتنەوەکەش بەشــەکییە 
نــەک گشــتەکى. لــەم ڕووەوە، شــاخ هەمیشــە وەک ترســێک لــە هەنــاوى 
شــاردا دەمێنێتــەوە. ئــەم “لەسەنتەرخستن”ـــەى شــار، نموونــەى لــە 

مێــژووى خەباتــدا زۆرە و بــۆ داهاتــووش هــەر درێــژە دەکێشــێت.  

ئێمــە لــە دواى ڕاپەڕینــەوە لــە باشــوورى کوردســتان لە شــاخ هاتینە 
خوار بەرەو شــار، بەڵام لەڕووى فیکر و پەروەردە و ڕوئیاوە هێشــتا 
ئامــادەى شــار نەبوویــن. شــار کرایــە شــوێنى کەڵەکەکردنــى خێــراى 
ســامان و حیزبچێتــى. لەگــەڵ تێپەڕینــى کاتــدا، نەخشــەى بنیاتنانــى 

مرۆڤێکــى نــوێ لەبــار چــوو. تــا گەیشــتینە ئــەو بنبەســتەى ئەمــڕۆ 
کــە ناچــار بیــن جارێکــى تــر بیــر لــە ماتەوزەکانــى شــاخ بکەینــەوە - 
شــاخ وەک دەســپێکێکى نــوێ کــە لــە خەباتــى گەریــلادا مانــاى نوێتــرى 
وەرگرتــووە. ڕاســتییەکەی ئەزموونــى ڕۆژئاڤــاى کوردســتان یــەک لەو 
ــا(  ــاى شــاخە. دەشــێت شــاخ (چی ــە کــە بەرەنجامــى ڕوئی ئەزموونانەی

ببێتــە ســەرچاوە بــۆ چەندیــن ئیمــکان و ئەزموونــى تــر. 

سڵاڤۆی ژیژەک
لەئینگلیزییەوە: ئازادیی کۆمەڵگە

کوردەکان؛ فریشتەکانی 

ڕۆژهەڵاتی ناوەڕاست

لەبــەرەوەی  دەکەنــەوە  کــورد ڕەت  ئەورووپییــەکان  چەپــڕەوە 
پشــتیان بــە نەتــەوە یەکگرتووەکانــی ئەمریــکا بەســتووە؛ وەلــێ ئەمــە 

ــر. ــی ت ــی چەپەڵ ــە ناپاکییەک ــە ل ــە بێجگ ــچ نیی هی

مەگــەر خۆیــان ڕازییــن ببنــە قوربانــی تەنیا لەبەر خاتــری هاودەنگی 
دژەئیمپێریالیســتیی؟ لــە ئــان و ســاتێکدا کــە دەوڵەتــە ســەربەخۆکانی 
تەنیشــتیان خەریکــە خۆیــان لــە بەربەرییەتێکــی نــوێ هەڵدەژەنێــن، 

کــوردەکان تاکــە تروســکایی هیــوان. 

(سلاڤۆی ژیژەک(

پتــر لــە ســەد ســاڵێک لەمەوبــەر کارڵ مــەی پەڕتووکێکــی پڕفرۆشــی 
بــە نــاوی ‘بەنــاو کوردســتانی کێوییــدا’ نووســی، پەڕتووکەکــە لەمــەڕ 
ــەم پەڕتووکــە  ــە. ئ ــی ئەڵمانیی ــن نێمســی پاڵەوان سەرکێشــییەکانی کارا بی
لەمــەڕ  دیدگایەکــی  ناوەڕاســت  ئەورووپــای  خەڵکانــی  لای  نــاودارە 
کوردســتان هزراند: گوایە ناوچەیەکە لە شــەڕی خوێنڕێژانەی هۆزەکان، 
دڵسافی ساویلکانە و بەشەرەفی وەلێ هاوکات خاوەنی خورافە، ناپاکیی 
و شــەڕێکی دڕندانــەی هەمیشەییشــە. پەڕتووکەکــە لەنــاو شارســتانییەتی 
ئەورووپیــدا بــووە کاریکاتێرێــک بــۆ گاڵتەکــردن بــە ئەویتــری بەربەریــی.  

گــەر ســەیری کوردەکانــی ئەمڕۆکــە بکەیــن، لــە پێکناکۆکییــان بــەو هــزرە 
کڵێشــەییە دەحەپەســێین. لــە تورکیــا – بــەو پێیــەی باش لە ئــاگاداری دۆخی 
ــن و ســێکولارترین  ــەکان مۆدێرنتری ــم- ســەرنجم داوە کــوردە کەمین ئەوێ
بەشــی جڤاکن؛ لاتراســکەیان لە گشــت بوونیادگەراییەکی ئاییینیی بەستووە 
و خەریکــی فێمینیزمــی پێشــکەوتوون و هتــد... (بــا ئــەو وردەکارییەشــی لــە 
ئەســتەنبووڵ فێــری بــووم بــاس بکــەم: تەنانــەت ئــەو چێشــتخانانەی هیــی 

کــوردن، بەرگــەی هیــچ ســووکە خورافەیەکیــان پــێ ناگیــرێ....(.

عەبقەرییــە دەروونجێگیرەکــە (خۆ-ناولێنانەکــەی ترەمــپ خــۆی( 
بیانــووی بــۆ ناپاکییەکــەی ئــەم دواییــەی لــە کــورد هێنایــەوە (بــەو 
واتایــە هێرشــی تورکەکانــی بــۆ ســەر قەڵەمــڕەوی داخــراوی کــورد لــە 
باکــووری ســووریا پەســەند کــرد( بــە وتنــی ئــەوەی: “خــۆ کوردیــش 
فریشــتە نییــە”. بــە دڵنیاییــەوە بــۆ ئــەو وایــە، چونکــە تاکــە فریشــتەی 
ئــەو ناوچەیــە ئیســرائیلییەکان (بەتایبــەت ئەوانــەی کەنــاراوی ڕۆژاوا( 
و ســعودییە (بەتایبــەت ئەوانــەی یەمــەن(. لــێ هەرچۆنێــک بێــت هــەر بە 

ڕاســتیی کــوردان تاکــە فریشــتەی ئــەو بەشــەی جیهانــن. 

چارەنووســی کــوردەکان وای لــێ کــردوون ببــن بــە نموونەیتریــن 
ــە ســەر  ــەی ب ــەو پێی ــی: ب ــی ژیۆپۆلەتیکی ــی گەمــەی داگیرکاری قوربانی
ســنووری چــوار دەوڵەتــی دراوســێدا (تورکیــا، ســووریا، ئێــراق، ئێــران( 
دابــەش کــراون، بۆیــە ئۆتۆنۆمــی تەواوەتییــان لــە بەرژەوەندیــی کــەس 

نییــە و بــە تەنیــا خۆیــان باجەکەیــان داوە. 

ســەداممان  بەکۆمەڵەکــەی  گازخنکێنــە  بۆمبارانــە  هێشــتا  ئــەرێ 
دەرهــەق بــە کوردەکانــی باکــوری ئێــراق لــە کۆتاییەکانــی ١٩8٠ بیــر 
ــەی شــەڕ  ــە پڕوپاڵانت ــا ب ــن ســاڵە تورکی ــە، چەندی ــەم دواییان ــاوە؟ ب م
دژی داعــش، خەریکــی گەمەیەکــی تۆکمــەی سیاسیی-ســەربازییە، 
وەلــێ ڕاســتییەکەی ئــەو کوردانــە بۆمبــاران دەکات وا بــە کردەیــی 

شــەڕی دژی داعــش دەکــەن.  

ــۆ بیناکــردی ژیانێکــی  ــای کــوردەکان ب ــدا، توان ــەی دوایی ــەم دەیان ل
جڤاکیــی تاقــی بوویــەوە، بــە جۆرێــک لــە دۆخێکــی ئەزموونەکیــی 
لــە دەرەوەی  ئازادانــە  تــا  بێوێنــەدا: هــەر ئەوەنــدەی بواریــان دان 
ململانێــی دەوڵەتانــی دەوروبەریــان هەناســە بــدەن، جیهانیــان تاســاند.

پــاش کەوتنــی ســەدام، ئــەو ناوچــە کوردییــەی دەکەوێتــە باکــووری 
ئێــراق، بــوو بــە تاکــە شــوێنی ســەلامەت لــە ئێــراق، کــە دامــەزراوەی 
بــاش و تەنانــەت گەشــتی فڕۆکەیــی بــۆ ئەورووپــا هەبێت. لــە باکووری 
ــاژاوە  ــوو ئ ــەو هەم ــاو ئ ــا - لەن ــە -ڕۆژاڤ ســووریا، ناوچــە کوردییەک
ژیۆپۆلەتیکییــەی ئەمــڕۆدا بــوو بــە شــوێنێکی دانســقە: هــەر ئەوەنــدەی 
دراوســێ زلهێزەکانیان ناوبڕێکیان دانێ- چون هەمیشــە هەڕەشــەیان 
لــێ دەکــردن، یەکســەر جڤاکێکیــان ســەرپێ خســت، جڤاکێــک ناتوانیــن 
ــی  ــە واقیع ــە ب ــەک ک ــە یۆتۆپیای ــە ل ــن بێجگ ــاوی ببەی ــر ن ــە هیچــی ت ب

بوونــی هەیــە و چــاک ئیــش دەکات. 

 بەگوێــرەی ئــەو بــوارەی کاری تێــدا دەکــەم، زوو ســەرنجی ئەو کۆمەڵگا 
ڕۆشــنبیرییەکەی ڕۆژاڤــام دا وا خەریــک بــوو ســەری هەڵــدەدا و خۆیشــیان 
چەندیــن جــار بــۆ وانەوتنــەوە بانگهێشــتیان کــردم- وەلــێ ئــەو پلانانــە 

بەهــۆی گرژییــە ســەربازییەکانی ناوچەکــەوە بێبەزەییانــە لەبــار بــران. 

لەگــەڵ ئــەوەش ئــەوەی خەمبــاری کــردم کاردانــەوەی هەندێــک لــە 
ــەکانم بــوو، گوایــە بــەوە بەلەســە بــوون کــوردەکان  هاوپیشــە ‘چەپ’ـ

پشــتیان بــە هێــزی ســەربازیی نەتــەوە یەکگرتــووەکان بەســتووە. 

لە کاتێکدا لە گێژاوی گرژییەکانی تورکیا و شــەڕی مەدەنیی ســووریادا 
گیریــان خــواردووە، دەبــوو چــی بکــەن؟ گەلــۆ لــە نێــوان ئاژاوەکانــی ئێــراق 
و ئەوانــەی ئێرانــدا، بژاردەیەکــی تریــان هەیــە؟ داخــۆ تەنــێ لەبــەر خاتــری 

هاودەنگیــی دژەئیمپێریالیســتی خۆیــان کردبایەتــە بــە قوربانیی؟ 

ئــەو  بەقــەد  ‘چەپ’ـــەکان  ڕەخنەییانــەی  خۆبەدوورگرتنــە  ئــەم 
خۆبەدوورگرتنــەی بەرانبــەر ماکەدۆنیــا کــرا، قێزەونە؛ چەند مانگێــک لەوەوبەر، 
گفتوگۆیــەک هەبــوو گوایــە چــۆن کێشــەی نــاوی ‘مەکەدۆنیا’ چارەســەر بکرێت.

بــۆ  بــوو  ناوەکــە  گۆڕینــی  پێشــنیار کــرا  چارەســەرەی  ئــەو 
هــەردوو  ڕادیکاڵەکانــی  یەکســەر  کەچــی  باکــوور’،  ‘مەکەدۆنیــای 
وڵاتەکــە پەرچیــان دایــەوە؛ نەیارانــی یۆنــان ســوور بــوون لەســەر 
ــە بەرانبــەردا نەیارانــی  ــە، ل ــا’ ناوێکــی یۆنانیــی کۆن ئــەوەی ‘مەکەدۆنی
ــان  ــە کورتی ــرد گوای ــە ســووکایەتیی دەک ــەکان هەســتیان ب مەکەدۆنیی
ــان  ــان خۆی ــەی ئەم ــەو پێی ــوور’، ب ــی ‘باک ــۆ هەرێمێک ــەوە ب کردوونەت

تاکــە کەســێکن بــە خۆیــان دەڵێــن ‘مەکدۆنیــی’. 

تروســکاییەک و  لــێ  نەبــوو،  نموونەیــی  گەرچــی چارەســەرەکە 
ســازانێکی گونجــاوی بــۆ کۆتاییهێنــان بــەو ململانــێ درێژخایــەن و 
ــرا:  ــردا ب ــی ت ــە ‘پێکناکۆکییەک’ـ ــوو. کەچــی پرســەکە ب ــێ ب ــە پ بێمانای
بــوو بــە ململانێــی نێــوان زلهێــزەکان (ئەمریــکا و ئەورووپــا لەلایــەک و 

ــر(.  ــی ت ڕووســیا لەلایەک

ڕۆژاوا فشــاری خســتە ســەر هــەردوو لا تــا ڕێکەوتنەکــە پەســەند 
ئەورووپــا  یەکێتیــی  نێــو  بچێتــە  مەکەدۆنیــا  دەســتبەجێ  و  بکــەن 
و ناتــۆوە. لــە لاکــەی تــرەوە و هــەر بــە هەمــان هــۆکار (دەیانزانــی 
مەترســیی لەدەســتدانی بەلکانیــان هەیــە( ڕووســیا دژایەتیــی کــرد 
دەمارگرژەکانــی  نەتەوەپەرســتە چەقبەســتوو و  هێــزە  پاڵپشــتی  و 

هــەردوو وڵاتەکــەی کــرد. 

بــەرەی  پێــم وایــە دەبێــت  بــەرەی کــێ بگریــن؟  کەوایــە ئێســتا 
ڕێککەوتنەکــە بگریــن، ئەویــش تەنیــا بــەو هــۆکارەی تاکــە چارەســەری 
بەرژەوەندییــە  لەبــەر  تەنیــا  ڕووســیا  کێشــەکە-  بــۆ  ڕاســتەقینەیە 
ژیۆپۆلەتیکییەکانــی خــۆی دژایەتیــی دەکات. جــا بۆیــە گــەر بێــت و 
هیــچ چارەســەرێکی ترمــان پــێ نەبێــت، ئــەوکات پشــتگیریی ڕووســیا 

بــە واتــای بەقوربانیکردنــی چارەســەری گونجــاو بــۆ کێشــە تاقانەکــەی 
لەبــەر خاتــری  پەیوەندیــی یۆنــان و مەکەدۆنیــا دەکەیــن، ئەویــش 
فەڕەنســا  (ئێســتاکەش  نێودەوڵەتیــی.  ژیۆپۆلەتیکیــی  بەرژەوەندیــی 
ئەندامێتیــی خێــرای مەکەدۆنیــای باکــووری بــۆ نــاو یەکێتیــی ئەورووپــا 
ڕەت کردووەتەوە، کێ بەرپرســی هەر کارەســاتێکی چاوەڕواننەکراوە 
لــەو بەشــەی باڵــکان؟( داخــۆ کوردەکانیــش بەهــۆی ‘چەپڕەویی’ـــە 
دژەئیمپێریالیســتییەکەی ئێمــەوە هەمــان گورزیــان لــێ دەوەشــێنرێت؟

هــەر بۆیــە ئەرکــی ســەر شــانمانە ســەرومڕ پشــتگیریی بەرخۆدانــی 
ئاشــکراش  بــە  و  بکەیــن  تورکــدا  داگیرکاریــی  بەرانبــەر  کــوردان 

ســەرکۆنەی گەمــە پۆخڵەکانــی زلهێــزە ڕۆژاواییــەکان بکەیــن.

لــە کاتێکــدا دەوڵەتــە ســەربەخۆکانی تەنیشــتیان بــە کاوەخــۆ بــۆ نێــو 
بەربەرییەتێکــی نــوێ گلــۆر دەبنــەوە، کوردەکان تاکە ترووســکایی هیوان. 
جــا ئــەم پرســە لەبــەر خاتــری کــوردەکان نییــە، لەبــەر خۆمانــە، لەبــەر ئەو 

جــۆرە سیســتەمە نــوێ جیهانییەیــە وا خەریکــە ســەرپێ دەکەوێــت. 

گــەر بێــت و کــورد پشــتگوێ بخرێــت، ئــەوا ئــەو دەم سیســتەمێک 
تانوپۆ دەکوتێت هیچ شــوێنێک بۆ ســامانی بەهاداری ڕزگارییخوازیی 
پشــتگوێ  کــوردەکان  ئەورووپــا  گــەر  نامێنێتــەوە.  ئەورووپییــەکان 
بخــات، ئەقــا ناپاکیــی لــە خــۆی کــردووە. ئــەو ئەورووپایــەی ناپاکیــی لە 

کــورد بــکات، بــە دڵنیاییــەوە دەبێتــە ئەورووپاســتانی ڕاســتەقینە!

موراد فه رهادپوور – مه نسوور ته یفووری
له  فارسییه وه : ئه كبه ر حه سه ن

وانه كانی كۆبانێ

ناوێكــی جوگرافیایــی نــوێ لەدایــك بــووه، بەبــێ هیــچ ڕەســمییەتێک 
لەســەر نەخشــەیەک یــان لای دەوڵەتێــک، ناوێــک کــە وەک نــاوی خەڵــک 
خــۆی هیــچ شووناســێکی تایبــەت نانوێنێتــەوە، ناوێــک کــە زیادەیکــە لــە 
بەرهەمهێنان و بەرهەمهێنانەوەی ماشــێنی جەنگیی سیاســەتە دەوڵەتی 
و دەســەڵاتتەوەرەکان ماوەتەوە. ئەو ماشــێنی جەنگەی بەشــار ئەســەد، 
ســوپای ئــازاد –کــە بڕیــارە بخرێتــە جێگــەی بەشــار و ئــازادی بهێنێــت– 
و لــە دواییشــدا ماشــێنی جەنگــی ئیسلامیســتە جیهادییــەکان –کە داعش 
یەکێکــە لــە ناوەکانیــان لــە ئێســتەدا– نوێنەرایەتیــی دەکــەن. ڕۆژاوا 
ــەک  ــچ ی ــە هی ــە ک ــەو ناوەی ــەر ئ ــان کوردســتانی ســووریا، ه ــان هەم ی
لــەو هێزانــە نوێنەرایەتیــی ناکــەن و لــە شــێوەی زیادەیەکــی نواندنــەوە 
هەڵەنەگــردا، لــەولای نواندنــەوە بــاوە دەوڵەتییەکانــەوە، بــۆ دنیــا زیــاد 
بــووە و ســنوورەکانی ئیمکانــی ڕاتەکانــدووە. کۆبانــێ ناوێکــە بــۆ دڵــی 
بەتینوتــاوی ئــەم زیــادە نواندنەوەهەڵنەگــرە، ئــەو خاڵــەی ئــەو ســێ 
هێــزەی ناومــان بــردن دەیانەوێــت داگیــری بکــەن و داعــش لــە بــەرەی 
یەکەمدایــە بــۆ ئــەوەی بیگرێــت و خەلافەتەکــەی لەســەر هەڵچنێــت، بــەم 
جــۆرەش، کانتۆنەکانــی ڕۆژاوا لێــک داببڕێــت. بــەڵام جگــە لــەم ســێ 
هێــزە دیاریکــراوە، وەک دیــارە، هێــزە ناوچەیی و جیهانییەکانیش لەگەڵ 
کەوتنــی کۆبانێــن، جــا دەوڵەتــەکان بــن یــان ڕێکخــراوە نێونەتوەییــەکان 

ــن  ــە هــەن، بریتی ــەش ک ــە وێن ــەو کەم ــەورەکان. ئ ــە گ ــا جیهانیی و میدی
لــە هەنــدێ ڤیدیــۆ کــە ئەوانیــش لــە ڕاســتیدا بەرهەمــی هەنــدێ کەســی 
نەناســراون و بەبــێ یارمەتیــی میدیاکانــی خۆرئــاوا درووســت کــراون. 
لــە دەرەوەی ئــەم نموونــە دەگمەنــە پەراوێزییانــە، ئــەو ئامــاژە کەمــەش 
لــە میدیــا گەورەکانــدا بــۆ ئــەم بەرخۆدانــە دەکرێــت، زیاتــر هەوڵــە بــۆ 
ــووم  ــۆ دۆخ و ئاســتی خەڵکێکــی مەزڵ ــێ ب ــی ڕۆژاوا و کۆبان دابەزاندن
ــارە  ــە دامــاوەی کــە کەرەســتەیەکی خــاوی لەب ــەو قوربانیی و دامــاو، ئ
ئــەوەی وەک کارەســاتی مرۆیــی لای میدیــاکان و دەزگاکانــی  بــۆ 
مافەکانــی مــرۆڤ وێنــە بکێشــرێت. جگــە لــە لایەنــە ئایدیۆلۆژیکەکانــی 
ئــەم لەبیرکردنــەی کۆبانــێ و ڕۆژاوا، هۆیەکــی دیکــەش نەگونجانــی 
نــەزم و هێزەکانــی پارێــزەری کۆبانێیــە لەگــەڵ ئایدیۆلۆژیــای ڕاســتی 
پەڕگیــر کــە لــە ناوچەکــەدا زاڵــە، هــەر بۆیــەش چاوەڕێــی هاوپشــتییان 
لــێ ناکرێــت. هــەر بــەم پێیــەش، لەوانەیــە هەنــدێ ئامــاژەی ڕوونتــر بــۆ 
دۆخەکــە پێویســت بێــت. ئــەوەی چــەپ دەتوانــێ لە کۆبانێــدا بیدۆزێتەوە 
و تــا ئێســتەش لێــی خافــڵ بــووە، بــۆ ڕەخنــەی سیاســەتیش بەکەڵکــە. 
بــە دەربڕینێکــی دیکــە، لــە ڕێگــەی هەوڵــدان بــۆ تێگەیشــتن لــە بێدەنگیــی 
هێــزە چەپــەکان لــە ئاســت ئــەو شــتەدا لــە ڕۆژاوا و بــە تایبــەت لــە 
کۆبانــێ ڕوو دەدات، دەشــێت لــە هەنــدێ لایەنــی سیاســەتی چــەپ 
باشــتر تــێ بگەیــن و بــە خوێندنــەوەی کۆبانــێ ئــەو توخمانــە بدۆزینەوە 

وا سیاســەتی چــەپ هێشــتا لێیــان بەتاڵــە.

کات  کــە  کردوویــن  فێــری  خەباتــەکان  مێژوویــی  ئەزموونــی   .١
یەکێکــە لــە توخمــە ڕۆنــەر و بنچینەییەکانــی هەرچەشــنە بەرخــۆدان و 

بەرەنگارییــەک. بــەڵام ئــەوەی لــە زۆربەی گوتارەکانــی هەنووکەدا زاڵە، 
بــە چەپیشــەوە، هەوڵــە بــۆ دەســکەوتی خێــرا و کورتماوە، کــە بە زۆری 
ــە کۆبانــێ خەریکــی  ــەوەی ل مەحکوومــە بــە شکســتی دەمەودەســت. ئ
ڕوودانــە، بــە پێچەوانــەی ئەم لۆژیکەیــە. کۆبانێ وێنەی ئەو قوربانییەی 
لــە خــۆی پیشــان نــەداوە کە دەستەوەســتانە و دەمەودەســت ســەرکوت 
دەکرێــت. بــە پێچەوانــەوە، گوزارشــتە لــە بەرخۆدانێکــی شــێلگیر و 
بــەردەوام، واتــە ئــەوە توخمــی کات و بەردەوامییــە کــە ناوەرۆکــی 
ســەرەکیی بەرەنگاریــی کۆبانێییــەکان ڕۆ دەنێــت. کۆبانێ بەردەوامی بە 
کاتــی بەرخــۆدان دەدات و بــە وەفــاداری بــۆ ڕووداوەکانــی ڕابــوردوو، 
ڕازی نابێــت بــەوەی کــە وێنــەی شــۆڕش و هێــزی خەڵــک کــورت 
ببێتــەوە بــۆ یــەک چرکــەی گــەش کــە بڕیــارە خێــرا بەســەر بچێــت. 
لێرەشــدایە ئــەم خەباتــە خــۆی لــە ڕوانگــەی ڕۆمانتیــک جــوێ دەکاتەوە، 
واتــە لــەو ڕوانگــەی وا لای وایــە هێــزی خەڵــک تەنیــا ئــەو چرکەیــە 
ــەوە دەکات  ــر حــەز ب ــه زیات ــەم ڕوانگەی ــرە ئ ــرن. بگ ــەڵاکان دەگ ــە ق ک
لــە تینوتــاوی ئــەم چرکەیــەدا بمێنێتــەوە، ئەگــەر تەنانــەت باجەکــەی 
ئــەوە بێــت خەڵــک تــا زووتــرە شکســت بهێنــن، بــۆ ئــەوەی ئایدیاکــەی 
ئــەم ڕوانگــە ڕۆمانتیکــە بســەلمێت وا دەڵــێ ئەگــەری هیــچ بەرخــۆدان 
ــان  ــاوە ی ــووی کورتم ــە داهات ــر ل ــێ بی ــاوە و ناب ــەک نەم و بەردەوامیی
ــان  ــه، زوو بێــت ی ــەم ڕوانگەی ــی ئ ــەوە. بەپێ ــات بکەین درێژمــاوەی خەب
ــۆ  ــک ب ــەوە و هەمــوو هەوڵێ ــگ، دژەشــۆڕش و دوژمــن زاڵ دەبن درەن
درێژەدانــی خەبــات بێهودەیــە. بــەڵام خەبــات لــە کۆبانــێ دەیســەلمێنێت 
کــە بەرخــۆدان هەمیشــە پێویســتی بــە پێداگــری، بەردەوامــی و کــردە و 

بیرێکــە زادەی ئــەم ڕوانینــە بــۆ خەبــات.

٢. ئەزموونــی مێژوویــی ئەوەشــی فێــر کردوویــن کــە سیاســەتی 
و  خەڵکــی  سیاســەتی  شــوێنە.  گرتنــی  بــە  پێویســتی  بەکۆمــەڵ 
ڕزگاریخــواز پێویســتە گەردوونــی و هەمەگیــر بێــت، بــەڵام مــادام 
هەمــوو گەردوونییــەک تەنیــا درزێکــە لــە تایبەتــی و پاژەکیــدا، کەواتــە 
خەباتیــش لــە دواییــدا دەبــێ لــە شــوێنێکی تایبەتــدا ڕوو بدات، شــوێنێک 
کە ســەرەتا دەگیرێت و هەموو ســەرکەوتنێک بەســتراوە بە پاراســتنی 
ئــەو شــوێنەوە، شــەقام و گەورەڕێگەیــەک بێــت، مەیــدان یــان شــارێک، 
یــان تەنانــەت ناوچەیەکــی وەک کۆبانــێ. ئــەوەی لــە ئەزموونی خەباتی 
ڕۆژاوادا ڕوو دەدات، کــە کۆبانــێ دەرکەوتــە ڕادیکاڵەکەیەتــی، بریتییــە 
ــەر هــەر چەشــنە  ــۆ پاراســتنی بەرامب ــی شــوێنێک و هــەوڵ ب ــە گرتن ل
هێزێکــی پاشــکەوتنخواز و هــەر دژەشۆڕشــێک. ئەمــە ئــەو خاڵەیــە کــە 
پێویســتە چــەپ، زیــاد لــە هــەر هێزێکــی دیکــە، لێــی تێ بگات. لــە کۆبانێ 
شــوێن گیــراوە و چــۆڵ ناکرێــت، ئەمــە توخمێکــی دیکــە بۆ خەبــات زیاد 
ــە  ــی یاریی ــەوە. بەپێ ــەک ناگرێت ــاوەکان ی ــە ب ــەڵ یاریی ــە لەگ دەکات، ک
ــەو شــەقامانە چــۆڵ  ــگ، ئ ــان درەن ــت ی ــە، زوو بێ ــارە ئێم ــە بڕی باوەک
ــە هیــی  ــن ب ــەوەی سیاســی کردوومان ــە کردەوە/بیرکردن بکەیــن کــە ب
خۆمــان. هەڵبــەت هــەر ئەمــە وای کــردووە هەنــدێ هێــز تۆمەتــی ئــەوە 
ــەوە  ــەن و ئ ــی ئەســەد دەک ــە هاوکاری ــی ڕۆژاوا ک ــاڵ هێزەکان بخەنەپ
ــە نەشــکاون و  ــە، چۆن ــەر وانیی ــردوون و ئەگ ــۆی چــۆڵ ک ئەســەدە ب
ــەدا  ــەم خەبات ــەی ئ ــە وێن هێشــتا شــوێنەکەیان ڕادەســت نەکــردووە. ل
دەبینیــن پاراســتنی شــوێن هــاوکات بــە مانــای پاراســتنی دەســکەوتە 

هێمایینەکانــی خەباتــی سیاسییشــە. 

٣. لــەو وێنــە ڕۆمانتیکــەدا کــە بــۆ قوربانیــی ئایدیــال دەکێشــرێتەوە، 
بەرگــری هەیــە، بــەڵام مــادام ئــەم بەرگرییــە کات، شــوێن، بەردەوامــی و 
هەمەگیریــی لەگــەڵ نییــە، لــە دواییدا دەگۆڕێت بۆ جۆرێک لە خەباتگێڕی 
و بەرگــری، کــە خــۆی زیاتــر جۆرێــک هەڵوێســتگرتن و شووناســی 
دەروونناســانەی تایبــەت و جۆرێــک شــێوازی ژیانــی شەخســییە. بــەڵام 
لــەم گۆڕانــەی خەبــات بــۆ شــێوەی ژیانــی شەخســیدا، وەک بەدیــووش 
ئامــاژەی بــۆ کــردووە، توخمــە بزرەکــە بریتییــە لــە ئایدیــا، یــان هەمــان 
پێداگــری، جەختکردنــەوە و ســەلماندنی سیاســی. بــەم مانایە، سیاســەتی 
ڕادیــکاڵ تەنیــا بریتــی نابێــت لــەوەی خۆمــان مەحکــووم بــەوە بزانیــن کــە 
دەبــێ بەرگــری بکەیــن، بەڵکــوو بریتــی دەبێــت لــە خوڵقاندنی شــتی نوێ، 
خوڵقاندنــی فۆرمێکــی دیکــەی ژیانــی بەکۆمــەڵ. ئــەوەی لــە کۆبانــێ ڕوو 
دەدات، لەودیــوی بەرگریــی ڕووت و تەنیــا و کاتییەوەیــەوە، سیاســەتی 
ڕادیــکاڵ لــە کۆبانــێ هەوڵێکــی بەکۆمەڵــە بــۆ خوڵقاندنــی شــێوەیەکی 
نوێــی ژیانــی بەکۆمــەڵ. خەباتێــک، کــە ماناکانــی سیاســەت و خەباتکاری 

وەردەچەرخێنێــت و لــە نوێــوە پێناســەی دەکاتــەوە. 

٤. وێنــەی زاڵــی ململانــێ لــە ئەمڕۆکــەدا بریتییــە لــە وێنــەی شــەڕی 
نێــوان دوو هێــزی دەوڵەتــی، جــا ئــەم شــەڕە ڕاســتەوخۆ بێــت یــان لــە 
ڕێگــەی دارودەســتەکانیانەوە. زاڵبوونــی ئــەم وێنەیــە بــۆ ململانــێ، وای 
کــردووە ئــەم وەهمــە دروســت ببێــت کــە ئــەوەش لــە کۆبانــێ ڕوو 
دەدات، تەنیــا بریتییــە لــە شــەڕی ڕاســتەوخۆ یــان ناڕاســتەوخۆی دوو 
دەوڵــەت، مــادام وایــە، ئــەوە ئەســەد خۆیەتــی لەوێیــە و لــە دواییــدا 
کوردەکانیــش هاوپەیمانیــن. بــەڵام کۆبانــێ ئــەم وێنــە باوەیشــی تێــک 

داوە، چونکــە ئــەو خەباتــەی لــەوێ هەیــە، نــەک شــەڕی دەوڵــەت و 
دەوڵــەت، بەڵکــوو شــەڕی نێــوان دەوڵــەت و نادەوڵەتــە. لــە کۆبانــێ 
خەبــات دژی دەوڵەتــی ئەســەد یــان داعــش بــە هیــچ دەوڵەتێکــەوە 
نەبەســتراوتەوە، بەڵکــوو خەباتێکــە بــە نــاوی ئــەو زیــادە و پاشــماوەوە 
وا بــە ڕێکــەوت ناســنامەیەکی دەوڵەتیــی تایبەتــی نییــە: دەوڵەتێکــی 
درووســت نەکــردووە و تەنیــا بــە نــاوی کانتۆنــە خەڵکییەکانــەوە کار 
دەکات. ئەگــەر خەڵــک مانــای ئــەو شــتەیە کــە پــاش هێمایینکردنــەوەی 
لــە دەوڵــەت و ئایدیۆلۆژیــا دەمێنێتــەوە و بوونەکــەی گــرێ دراوە بــە 
ــێ  ــە کۆبان ــاوی خەڵکــە ل ــەوە ن ــە ئ ــەوە، کەوات سیاســەتێکی نادەوڵەتیی
خەریکــی بەرەنگارییــە. لــە کۆبانــێ ئــەم وێنەیــەش تێــک دەشــکێت کــە 
نــەزم و ئاســایش تەنیــا بەرهەمــی پۆلیــس و زۆری قانوونــە. دەبینیــن 
خەڵــک لــەوێ چۆنچۆنــی پاوانکردنــی مافــی چەکداربــوون لــە پۆلیــس 
ــە ڕێگــەی بەدەســتەوەگرتنی دەســەڵاتەوە دەیســەلمێنن  ــن و ل دادەماڵ
ئــەوە پۆلیــس خۆیەتــی مەترســیدارە، دەری دەخــەن تاقــە ڕێگــەی 
ــەردەوام و بەکۆمــەڵ،  ــەزم و ئاسایشــی ب ــی ن ــرۆڵ و دامەزراندن کۆنت
ــە پۆلیســێکی  ــەوە نیی ــەوە، ئ ــە فەردییەکانیشــدا بێت ــەڵ ئازادیی ــە لەگ ک

دیکــە درووســت بکەیــت.

وێنــەی  دەپەڕێنرێــت،  تــێ  دیکــەش  وێنەیەکــی  کۆبانــێ،  لــە   .5
سیاســەتمەداری پەروەردەکــراو بــۆ ڕێنوێنیــی کۆمەڵگــە، واتــە هەمــان 
تەکنۆکراتــەکان. هــەر وەک وێنــەی ئــەو زانــا پێشــڕەوەش کــە ســاڵانێکی 
زۆر لە کتێبەکاندا سیاسەتی ڕادیکاڵی خوێندووە و ئێستە زانستەکەی 
سیاســەت  لــە  دەســت  دەدات  پــێ  ئــەوەی  ڕەوایــی  و  شــەرعییەت 

ــە  ــدێ کەســی پڕچــەک ب ــا هەن ــەوە تەنی ــدا ئ ــەی زاڵ ــە وێن ــدات. ل وەر ب
زانســتێکی تایبەتــن کــە ڕەوایــی، لێهاتوویــی و مافــی ئەوەیــان هەیــە 
سیاســەت بکــەن. بــەڵام لــە وێنــەی سیاســەتی کۆبانێــدا ســووژەی 
سیاســەت، بــە ڕێکــەوت، هیــچ مــاف و توانایەکــی تایبەتــی بــە مانــا 
بــاوەکان نییــە، چونکەنــە زانســتێکی تایبەتــی هەیــە و هیــچ ئەویدییەکــی 
دەرەکــی (مێــژوو یــان ئاســمانێک( ئەرکــی سیاســەتی پــێ نەســپاردووە. 
ئــەم ســووژەیه هــەر ئەوەیــە وا دەیســەلمێنێت توانایــی هەســتکردن بــە 
ســتەم و خەبــات بــۆ نەهێشــتنی، نــە بــە حەتمــی بــە هیــچ شــارەزایی و 
پســپۆڕییەکی تایبەتەوە بەســتراوە و نە پێویســتی بە ئیزن و ئیجازەی 
هیــچ کــەس یــان دەزگایــەک هەیــە. لــە دڵــی ناســینەوەی ئــەم توانایــەوە، 
تیکــڕای خەڵکێــک جیاوازیــی نێــوان ژیــان و کار لا دەبەن و لە دەرەوەی 

ــە کاری هەمــووان. شــارەزاکانەوە، سیاســەت دەکــەن ب

ئەگەرچــی کانــت ڕاســتەوخۆ لەبارەی کۆلۆنیالیزمەوە نەينووســیوە، 
 )Gleichheit( بــەڵام بیروڕاکانــی ســەبارەت بــە یەکســانیی مرۆڤــەکان
لەســەر  کاریگەرییــان   ،)Sklaverei( کۆیلایەتــی  ڕەتکردنــەوەی  و 
ــەو چەمــک و بنەمــا  ــە کۆلۆنیالیــزم هەبــووە. هەندێــک ل ڕەخنەگرتــن ل
هەیــە،   کۆلۆنیالیزمــەوە  بــە  پەیوەندییــان  کــە  کانــت  فەلســەفییانەی 

بــه و دۆخــه وه  هه يــه . له نزيكــه وه  په يوه ندييــان 

چه مكه  سه ره كييه كان

ــی  ــت پێ ــا )Kategorischer Imperativ(: کان ــی ڕەه ١. ئیمپەراتیڤ
وایــە مــرۆڤ پێویســتە هەمیشــە بــە شــێوەیەک ڕەفتــار بــکات کــە 
ــەم  ــی ئ ــە یاســایەکی گشــتی. بەپێ پرەنســیپەکانی )Grundsätze( ببن
پرەنســیپە، کۆیلایەتیی و چەوســاندنەوەی مرۆڤەکان ناڕەوایە، چونکە 

ناکرێــت ببێتــە یاســایەکی گشــتیی و جیهانیــی.

٢. مــرۆڤ وەک ئامانــج )Menschheit als Zweck(: کانــت جەخــت لــەوە 
 Zweck( دەکاتەوە کە پێویســتە مرۆڤەکان هەمیشــە وەک ئامانج لە خۆیاندا
an sich( مامەڵەیــان لەگــەڵ بکرێــت، نــەک وەک ئامــڕاز )Mittel(. ئەمــە 
بەواتــای ڕێزگرتــن لــە ئازادیــی و بەهــای تاکەکانــە. کۆلۆنیالیــزم پێچەوانــەی 
بەرژەوەندیــی  بــۆ  ئامــڕاز  وەک  مرۆڤــەکان  چونکــە  پرەنســیپەیە،  ئــەم 

کۆلۆنیالیســتەکان بــەکار دەهێنێــت نــه ك وه ك ئامانــج لــه  خۆيانــدا.

٣. كۆنفیدراسیۆنی جیهانيی )Weltbürgerrecht(: کانت لە وتارەکەیدا 
به نــاوى (بــەرەو ئاشــتییەکی هەمیشــەیی( باســی پێویســتی دامەزراندنــی 

کۆنفیدراســیۆنێکی جیهانيــی دەکات، کــە تێیــدا هەمــوو مرۆڤــەکان وەک 
هاووڵاتــی یەکســان مامەڵەیــان لەگــەڵ بکرێــت. ئەمە بەواتــای ڕەتکردنەوەی 

هــەر جــۆرە ئیمپریالیــزم (Imperialismus( و داگیرکارییەکــە.

چه مكــه   ئه مــه    :)Kosmopolitismus) كۆزمۆپۆلیتانیــزم   .٤
ســه ره كى و ســه نته رييه كه  لاى کانــت كــه  پشــتیوانی لــە بیرۆکــەی 
مرۆڤــەکان  هەمــوو  وایــە  پێــی  و  دەکات  جیهانيــی  هاووڵاتیبوونــی 
پرەنســیپە  بەپێــی  پێویســتە  و  جیهانیــن  کۆمەڵگەیەکــی  ئەندامــی 
بیرۆکەیــە  ئــەم  بكرێــت.  له گــه ڵ  مامەڵەيــان  گشــتییەکان  ئەخلاقییــە 
دژی ئــەو جیاکاريــی و ســنووربەندییە نەتەوەیــی و ئیتنیکییانەیــە وا 
بناغــەی کۆلۆنیالیزمــن. هەرچەنــدە کانــت لــە هەندێــک بابەتــدا بۆچوونــی 
جیــاوازی هەبــووە (بــۆ نموونــە لەبــارەی نەژادەکانــەوە(، بــەڵام بنەمــا 
فەلســەفییەکانی ســەبارەت بــە ئازادیــی، یەکســانی و کەرامەتــی مــرۆڤ، 
بوونەتــە ســەرچاوەی ســرووش بــۆ ڕەخنەگرتــن لــە کۆڵۆنیاڵیــزم و 

داکۆکیــی لــە مافــی گەلانــی ژێردەســتە.

له  په راوێزى چه مكه  سه ره كييه كانه وه 

 :)Kategorischer Imperativ( ئیمپەراتیڤی ڕەها

کانــت ئــەم چەمکــە لــە کتێبــی “بنەماکانــی میتافیزیــکای ئەخــلاق” 
دەکات.  بــاس   )Grundlegung zur Metaphysik der Sitten(
بەپێــی ئــەم پرەنســیپە، کردارێــک تەنهــا کاتێــک ئەخلاقییــە کــە بتوانرێــت 

وەک یاســایەکی گشــتی بــۆ هەمــوو مرۆڤــەکان جێبەجــێ بکرێــت. کانــت 
دەڵێــت: “کــردار بەپێــی ئــەو پرەنســیپە ڕێــک بخــە کــە لەهەمــان کاتــدا 
 Handle nur nach derjenigen( ”دەتەوێت ببێتە یاســایەکی گشــتی
 Maxime, durch die du zugleich wollen kannst, dass sie
ein allgemeines Gesetz werde(. بەپێــی ئــەم بنەمایــە، کۆیلایەتــی 
و چەوســاندنەوەی مرۆڤــەکان، وەک ئــەوەی لــە کۆڵۆنیاڵیزمــدا ڕووی 
داوە، ناتوانرێــت قەبــووڵ بکرێــت، چونکــە ناکرێــت وەک یاســایەکی 

گشــتی بــۆ هەمــوو مرۆڤایەتــی ســەیر بکرێــت.

:)Menschheit als Zweck(  مرۆڤ وەک ئامانج

کانــت ئــەم بیرۆکەیــەش لــە (بنەماکانــی میتافیزیــکای ئەخــلاق( شــی 
دەکاتــەوە. پێــی وایــە پێویســتە هەمــوو مرۆڤەکان (هەمیشــە لەهەمــان کاتدا 

وەک ئامانــج لــە خۆیانــدا مامەڵەیــان لەگــەڵ بکرێــت، نــەک وەک ئامــراز،

)Handle so, dass du die Menschheit sowohl in deiner 
Person, als in der Person eines jeden andern jederzeit 
zugleich als Zweck, niemals bloß als Mittel brauchst(.

ســەربەخۆیی  و   )Würde) شــکۆ  لــە  ڕێزگرتــن  بەواتــای  ئەمــە 
چونکــە  دەکات،  پێشــێل  بنەمایــە  ئــەم  کۆڵۆنیاڵیــزم  مرۆڤەکانــە. 
داگیرکــەران خەڵکــی ژێردەســتە وەک ئامــراز بــۆ بەدیهێنانــی ئامانجــە 

دەهێنــن. بــەکار  ئابــووری و سیاســییەکانی خۆیــان 

:)Weltbürgerrecht) كۆنفیدراسیۆنی جیهانی

 Zum ewigen) هەمیشــەیی  ئاشــتییەکی  (بــەرەو  وتــاری  لــە 
Frieden(، کانت جەخت لە پێویســتی دامەزراندنی کۆنفیدراســیۆنێکی 
 )Völkerrecht) جیهانــی دەکاتــەوە، کــە بنەماکانــی مافــی نێودەوڵەتــی
و مافــی هاووڵاتیبوونــی جیهانيــی (Weltbürgerrecht( بپارێزێــت. 
کانــت پێــی وایــە (مافــی هاووڵاتیبوونــی جیهــان پێویســتە بــه  مافــی 
میواندارێتــی (Hospitalität( ســنووردار بکرێــت، واتــە مافــی هەمــوو 
بیانییــەک بــۆ ئــەوەی لەلایــەن دەوڵەتێکــەوە وەک دوژمــن مامەڵــەی 

ــکات. ــە ئاشــتی ســەردانی خاکەکــەی ب لەگــەڵ نەکرێــت ئەگــەر ب

)Das Weltbürgerrecht soll auf Bedingungen der 
allgemeinen Hospitalität eingeschränkt sein(. 

ئەم دیدگایە دژی داگیرکاری و زاڵبوونی کۆڵۆنیاڵیستییە.

 :)Kosmopolitismus) کۆزمۆپۆلیتانیزموس

ئاشــتییەکی  (بــەرەو  تایبەتــی  بــە  بەرهەمەکانیــدا،  لــە  کانــت 
ڕوانگەیەکــی  لــە  گشــتی  مێژوویەکــی  (ئایدیــای  و  هەمیشــەیی( 
 Idee zu einer allgemeinen Geschichte( ”کۆزمۆپۆلیتانییــەوە
کۆزمۆپۆلیتانیــزم  لــە  داکۆکــی   ،)in weltbürgerlicher Absicht
دەکات. بەپێی ئەم بۆچوونە، هەموو مرۆڤەکان ئەندامی کۆمەڵگەیەکی 
ــزن.  جیهانیــن و پێویســتە ســەروەری یاســا و ئەخلاقــی گشــتی بپارێ
کانــت پێــی وایــە مێــژووی مرۆڤایەتــی بــەرەو دامەزراندنی سيســتمێكى 

کۆزمۆپۆلیتانــی دەڕوات، کــە تێیــدا (پێشــێلکارییەکان لــە هــەر شــوێنێک 
وەک پێشــێلکاری هەمــوو شــوێنەکان هەســت پــێ دەکرێــت

 DieVerletzung des Rechts an einem Platz der Erde( “
 .)an allen gefühlt wird

ئەم بیرۆکەیە بناغەیەکی فەلسەفی ميراتێكى گه وره  بۆ بيركردنه وه  
بۆ دژایەتیکردنی کۆڵۆنیاڵیزم و ئیمپریالیزم دابین دەکات.

کۆزمۆپۆلیتانیزم وه ك به جيهانيبوونى مرۆڤايه تيى

وەک  مرۆڤایەتــی  یەکگرتــووی  پێناســەیەکی  چەمکــە  ئــەم 
کۆمەڵگەیەکــی جیهانــی پێشــکەش دەکات، کــە تێیــدا هەمــوو تاکــەکان 
وەک هاووڵاتیــی جیهــان (Weltbürger( مامەڵەیــان لەگــەڵ دەکرێــت، 
کەلتوورییەکانیــان.  یــان  ئیتنــی،  نەتەوەیــی،  جیاوازییــە  ســەرەڕای 
بەپێــی کانــت، کۆزمۆپۆلیتانیــزم لــە ســەر بنەمــای ئــەوە وەســتاوە کــە 
 eine( هەمــوو مرۆڤــەکان ئەندامــی کۆمەڵگەیەکــی ئەخلاقــی جیهانیــن
moralische Weltgesellschaft( و پێویستە بەپێی هەمان پرەنسیپە 
ئەخلاقییــە گشــتییەکان ڕەفتــار بکــەن. ئەمــە بــە واتای ئەوەیــە مافەکانی 
مــرۆڤ و کەرامەتــی تاکــەکان پێویســتە لــە هەمــوو شــوێنێکی جیهانــدا 
ڕێــزى لــێ بگیرێــت، جــا بەبــێ ڕەچاوکردنــی ســنوورە نەتەوەیــی و 
سیاســییەکان. لــە ڕوانگــەی کانتــەوە، هــەر زیانێــک بــە مافەکانی مرۆڤ 
لــە هــەر شــوێنێکدا، وەک زیــان بــە هەمــوو مرۆڤایەتــی ســەیر دەکرێــت. 
لاى کانــت مێــژووی مرۆڤایەتــی بــە ئاڕاســتەی پێشــکەوتنی بــەردەوام 

بــەرەو پێکهێنانــی کۆمەڵگەیەکــی کۆزمۆپۆلیتانــی هەنــگاو دەنێــت، کــە 
تێیــدا دەوڵەتــان لــە چوارچێــوەی کۆنفیدراســیۆنێکی جیهانیــدا هاوکاری 

دەکــەن و مافەکانــی هەمــوو هاووڵاتیانــی جیهــان دەپارێــزن.

 geschichtsphilosophische( ئەم پێشبینییە فه لسه فييه  مێژوويیە
 geheimer Plan( ) بە ئایدیای (پلانی نهێنی سرووشته وه )Prognose
der Natur(گــرێ دراوە و بەپێــی کانــت، مێــژووی مرۆڤایەتــی بــەرەو 
ئامانجێکــی کۆتایــی، واتــە دامەزراندنــی سيســتمێكى کۆزمۆپۆلیتانــی 
ئاڕاســتە دەکرێــت. بیرۆکــەی کۆزمۆپۆلیتانیزمــی کانــت کاریگەرییەکــی 
ئــەم  هەبــووە.  ئەخلاقــی  و  سیاســی  فەلســەفەی  لەســەر  گــەورەی 
چەمکــە بناغەیەکــی فەلســەفی بــۆ دژایەتیــی کۆڵۆنیاڵیــزم و ئیمپریالیــزم 
فەراهــەم دەکات، چونکــە ئــەم دیاردانــە لــە ســەر بنەمــای جیاکاريــی 
و ســەپاندنی دەســەڵاتی نایەکســان لەنێــوان گــەلان و کەلتوورەکانــدا 
یەکســانیی،  داوای  کۆزمۆپۆلیتانیــزم  پێچەوانــەوە،  بــە  وەســتاون. 
دادپەروەریــی، و ڕێزگرتنــی دووقۆڵــی لەنێــوان هەمــوو مرۆڤەکانــدا 
کانــت  بیرۆکەکانــی  هەروەهــا  جیاوازییەکانیــان.  ســەرەڕای  دەکات، 
ســەبارەت بــە کۆزمۆپۆلیتانیــزم کاریگەرییــان لەســەر پەرەســەندنی 
یاســای نێودەوڵەتی، پاراســتنی مافەکانی مرۆڤ، و پرۆژەکانی یەکێتیی 

ئەورووپــا و نەتــەوە یەکگرتــووەکان هەبــووە.

کۆزمۆپۆلیتانیزم وه ك بيرۆكه ى پێشكه وتنى گه لان

کانــت لــە وتــاری (ئایدیــای مێژوویەکــی گشــتی لــە ڕوانگەیەکــی 

بیرۆکــەی  باســی  تێروتەســەلی  بــە   )١٧8٤_ کۆزمۆپۆلیتانییــەوە 
کۆزمۆپۆلیتانیــزم دەکات. لــەم دەقــەدا، کانــت مێــژووی مرۆڤایەتــی وەک 
پرۆســەیەکی پێشــکەوتنی بــەردەوام بــەرەو ئامانجێکــی کۆتایی دەبینێت، 
کــە بریتییــە لــە دامەزراندنــی سيســتمێكى کۆزمۆپۆلیتانــی، ئــه و ده ڵێــت،

ناچــاری  سروشــت  کــە  مرۆڤایەتــی،  بــۆ  کێشــە  (گەورەتریــن 
ــە دامەزراندنــی کۆمەڵگەیەکــی  دەکات بــۆ چارەســەرکردنی، بریتییــە ل
مەدەنیــی، کــە مافــەکان بــە شــێوەیەکی گشــتی بەڕێــوە دەبــات. تەنهــا 
لەنــاو کۆمەڵگــەدا، ئەویــش کۆمەڵگەیــەک کــە گەورەتریــن ئازادیــی 
و بەمــەش ناکۆکییەکــی بەردەوامــی ئەندامەکانــی و لــە هەمانکاتــدا 
وردتریــن دیاریکــردن و پاراســتنی ســنوورەکانی ئــەم ئازادییــە هەیــە، 
تاکــو بتوانێــت لەگــەڵ ئــازادی ئەوانــی دیکــەدا بگونجێــت، – تەنهــا لەنــاو 
ئەمــەدا ئامانجــی بــەرزی سرووشــت، واتــە گەشــەپێدانی هەمــوو توانــا 
و لێهاتووییەکانــی، دەتوانرێــت لەنــاو مرۆڤایەتیــدا بــەدی بهێنرێــت. 
کەواتــە کۆمەڵگەیــەک کــە تێیــدا ئــازادی لەژێــر یاســا دەرەکییەکانــدا بــە 
گەورەتریــن ڕادە لەگــەڵ هێزێکــی بەرگەنەگــر یــەک دەگرێتــەوە، واتــە 
دەســتوورێکی مەدەنــی تــەواو دادپەروەرانــە، پێویســتە ئەرکــی بــەرزی 

ــی(. ــۆ مرۆڤایەت سرووشــت بێــت ب

لێــرەدا کانــت جەخــت لەســەر پێویســتی دامەزراندنــی (کۆمەڵگەیەکی 
مەدەنــی دەکاتــەوە، جــا ئەمــە مافــەکان بــە شــێوەیەکی گشــتی بەڕێــوە 

دەبــات، ئەمــەش ئامانجــی کۆتایــی مێــژووی مرۆڤایەتییــە.

بنەمــای  لەســەر  پێویســتە  کۆزمۆپۆلیتانییــە  کۆمەڵگــە  ئــەم 
 eine vollkommen gerechte( تەواو دادپەروەرانە) دەستوورێکی

bürgerliche Verfassung( دابمەزرێــت کــە ئازادیــی و مافەکانــی 
هەمــوو هاووڵاتیانــی جیهــان دەپارێزێــت.

ئاشــتییەکی  (بــەرەو  وتــاری  لــە  کانــت  هه مانشــێوه   بــه  
جیهانــی  هاووڵاتیبوونــی  مافــی  بیرۆکــەی  هەمیشــەیی_١٧٩5( 
)Weltbürgerrecht( ده خاتــه  ڕوو، بەپێــی ئــەوه ، هەمــوو مرۆڤــەکان 
مافــی ئەوەیــان هەیــە لــە هــەر شــوێنێکی جیهانــدا وەک (هاووڵاتــی 
)Weltbürger( مامەڵەیــان لەگــەڵ بکرێــت و لــە مافــە بنەڕەتییەکانيــان 

بەهرەمەنــد بــن. ئــه و ده ڵێــت:

(پێویســتە مافی هاووڵاتیبوونی جیهانی بە مەرجەکانی میواندارێتی 
گشــتییەوە (Hospitalität(  ســنووردار بکرێــت. – لێــرەدا، وەک لــە 
بڕگەکانــی پێشــوودا، بــاس لــە خێرخــوازی نییــە، بەڵکــوو باســی مــاف 
دەکرێــت، لــەم ڕووەوە میواندارێتیــی بــەو مافــەی بیانییــەک دەگەیەنێــت 
کــە لەبــەر گەیشــتنی بــە خاکــی کەســێکی دیکــە، نابێــت وەک دوژمــن 

مامەڵــەی لەگــەڵ بکرێــت(.

لێــرەدا کانــت هــەوڵ دەدات بنەماکانــی مافێکــی جیهانــی دابڕێژێــت 
بەبــێ  مرۆڤــەکان،  هەمــوو  مافەکانــی  و  کەرامــەت  پاراســتنی  کــە 
ــکات.  ــی ب ــی و سیاســییەکان، گەرەنت ــی ســنوورە نەتەوەی ڕەچاوکردن
ئــەم دیدگایــە بناغەیەکــی فەلســەفی بــۆ نەهێشــتنی کۆڵۆنیاڵیــزم و 
ئیمپریالیــزم مســۆگه ر ده كات، چونکــە ئــەم دیاردانــە بنەماکانــی مافــی 
هاووڵاتیبوونــی جیهانــی و ڕێزگرتــن لــە مرۆڤــەکان وەک (ئامانــج لــە 

ــەن. ــدا( پێشــێل دەک خۆیان

کۆڵۆنیاڵیزم وه ك پێچه وانه ى پرەنسیپەکانی کۆزمۆپۆلیتانیزم

نــاڕەوا  و  نادادپەروەرانــە  دیاردەیەکــی  بــە  کۆڵۆنیاڵیــزم  کانــت 
لــە  کۆزمۆپۆلیتانیزمــە.  پرەنســیپەکانی  پێچەوانــەی  کــە  دەزانێــت 
ــز  ــی هێ ــە ســەر بنەمــای بەکارهێنان ــزم ل ــەوە، کۆڵۆنیاڵی ڕوانگــەی کانت
ــدا  ــوان گــەلان و کەلتوورەکان و ســەپاندنی دەســەڵاتی نایەکســان لەنێ
وەســتاوە، ئەمە پێشــێلکردنی مافەکانی مرۆڤ و یاســای نێودەوڵەتییە. 
(بــەرەو ئاشــتییەکی هەمیشەیی(ـــدا ڕەخنەیەکــی  لــە وتــاری  کانــت 
تونــد لــە کۆڵۆنیاڵیــزم دەگرێــت، مه به ســتييه تى بڵێــت، ئــەم پراکتیکــە 
مامه ڵه يه كــى دوژمنانــە (feindselig( و دژ بــە (مافــی هاووڵاتیبوونــی 

جیهانــی Weltbürgerrech(ـــيه . له وێــدا ده ڵێــت:

 (ئەوانــەی دەیانەوێــت ئــەم تاقیکردنەوەیە ئەنجام بدەن و ســەرنجی 
ڕەفتــاری نامیهرەبانانــەی دەوڵەتــە شارســتانی و بازرگانییەکانــی ئــەم 
بەشــەی جیهانەمــان بــدەن، دەبینــن: ئــەوان لــە ســەردانی وڵاتــان و 
ــت(  ــان دەچێ ــی بۆی ــەوان وەک داگیرکاری ــە لای ئ ــەدا (ک ــی بێگان گەلان
مافیــان پێشــێل دەکــەن، ئــەم وڵاتانــە، ئەمریــکا، وڵاتــی ڕەشپێســتەکان، 
دوورگەکانــی بۆنوبــەرام و هتــد... لــە کاتــی دۆزینەوەیانــدا بــۆ ئــەوان 
هیــچ  بــە  دانیشــتووانەکەیان  نەبــوون، چونکــە  کــەس  هیــچ  وڵاتــی 
دادەنــان، لەشــکری بێگانەیــان بــۆ ئــەوێ بــرد تاکــو لــەوێ نیشــتەجێ 

بــن و بــە گرێبەســتی زۆرەملــێ دەســتیان بەســەریاندا گــرت(.

لێــرەدا کانــت ئامــاژە بــە پراکتیکــە ســتەمکارییەکانی کۆڵۆنیاڵیــزم 
دیکــە،  گەلانــی  ســەرزەمینی  ســەر  هێرشــکردنە  وەک  دەکات، 
پشتگوێخســتنی مافــی دانیشــتووانی ڕەســەن، ســەپاندنی دەســەڵاتی 

ــە ڕێــی هێــز و گرێبەســتی نایەکســانەوە. بەپێــی کانــت،  داگیرکاريــى ل
ــە پێچەوانــەی پرەنســیپەکانی کۆزمۆپۆلیتانیــزم و مافــی  ئــەم کردەوان
ــە کەرامــەت و مــاف  ــن ل ــن، کــە داوای ڕێزگرت ــی جیهانی هاووڵاتیبوون

یەکســانەکانی هەمــوو مرۆڤــەکان دەکــەن.

بــە پێچەوانــەی کۆڵۆنیاڵیزمــەوە، کۆزمۆپۆلیتانیــزم چوارچێوەیەکــی 
یاســایی و ئەخلاقی پێشــکەش دەکات کە پێویســتە پەیوەندییەکانی نێوان 
گــەلان و دەوڵەتــان ڕێــک بخــات. کانــت داوا دەکات هەمــوو مرۆڤــەکان، 
یــەک  ئەندامــی  کەلتووریــان، وەک  یــان  نەتــەوە،  ڕەگــەز،  ســەرەڕای 
ــان  ــی هەم ــت و خاوەن ــەڵ بکرێ ــان لەگ ــی مامەڵەی ــەی مرۆڤایەتی کۆمەڵگ
ــۆ  ــە و یەکســان ب ــە بناغەیەکــی دادپەروەران ــن. ئەم مــاف و کەرامــەت ب
پەیوەندییــە نێودەوڵەتییــەکان دابین دەکات، کە لەســەر بنەمای هاوکاریی 
و ڕێــزی دووقۆڵیــی نێــوان گــەلان دامــەزراوە، نەک ســەپاندنی دەســەڵاتی 
ــەم شــێوەیە، کۆزمۆپۆلیتانیزمــی کانــت وەک ئەلتەرناتیڤێکــی  لاوەکــی. ب

ئەخلاقیــی بــۆ کۆڵۆنیاڵیــزم و ئیمپریالیــزم دێتــە بەرچــاو.

ڕیشه ى چه مكى (كۆزمۆ_پۆليت(

کۆزمۆپۆلیتانیــزم یەکێکــە لــە چەمکــە ســەرەکییەکانی فەلســەفەی 
سیاســی و ئەخلاقــی کانــت. لــە وشــەی یۆنانــی (کۆزمۆپۆلیتێــس_ 
kosmopolitês(ـــەوە هاتــووە و بــە واتــای _هاووڵاتــی(ی( جیهــان_ 
دێــت. لای کانــت، کۆزمۆپۆلیتانیــزم ئایدیایەکــی ڕێنوێنیکــەرە و داوا 
ــی  ــەک کۆمەڵگــەی ئەخلاق ــەکان وەک ئەندامــی ی دەکات هەمــوو مرۆڤ

جیهانــی مامەڵــە لەگــەڵ يه كتــر بكــه ن، ســەرەڕای جیاوازییــە نەتەوەیــی، 
کەلتووریــی یــان جوگرافییەکانیــان. کانــت لــە چەنــد بەرهەمی جیــاوازدا 
باســی کۆزمۆپۆلیتانیــزم دەکات، بــە تایبەتــی لــە وتارەکانــی (ئایدیایــەک 
بــۆ مێژوویەکــی گشــتیی لــە ڕوانگەیەکــی کۆزمۆپۆلیتانییــەوە_ ١٧8٤(

(بــەرەو ئاشــتییەکی هەمیشــەیی_ ١٧٩5(.

پەرەپێدانــی  بــۆ  ئەخلاقیــی  ئەرکێکــی  کانــت  دەقانــەدا،  لــەم 
یەکســانەکانی  مافــە  بنەمــای  لەســەر  نێودەوڵەتییــەکان  پەیوەندییــە 
ــە ســنوورە سیاســییەکان، دادەنێــت.  هەمــوو مرۆڤــەکان، ســەربەخۆ ل
ئەقڵانییــە  پێویســتییەکی  کۆزمۆپۆلیتانیــزم  کانتــەوە،  ڕوانگــەی  لــە 
نێــوان  پەیوەندییەکانــی  لــە  دادپــەروەری  و  ئاشــتی  پاراســتنی  بــۆ 
ــدا. ئــەو پێــی وایــە گەشەســەندنی مێــژووی مرۆڤایەتیــی بــەرەو  گەلان
ڕێکخســتنێکی کۆزمۆپۆلیتانــی دەڕوات و تێیــدا ململانــێ سیاســی و 
ئابوورییــەکان چارەســەر دەکرێــن و مافەکانــی تــاک لــە ســەر ئاســتی 
جیهانیــی دەپارێزرێــن. کانــت ئەمــە وەک ئامانجێکــی ئەخلاقیی دەبینێت 
کــە پێویســتە لــە ســەر هەمــوو دەوڵــەت و تاکــەکان کار بــۆ وەدیهێنانــی 
بکــەن. تێگەیشــتنی کانــت لــە کۆزمۆپۆلیتانیــزم پەیوەندیــی بــە بیــردۆزە 
گشــتییەکانی لەبــارەی ئەخــلاق، ئــازادی و پێشــکەوتنەوە هەیــە. بــۆ 
بنەڕەتــی  پێــوەری  تــاک  خۆبەڕێوەبەریــی  و  سەربەســتیی  کانــت، 
ــەکان پێویســتە  ــە، سیســتەمە سیاســی و کۆمەڵایەتیی کەرامەتــی مرۆڤ

بــە شــێوەیەک ڕێــک بخرێــن ئــەم پرەنســیپانە بگرنــه وه .

جێــگای ســەرنجە کانــت کۆزمۆپۆلیتانیــزم بــە دژی نەتەوەخوازیــی 
یــان دەوڵەتــی جیهانــی نابینێتــەوە. لــە ڕوانگــەی ئــەوەوە، دەوڵەتــە 

لــە  بەشــێک  ببنــە  پێویســتە  و  دەتوانــن  ســەربەخۆکان  نەتەوەییــە 
هەمــوو  مافــی  و  ئەخلاقــی  و  یاســایی  گشــتگیرتری  پێکهاتەیەکــی 
کۆزمۆپۆلیتانیــزم  لــە  کانــت  مەبەســتی  بپارێزێــت.  مرۆڤــەکان 
هەڵوەشــاندنەوەی ســنوورە نەتەوەییــەکان نییــە، بەڵکــوو دامەزراندنــی 
ــە  ــەلان ل ــان و گ ــدا دەوڵەت ــە تێی ــوو ک ــی ب ــی نێودەوڵەت چوارچێوەیەک

ســەر بنەمــای هاوبەشــی مافــی مــرۆڤ و ئازادیــی کار بکــەن.

هــه روه ك چــۆن، کانــت کۆزمۆپۆلیتانیــزم بــە پێشــمەرجێکی گرنــگ 
مرۆڤایەتــی و گەشەســەندنی  مێژوویــی  پێشــکەوتنی  بــۆ  دەزانێــت 
ڕێگــەی  لــە  تەنهــا  ئــەوەوە،  دیــدی  لــە  ئەقڵانییــەت.  و  ئەخــلاق 
دامەزراندنــی پێکهاتەیەکــی یاســایی و سیاســی جیهانییــەوە دەتوانرێــت 
ئاشــتی هەمیشــەیی و چارەســەری ئاشــتیانەی کێشــە و ناکۆکییــەکان 
پێشــکەوتنی  بنەمــای ســەقامگیریی و  ئەمــەش  بکرێــت.  دەســتەبەر 
درێژخایەنــە. کەواتــە کۆزمۆپۆلیتانیــزم بــە تەنهــا ئایدیایەکــی سیاســی 
ــە فەلســەفە  ــت، بەڵکــوو بەشــێکی گرنگــە ل ــە لای کان ــان یاســایی نیی ی
گشــتگیرەکەی لەبــارەی مــرۆڤ و کۆمەڵگــە و مێــژووەوە. ئامانجــی 
پێشــکەوتنی مرۆڤایەتی بریتییە لە دامەزراندنی کۆمەڵگەیەکی مەدەنی 
جیهانیــی کــە تێیــدا مافــی هاووڵاتیبوونــی جیهانــی بــۆ هەمــوو کەســێک 
دەســتەبەر دەکرێــت و لەســەر بنەمــای ئەخــلاق و یاســای ئەقڵانــی 
دادەمەزرێــت. کۆزمۆپۆلیتانیــزم پرۆژەیەکــی ئەخلاقــی و سیاســییە و 
کانــت بــە پێویســتی دەزانێــت بــۆ ئــەوەی مرۆڤایەتــی بگاتــە قۆناغێکــی 

ــە پێشــکەوتن و ڕۆشــنگەریی. ــر ل بەرزت

واتای ئیمپریالیزم

 هاری ماگدۆف
لە فارسییەوە: وریا ئەحمەد

واتای ئیمپریالیزم
لە ئیمپریالیزمی نەریتییەوە تاکوو 
ئیمپریالیزمی نوێ و کۆمپانیا 
فرەنەتەوەکان*

هاری ماگدۆف

وشەی ئیمریالیزم لە زماندا، لە ڕیشەی ئیمپراتۆرییەوە داتاشراوە، 
ــوو چەشــنە  ــدا هەم ــای بەرینی ــە مان ــەت. ل ــی ئیمپراتۆریی ــا چێکردن وات
بەســەر  بەهێــز  هەژموونییەکــی  و  قەڵەمڕۆخــوازی  فراوانخــوازی، 
ــە  ــە هەمیشــە ب ــەم جــۆرە ئیمپریالیزم ــە ئ ــەوە. ڕوون لاوازەوە، دەگرێت
درێژایــی دیــرۆک بوونــی هەبــووە. وەکــوو ئیمپراتۆرییەتەکانــی ئێــران، 
ڕۆم و عوســمانیی و ئەوانــی تــر. لــە سیســتەمی نێودەوڵەتیــی یۆنانــی 
کۆنــدا، ڕســتێک کۆڵۆنــی لــە دەریــای ئیــژەدا هەبــوون، زادەی حەوجەی 
پێگــە  بــە  ئەســپارتا  ئەســینا و  بەهێزەکانــی وەکــوو  دەوڵەتەشــارە 
ســتراتیژییەکان و پاراســتنی ڕێــڕەوە ئاوییــەکان بــوون. هەرەوەتر، ئەم 
داگیرگانــە بــۆ ڕاکێشــانی زیــادەی ژمــارەی دانیشــتووان و دابینکردنــی 

خــۆراک، ســوودیان لــێ دەبینــرا.١

ئیمپریالیــزم، وەک چەمــک، مانایەکــی نوێتریــش دەگرێتــەوە، ئەویــش 
بەشــەکانی  لــە  ئەورووپاییــە  پێشــکەوتووی  دەوڵەتەیلــی  فراوانخوازیــی 
ــەم جــۆرە فراوانبــوون و  ــدا. ئ ــە مــاوەی 5٠٠ ســاڵی دوایی ــدا ل تــری جیهان
گەشــەیە، بــە لەدایکبــوون و پێگەیشــتنی ســەرمایەدارییەوە ڕایــەڵ کــراوە.٢ 
بــواری  گۆڕانکارییەکانــی  ســەرمایەداری،  پێشــڤەچوونی  واتایــەی  بــەو 
تەکنەلۆژیا، پێویســتییەکانی هەڵقوڵاو لە دینامیکێت و زەروورەتی ناوەکیی 
ئــا ئــەم شــێوازی بەرهەمهێنانــە (حەوجــە بــە کەڵەکەکــردن(، فراوانخــوازی 
و هەژموونســەپاندنیان بەســەر ســەرزەمینەیلی دیکــەدا لــێ کەوتووەتــەوە. 

ئیمپریالیــزم لــەم مانایــەدا بــە تەنــێ بــە واتــای کۆڵۆنیالیــزم یــان 

1- 2. k.J. Holsti, International Politics )Prentice Hall, 1975), P 46.
2- 3. H. Magdoff. Imperialism From the Colinial age to the Present )M. R. 1978) P. 117.

قۆناغــە  پێویســتییەکانی  بەگوێــرەی  ئاخــر  نایــەت،  داگیرگەســازیی 
جیاجیاکانی پێشڤەچوونی کۆمەڵگەی سەرمایەداری، شێواز و جۆری 
چەوســانەوە جیــاواز بــووە، بــەم پێیــە پــاش تێپەڕاندنــی کۆڵۆنیالیــزم 
یــان داگیرگەســازیی کلاســیک و بەدەســتهێنانی ســەربەخۆیی لەلایــەن 
ســەرزەمینەیلی داگیرکــراوەوە، هێشــتا ئیمپریالیــزم، کــە ناواخنەکــەی 
لــە  تــرە،  ســەرزەمینەیلی  و  گــەلان  چەوســانەوەی  و  ســوودڕنین 
ڕێگــەی هێشــتنەوەی وابەســتەییە ئابــووری و داراییەکانــەوە، درێــژی 
کۆمەڵگــە  ئابووریــی  تانوپــۆی  ئاخــر  دە  دا.  خــۆی  هەبوونــی  بــە 
ژێردەســتەکان، بەنــاو تــۆڕی سیســتەمی جیهانیــی ســەرمایەداریدا، 
ــی پاشــکۆ و  ــان وڵاتەیل ــز ی ــەش، (پەراوێ ــە دوو ب ــووە ل ــک هات ــە پێ ک
دواکەوتــوو( و (ناوەنــد، میترۆپــۆڵ یــان وڵاتــە ئیمپریالیســتییەکان(، 
چنــراوە. لــەم سیســتەمە جیهانییــەدا دابەشــکارییەکی نێودەوڵەتیــی 
کار لــە ئارادایــە، ئەنجامــی ئەمەیــش بەردەوامیــی وابەســتەییی ناوچــە 
کەڵەكەکردنــی  (یــان  زێدەبــار  چڕبوونــەوەی  و  پەراوێزنشــینەکان 
ســەرمایە( لــە وڵاتانــی ڕۆژاوا بــووە، تاکــوو لێــرەوە و لــە ڕێگــەی 
هێنانەبوونــی زێدەبارێکــی بەردەوامــەوە، ســامان و دەســەڵاتی خۆیــان 

ــەن.  ــر بک ــی ژێردەســت پت ــی وڵاتان ــە زیان ب

لــەم واتایــەدا، ئیمپریالیــزم ئــەوە هیــچ لەگــەڵ کۆڵۆنیالیــزم (یــان 
داگیرگەســازیی کلاسیک(ـــدا هاوواتــا نییــە، بگــرە قســە دەربــارەی 
گەشــەی  تایبەتیــی  قۆناغێکــی  یــان  ئیمپریالیــزم،  تــری  جۆرێکــی 
ــاوی (ئیمپریالیزمــی  ــک نازن ــەوێ قۆناغــێ وا هەندێ ســەرمایەدارییە، ئ
نوێ(ـــیان پــێ داوە و مەبەســت لێــی، قەڵەمڕۆخوازیــی، فراوانخــوازی و 

شــاڵاوی تاڕادەیــەک هــاوکات و ســەرلەنوێی وڵاتانــی ئەورووپاییــە بــۆ 
بەچنگخســتنی داگیرگــە (بەتایبــەت لــە ئەفریقــادا( لــە چارەکــی کۆتاییــی 
ســەدەی نۆزدەهــەم و هەروەتــر ململانــێ و گێرمەوکێشــەی وڵاتانــی 
ئیمپریالیســتە بــۆ ســەرلەنوێ دابەشــکردنەوەی جیهــان لــە چاخــی 
ســەرمایەداریی قۆرخکاریــدا. ئاســاییە لــەم هەڵگۆزانــەدا، ئــەوە بزوێنەر 
و دینامێکێتــی ناوەکیــی، یــان پێشــەڤەچوون و پەرەســەندنی کۆمەڵگەی 
ســەرمایەداریە زنجیرەیــەک پێویســتیی و نیــاز قــووت دەکەنــەوە و 
هــۆکارن تاکــوو ئــەم وڵاتانــە لەپێنــاو وەڵامدانــەوەی ئــەم پێویســتی و 
ــری  ــی ت ــەوە و چەوســاندنەوەی ناوچەکان ــۆ ڕنین ــەدا، دەســت ب نیازان
جیهــان ببــەن و لــەم ڕێگەیــدا دەســت بــۆ پەلبەســت و کۆتوبەندکردنــی 
سیســتەمی  دەبــەن،  تــر  ســەرزەمینەیلی  دانیشــتوانی  و  گــەلان 
ئابووری-کۆمەڵایەتییــان هەڵدەوەشــێننەوە و ژیانیــان بــە پێویســتی و 
نیازەکانــی خۆیانــەوە گــرێ دەدەن. بەگوێــرەی ئــەم بیــردۆزە، بەپێــی 
هــەر قۆناغێکــی پێشــڤەچوونی ســەرمایەداری، شــێوازێکی تایبەتــی 
فراوانخوازیــی ســازگار و گونجــاو لەگــەڵ پێویســتیی و نیازەکانــی 
پێشــڤەچوونەی  ئــەم  بەگشــتیی  ئــاراوە،  هاتووەتــە  قۆناغــەدا  ئــەو 

ــەن: ــەش دەک ــدا داب ســەرمایەداری، بەســەر ســێ قۆناغ

١. قۆناغی سەرمایەداریی بازرگانی.

٢.  قۆناغی سەرمایەداریی پیشەسازیی ڕۆنراو لەسەر ململانێ.

٣. قۆناغی سەرمایەداریی پیشەسازیی ڕۆنراو لەسەر تایبەتسازیی 
و قۆرخکارییەکان.

بازرگانیــی  شۆڕشــی  هەڵقــوڵاوی  بازرگانــی،  ســەرمایەداریی 
ــە وڵاتانــی ئەورووپــای  ــە ل ســەدەی شــانزەهەم و حەڤدەهەمــی زاینیی
ــی کەشــتییە  ــی بەکارهێنان ــە دەرئەنجام ــەوێ شۆڕشــێ وا ل ڕۆژاوا، ئ
دەریابــڕەکان و داهێنانــی تۆپــەوە ســەری هەڵــدا. شۆڕشــی بازرگانــی، 
فیوداڵیزمــی لــە وڵاتانــی ئەورووپایــی هەڵوەشــاندەوە و خاوەنەیلــی 
ســەرمایەی بازرگانیــی، واتــا بازرگانــان، خــاوەن کەشــتییەکان و ئەوێ 
توێژانــەی بەمانــەوە ڕایــەڵ بــوون، بــە دەســەڵات گەیانــد. لــەم قۆناغەدا، 
وڵاتانــی ئەورووپایــی پتــر هــاوردەکار بــوون تاکــوو هەنــاردەکار، جــا 
خەریکــی بازرگانیــی کاڵای دەگمــەن و پێویســتی وەکــوو بەهــارات، 
بەرهەمەکانــی ناوچــە گەرمەســێرییەکان و کانــزا گرانبەهــاکان بــوون. 
شۆڕشــەکانی ئەم ســەردەمە، شۆڕشــی ســەرمایەی بازرگانین لە دژی 
فیودالیــزم. دەبێــت ئاســتەنگ و بەربەســتەکانی ســەر ڕێــی بازرگانــان 
هەڵگیرێــن و جموجووڵــی ئــازادی کاڵا دابیــن بکرێــت، دەبێــت بازاڕێکــی 
ــەی دراو و  ــت، یەک ــاد بنرێ ــان بونی ــارا و ڕێگەوب ــە ئ ــراوان بهێنێنرێت ف
کێــش و بــڕ و پێوانــەی پەســەندکراو لــە گشــت جێیــەک، بچەســپێنرێن، 
دەوڵەتەیلــی  یــان  تــازەکان  دەوڵەتــە  بناغــەی  پوخــت،  و  (کــورت 
نەتەوەیــی چــێ کــرا(، لــەم ســۆنگەوە، پادشــاکان (لــە وڵاتانــی کەنــاری 
زەریــای ئەتڵەســی لــە ئەورووپــا( لەگــەڵ بازرگانــان و ســەرمایەی 
بازرگانیــدا، دژ بــە فیوداڵــەکان، دەســتیان تێکــەڵ کــرد و ئــاکام، بینــەری 

شۆڕشــەکانی وەکــوو شۆڕشــی ١٦٤8ـــی ئینگلیســتانین. 

بازرگانانــی ئەورووپایــی لــەم قۆناغــەدا کاڵای کەمتریان  لە هەگبەدا 
بــوو بــۆ ئاڵوگــۆڕ لەگــەڵ ئــەو بەرهەمانــەی وا حەوجەیــان پێــی هەبــوو. 

دەی کەوابــوو هەوڵەکانیــان بــە ئاڕاســتەی بەچنگخســتنی پشــکێک لــە 
بازرگانیــی نێــوان وڵاتانــی ئاســیا وەگــەڕ خــرا، لــەم بگرەوبەردەیــەدا، 
پێشــکەوتووتری  یــان سیســتەمی  کوالێتیبــەرزی ڕۆژاوا  بەرهەمــی 
بازرگانیــان نەبــوو، کــە بووبێتنە بزوێنەری پێشخســتنی ئامانجەکانیان، 
بەڵکوو هێزی سەربازیی پێشکەوتووتری وان (کەشتی و تۆپ( توانای 
ئــەوەی پــێ دان سیســتەمی بازرگانــی نەریتیــی لــە ناوچــە جیاجیــاکان 
دەریاییەکانــدا،  ڕێــگا  ســەر  بــە  زاڵبــوون  بــە  و  هەڵبووەشــێننەوە 
بازرگانیــی خۆیــان بکــەن بــە جێگــرەوەی بازرگانیــی وڵاتانــی ئاســیایی. 

لــەم  ئەورووپایــی  وڵاتانــی  بازرگانیــی  داهاتــی  ســەرچاوەکانی 
بــوو: ژێــرێ  ژێــدەرەی  چــوار  ئــەم  زادەی  قۆناغــەدا 

١. ڕێــڕەوی زێــڕ لــە ئەمریــکاوە، ٢. بازرگانیــی کۆیلــە لــە ئەفریقــاوە، 
٣. بەدەســتهێنانی پشــکێک لــە بازرگانیــی نێــوان وڵاتانــی ئاســیا ٤. 

ــی ناوچــە گەرمەســێرییەکان.  ــارات و بەرهەکان ــی بەه بازرگانی

زەمینــەی  ئاڵوگــۆڕ،  بــڕی  هەڵکشــانی  و  بازرگانــی  شۆڕشــی 
و  کــرد  فەراهــەم  ئەورووپاییــدا  وڵاتانــی  لــە  پتــری  بەرهەمهێنانــی 
بەرهەمــی پیشەســازیی هەندێــک لــە وڵاتانــی ئەورووپایــی گەشــەی 
کــرد، هەروەتــر بــە برەوســەندنی پیشەســازیی جۆراوجۆر بە پێودانگی 
شۆڕشــی پیشەســازی لــە نیــوەی دووەمــی ســەدەی هەژدەهەمــدا (کــە 
ســەرەتا ئینگلیســتان و پاشــان لە شــوێنەکانی تری ئەورووپادا ڕووی 
دا(، بەرهەمهێنانــی کارخانەیــی و بەرهەمهێنــان لــە ئاســتی بەرفروانــدا 
ســەریان هەڵــدا. بــە پەیدابوونــی بەرهەمهێنانــی پیشەســازییانە، دۆزی 
دەستڕاگەیشــتن بــە کەرەســتەی خــاو و گــەڕان بــە دوای بــازاڕدا 

ــەی  ــر زەمین ــەی پت ــەو وڵاتان ــرد. ل ــدا ک ــی هێجــگار زۆری پەی بایەخێک
پیشەســازیی  ســەرمایەی  بــوو،  فەراهــەم  پیشەســازیی  شۆڕشــی 
جۆراوجــۆر وەک هێــزی باڵادەســت و زاڵ لــە کۆمەڵگــەدا ســەریان 
هەڵــدا و ئیتــر ئــەوە ڕوونــە کــەوا ئــەم چەشــنە ســەرمایانە، سیاســەتی 
دەوڵەتیــان بــە ئاڕاســتەی دەســتەبەرکردنی بەرژەوەندییەکانــی خۆیــان 
پاڵ پێوە نا. لە سەرانســەری ڕێڕەوی پەرەســەندنی ســەرمایەداری لە 
ئەورووپــای ڕۆژاوادا، نابێــت پرســی کێبەرکــێ و کێشــمەکێش لەســەر 
ــە  ــەر ل ــت. خــۆ ئەگ ــدە بگیرێ ــەدا نادی ــەم وڵاتان ــوان ئ ــەکان لەنێ داگیرگ
ســەدەی شــانزەهەم و حەڤدەهەمــدا بەریتانیــا لەپێنــاو دەستڕاگەیشــتن 
بــە دەریــاکان و زاڵبــوون بەســەر بازرگانیــی ئاســیا و ئەفریقــادا، لەگەڵ 
پورتووگال، هۆڵەندا و ئیســپانیا لە ململانێدا بووبێت، ئەوا لە ســەدەی 
هەژدەهەمیــش ململانێــی مــەزن لەنێــوان بەریتانیــا و فەڕەنســادا بــوو، 
کــە پــاش جەنگــی حەوتســاڵە (١٧٦٣-١٧5٧( بەســەرکەوتنی بەریتانیــا 
ئەنجامگیــر بــوو و زەمینــەی هەژموونــی جیهانیــی بەریتانیــای وەکــوو 
وڵاتێکی ئیمپریالیســتیی پلەیەک، لە سەرانســەری ســەدەی نۆزدەهەمدا 
ڕەخســاند. هەنــگاوی کۆتاییــی ئــەم ســەرکەوتنە ســەربازییە، (شــەڕی 
واتەرلــۆ( بــوو، شکســتی فەڕەنســا، پێگــەی بەریتانیــای تۆکمەتــر کــرد. 

بەرهەهێنانــی پیشەســازیی، ئاتاجــی دابینکردنــی کەرەســتەی خــاو 
و بــازاڕ بــوو. جــۆری کەرەســتەی خــاوی ئــەم قۆناغــە، لەگــەڵ ئــەو 
کەرەســتەیەی لــە قۆناغــی شۆڕشــی بازرگانییــدا بــەکار دەهێنــرا، جیــاواز 
بــوو. لێــرەدا پێویســتی بــە کەرەســتەی وەک لۆکــە، کەناف٣، قــاوە، کاکاو، 

3-   Kenaf )Hibiscus cannabinus).

کەرەســتەی ڕەنگکــردن و کانــزای جیاجیــا ســەری هەڵــدا. دەبــوو زەویــی 
دەســتلێنەدراو و خۆرســک بچێنرێن، تاکوو کەرەســتەی خاو و ماددەی 
ســەرەتایی پێویســت و خوردوخــۆراک بــۆ ژمــارەی دانیشــتووانی ڕوو 
لــە زیادبوونــی وڵاتانــی مێترۆپــۆڵ دەســتەبەر ببێــت. لــە سیســتەمە 
ئامانجــی  ســەرمایەداریدا،  لــە  بــەر  کۆمەڵایەتییەکانــی  و  ئابووریــی 
فراوانخــوازی، تاڵانکردنــی زێدەبــاری بەردەســتی ناو کۆمەڵگەکانی دیکە 
ــە،  ــەم قۆناغــەدا، تاڵانــی، دزی، دزیــی دەریایــی، بازرگانیــی کۆیل بــوو. ل
دەرهێنانــی زێــڕ و زیــو ئاســایی بــوون. بــەڵام لە قۆناغی ســەرمایەداریی 
پیشەســازییدا، ئــەوە هیــچ ســەرچاوە و زێدەبــاری بەردەســت تــاڵان 
دەکــران، ســەربار، دابینکردنــی پێداویســتیی کۆمەڵگــە پێشــکەوتووەکانی 
ئابــووری  بــە هەڵوەشــاندنەوەی پێکهاتــەی  پیشەســازیی، حەوجــەی 
و کۆمەڵایەتیــی کۆمەڵگــە نەریتییــەکان بــوو، تاکــوو پێویســتییەکانی 
ناوەنــدە پیشەســازییەکانی ئەورووپــا دابیــن و دەســتبەر ببێــت. بناغــە و 
کرۆکــی ســەرمایەداریی پیشەســازیی، بریتییــە لــە پێویســتیی ناوەکیــی 
ئــەم سیســتەمە بــە بەرهەمهێنــان و فرۆشــتن لــە ئاســتی فراوانتــر و 
فراوانتــردا (ئەویــش بــۆ دابینکردنــی زێدەبــار یــان کەڵەکەکــردن(، بــە 
وەبەرهێنــەر،  لەســەر  هەڕەشــەن  مەترســییانەی  ئــەو  ڕەچاوکردنــی 
(وەکــوو کێبەرکــێ ناوخۆیــی و دەرەکییــەکان، پێشــڤەچوونی تەکنەلۆژیا، 
پاشەکشــەی ئابووری و هۆکارگەلی تر(، وەبەرهێنەر دەکارێت بازاڕ و 
ســەرچاوەکانی کەرەســتەی خــاوی خــۆی کۆنتــرۆڵ بکات. ڕاســتییەکەی 
کۆنتــرۆڵ و زاڵبــوون لــە دونیایەکــی تــژی لــە مێمڵــی و کێبەرکێــدا، 
ــە  ــەکان(. ب ــا ئابووریی ــەوەی کۆمپانی ــەوە (مان ــۆ مان ــە ب کتومــت هەوڵدان
تەنــێ لــە ڕەوشــێکی بــەم ڕەنگــەدا قازانــج دەســتبەر دەکرێــت، ســەرمایە 

لــە مەترســیی لەناوچــوون دەپاڕێزرێت، ئیشــوکاری کرێــکاران بەردەوام 
دەبێــت، وەبەرهێنــەر بــەرەو وەبەرهێنانــی زیاتــر دەبزوێنرێــت و کــورت 
و پوخــت ئاوهایــی گشــت شــتێک لــە وڵاتــی ســەرمایەداریدا بــاش دەچێت 
بەڕێــوە. خــۆ وا نەبێــت، قەیــران دامێــن و بەرۆکــی وڵاتانــی پیشەســازیی 
لەڕێگــەی  هــەر  ئامانجانــە وەنەبێــت  ئــەم  دەگرێــت. دەســتبەرکردنی 
داگیرگەســازیی کلاســیکەوە بلوێت، بەڵکوو ســەرمایەگوزاریی ناڕەسمی 
یــان دەســەڵاتی ئابووریــی و دارایــش، ئامانجــی وڵاتــی مێترۆپۆڵیــان لــە 
چاخــی ســەرمایەداریی پیشەســازییدا دەســتبەر دەکــرد. هەروەکچــۆن 
وڵاتانــی ئەمریــکا و بەریتانیــا لــە ســەدەی نۆزدەهەمــدا و لەبەرانبــەر 
ئیســپانیا و پورتــووگال (لــە بەرازیــل(، پاڵپشــتییان لــە ســەرهەڵدانی 
پــاش  لــێ  دەکــرد،  لاتیــن  ئەمریــکای  وڵاتانــی  ســەربەخۆخوازانەی 
بەدەســتهاتنی ســەربەخۆیی، پڕیــان بــە بازرگانــی وڵاتانــی لاتینــدا دەکــرد 
بــۆ خۆیــان، جــا ڕســتێک دەرفەتــی وەبەرهێنــان و شــتی تریشــیان بــۆ 
خۆیــان دەچنییــەوە. کەواتــە لــە قۆناغــی شۆڕشــی پیشەســازیدا، وێــڕای 
داگیرگەســازیی نەریتیــی لــە شــێوەی گرتنــی داگیرگــەدا، بەبــێ بوونــی 
لینکی کۆڵۆنیالزیمی ڕەســمیش، هێشــتا پێویســتیی دابینکردنی کەرەســتە 
و  پیشەســازی  کاڵاکانــی  ســاغکردنەوەی  بــازاڕی  و  ســەرەتاییەکان 

وەبەرهێنــان، شــیانی بەدەســتهێنان بــوون. 

کشــتوکاڵی  پێنــاو  لــە  ســەرمایە  هەناردەکردنــی  قۆناغــەدا،  لــەم 
بازرگانیــی و دۆزینــەوە و دەرهێنانــی کانــزاکان و هەروەتــر کۆنترۆڵــی 

ــاو.  ــە شــتێکی ب ــازاڕدا، دەبێت ب

ســەرمایەداریی پیشەســازیی، وەکــوو دەیبینیــن، بــە سرووشــتی 

ئاســتی  لــە  کارە  دابەشــکردنێکی  جــۆرە  وابەســتەی  خــۆی 
نێودەوڵەتیــدا کــە ناوچــە پەراوێزنیشــینەکان دەکات بــە هەناردەکــەری 
پیشەســازییەکانی  کاڵا  بەکارهێنــەری  و  کەرەستەســەرەتاییەکان 
قۆناغــەدا،  لــەم  کەواتــە  ســەرمایەداریی.  پێشــکەوتووی  وڵاتانــی 
وڵاتانــی  لــە  کرێــکاران  ژیانــی  ئاســتی  و  پیشەســازی  قازانجــی 
پێشــکەوتوودا، بــە ڕەوتــی خســتنەڕووی کەرەســتەی خــاو لــە ناوچــە 
ــان  پەراوێزنشــینەکانەوە بەســتراوەتەوە، هــەر وەک چــۆن ئاســتی ژی
لــەم ناوچانــەدا گرێــدراوی بەرزونزمیــی بەهــای کەرەســتەخاوەکانە لــە 
بازاڕەکانــی جیهانــدا (کــە بــەزۆری یەکجــۆر بەرهەمــە، وەکــوو نــەوت، 

یــان کاکاو یانــژی شــەکر(. 

قۆناغی سێیەم، کە ناونیشانی ‘’ئیمپریالیزمی نوێ’’ـی لەخۆ گرتووە، 
بــە نزیکەیــی لــە چارەکــی کۆتاییــی ســەدەی نۆزدەهەمــەوە دەســت پــێ 
دەکات تاکــوو جەنگــی جیهانیــی یەکــەم (١88٠-١٩١٤(. خەســڵەت و 
ــوون  ــی فرانب ــە شــەپۆلێکی نوێ ــە ل ــە بریتیی ــەم دەورەی ــی ئ تایبەتمەندی
لەپێنــاو  و کشــان لەلایــەن وڵاتانــی پێشــکەوتووی ئەورووپاییــەوە 
دابەشکردنی ئەو بەشەی جیهان وا دابەش نەکراوە و هەروەتر لەپێناو 
ململانــێ و کێشــمەکێش بــۆ ســەرلەنوێ دابەشــکردنەوەی ئــەو بەشــەی 
جیهــان وا دابــەش کــراوە. چاخی قۆرخکارییان بــەم دەورە وتووە، بەو 
واتایــە کــە درووســتکردنی ناوەنــدە پیشەســازیی و داراییــەکان، بــەرەو 
قۆرخــکاری دەڕوات و بینــەری دەرکەوتنــی کۆمپانیــا زەبەلاحەکانیــن 
لــە بــواری پیشەســازییە گشــتییەکاندا، ئەمــە وێــڕای بادانــەوەی هێجگار 
سرووشــتییانەی ســەرمایەداری بــەرەو چڕبوونــەوە و جەمبــوون. 

داهێنانــە تەکنەلۆژییەکانــی ســێ دەیــەی کۆتاییــی ســەدەی نۆزدەهــەم، 
زەمینــەی پێویســتیان بــۆ جەمکردنــەوەی پتــر ڕەخســاند، بــە جۆرێــک 
لــەم ســەردەمەدا پێشــڤەچوونە تەکنەلۆژییەکانــی نــاو بوارەیلــی فیزیــا، 
ــزاکان،  ــەوەی کان ــس و تواندن ــک، ئەلیکترۆموگناتی ــا، تێرمۆدینامی کیمی
ســووتانی  بزوێنــەری  پــۆڵا،  نوێیەکانــی  کارخانــە  دەرکەوتنــی  لــە 
ناوەکــی٤، کارەبــا، نــەوت، ڕێــگای ئاســن، کەشــتیی هەڵــم و بەرهەمــی 
جۆراوجــۆری نوێــدا هــۆکار بــوون. بــۆ نموونــە ڕێــگای ئاســن هــۆکار 
بــوو تاکــوو کارخانــە ناوچەییــەکان بتوانــن لــە ئاســتی نیشــتمانییدا 
(سەرانســەری وڵات( چالاکییــان هەبێــت و لقــی کڕینوفــرۆش بکەنــەوە 
و بــەرەو چڕبوونــەوە و جەمبوونــی پتــر بــڕۆن. ئــەم کارخانــە نوێیانــە 
ــوو، ســا  ــڵاو ب ــان و ســەرمایەگوزاریی بەرب ــە وەبەرهێن ــان ب حەوجەی
بۆیــە ئاســتی جەمبــوون (جەمکــردن و گلێرکــردن و چڕکردنــەوەی 

ســەرمایە لــە چەقێکــدا( بــەرەو پلەیەکــی باڵاتــر هەڵکشــا. 

ســەربار، لــەم قۆناغــەدا، دەســتبەری کۆنترۆڵــی قۆرخکاریــی بــە 
ســەر ســەرچاوەکانی کەرەســتەخاوەکاندا، هــەم لــە پێنــاو کێبەرکــێ 
لەگــەڵ کۆمپانیاکانــی تــر و هــەم لەپێنــاو پاراســتنی ئــەو وەبەرهێنــان 
و ســەرمایەگوزاریانەی وا لــە گۆڕێــدان، بایەخــی زیاتــری پەیــدا کــرد.

هەناردەکردنــی ســەرمایەش لــەم قۆناغــەدا بایەخــی زۆری پەیــدا کــرد. 
ڕۆڵی هەناردەکردنی ســەرمایە فرەیە، لەوانە ســازاندنی بازاڕی دەرهێنانی 
کانــزاکان و کۆنترۆڵــی قۆرخکارییانــەی کەرەســتەخاوە ســتراتیژییەکان. بــە 
دابینکردنــی ڕێگــەی دەریاییــی هــەرزان و هێڵەکانــی پەیوەندیــی، لەگــەڵ 

4- Internal combustion engine. 

فراوانبوونــی هەژموونــی ئیمپریالیســتیی بــە ســەر تاڕادەیەک سەرانســەری 
جیهانــدا، ڕەوتــی دابینکردنــی تۆڕێکــی بازرگانیــی جیهانــی بــە ئەنجــام 
ناوەندەکانــی  بــۆ  کــە  کار  نێودەوڵەتییانــەی  دابەشــکردنی  و  گەیشــت 

ــەوە.  ــوو، جێبەجــێ و نــوێ کرای مێترۆپــۆڵ هێجــگار ســوودمەند ب

لــە تایبەتمەندییەکانــی تــری ئــەم قۆناغــە، پەرەســەندنی ناوەندەکانــی 
(وەکــوو  پیشەســازیی  تــری  لــە وڵاتانــی  ســەرمایەی قۆرخکارییــە 
ئەمریــکا، ژاپــۆن، فەڕەنســا و ئەڵمانیــا( و کۆتاییــی چاخــی باڵادەســتیی 
بەریتانیایــە. هەنــگاوە سیاســی و ئابــووری و ســەربازییەکانی ئــەم 
وڵاتانــە، کاریگــەر بــە پێویســتییە ئابــووری – کۆمەڵایەتییەکانیــان، 
زنجیرەیــەک پەیوەندییــان بــەدی هێنــا، کــە وان پەیوەندیــی، بــە چاخــی 

ــن. ــر دەکرێ ــزم ناودێ ئیمریالی

نابێت وا بهزرین گوایە هەر کردەیەکی فراوانبوون و هەژموونێتی، 
بــە ناچــاری کاریگــەرە بــە گوشــارێکی ئابووریــی، چونکــە دەلوێــت 
پاراســتنی داگیرگەیــەک نــەک هــەر گرێــدراوی قازانجــی دەمودەســت 
نەبێــت، بەڵکــوو بگــرە بــە دیوێکــدا تێچــووی فرەیشــی بــەدواوە بێــت. 
بــەڵام بــە دێوێکــی تــردا لــە کێبەڕکێــی دەســەڵات و وەکــوو پێگەیەکــی 
ســتراتیژی و هەنگاوێکــی پێشــگیرانە و خۆپارێزانــە، وەهــا داگیرگەیەک 
بــە  تــۆڕی ئیمپریالیســتیی، حەوجــەی  بەســوودە، ئاخــر پاراســتنی 
هەنــگاوی سیاســی، ســەربازی، کولتــووری، ڕیکلامکــردن و هتــدە...   

پــاش جەنگــی یەکەم، لەســەر شــانۆی پەیوەندییــە نێودەوڵەتییەکاندا، 
ــکا باڵادەســتیی  ــە، ئەمری بینــەری ڕســتێک گۆڕانکاریــی دیکەیــن، لەوان
ئابــووری و داراییــی بەریتانیــا بــەر هەڕەشــە دەخــات و دوای جەنگــی 

دووەم وەکــوو وڵاتێکــی ئیمپریالیســتیی پلەیــەک، دەبێتــە جێگــرەوەی 
بینــەری  ئــەم ماوەیــە ئەوەیــە،  تــری  ئــەو وڵاتــە. تایبەتمەندییەکــی 
دەرکەوتنــی کۆمپانیــا فرەنەتەوەکانیــن کــە پێکهاتــەی دامەزراوەیــی 
و میتــۆد و ڕێوشــوێنەکانیان، دەگــەڵ پێویســتییەکانی ئیمپریالیزمــی 

ــدا ســازگار و گونجــاون.  ــی قۆرخکاریی قۆناغ

ئەم کۆمپانیایانە، لە سۆنگەی تەکنەلۆژیای پێشکەوتوو، سەرمایەی 
پێویســت و ڕیــکلام، دەتوانــن لقەکانیــان لــە وڵاتانــی جیاجیــادا، تەنانــەت 
لــە وڵاتــە پێشکەوتووەکانیشــدا، بکەنــەوە، بەمجــۆرە لــە بەربەســتەکانی 
ڕســوماتی گومرگــی دەپەڕنــەوە و بــە دەرکردنــی ڕکابــەرەکان لە ســەر 

ســەکۆ، کۆنترۆڵــی قۆرخــکاری لــە بــازاڕدا بەدەســتەوە دەگرن. 

ئەگەرچــی تاکــوو پێــش جەنگــی دووەم، ڕکابەریــی و پێکهێنانــی 
ــار  ــی ئیمپریالیســتیدا خەســڵەتی هــەرە دی ــوان وڵاتان ــی لەنێ هاوپەیمان
لــە ڕکابەریــی نێــوان وڵاتانــی  بــوو، هەنووکــە چــەق و قورســایی 
و  ئیمپریالســتیی  سیســتەمی  پاراســتنی  بــەرەو  ئیمپریالیســتییەوە، 

گواســتراونەتەوە.  بچووکبوونــەوەی،  لــە  پێشــگرتن 

ئــەم بابەتــە بەهــۆی ڕەوتی لەکۆڵۆنیالیزەخســتنی5 پــاش جەنگی دووەم 
و دەرکەوتنی سەرهەڵدانە ئازادییخوازەکان لە وڵاتە جیاجیاکانی جیهانی 
ســێهەمەوەیە، ئــەوێ ڕەوت و ســەرهەڵدانێ وا نــەک هــەر ســەربەخۆیی 

سیاســیی، بەڵکوو شۆڕشــی کۆمەڵایەتیشــیان لەبەرچاو بووە. 

ئامانجــی وڵاتانــی ئیمپریالیســم ئەوەیــە تەنانــەت پــاش هاتنەئــارای 

5- Decolonization  

ســەربەخۆیی، هێشــتاکانێ وابەســتەیی ئابووریــی و دارایــی داگیرکەکانــی 
بمێنێتــەوە.  خــۆی  وەکــوو  مێترۆپۆڵــەوە  ناوەندەکانــی  بــە  پێشــوو 
دەستوەردانی جۆراوجۆری سەربازیی، دەستوەردان و خۆتێهەڵقورتان 
هەنگاوەیلــی  پەراوێــز،  وڵاتانــی  نــاوەوەی  کێشمەکێشــەکانی  لــە 
دیپلۆماســیی جیاجیــای وەکــوو بەســتنی پەیمــان و پاڵپشــتیکردن لــە 
ڕژێمەیلــی فەرمانــڕەوای وابەســتە و ئەڵقەلەگــوێ، هاوکارییــە ســەربازیی 
و داراییــەکان و هتــد... گشــت ئەمانــە بــۆ یــەک مەبەســت، پاراســتنی 
سیســتەمی ئیمپریالیســتیی و پێشــگرتن لە جیابوونەوەی وڵاتانی پیشــتر 
داگیرکــراو لــە قەڵەمــڕۆ و کەوشــەنی پەیوەندییــە ئیمپریالیســتییەکان. 
ویلایەتە یەکگرتووەکان لە پاش جەنگی دووەمەوە، بەهۆی باڵادەســتیی 
هێــزەوە، ئەرکــی ڕێبەرایەتیــی و پێکەوەنانی ئۆردوگای ئیمپریالیســتیی و 

ــووە.  ــەی وەئەســتۆ گرت ــەم بەرەی یەکخســتنی ئ

ڕاســتییەکەی، مێــژووی پــاش جەنگــی دووەم، بریتییــە لــە مێــژووی 
ئەمریــکای جێگــرەوە لەبــری وڵاتانــی ئیمپریالیســت، کــە یەکـــبەیەکیان 
لــە ژێــر گوشــاری ســەرهەڵدانەیلی ئازادیخوازانــەدا، ناچــار بــوون 
ــی  ــان ببــن (وەک هاتن دەســتبەرداری پێگــەی ئیمپریالیســمییانەی خۆی
ئەمریــکا بــۆ هنــد و چیــن لــە پــاش چوونــی فەڕەنســا(، نهــا ئــەوە 
ئەمریکایــە بــە هەبوونــی پێگــەی ســەربازیی لــە پتــر لــە حەفتــا وڵاتــی 
جیهانــدا، بــەڕەی ئیمپراتۆریــی ڕانەگەینــراوی خــۆی لەسەرانســەری 
ئەمڕۆکــە،  وڵاتانــی سۆشیالیســتیی(.  لــە  (بــێ  ڕاخســتووە  دونیــادا 
ــی ســەرمایەداریدا  ــە جیهان ــی ل ــڕای دابەشــکردنی کاری نێودەوڵەت وێ
وڵاتانــی  و  خــاو  کەرەســتەی  بەرهەمهێنــی  وڵاتانــی  لەنێــوان 

وڵاتانــی  ئــۆردوگای  لــە  ڕیزبەندییــەک  پیشــازییدا،  پێشــکەوتووی 
ئیمپریالیســتدا وا لــە گــۆڕێ و ئــەم وڵاتانــە بەپێــی هیــزی ئابــووری و 
ــرن،  ــەی بەهێزت ــن، ئەوان ــەوت دەب ــەدا جێک ــەم ڕیزبەندیی ســەربازی، ل
وڵاتانــی تــری ئیمپریالســتیی بــەکار دەهێنــن، دواجــار ئــەم ڕکابەرییــەی 
نــاو ئــۆردوگای وڵاتانــی ئیمپریالیســتی، بەهــۆی ئــەو مەترســییەی 
لــە ســەر سیســتەمی ئیمپریالیســتییە، خــاو و ســنووردار بــووە. لــە 
دەســتەکانی  گەشــەی  و  ســەربازیی  نوێــی  تەکنەلۆژیــای  ئەمریــکا 
بەرههێنــان، بــوون بەهــۆی ئامێتەبوونــی بەرهەمهێنانــی ســەربازیی 
ــکا  ــە ئەمری ــە پیشەســازییە باڵادەســتەکاندا. ئێســتاکانێ ل ــەڵ کەرت لەگ
کۆمپانیــا فرەنەتــەوە ســەربازییەکان بــە ســەر دەوڵەتــدا زاڵدەســت 
بــوون و بەرژوەندییەکانــی ئــەم کۆمپانیایانــە، لــە ســەری ســەرەوەی 
بەرنامــەی دەوڵەتــدا جێکــەوت کــراون. کۆمپانیــا فرەنەتــەوەکان کــە 
بــە ئاڕاســتەی کۆنتڕۆڵکردنــی بەرفــراوان و گەردوونیــی پیشەســازییە 
نوێ و قازانجبەخشــەکان (پیشەســازیی وزەی ناوەکیی، کۆمپیوتەر و 
ــز” و  ــە “پەراوێ پەیوەندییەکانــی بۆشــایی و مانگــی دەســتکرد( هــەم ل
هــەم لــە ولاتانــی پیشەســازیی پێشــکەوتوودا هەنــگاو دەنێــن، بایەخێکی 
زۆریــان پەیــدا کــردووە. ســتراتیژ و پێکهاتــەی کۆمپانیــا فرەنەتەوەکان، 
داگیرگەکانــی  لەنــاو  پتــر  بــۆ ســەپاندنی هەژموونــی  هــۆکارن  کــە 
بەچڕیــی  کۆنەداگیرگانــە  ئــەم  ئابوورییەکانــی  بەرنامــە  پێشــوودا، 

دەخەنــە ژێــر کۆنتــرۆڵ و هەژموونــی خۆیانــەوە.

خەســڵەتە  و  نێودەوڵەتیــی  کاری  دابەشــکردنی  وێــڕای  ئێســتا 
فرەنەتــەوەکان  کۆمپانیــا  دەرکەوتنــی  ڕەوتــی  نــاو  هەڵقوڵاوەکانــی 

ئەمریــکاوە،  لەلایــەن  ئیمپریالیــزم  ئــۆردوگای  ڕێبەرایەتیکردنــی  و 
ــۆڕێ،  ــە گ ــی ســەرمایەداریدا وا ل ــوان وڵاتان ــە نێ ــر ل ــی ت ڕیزبەندییەک
کۆمپانیــا بەهێــزەکان، دامــەزراوە پیشەســازیی و داراییــە لاوازەکان 
بــەکار دەهێنــن و دەیانڕنێننــەوە. کەواتــە یەکێــک لــە خەســڵەتەکانی 
ســەردەمی ئێمــە، ڕکابــەری و ململانێیــە لەنێــوان ئــەم کۆمپانیانــەدا 
و  بــازاڕ  و  خــاو  کەرەســتەی  ســەرچاوەکانی  کۆنترۆڵــی  لەپێنــاو 
دەرفەتەکانــی وەبەرهێنانــدا، بــە تایبــەت چونکــە تەکنەلۆژیــای نــوێ 
ڕەهەندێکــی نێودەوڵەتیــی هەیــە و ئــەو کۆمپانیایانــە دەتوانــن تێیــدا 
ســەرکەوتن دەســتبەر بکــەن، کــە خودانــی توانای دارایــی و تەکنەلۆژی 
و ئەزموونــی کردەیــی بــن. کێبەڕکــێ لەنێــوان ئەورووپــا، ژاپــۆن و 
ئەمریــکا لــە ســەر دەستبەســەرداگرتنی بازاڕەکانــی یەکتــر، یەکێــک لــە 
لایەنــە دیارەکانــی ئــەم ململانێیــەی نێــو ئــۆردوگای ئیمپریالســتییە.  

 

∗ هــری مگــداف – تــام کمــپ: امپریالیســم (تاریــخ، تئــوری، جهــان ســوم(، ت: 
هوشــنگ مقتــدر، انتشــارات ســازمان چــاپ ١٢8، چــاپ چهــارم، تهــران ١٣٧8.

فازڵ مه حموود

لێكۆڵینه وه ی 
پۆستكۆڵۆنیالیزم و ئه ده ب

لێكۆڵینــه وه   لــه   یه كێكــه   پۆســتكۆڵۆنیالزم  لێكۆڵینــه وه ی 
نێوبوارییــه كان١  و گرنگیــی بــه  لێكه وته كانــی كۆلۆنیاڵیــزم لــه  ســه ر 
نێــوان  كەلتوورییه كانــی  په یوه ندییــه   و  داگیركــراوه كان  ناوچــه  
كۆڵۆنیالیســتی  لێكۆڵینــه وه ی  واتــه   ده دات.  ڕۆژئــاوا  و  ڕۆژهــه ڵات 
ــی ســه ربازیی و سیاســی، جه خــت  ــه  داگیركاری ــدان ب ــری گرنگی ــه  ب ل
ــی  ــی و میدیای ــی ده ســه ڵاتی كەلتووری له ســه ر شــه نوكه و و كاریگه ری

ده كات.  داگیركــراو  كەلتــووری  ســه ر  لــه   داگیركــەر  ده ســه ڵاتی 

مه به ســت لــه وه  كایه یه كــی نێوبوارییــه ، ئەمــە بــۆ ئــه وه  ده گه ڕێتــه وه   
كــه  ئه مجــۆره  ڕوانیــن و لێكۆڵینه وه یــه  له پێنــاو تیۆریزه كــردن په نــا 
بــۆ كۆمه ڵێــك تیــۆری تــر لــه  كایــه ی جیاوازتــری وه ك  ماركسیســزم 
و فێمینیــزم و پۆســت مۆدێرنیــزم ده بــات، خاڵــی جیاوازیشــی لــه  گــه ڵ 
زیاتــر  پۆستكۆڵۆنیالیســتی  لێكۆڵینــه وه ی  كــه   ئه وه یــه؛   كایانــه   ئــه م 
جه خــت لــه  ســه ر ده ســه ڵاتی كولتــووری ده كاتــه وه  و واتــا قووڵــه  

ده گرێــت. له به رچــاو  مێژووییه كــه ی 

ئه مجــۆره   تیۆریــی  ســه رچاوه ی  ده قانــه ی  لــه و  یه كێــك 
لێكۆڵینه وانه یــه ، كتێبــی ›ڕۆژهه ڵاتناســیی‹ ئیــدوار ســه عیده ؛ ئیــدوارد 
بــه  فۆرمێكــی زمانــی  ده ســه ڵات  یــان گوتــار  ســه عید دیســكۆرس 
ده زانێــت كــه  كه ڵــك لــه  ده ســه ڵات بــۆ په ره پێدانی نواندنــه وه ی خۆیان له  
ڕۆژهــه ڵات وه رده گــرن. لــه و كتێبه یــدا ئیــدوارد ســه عید بــه  لێكۆڵینــه وه  

1- interdisciplinaire

لــه  گوتــه ی  لێكۆڵــه ران و گه ڕیــده كان و ســه فه رنامه كان ئــه وه  پیشــان 
پــاش ڕۆشــنگه ری،  لــه  قۆناغــی  ده دات، كــه  چــۆن ئه ورووپییــه كان 
ــاری  ــه ن. گوت ــر ده ك ــه  شــێوازی نووســین داگی ــه ڵات ب ســه ره تا ڕۆژه
جیاكاریــی (ڕۆژهه ڵاتناســی( توانــی ڕۆژهــه ڵات وه ك ئــه وی ترێكــی 
عه ره بــه كان  بــه   ســه باره ت  نموونــه   بــۆ  بــدات.  پیشــان  به ربه ریــی 
وا وێنایــان كــردوون كــه  كۆمه ڵێــك حوشترســواری تیرۆریســتن و 
لێــره دا ڕۆژئــاوا وه ك چــه ق و ڕۆژهــه ڵات  بــه  شارســتانیه تن...  دژ 
وه ك په راوێــز وه ك بابه تــی لێكۆڵینــه وه  ســه یر ده كرێــت، یاخــود بــه  
تێمــا فۆكۆییه كــه ی ئه قڵانیه تیــی ڕۆژئاوایــی ده یه وێـــت دنیایــه ك لــه  
ده ره وه ی خــۆی ده ستنیشــان بــكات و هه رچــی كه وتــه  ده ره وه ی ئــه م 

دونیایــه،  وه ك شــێت و دژه ئه قــڵ و دژه ڕۆشــنگه ریی بیناســێنێت.

ــی  ــێ ده كه ینــەوە په یوه ندی ــی ل ئــه وه ی فرەتــر لــه م وتــاره دا جه خت
ئــه ده ب و كاریگه ریــی لێكۆڵینــه وه ی پۆســتكۆڵۆنیالیزمه . لێكۆڵینــه وه  و 
ئه ده بــی پۆســتكۆلۆنیالیزم په یوه ندییه كــی قــووڵ و ئاڵۆزیــان وا لــە 
نێوانــدا و بــه  شــێوه ی هاوبه رانبــه ر تێگه یشــتنی ئێمــه  بــۆ جیهانــی پــاش 
ــش هاوشــێوه   ــه ن. ئه ده بی ــزم درووســت ده ك ــی و كۆلۆنیاڵی داگیركاری
ــته  ئامرازێكــی  و هاوشــانی لێكۆڵینــه وه ی پۆســت كۆڵۆنیالیســتی ده بێـ
به ره نگاریــی  و  كێشــمه كێش  و  ئه زمــوون  ده ربڕینــی  بــۆ  به هێــز 
 به رانبــه ر لێكه وته كانــی كۆڵۆنیاڵیــزم. یه كێــك لــه و کارانــەی دەشــێت 
هه ڵســێت،  پێــی  خــۆی  كه ره ســته ی  وه ك  ئــه ده ب  بــوارەدا   لــه م 

به رهه مــه   بۆیــه   كۆلۆنیاڵییــه .  گێڕانــه وه ی  بنیــادی  تێكشــكاندنی 
كه ره ســته یه كی  وه ك  جــار  زۆر  پۆســتكۆلۆنیاڵییه كان  ئه ده بییــه  
به هێــز بــۆ تێكشــكاندنی بنیــادی گێڕانــه وه ی كۆلۆنیاڵیــی دەجووڵێنــەوە، 
ئــه م نووســه رانه  كڵێشــه  ســه پێنراوه كان وه لا ده نێنــن و مێــژوو و 
ــی  ــی ناوچه ی ــی و تێڕوانین ــه  ڕوانگه یه كــی خۆجێ ــان ل ــووری خۆی كەلت

خۆیانــەوە داده ڕێژنــه وه . 

یه كێــك لــه  ناودارتریــن و باشــترین ئــه و ڕۆمانانــه ی ده كه وێتــه  
هه ڵده وشێته وه٢«ـــی  شــتێك  »هه مــوو  ڕۆمانــی  خانه یــه وه،   ئــه م 
نووســه ری نیجێریایــی چینــوا ئاچێبێیــه٣ ؛ ئــه م ڕۆمانــه  گێڕانــەوەی 
ــی  ــه وه ی ژیان ــه  گێڕان ــه،  جــا  ب ــه ی ســه رخێڵی ئیبگۆی ــی پاڵه وانه ك ژیان
كاریگه ریــی  و  ئه فریقــا  ڕاســته قینه ی  ســیمای  بــه ر  خوێنــه ر  ئــه و 
ئه ورووپییــه كان لــە ســەری دەکەوێــت؛ لــه م ڕۆمانــه دا نووســه ر لــه  
ــه ك  ــۆ و ڕه شپێســته كان، گێڕانه وه ی ــه وه ی كەلتــووری ئیگب ڕێــی گێڕان
دژ بــه  گێڕانــه وه ی كۆلۆنیاڵیــی ده خاتــه  ڕوو. ئــه و لێــره دا ده یه وێــت 
ــۆ  ــر ب ــی ت ــه كان به دیلێك ــه وه ی ئه ورووپیی ــی گێڕان ــه ر هه ژموون به رانب
ناســاندنی ناســنامە و شــێوازی ژیانــی ئه فریقییــه  ڕه شپێســته كانی 
خێڵــی ئیگبــۆ بخاتــه  ڕوو. ئاچێبــێ خــۆی ســه باره ت بــه  نووســینه كانی 
و ئــه م ڕۆمانــه ی ده ڵێــت: »گــه ر نووســینه كانم ته نیــا هــه ر ئــه وه  فێــری 
لــه   دوورودرێــژ  شــه وێكی  ڕابردوویــان  كــه   بــكات  خوێنه ره كانــم 

2- Things fall Apart
3- Chinua Achebe

به ربه ریــه ت نه بــووه  تاكــوو ئه وروپییــه كان له لایــه ن خــواوه  هاتبــن و 
ئه وانیــان لــه م شــه وه  ڕزگار كردبێــت، ئاســووده  ده بــم«. لێــره دا ئه وه ی 
ئاچێبــێ ده یــكات ئاوه ژووكردنــه وه ی گێڕانــه وه ی ئه ورووپییه كانــه ، 
ئه ویــش دانانــی ئــه وان لــه  شــوێنی ئــه وی تــردا و دانانــی خه ڵكــی 
خۆجێــی وه ك چــه ق و گێڕانــه وه ی مێــژوو و ناســنامە و كەلتــوور 
لــه  ڕوانگــه ی خۆیانه وه یــه . لێــره دا جۆرێــك لــە له كۆڵۆنیاڵیزمخســتن 
ده بینرێــت ، واتــه  ئــه و هه ژموونــه ی لــه  ڕێــی زمــان و كەلتــوور لــه  
پیشــان  وا  مناڵانــدا ده ســپێندرا و  به ســه ر  فێرگــه كان  خوێندنگــە و 
بــاڵاوه   به هایه كــی  لــه   زمانه كــه ی   و  ڕۆژئــاوا  كلتــووری  ده درا 
هه ڵده قووڵێــت و گەرەکــە مــرۆڤ لــه  به رانبــه ردا ملکەچــی هه ژموونــه  
به رهه مــه   ئــه م  هه ڵده وشــێته وه ؛  بێــت،   داگیركارییه كانیشــیان 
پیشــانی  بــه ڵام  نووســراوه،   ئینگلیزیــی  زمانــی  بــه   خــۆی  گه رچــی 
کەلتــووری  و  زمــان  له ســه رترزانینی  و  به هابه خشــین  كــه   ده دات 
ئه ورووپیــی وه ك زمــان و كەلتوورێكــی بــاڵا، گونجاوتریــن شــێواز 
زه ینــی  لــه   داگیركــه ره   ده ســه ڵاتی  به رده وامیــی و هه ژموونــی  بــۆ 
مرۆڤه كانــدا. واتــه  ئه گه رچــی ده ســه ڵاته  ســه ربازیی و سیاســییه كه  
نه مــاوه،  بــه ڵام كۆڵۆنیاڵیزمــی كەلتووریــی بــه  گوژمێكــی تــر و بــە 
و  بــوون  بــه   درێــژه   كه ســه كان  زه ینیــی  داگیركردنــی  دەســاوێژی 
ژیانــی خــۆی ده دات. گــه ر دوور نه ڕۆیــن كوردســتانی خۆمانیــش كــه  
داگیركــراوی ده ســتی ئینگلیــز بــووه ، تــا ئێســتاش ئــه م لێكه وتانــه ی 
ــی ئینگلیزیــی وه ك  ــه وه ش زمان ــه ت پێــش ئ ــت. ته نان ــەدی ده كرێ ــێ ب ل

زمانــی ته كنه لۆژیــا و بازرگانــی شــوێن بــه  زمانــه  ئه ورووپییه كانــی 
تــر لێــژ بــكات، خواســت بــۆ فێربوونــی زمانــی ئینگلیزیــی له  كوردســتان 
ســه یر  و  ده كــرا  ســه یر  باڵاده ســت  كەلتوورێكــی  زمانــی  وه ك 
ــه  به رهه مــی  ــن ك ــه  تێڕوانی ــه ت ئه مجــۆره  ل ــت. به داخــه وه  ته نان ده كرێ
كۆڵۆنیاڵیزمــی بریتانییــه ، لــه  ســاڵانی ڕابــردوودا كاریگه ریــی لــه  ســه ر 
ــڕەوی  ــە پەی ــرد ک ــه  ک ــه م وڵات ــه روه رده ی ئ ــی پ ــه ت و وه زاره ت حكوم
خوێندنــی ئــه م وڵاتــه  بكــه ن بــه  ئینگلیــزی. بــێ بیركردنــه وه  لــه وه ی 
ئــه م شــته  چه نــد ده توانێـــت ناســنامەی تاكــی كــورد تێكبشــكێنێت و تــا 
ئه بــه د گرێــی خۆبه كه مزانیــن و بێمتمانه یــی تێــدا درووســت بــكات. 
لێــره وه  ده مه وێــت بچمــه  نێــو یه كێــك لــه  چه مكه كانــی ئــه م ئه ده بــه،  
ئه ویــش درووســتبوونی جووتكەلتوورییــه ٤ وه ك دیــوی تێكشــاندنی 

ناســنامە و لێكه وتــه ی تــری كۆڵۆنیاڵیــزم. 

ئــه م چه مكــه  یه كێكــه  لــه  بنچینه ییتریــن چەمکەکانــی تیۆریســیه نی 
جووتكەلتووریــی  ئــەو  بۆچوونــی  بــه   بهابهــا .  هومــی  هیندیــی 
لــه  ژێــر  ناســنامە و  تێیــدا ڕه گــه زی كەلتــوور و  كــه   پرۆســه یه كه  
به ركه وتنــه  مێژوویــی و سیاســییه كاندا تێكــه ڵ بــه  یــه ك ده بــن تــا 
ــه و  ــرەدا ئ ــژ بكــه ن. لێ ــوور و ناســنامە ڕەنگڕێ ــی کەلت جــۆره  نوێیه كان
ناســنامەیەی به رهــه م دێــت، ناســنامەیەکی ســاده  و پێشــبینیكراو نییــە، 
به ڵكــوو ناســنامەیەکی ســەرومڕ نــوێ و پێشــبینینه كراوه . یه كێــك لــه و 

4- Hybridite culturelle

ــی ئــه م جــۆره  شوناســه   ــی جادووی ڕۆمانانــه ی بــه  شــێوه ی ڕیالیزم
نوێیــه  جووتكولتوورییــه  دەنوێنێتــەوە، ڕۆمانی »مناڵانی نیوه شه و«ـــی 
ســه لمان ڕوشــدییه . ئــه م ڕۆمانــه  لــه  شــه وی له دایكبوونــی ســه لیم 
ــه  ســاڵی ١٩٤٧ و ســه ربه خۆیی  ــه ،  وات ــه م ڕۆمان ســینای شاکەســی ئ
هیندســتان و ڕزگاربوونــی ئــه و وڵاتــه   لــه  داگیركاریــی ئینگلیــز ده ســت 
ــۆ پیشــاندانی ســه ربه خۆیی  ــە ب ــەم ڕۆمان ــێ ده كات. وەک وتمــان  ئ پ
هیندســتان و ئینجــا ده ســتپێكی كاره ســاتێكی قووڵتــر ســوود لــه  ژانــری 
كایۆســێكی  هیندســتان  لێــره دا  وه رده گرێــت.  جادوویــی  ڕیالیزمــی 
پێناســه كردنه وه ی  ســه رله نوێ  ئه ویــش  ده كات،  ئه زمــوون  ســه یر 
ــووره ی  ــه و كەلت ــه ڵ ئ ــی له گ ــه ر تێكه ڵبوون ــی  به رانب ناســنامەی خۆیه ت
ســه لیم  لێــرەدا  هشــتووه .  به جــێ  بــۆی  میــرات  وه ك  كۆلۆنیاڵیــزم 
ده رخــه ری ئاڵــۆزی ناســنامەی پۆســتكۆڵۆنیاڵیزمه . جــا پیشــانی ده دات 
كــه  جووتكلەلتووریــی نــه ك ته نیــا كه ســه كان به ڵكــوو کۆمەڵگاکانیــش 
پێــك ده هێنێــت. بــه و واتایــه ی لێــره دا شــوێنێكی ســێیه م درووســت 
ده بێــت و له وێــدا ترادســیۆنه و گێڕانــه وه  مێژوویــی و كاریگه رییه كانــی 
و  كەلتووریــی  ســنووره   و  ده كــه ون  یــه ك  بــه ر  كۆلۆنیاڵیــزم 
نه ته وه ییــه كان ده خه نــه  ژێــر پرســیاره وه . ژانــری ڕیالیزمــی خه یاڵیــش 
باشــترین ژانــره  تــا لێیــەوە لــه  ڕێــی تێكه ڵكردنــی مێــژوو و خه یــاڵ و 
ــه ر و  ــه و فــه زا و شــوێنه  ســێیه مه  و دروســتبوونی كاره كت ــا ئ فه نتازی

ناســنامە نــوێ كــه  به رهه مــی كۆلۆنیاڵیزمــه،  پیشــان بــدات. 

كاریگه ریــی  له وه دایــه   پۆســتكۆلۆنیاڵیزم  ئه ده بــی  گرنگیــی 
كۆلۆنیاڵیــزم و لێكه وتــه  كاولكاره كانــی لــه و ڕوانگانــه وه  پیشــان ده دات 
كــه  زۆرجــار له به رچــاو ناگیرێــت. ســا جارێكــی پرســی ناســنامە و 
ســه رله نوێ  یارمه تیــی  و  ده كاتــه وه   زینــدوو  نه تــه وه   و  كەلتــوور 

بیركردنــه وه  لــه  ناســنامەی مرۆڤــی پــاش داگیركاریــی ده دات. 

سه رچاوه :

- Dominque Combe , etudes postcoloniaale et genres litteraire, article en pdf.

- Ousmane sembena, la literature postcoloniale en Afrique, ed, presence Africaine.

سوبێکت و تێربوون:
بەربەستی بێسنوور

تۆد مەکگوان
لەئینگلیزییەوە: شێروان ئیبراهیم 

سوبێکت و تێربوون: 

بەربەستی بێسنوور

تۆد مەکگوان

ئــەم  مامەڵــەی  شــێوازی  گرێــدراوی  ســەرمایەداریی،  بلیمەتیــی 
سیســتەمەیە لەگــەڵ پەیوەندیــی نێــوان ســوبێکت١ و تێربوونەکــەی. 
ســەرمایەداریی وا دەکات، ســوبێکتەکان خۆیــان لــە تراومــای تێربوونی 
خۆوێرانکــەر بــەدوور بگــرن و لــە بەڵێنــی ئاییندەیــان هەڵدەژەنێــت.  
ســەرمایەداریی لــە ئاســت زەروورەتــی لەدەســتداندا کوێرمــان دەکات 
و لەنێــو لۆژیکــی سەرکەوتنیشــدا نغــرۆ، ئەمــە لــە حاڵێکــدا، ســەرکەوتن 
هیــچ نییــە جگــە لــە ڕێگەیەک بەرەو شکســت. بونیادەکانی بەرهەمهێنان 
و بەکاربردنــی ســەرمایەداریی، پێویســتیان بەوەیــە ســوبێکت بیــر لــە 
ســەرکەوتن بکاتــەوە نــەوەک شکســت، گەرنــا ئــەم بنیادانــە لــەکار 
لەدەســتچوو٢، بــۆ  ئۆبێکتــی  بەدەســتهێنانی  فەنتازیــای  دەکــەون. 

ــەوەی ســەرمایەداریی پێویســتە.  مان

ســەرمایەداران بڕوایان وایە، لە ڕێگەی وەبەرهێنان لەنێو سیســتەمی 
ســەرمایەدارییدا، دەتوانــن ئۆبێکتــی لەدەســتچوو بەدەســت بهێنــن. ئەمــە 
بــە ڕوونیــی لــە حاڵەتــی بەکاربردنــی کاڵادا بەدیار دەکەوێــت: بەکاربەران 
ــان  ــە هەم ــەم ئۆبێکت ــە، ئ ــان ئەوەی ــڕن، ئومێدی ــوێ دەک ــی ن هــەر کاڵایەک
ئــەو ئۆبێکتــە بێــت وا ئەوپــەڕی تێربــوون دەســتەبەر دەکات. وەلــێ پــاش 
چێژێکــی بەرایــی، دووچــاری تێرنەبوونی فرەتر دەبن، ســا بۆیە کاڵایەکی 
نــوێ دەکــڕن کــە هەمــان بەڵێنــی وەهمیــی هەڵگرتــووە. زۆرێــک لــە خەڵــک 
ئۆتۆمبێلــی نــوێ دەکــڕن، نــەک لەبــەر ئــەوەی ئۆتۆمبیلــە کۆنەکــە پەکــی 
ــەدا  ــە نوێیەک ــە ئۆتۆمبیل ــە ل ــەو تێربوون ــارن ئ ــوو خوازی ــووە، بەڵک کەوت

1-  Subject.
2-  The lost object.

بدۆزنــەوە کــە ئۆتۆمبیلــە کۆنەکــە پێــی نەبەخشــیوون. گــەر کاڵای کــۆن 
ئــەم تێربوونــە ببەخشــێت، ئــەوا ســەرمایەداریی لــەکار دەکەوێــت، چیتــر 
بەکاربــەران هەڵــوەدای ئــەو کاڵا نوێیانــە نابــن وا پێویســتیان پێیــان 
لەلایــەن  پێویســتی  بەرهەمهێنانــی  دەنێــت  نــاو  ئەمــە  مارکــس  نییــە. 
ئیمکانــی  بــە  بــاوەڕدار  ســوبێکتگەلێکی  وەک  کــە  ســەرمایەدارییەوە، 
دەســکەوتنی ئۆبێکتــی تێرکــەری ڕاســتەقینە، مامەڵــە لەگــەڵ بەکاربــەران 
دەکات٣. ســەرمایەداریی بەگوێــرەی میتۆنیمــی٤ ئــارەزوو، بەکاربــەر لــە 

کاڵایەکــەوە ڕەوانــەی کاڵایەکــی تــر دەکات. 

کێشــەکە ئەوەیــە، تــا ســوبێکت لــە ئوبێکت]ـــی ئــارەزوو[ نزیکتــر 
ببێتــەوە، ئۆبێکــت کەمتــر ئارەزووکــراو دەبێــت، دەگۆڕێــت بــۆ وێنەیــەک 
کە چیتر توانای فەراهەمکردنی تێربوونی بەڵێندراوی نییە. ناکۆکییەکی 
ڕەهــا لــە نێــوان وێنــەی ئۆبێکــت و چەنــد ڕەهەندێکــی دیکــەی ئۆبێکــت 
دەبینرێتــەوە _واتــە ئۆبێکــت وەک ئــەو پاشــماوەیەی لەنێــو جیهانــی 
ئارەزووکــراو.  دەیکاتــە  ئــەوەی  هــەر  نابێتــەوە،  جێــی  نواندنــەوەدا 
نزیکبوونــەوە ]لــە ئۆبێکتــی ئارەزووکــراو[، کاریگەرییەکــی زیانبەخشــی 

ــە. ــارەزووی ســوبێکت و ئارەزووکراویــی ئۆبێکــت هەی لەســەر ئ

ــت.  ــی ســەرمایەدارییش دەگرێ ــان کێشــە یەخــەی بەرهەمهێنان هەم

وایــە،  پێــی  مارکــس  فەلســەفییەکان«  ئابووریــی و  پەڕتووکــی »دەستنووســە  لــە ســەرەتای     -٣
ســەرمایەداریی لــە ڕێگــەی بەرهەمهێنانــی پێویســتیی نوێــوە کار دەکات، دەیبەســتێتەوە بــە فەوتانــی ئــەو 
ســوبێکتەی ئــەم پێویســتییە نوێیانــەی دەســت دەکەوێــت. دەڵێــت: »هــەر کەســێک لای خۆیــەوە گریمانــەی 
ئافراندنــی پێویســتییەک دەکات لەنێــو ئــەوی تــردا، تاوەکــو ئــەوی تــر بــۆ قوربانیدانــی نــوێ هــان بــدات، 
بیخاتــە نێــو وابەســتەبوونێکی نــوێ، ڕایبکێشــێت بــەرەو شــێوازێکی نوێــی تێربــوون، تــا ســەر دەکێشــێت 
 Karl Marx, Th e Economic and Philosophic Manuscripts of .»بــۆ داڕمانــی ئابووریــی

1844 , trans. Martin Milligan )New York: International, 1964), 147
4-  Metonymy.

پرۆســەی  بەرهەمێنانــی  ئاســتی  گەرەکیانــە  ســەرمایەداران 
بەرهەمهێنــان زیاتــر بکــەن، بەشــکو قازانجــی زیاتــر و زیاتریان دەســت 
بکەوێــت، کەچــی زیادبوونــی ئاســتی بەرهەمهێنــان دەبێتــە مایــەی 
داکشــانی ڕێــژەی قازانــج. کــورت و پوخــت، کۆشــش و تەقــەلاکان 
بــۆ هەڵکشــاندنی قازانــج دەبێتــە بەربەســتی بــەردەم قازانــج. لەمیانــی 
ســەرمایەداریی،  دژییەکەکانــی  پرۆســە  بــۆ  وردەکــەی  شــیکارییە 
مارکــس ســەرنجی ئــەم ئایرۆنییــە دەدات. ئەوەتــا دەڵێــت: »داکشــانی 
ڕێــژەی قازانــج، بەرئەنجامــی کەمیــی ئاســتی بەرهەمهێنانــی کار نییــە، 
ــژەی زێدەبەهــا5 و  ــی. هەڵکشــانی ڕێ بەڵکــوو بەرئەنجامــی زیادبوونێت
داکشــانی ڕێــژەی قازانــج، دوو فۆرمــی گوزارشــتن لــە هەڵکشــانی 
ئاســتی بەرهەمهێنانــی کار بــە پێــوەری ســەرمایەداریی«٦. کرۆکــی 
ئــەو خاڵــەی مارکــس لێــرەدا دەیوروژێنێــت ئەوەیــە، ئاخــۆ مــرۆڤ 
تیــۆری زێدەبەهــا دەپەژرێنێــت یــان نــا. ســەرمایەداران یەکپشــوو بــۆ 
زیادکردنــی ئاســتی بەرهەمهێنانــی کار لــە پیشەســازییەکی دیاریکراودا 
هــەوڵ دەدەن، کەچــی ئــەم زیادکردنــە ســەر بــۆ ڕێژەیەکــی کەمتــری 
قازانــج دەکێشــێت. کاری باشــتر وا دەکات ســەرمایەداران بتوانــن بــە 
نرخێکــی هەرزانتــر بەرهەمــەکان بفرۆشــن، دەی ئەمــەش بــۆ بــڕی 
قازانجــی بەدەســتهاتووی ســەرمایەداران زیانبەخشــە. پارادۆکســێکی 
نێــو سیســتەمی ســەرمایەداریی ئەوەیــە، هەوڵــەکان بــۆ قازانجــی زیاتر، 

ــج دەکێشــێت.    ــژەی قازان ــەوەی ڕێ ــۆ کەمبوون ســەر ب

5-  surplus-value.
6-  Karl Marx, Capital: A Critique of Political Economy, vol. 3, trans. 
David Fernbach )New York: Penguin, 1981), 347.

بــەدوای  ســەرمایەداران  بەرهەمهێنانــدا،  ئاســتی  زیادکردنــی  لــە 
ــج_،  ــی قازان ــی بەردەوام ــن _زیادبوون ــدا دەگەڕێ ــی ئارەزوویان ئۆبێکت
ئاخیرەکــەی، هەمــان ئــەو شــتە لەدەســت دەدەن کــە بەدوایــا وێڵــن 
پێچەوانــەی  ســەرمایەدارییدا،  لەنێــو  ڕەنگــە،  بــەو  هــەر  ]قازانــج[. 
بــاوەڕی بــاو، قەیــران بەرئەنجامــی کەمیــی بەرهەمهێنــان نییــە، بەڵکــوو 
بەرئەنجامــی زێدەبەرهەمهێنانــە. قەیرانــی ســەرمایەداریی، بەرئەنجامــی 
ئۆبێکتــی زۆرتــرە. وەختێــک بەرهەمهێنــان  بەرهەمهێنانــی زیاتــر و 
زیاتــر دەبێــت و ئابووریــی ســەرمایەداریی دەبووژێتــەوە، ئــەوکات 
ئابــووری دەگاتــە خاڵێــک، چیتــر بەکاربــەران پــارەی پێویســتیان نییــە 
بــۆ کڕینــی بەرهەمــەکان، لێــرەوە قەیــران ســەر هەڵــدەدات. قەیرانــی 
فرەیــی و زۆروزەبەنییــە، نــەوەک قەیرانــی دەگمەنــی و کەمپەیدایــی؛ 
ئەمــەش هاوتەریبــی ئــەو قەیرانەیــە وا هەمیشــە بەرۆکــی ئــارەزوو 
دەگرێــت. وەکچــۆن ســەرمایەداریی گیــرۆدەی قەیــران دەبێــت، ئــاواش 
ئــارەزوو بڕێکــی بێشــوماری ئۆبێکتــی لەبەردەســتە، کەچــی هیچکامیــان 
هــەردوو  لــە  دەگەڕێــت.  بەدوایــدا  وا  ناڕەخســێنن   تێربوونــە  ئــەو 
گۆڕەپانــی بەکاربــردن و بەرهەمهێنانــدا، ســەرمایەداریی لەنێــو لۆژیــک 
و ســنووردارێتیی ئــەو فەنتازیایــەدا گیــر دەخــوات، گوایــە ئۆبێکتــی 
تێرکــەر بوونــی هەیــە. بــەم فەنتازیایەوە دەنووســێت و هەمیشــە هەوڵی 
هەنــاوی  لــە  ئــەو شکســتەی  تراومــای  لــە  دەدات  خۆبەدوورگرتــن 
ســوبێکتیڤیتەدایە. کەڵەکەبوونــی ســەرمایە، داینەمــۆی بەرهەمهێنانــی 
ســەرمایەدارییە. ســەرمایەدار لەپێنــاو کەڵەکــەی زیاتــر وەبەرهێنــان 
دەکات، جــا ســەرمایەی زیاتــر هەمــان کارکــردی ئۆبێکتــی ئــارەزووی 
ــە  هەیــە کــە بــەردەوام دەردەکەوێتــەوە. ئــەو دەمــەی بــڕی پێویســت ل

ســەرمایە کەڵەکــە دەکــەم، پێشــبینیی تێربــوون دەکــەم، کەچــی ئــەو 
تێرنەبوونــە ئەزمــوون دەکــەم وا هــەردەم هاوشــانی بەدەســتهێنانی 
ئۆبێکتــی ئــارەزووە، بۆیــە بــەدوای بڕێکــی زیــادەدا دەگەڕێــم و گرێــی 
دەدەمــەوە بــەو تێربوونە لەدەســتچووەم. ســەبارەت بــە بەرهەمهێنەری 
ســەرمایەدار، هیــچ کۆســپێکی کاتیــی و شــوێنیی لــە بــەردەم ئــەم 
پرۆســەیەی ئــارەزوو و تێربوونــدا لەگــۆڕێ نییــە؛ دەکرێــت بــۆ ئەبــەد 
بــەردەوام بێــت، هەروەهــا زنجیرەکانــی ناکامیــی بانــدۆر دەخەنــە ســەر 
زیادکردنــی وەبەرهێنانــی ســوبێکت لە نێو سیســتەمی ســەرمایەدارییدا، 

ــی ســبەینێیە.  ــڕۆ، وزەبەخشــی بەڵێن چــون شکســتی ئەم

ئەمــە تەنهــا ســەرمایەدار وەک ســوبێکتێک ناگرێتــەوە، بەڵکــوو بــۆ 
خــودی ســەرمایەش ڕاســتە. خــۆی بەرهــەم دەهێنێتەوە و لە ســۆنگەی 
تێپەڕاندنــی چەندێتیــی خۆیــەوە وەک ســەرمایە خــۆی بەهێــز دەکات. 
لــە کتێبــی گروندریســە، مارکــس وەســفێکی فیتــی ئــەم پێڤاژۆیــە دەکات 
وا زایەڵــەی دەروونیــی بەرهەمهێنانــی ســەرمایەداری دەڕەنگێنێتــەوە؛ 
مارکــس دەڵێــت: »وەک نوێنــەری فۆرمــی گشــتیی ســامان_پارە_، 
ســەرمایە پاڵنەرێکــی بێکۆتــا و بێســنوورە و دەتوانێــت بەربەســتە 
 ]Grenze[ ســنووردارکەرەکانی تێپەڕێنێــت. گەرەکــە هــەر ســنوورێک
بۆی ببێتە بەربەست ]Schranke[، گەرنا چیتر نابێتە سەرمایە_واتە 
پــارەی خۆبەرهەمهێــن«٧. گۆڕینــی ســنوور بــۆ بەربەســت، مەرجێکــی 
ســەرەکییە بــۆ خۆبەرهەمهێنانــی ســەرمایەداریی. گــەر ســەرمایە وەهــا 
ڕەفتار بکات وەک ئەوەی ســنوورەکان هەر ســنووری ڕاســتەقینە بن، 

7-  Karl Marx, Grundrisse , trans. Martin Nicolaus )New York: Penguin, 1993), 334.

نــەوەک ببنــە بەربەســتێک بــۆ تێپەڕانــدن، ئــەوا چیتــر نابێتــە ســەرمایە، 
ئــەوکات ئێمــەش لەنێــو سیســتەمێکی تــردا جــێ دەگریــن، سیســتەمێک 
بەنــدە لەســەر بونیــادی ســوبێکتیڤیتە نــەوەک لێڵبوونــی ســوبێکتیڤیتە8. 

ســەرمایەداریش  بەکاربــەری  بــە  ســەبارەت  تەقریبــەن  ئەمــە 
ڕاســتە. لەبــری گــەڕان بــەدوای کەڵەکەکردنــی ســەرمایە، بەکاربــەر 
بــەدوای ئــەو کاڵایــەدا دەگەڕێــت وا ئەوپــەڕی تێربــوون دەســتەبەر 
دەکات کــە گرێــدراوە بــە ئۆبێکتــی لەدەســتچووەوە. هــەر کاڵایەکــی 
نــوێ دەگاتــە بــازاڕ، بەڵێنــی تێربوونــی هەڵگرتــووە. نوێتریــن مۆبایــل 
و یاریــی ڤیدیۆیــی و پۆشــاک و ئۆتۆمبیــل دەکــڕم، بــەو ئومێــدەی 
ئــەو تێربوونــە دەســتەبەر بــکات وا کاڵای پێشــوو شکســتی هێنــاوە 
لــە دەســتبەرکردنی، کەچــی هەمــوو جارێــک بــە ناکامیــی دەگەڕێمــەوە. 
ــێ  ــم،  وەل ــژ ببین ــۆ ســاتێک چێ ــوێ ب ــە دەســکەوتنی کاڵای ن ــە ب ڕەنگ
دەســتبەجێ دووربوونــی ]ئــەم کاڵایــە[ لــە ئۆبێکتــی لەدەســتچووی 
مەحــاڵ دەردەکەوێــت. ئەوجــار دیســانەوە نغــرۆ دەبمــەوە لــە گێــژاوی 
ئــارەزووی بەدەســتهێنانی کاڵایەکــی تــر کــە هێشــتا شکســتی نەهێنــاوە 

لــە دەســتەبەرکردنی تێربوونەکــە. 

دۆخــی منــاڵ لەنێــو ســەرمایەداریی هاوچەرخــدا، دەرکەوتــن و 
دەســتبەجێ ونبوونــی ئۆبێکتــی لەدەســتچوو بەرجەســتە دەکات. منــاڵ 
ــی  ــوو چێژێک ــە هەم ــەم ئۆبێکت ــی ئ ــک، وەکبڵێ ــۆ ئۆبێکتێ ــەوە ب دەپاڕێت

بەڵکــو  نییــە،  ســنوور  مانــای  ســادەیی  بــە  هــەروا   ]Grenze[ چەمکــی  ڕاســتییەکەی،    -8
مانــای ســنووری نێــوان نەتەوەکانیــش دەگرێتــەوە، ئەمــەش ئەوەنــدەی تــر گرنگــی دەبەخشــێتە 
بانگەشــەکەی مارکــس. ســنووری نەتەوەیــی هەرگیــز نابێتــە ســنوورێک لەبــەردەم ســەرمایە، وەک 

ــووە.  ــر ب ــە ســەرەتاوە جیهانگی ــەر ل ــۆ دەکات، ســەرمایەداریی ه ــس بانگەشــەی ب مارک

ڕێتێچوو بەرجەستە دەکات؛ کەچی دوای چرکەیەک لە بەدەستهێنانی 
ئــەم ئۆبێکتــە، مناڵەکــە تــا دەســتی دەیگرێــت فڕێــی دەدات، وەکبڵێــی لەو 
تێربوونــەی تۆزێــک پێــش ئێســتە بەڵێنــی پــێ دەدا، خاڵیــی بووەتــەوە. 

ئەســتەمە  بێــت،  بەربــڵاوە  ئەزموونــە  ئــەم  گۆڤانــی  هەرکــەس 
بەرەنگاریــی ڕاڤــە دەروونشــیکارییەکە بێتــەوە دەربــارەی ئۆبێکتــی 
لەدەســتچوو و ڕۆڵــی ئــەم ئۆبێکتــە لــە ئــارەزووی ســوبێکتدا. کتومــت 
وەک بەرهەمهێنــەری ســەرمایەداریی، شکســتی چەندبــارەی بەکاربــەر، 
نابێتــە مایــەی خاوبوونــەوەی وەبەرهێنــان لــە پرۆســەی بەکاربردنــدا، 
بەپێچەوانەوە زیاتری دەکات. چون سەرمایەداریی سەرتاپا بەگوێرەی 
نەســتەکیی  پاڵنــەری  دەتوانێــت  دەکات،  کار  ســەرکەوتن  لۆژیکــی 
ــەرکات ســوبێکتەکانی  ــە ه ــا بۆی ــکات. ج ــر ب ــۆ شکســت تێ ســوبێکت ب
ســەرمایەداریی دەگەنــە ئۆبێکتێکــی نــوێ و نائومێدکــەر، تێرنەبوونێکــی 
ــەوەی  ــەو دووبارەبوون ــی ئ ــە ڕێ ــر ل ــەن؛ ئیت ــوون دەک ــەردەوام ئەزم ب
بەرئەنجامــی گەڕانــی بەردەوامــە بــەدوای کاڵای دواتــردا، تێربــوون 
دەدۆزنــەوە. بــۆ مانــەوەی ســەرمایەداریی لــە دەســەڵاتدا ئــەم دینامیکــە 
ــی  ــوون و بەڵێن ــا تێرنەب ــک پێویســتە. ئەگــەر ســەرمایەداریی تەنه گەلێ
تێربوونێکــی لــە ئایینــدەدا پێشــکەش بکردایــە، ئــەوکات ســوبێکتەکان 
بــەڵام  نەدەنوانــد.  نەرمییــان  سیســتەمە  ئــەم  بەرانبــەر  هەرگیــز 
ســەرمایەداریی تێربوونێکــی ڕەســەن دەســتەبەر دەکات _تێربوونــی 
ــدا. ئــەوەی وەک جووڵەیەکــی  لەدەســتدان_ لەژێــر پــەردەی تێرنەبوون
تێرنەکــەر دەردەکەوێــت و لــە کاڵایەکــەوە بــەرەو کاڵای دواتــر پاڵمــان 
دەنێــت،  ڕاســتییەکەی دووبارەبوونەوەیەکــی تێرکــەری لەدەســتدانی 

ئۆبێکتە. وەهمی بەدەســتهێنان بەڵێنی هەڵاتن لە تراومای ســوبێکتیڤیتە 
ــر دەکات.   ــدا جێگی دەڕەخســێنێت، کەچــی ســوبێکت ســەرتاپێ لەنێوی

تێرنەبوونــدا،  فۆرمــی  لــە  تێربــوون  فەراهەمکردنــی  لەڕێــی 
ســەرمایەداریی تاڕادەیــەک لــە تراومــای ســوبێکتیڤیتە بەدوورمــان 
دەگرێــت، بەبــێ دوورخســتنەوەی ئــەو تێربوونــەی پێشکەشــی دەکات، 

بلیمەتیــی ســەرمایەدارییە.  ئەمــەش  هــەر 

تێرنەبــوون  و  تێربــوون  نێــوان  پەیوەندیــی  لــە  ئــەوەی  بــۆ 
لەمیانــی کارکردنــی ســەرمایەدارییدا تێبگەیــن، نابێــت وەسوەســەی 
دوو  لــەم  هەریــەک  وەکبڵێــی  بــدات.  فریومــان  جیاکردنەوەیــان 
کۆنســێپتە دوو ڕوانینــی جیــاواز بــۆ هەمــان بونیــاد بەرجەســتە بکــەن، 
کەچــی خــۆی لەبنەڕەتــدا هیــچ بونیادێکــی تایبــەت دەستنیشــان نــاکات. 
دەرکەوتنــی  فۆرمــی  ئایینــدە،  ئومێــدی  و  بــەردەوام  تێرنەبوونــی 
ــی  ــەڵ ئاگای ــی ســازاوە لەگ ــی دەرکەوتن ــی ســوبێکتە، فۆرمێک تێربوون
و سیســتەمی ســەرمایەداریی. وەلــێ ئــەم دەرکەوتنــە لەخۆڕازیبوونــی 
ڕژێمــی  ســایەی  لــە  تێربوونــەی  ئــەو  داناشــکێنێت،  ســوبێکت 
ســەرکەوتنی ســەرمایەدارییدا بــەردەوام دەبێــت. ســوبێکت لــە ســایەی 
ســەرمایەدارییدا تێــر دەبێــت، بــەڵام تــا ئــەو کاتــەی لــە نێــو سیســتەمی 
ســەرمایەدارییدا وەبــەر دەهێنرێــت ناتوانێــت دان بــەم تێربوونەدا بنێت.  

لــە  ســەرکەوتن  وەهمــی  لەســەر  ســەرمایەداریی  مکوڕبوونــی 
ســەر حیســابی زەروورەتــی شکســت، بــۆ کارکردنــی ئــەم سیســتەمە 
پێشــمەرجێکی بنەڕەتییــە. ئــەو ســوبێکتانەی ئــەم وەهمە قبــووڵ ناکەن، 
بــەردەوام عەوداڵــی ئۆبێکتــی ئــارەزووی نوێ نین، بۆیە نابنە بەکاربەر 

و بەرهەمهێنــەری بــاش، بەمــەش تەگەرەیــەک دەخەنــە نێــو کارکردنــی 
سیســتەمی ســەرمایەدارییەوە. خۆیــان بــە ئۆبێکتــە کۆنبــاوەکان قایــل 
دەکــەن و دان بــەو تێربوونــەدا دەنێــن وا لــە شکســتی ئۆبێکــت بــۆ 
بەدیهێنانــی ئارەزووەکەیانــەوە بەرجەســتە دەبێــت. لــەو ســوبێکتانە 
ــەوەی  ــن (وەک ئ ــل نەب ــەرەکان پێم ــە تێرک ــە ئۆبێکت ــر ل ــە کەمت ــن ب نی
لایەنگــری پرەنســیپی واقیــع بــن(، لەبــری ئــەوە، تێربوونــی خۆیــان لــە 
کەموکورتیــی ئۆبێکتــدا دەدۆزنــەوە. ئــەو ئۆتۆمبیلــەی لاکانــی قوپــاوە 
و بــە هەزارحــاڵ بــە هەورازەکانــدا هەڵدەزنــێ، بــۆ ئــەم ســوبێکتانە 

ــە.  ســەرچاوەی تێربوون

پاڵەوانــە مەزنەکانــی ئەدەبــی ئەمریکیــی _کاپتــن ئەهــاب، هــەک 
فیــن، جــەی گاتســبی، حیکایەتخوانــی پیــاوی نەبینــراو_، هەرگیــز ئــەم 
هەنــگاوە نانێــن. لەکۆتایــی هــەر ڕۆمانێکــدا، ئــەم کارەکتەرانــە بــەدوای 
ئۆبێکتێکــی گونجــاودا دەگەڕێــن، تەنانــەت گــەر بــەم کارەش دژی 

نەزمــی کۆمەڵایەتیــی بوەســتنەوە. 

هــەک فیــن شارســتانییەت جــێ دەهێڵێــت، بــە ئومێــدی دۆزینــەوەی 
ئــەو ئۆبێکتــەی ئارەزووەکــەی بــەدی دەهێنێــت. بــەم مانایــە، ئەویــش 
هاوشــانی ئەوانــی تــر، دیلــی دەســتی ئــەو لۆژیکــی ســەرکەوتنەیە 
پاڵەوانانــە  ئــەم  هەرچەنــد  دەکات.  پێشــنیاری  ســەرمایەداریی  وا 
بێنێوەڕۆکیــی فەنتازیــای ئەمریکیــی دەردەخەن، بەڵام هێشــتا باوەڕیان 
بــە هەبوونــی ئۆبێکتــی تێرکــەری ڕاســتەقینەیە. واتــە، هێشــتاش وەک 
نموونــەی هــەرە بەرچــاوی ســوبێکتیڤیتەی ســەرمایەداریی دەمێننــەوە. 

تێربوونــی  ئۆبێکتێــک  هیــچ  دەکات  بــەوە  درک  مــرۆڤ  وەختێــک 

تەواوەتیــی ناڕەخســێنێت، ئــەوکات دەتوانێــت لــەڕووی دەروونییــەوە لــە 
ســەرمایەداریی بێبەریــی بێــت. لێــرەدا، مــرۆڤ دەتوانێــت بەشــداربوون 
بکاتــەوە،  ڕەت  ســەرمایەداریی  بەردەوامیــی  بەرهەمهێنانــی  لــە 
لۆژیکــی  ڕەتکردنــەوەی  لەگــەڵ  یەکانگیــرە  ڕەتکردنەوەیــەش  ئــەم 
ســەرکەوتن. ڕاســتە ئــەم ڕەتکردنەوەیــە بــە تەنهــا نابێتــەی مایــەی 
کەوتنــی ســەرمایەداریی، وەلــێ پێشــمەرجی سیاســەتی شۆڕشــگێڕییە. 
ــارەزووی ســوبێکتەکانەوە،  ــی یەخســیرکردنی ئ ــە ڕێ ســەرمایەداریی ل
پاڵیان دەنێت بۆ وەبەرهێنان لەنێو بەرهەمهێنانەوەی سیســتەمدا، بەڵام 
ڕێــک هــەر لــەم ئاســتەدایە، ســوبێکت پێــی دەکرێــت کــە دەســتبەرداری 
سیســتەمی ســەرمایەداریی ببێــت. خــودی لۆژیکــی ســوبێکتیڤیتە لەگــەڵ 
ســەرمایەداریی نەســازە، بۆیــە ڕێخۆشــکەرە بــۆ ئەڵتەرناتیڤێــک کــە 
ــان و بەکاربــردن بــکات.  دەتوانێــت وێنــای شــێوازێکی تــری بەرهەمهێن

ئاڕاســتە  ســەرمایەداریی  پێویســتیی  ســوبێکت  لەخۆڕازیبوونــی 
دەکات بــەرەو  ئــەو ســوبێکتانەی هەرگیــز لەخۆیــان ڕازیــی نیــن. ئــەم 
لەخۆڕازیبوونــە لەنێــو سیســتەمی ســەرمایەدارییدا مایــەی سەرئێشــەیە، 
ئــەم  تــا  تەقەلایەتــی  هــەردەم  ســەرمایەداریی  ئایدۆلۆژیــای  چونکــە 
هەســتی لەخۆناڕازیبوونــەی ســوبێکت بئافرێنێــت. ئافراندنــی ناڕازیبوون 
و تێرنەبــوون، تاکــە ئامانجــی ڕیکلامــە. ئــەم ڕیکلامــە وێنــەی پیتزایەکــی 
بهێنێــت  بینــەران  بــە  بــاوەڕ  نیازێتــی  دەدات،  پیشــان  بەتــام  گوایــە 
هەرچییــەک ئێســتە هەیانــە، هاوتــای چێــژی ئــەم پیتزایــە نییــە؛ یــان 
پارچەیــەک ئــاوازی گۆرانییەکــی نــوێ بــڵاو دەکاتــەوە، گوایــە لــە هەمــوو 
گۆرانییەکــی کــۆن بەچێژتــرە. بەکاربــەری لەخۆڕازیبــوو چیتــر بەکاربەر 

تۆد مەکگوان

نییــە، بۆیــە چەمکــی ڕازیکردنی کڕیار لــە بنەڕەتدا چەمکێکی گومڕاکەرە. 
ڕەنگــە کۆمپانیــاکان ئاســتێک لەخۆڕازیبوونــی کڕیاریــان بوێــت، بــەڵام 
ڕەهایــە  تێرنەبوونــی  و  ناڕەزاییــی  ئەوەنــدەش  ئەوەیــە،  ئامانجیــان 
بمێنێتــەوە، تــا کڕیــار بگەڕێتــەوە بــۆ کڕینــی کاڵای نــوێ. ئەو ســوبێکتەی 
لەدەســتدانە بونیادییەکــەی قەبــووڵ دەکات، تەرێــز لــەم ناڕەزابــوون 
لەباوکەوتنــی  بــۆ  و تێرنەبوونــە دەگرێــت. ســتراتیژی بەرهەمهێنــان 
پــلان بۆدانــراو، پێکهێنەرێکــی ســەرەکییە بــۆ فراوانبوونــی بەردەوامــی 
ســەرمایەداریی، هەروەتر پشــت بە هەبوونی ئەو ســوبێکتانە دەبەستێت 
وا بــاوەڕ بــە بەڵێنــی کاڵا نوێیــەکان دەکــەن. هەمــان ئــەو ســوبێکتانەی 
ــەو  ــە ئ ــو کاڵا شکســتخواردووەکەیان لەکیــس چــووە؛ وات ــی نێ تێربوون
تێربوونــەی بەرئەنجامــی شکســتە، ئــەو تێربوونــەی ســوبێکتەکانی نێــو 

ــەوەی درکــی پــێ بکــەن.  ســەرمایەداریی ئەزموونــی دەکــەن بــێ ئ

سەرچاوە:

- Todd McGowan, Capitalism and Desire: The Psychic Cost of Free 
Markets, Columbia University Press, 2016.

https://www.amazon.com/Todd-McGowan/e/B001IU0F3I/ref=dp_byline_cont_book_1

  ستەمکاریی بژاردە

ڕێناتا سالێکڵ
لە ڕووسییەوە: عەلی ئەحمەد

»ستەمکاریی بژاردە: دەروونشیکاریی دەتوانێت چ دەربارەی 
ئەو دڵەڕاوکێ و ترسانە بێژێت وا ئێمە لە چەرخی سەرمایەداریی 

دواییندا ڕووبەڕوویان دەبینەوە«

شــەنوکەوی  ئــەوەی  بــۆ  هانیانــدام  ڕووســییەکان«  »خەونــە 
ــاری  ــە گۆڤ ــد ســاڵێک پێــش ئێســتا ل ــژاردە« بکــەم. چەن »ســتەمکاریی ب
»تایم«ـــدا ئــەوەم خوێنــدەوە کــە ڕووســیا لــە ژمارەی یاریگاکانی تێنســدا 
پلــەی یەکەمــی جیهانــی گرتــووە. بیرۆکەکــە ئــەوە بوو کە دایــک و باوکان 
ــای  ــە شــاراپۆڤا و کورنیکۆڤ ــان ببن ــی مناڵەکانی ــەوەوە دەبین ــان ب خەونی
ــەوە  ــەو بیرۆکەی ــن، ســەرمایەداریی ل ــاش دەزانی ــوەش ب ــوێ. مــن و ئێ ن
دەســتی پــێ کــرد کــە مــرۆڤ گەرەکــە خەونێکــی هەبێــت بــۆ گەیشــتن بــە 
شــتێک لە ژیاندا. ســێرینا ویلیامز یاریزانی بەناوبانگی تێنســی ئەمریکیی 
جارێــک گوتــی کــە ئەمــە خەونــی باوکــی بــووە، ئێســتاش بــووە بــەو 
یاریزانــە. مــن دەســتم کــرد بــە پرســیار دەربــارەی پەیوەندیــی لــە نێــوان 
داهاتــوو و خەیاڵــدا، و ئایــا خەیــاڵ لــە ڕاســتییدا خەیاڵــی ئێمەیــە یــان هــی 

کەســێکی دیکەیــە و ئێمــە تەنــێ دەیکەیــن بــە هــی خۆمــان؟

 »Cosmopolitan« جارێک لەسەر بەرگی گۆڤاری کۆسمۆپۆلیتان
ــەر  ــە!«. گ ــێ باشــترین ب ــێ تەن ــە خــۆت، ل ــە ب ــدەوە: »بب ــەم خوێن ئەم
بــە باشــی بیــری لــێ بکەینــەوە، ئــەوا لــەم درووشــمەدا بانــدۆری 
ــــ مــن دەبــێ ببمــە کەســێک. لای مــن ئــەم  هەســتکردن بــە گوناهـــ هەیــە ـ
پرســیارە ســەری هەڵــدا: »بۆچــی ســەرمایەداریی دواییــن بــەو ڕەنگــە 
هەســتی گوناهـــ و دڵەڕاوکــێ زیــاد دەکات؟«. لــە ســاڵی ١٩٧١ـــدا ژاک 
لاکان کۆڕێکــی لــە میــلان پێشــکەش کــرد و تێیــدا بــۆ یەکەمجــار باســی 
گوتــاری ســەرمایەداریی و ئــەوەی کــرد کــە چــۆن ســەرمایەداریی بــە 

  ستەمکاریی بژاردە

شــێوازێکی نــوێ ئاڕاســتەی ســوبێکت (مــرۆڤ( دەبێــت. ئیــدی لێــرەوە 
ســوبێکت بــە زمانــی کرێــکار بیــر لــە خــۆی ناکاتــەوە، بەڵکــوو بــە 
زمانــی ســەردار بیــر لــە خــۆی دەکاتــەوە. ئــەم ســەردارە یەکســانە 
ــە  ــە ک ــەوە نیی ــارەی ئ ــێ دەرب ــە تەن ــازاد. بیرۆکەک ــی ئ ــە بەکاربەرێک ب
ــەکان ]کاڵا و شــمەکەکان[  ــر ئوبێکت ــر و زیات ــرۆڤ( زیات ســوبێکت (م
بــەکار دەهێنیــت، بەڵکــوو دەربــارەی ئەوەشــە کــە ســوبێکت خــۆی 
ــی بەکاربــردن. هەروەهــا لاکان باســی ئــەوەی  دەبێتــە ئوبێکــت ]کاڵا[ـ
دەکــرد کــە ســەرمایەداریی ئــەو سیســتەمەیە وا لــە خێرابوونێکــی 
بەردەوامدایــە، بۆیــە لەگــەڵ کارکــردن و بەکاربردنــی زیاتــر و زیاتــردا، 
ئێمــەش دەســت دەکەیــن بــە بەکاربــردن یــان تەنانــەت ســووتاندنی 
خۆمان. ئەم ئاڕاســتەگیرییەی بەکاربەر لەســەر خۆی ســەر دەکێشــێت 
بــۆ  (بولیمیــا(،  بێئیشــتیایی، زۆرخۆریــی و ڕشــانەوە  بــۆ گەشــەی 
زیانگەیانــدن بــە خــۆی (خۆلەناوبــردن(. هەروەهــا ئــەم ســوبێکتە نوێیــە 
بــە بیرۆکــەی بێســنووریی چێــژ پاڵپشــتی دەکرێــت. قســەکەمان لەمــەڕ 
ــە، واتــە »jouissance« ــــ زێدەچێــژ ــــ  زاراوە ســەرەکییەکەی لاکان
کــە بێســنوور دەردەکەوێــت. لاکان لــە پرســیاری چێــژەوە دەچێــت 
بــۆ پرســیارێکی دیکــە: »تــا چەنــدە ســوبێکت بــە ڕەمزیــی نیشــانە 
کــراوە؟«. لــەم ســەردەمەدا زۆرێــک لــە دەروونشــیکارانی فەڕەنســیی 
لــە ڕاســتییدا ســوبێکتی ئەمــڕۆ بــە  هــاوڕای ئــەو بۆچوونــەن کــە 
بــەراورد بــە چەنــد دەیــەک لەمەوبــەر، لــە ئاســتێکی کەمتردا بــە قەدەغە 
ڕەمزییــەکان نیشــانە کــراوە. پرســیارە پەیوەندیدارەکــە ئەوەیــە ـــــ ئایــا 
شــتێک لــەوەدا گــۆڕاوە کــە لاکان بــە ئەویتــری گــەورە نــاوی دەبــات؟ 
لــەم دۆخــەدا مەبەســتمان لــە ئەویتــری گــەورە کولتــوور، دامــەزراوە 

کۆمەڵایەتییەکان و بە واتایەکی سنوورداریش زمانە. ئەویتری گەورە 
نییــە، لــێ کاریــش دەکات. بــە پشتبەســتن بــە ئەویتری گەورە ســوبێکت 
دۆخێــک بــۆ خــۆی درووســت دەکات کــە فەنتازیاکانــی لــەو ڕیزبەندییــە 
دیاریکــراوەدا خۆیــان بونیــاد دەنێــن وا کایــەی ڕەمزیــی پێــک دەهێنــن. 
لــەم ئەویتــری گەورەیــەدا هەندێــک ئاوتۆریتێت/دەســەڵات هــەن کــە 
خەڵــک لەگەڵیــان هاوشــووناس دەبــن. دە ســاڵ پێــش ئێســتا میلــەر و 
لــۆران لەمــەڕ گۆڕانــی سرووشــتی ئەویتــری گــەورە نووســیویانە. لــە 
جێــی دەســەڵاتە کۆنــەکان، کۆمیتــە زانســتییەکان هاتــوون و هەندێــک 
هەقیقــەت دیاریــی دەکــەن. بــە کردەنیــی لە جڤاکــدا گۆڕانکاریی ڕادیکاڵ 
ــــ واتــە لــە ئەویتــری گــەورەدا و لە شــێوازی تێگەیشــتنمان  ڕووی داوە ـ
لــە خۆمانیــش وەک ســوبێکتە کۆمەڵایەتییــەکان. ئــەم مشــتومڕە بــۆ 
ئــەو کەســانە ڕوونتــر دەبێــت کــە ســەردەمی سۆسیالیســتییان بیــر 
دەکەوێتــەوە: ئــەوەی کــە چــۆن ئەمڕۆکــە ئێمــە ئەویتــرە گــەورەکان بــۆ 
خۆمــان دەدۆزینــەوە، لــە بنەڕەتــەوە شــێوازێکی جیــاوازە لــە ئەویتــرە 
تۆتالیتارییەکانــی ئــەو ســەردەمە. ڕژێمێکیــی کۆمەڵایەتیی-ئایدۆلۆژیــی 
بــۆ ئــەوەی بوونــی هەبێــت، دەبــێ بــەردەوام پاڵپشــتیی لــە خــۆی بــکات. 
فەیلەســوووفی فەرەنســیی لــوی ئاڵتوســێر باســی ئــەوەی دەکــرد کــە 
ئایدۆلۆژیــا تەنــێ لــەو کاتــەدا کار دەکات وا بــە شــتێک (پێدراوێک(ـــی 
ئاســایی وەربگیرێــت. بــۆ نموونــە، ئەمڕۆکــە بــازاڕ بــە شــتێکی ئاســایی 
دەبینرێــت. واڵتــەر  بینیامیــن دەیــان ســاڵ پێــش ئێســتا وتویەتــی بــازاڕ 
لــە ســەرمایەدارییدا وەک خــودا ڕەفتــار دەکات و ئــەو کەســانەی باوەڕ 
بــەم ئایینــە نوێیــە نەکــەن، بــە مورتــەد ناویــان دەبــەن. ئــەو هەروەهــا 
باســی ئەوەشــی دەکــرد کــە ســەرمایەداریی دەبێتــە هــۆی هەڵکشــانی 

نائارامیــی و دڵەڕاوکێــی مــرۆڤ. ئایدۆلۆژیــا خــۆی کاردەکات و بــە 
تەواویــی پێویســتی بــەوە نییــە خەڵــک باوەڕیــان پێــی هەبێــت.

یەکێــک لــە ئایدۆلۆژیــا بەهێزەکانــی ئەمــڕۆ ئایدۆلۆژیــای هەڵبــژاردن 
ــە  ــرۆڤ ل ــی م ــی ئەقڵانی ــە هەڵبژاردن ــاوەڕە ب ــا ب ــیە، هەروەه (بژاردە(ـ
ژیانــدا. لــەم ڕۆژگارەدا بــەردەوام پاڵمــان پێــوە دەنێــن بــۆ پێویســتیی 
بــە کامڵکردنــی خۆمــان، بــۆ ئــەوەی خۆمــان بــە ئایدیاڵیــی بئافرێنیــن. 
ــە  ــەو شــتانە درووســت دەکــەن وا پێویســتە ل ــۆ ئ گەنجــان لیســتێک ب
ماوەیەکــی دیاریکــراودا ئەنجامــی بــدەن ـــــ لــە چ تەمەنێکــدا بگەنــە 
پیشــەیەک، خێــزان پێــک بێنــن و هتــد... بــۆ کچــان بــە تایبەتیــی پرســی 
منــاڵ دەبێتــە هــۆی تــرس و دڵەڕاوکــێ. دایــک و باوکــی مــن ئــەم 
دووڕێیانــە (گێرەوکێشە(ـــیان نەبــوو. هەرگیــز بیریــان نەدەکــردەوە کــە 
ئەمــە پرســی هەڵبژاردنــە. گرفتێکــی دیکــەی هەڵبــژاردن ئەوەیــە دەبــێ 
بــە درووســتیی، یــان وردتــر بێژیــن ــــ بــە ئایدیاڵیــی ئەنجــام بدرێــت.

ئــەو  لەســەر  هەمیشــە  ســەرمایەداریی  بێنمــەوە،  بەبیرتــان  بــا 
بیرۆکەیــە بەنــدە کــە تاکەکــەس خــۆی دەتوانێت خۆی درووســت بکات، 
واتــە ئــەو ئــازادە لــە هەڵبژاردنەکــەی خۆیــدا. مــرۆی خۆدرووســتکەر 
ــــ کەســێکە خەونــی ئەوەیــە لــەو ژینگەیــە دەربچێــت وا  )Self made( ـ
تێیــدا لەدایــک بــووە. تــۆ دەتوانیــت دەوڵەمەنــد بیــت، تەنانــەت ئەگــەر بــە 
هەژارییــش لەدایــک بووبیــت. جــاران وا دادەنــرا بــۆ ســەرکەوتن مرۆڤ 
دەبــێ زۆر کار بــکات و گەشــە بــە توانــا دیاریکراوەکانــی بــدات. ئێســتا 
بەدیموکراســیکردنی خــودی بیرۆکــەی ناوبانگبــوون هاتووەتــە کایەوە. 
تــۆ دەتوانیــت بــە ڕێککــەوت دەوڵەمەنــد و بەناوبانــگ بیــت (بــۆ نموونــە، 

ببیــت بــە ئەســتێرەی ڕیاڵیتــی شــۆو(.

فەیلەســووفان پێشــتر قســەیان لەمــەڕ پەیوەندیــی نێــوان بــژاردە 
ــەوە کــردووە  ــە تــرس کــردووە. کیرکــەگارد باســی ئ و هەســتکردن ب
کــە تــرس پەیوەســتە بــە ئەگــەری ئەگــەرەوە. ســارتەر باســی ئــەوەی 
دەکــرد کــە لــە کاتــی وەســتان لــە قەراخــی خەرەندێکــدا، لــەوە ناترســێت 
بکەوێتــە خــوارەوە، بەڵکــوو لــەو ئەگــەرە دەترســێت کــە دەتوانێــت 
لەوێــوە خــۆی هەڵبداتــە خــوارەوە. دەروونناســی ئەمریکیــی بــاری 
شــوارتز لێکۆڵینــەوەی لــەو ترســانە کــرد وا مرۆڤــەکان لــە پەیوەندیــی 

ــی دەکــەن. ــەوە ئەزموون ــردن (بەکارهێنان(ـ ــژاردەی بەکارب ــە ب ب

پرســیارەکەی مــن ئەوەیــە، بۆچــی ئایدۆلۆژیــای ئەمــڕۆ لــە لایەکــەوە 
داوامــان لــێ دەکات باوەڕێکــی بەهێزمــان بــە هەڵبژاردنــی شــتێک 
دەکات.  ســنووردارکردن  داوای  دیکەشــەوە  لایەکــی  لــە  هەبێــت، 
کاتێــک سیســتەمی چاودێریــی تەندرووســتیی لــە ســلۆڤینیا تێــک چــوو، 
ئایدۆلۆژیایەکــی نوێــی بــژاردەی تەندرووســتیی هاتە کایــەوە: من خۆم 
ــدەم نەخــۆش  ــەوڵ ب ــێ ه ــن دەب ــە جەســتەی خــۆم، م بەرپرســیارم ل
نەکــەوم، ئەگەریــش نەخــۆش بکــەوم، ئــەوا خــۆم بەرپرســیارم لــە 
چاکبوونــەوە. لــە حاڵەتــی نەخۆشــییدا دەبــێ بــە ئەرێنیــی بیــر بکەمــەوە، 
ئەگــەر نەتوانــم خــۆم چــاک بکەمــەوە، مانــای وایــە ناتوانــم بــە ئەرێنیــی 
ــا  ــە چــۆن ئایدۆلۆژی ــەی ک ــەو نموونان ــە ل ــە یەکێک ــەوە. ئەم ــر بکەم بی
ــن. مەبەســتی مــن  ــدا بنێی ــی خۆمان ــە ناکامی ــێ دەکات دان ب داوامــان ل
ئەوەیــە ئایدۆلۆژیــای ســەرمایەداریی دواییــن پشــتگیریی لــە بیرۆکــەی 

ــی دەکات. ــەی کۆمەڵایەتی ــە ڕەخن ــردن ل ــژاردەی ڕێگریک ب

دە ســاڵ لەمەوبەر تیۆریســتی فەرەنســیی پیێر لێژاندر بە ئاماژەدان 
بــە تیۆرییەکــەی ژاک لاکان لەمــەڕ ناوەکانــی بــاوک، پێشــبینی کــرد 

لــە داهاتــوودا هەمــوو شــتێک کەمتــر ســنووردارێتیی کۆمەڵایەتیــی 
ــاکات. ئێمــە زۆر بــاش  ــر وەک جــاران کار ن ــاوک چیت ــاوی ب دەبێــت. ن
ــی  ــی (پانتای ــۆ یاســای ڕەمزی ــە ب ــی دیکەی ــاوک ناوێک ــاوی ب ــن ن دەزانی
ــن،  ــەکان تێبگەی ــە قەدەغــە کۆمەڵایەتیی ــەوەی ل ــۆ ئ ســیمبۆلیی(. ئێمــە ب
ڕێگــەی  لــە  ئێمــە  بکرێیــن.  نیشــانە  ناوەکیــی  قەدەغــەی  بــە  دەبــێ 
ــە ســەرەتاوە  ــەر ل ــن. ه ــەکان دەبی ــری قەدەغ ــەوە فێ بەکۆمەڵایەتیبوون
لــە پەیوەندییەکانــی نێــوان زارۆک و ئــەو کەســەی گرنگیــی پــێ دەدات، 
ــەکان ســەرهەڵدەدەن.  وەک بــاوە دایــک، قەدەغــە بنەڕەتیــی (یەکەمین(ـ
لاکان زۆر جــار جەختــی لــەوە دەکــردەوە باوکــی ڕاســتەقینە پێویســت 
ــەوە. یاســای  ــادی کۆمەڵایەتیی ــاو بونی ــە ن ــاڵ بچێت ــەوەی من ــۆ ئ ــە ب نیی
ڕەمزیــی لــەوەدا کار دەکات کــە چــۆن دایــک مامەڵــە لەگــەڵ منــاڵ 
دەکات. بــۆ نموونــە، ئەگــەر باوکەکــە مــردوو بێــت، دایکەکــە کاتێــک 
گرنگیــی بــە منداڵەکــەی دەدات، دەڵێــت: باوکــت هەرگیــز ئــەم جــۆرە 
ــوان دایــک و زارۆکــدا  ــی نێ ــە پەیوەندی ــارەی پەســەند نەدەکــرد. ل ڕەفت
یەکــەم »نەخێــر« ســەرهەڵدەدات. دەروونشــیکارەکانی ئەمــڕۆ، بــە پلەی 
یەکــەم ڕەشــبینەکان، ســەرقاڵی ئــەو پرســیارەن کــە ئایــا ئەمڕۆکــە ئــەم 
»نەخێر«ـــە لــە پەیوەندیــی نێــوان دایــک و زارۆکــدا ئامادەیــی هەیــە یــان 
نــا. ڕەشــبینترینەکان دەبێــژن کۆمەڵگــەی هاوچــەرخ زیاتــر حاڵەتەکانــی 
ــەم  ــە ئەگــەر ئ دەروونپەشــێویی (سایکۆســیس( درووســت دەکات. وات
»نەخێر«ـــە ســەرەڕای ئــەوەش دەربکەوێــت، ئێمــە وەک حاڵەتێکــی 
کلاســیکی بەعوســابیبوون لــە ئەنجامی بەکۆمەڵایەتیبوونــەوە دەیزانین، 
واتــە ســوبێکت (مــرۆڤ( هەمیشــە بەهــۆی ئــەم »نەخێر«ـــەوە بــە 
ناکامیی دەمێنێتەوە. ســوبێکت بە کەمیی (کێماســی( نیشــانە کراوە. بەم 

جــۆرە ســوبێکت بــەردەوام هەوڵــی دۆزینــەوەی شــتێک دەدات تــا ئــەم 
کەمییــەی پــڕ بکاتــەوە و هەمیشــە ڕووبــەڕووی مەحاڵێــک دەبێتــەوە کــە 
بــە شــێوەیەکی یەکجاریــی پــڕ بێتــەوە. بۆ وی هەمیشــە وا دەردەکەوێت 
کەســانی دیکــە چێژەکــەی دەدزن. ئــەو کێشــەی لەگــەڵ ئارەزووەکانــی 
خــۆی و ئارەزووەکانــی ئەویتــردا هەیــە. ئــەو بــەردەوام ئــەم پرســیارە 
دەکات: »مــن چیــم دەوێــت؟«، »ئەوانــی تــر چــۆن دەمبینــن؟«. ئەگــەر 
ئەم قەدەغەیە جێگیر نەکرێت، ئەوا ئەم ســوبێکتە (کەســە( یان تووشــی 
دەروونپەشــێویی دەبێــت یــان لادان (perversion(. دەروونشــیکارە 
ڕەشــبینەکان باســی کۆمەڵگــەی بێســنوور، ســوبێکتی بــێ کێشــکردن، 
دەروونپەشــێوە نەشــکاوەکان دەکەن. ئەم دەروونپەشــێوییە وەک باوە 
تایبەتمەندیــی ئــەو کەســانەن کــە بــە ئاســانیی لەگــەڵ کەســانی دیکــەدا 
هاوشــووناس دەبــن و بــەردەوام لاســاییان دەکەنــەوە (هێلینــا دۆیــچ، و 
لاکانیــش لــە ســاڵی ١٩5٦ـــدا، باســی »ئــەم کەسێتییانە«ـــیان کــردووە(. 
ــدا  ــە ڕەفتارەکانیان ــی ل ــان نادڵنیای ــان ی ــن گوم ــەم کەســانە بچووکتری ئ
ئــەوان لاســایی کەســانی دیکــە دەکەنــەوە.  نــادەن، چونکــە  نیشــان 

ئەمــەش نیشــاندەرێکی شــانموونەییە بــۆ کۆمەڵگــەی ئەمــڕۆ.

ئەگەر جاران قەدەغەکان لە دەســەڵاتەوە دەهاتن و ئێمەش زۆر جار 
لــە دژی ئــەم قەدەغانــە شــەڕمان دەکــرد، ئــەوا ئەمــڕۆ ســوبێکت گــۆڕاوە 
بــۆ خۆقەدەغەکارێــک. ســوبێکت بــۆ خــۆی ئــەو قەدەغانــە هەڵدەبژێرێــت 
وا ملکەچیــان دەبێــت. لــێ ئەمــە زیاتــر هاوشــێوەی ئــەو وەهمانەیــە کــە 

ســوبێکت بــۆ پاڵپشــتیی لــە بیرۆکــەی ئازادیــی کەســیی دایاندەهێنێــت.

لــە چیرۆکــە خۆشەویســتییەکانی هاوچەرخــدا وەهمێــک دەربــارەی 
ئازادیــی لــە هەڵبژاردنــی هاوبەشــێکی ژیانــدا هەیــە. لە ئەمریــکا تەنانەت 

 hooking up دەربڕینێکــی نــوێ دەرکەوتــووە بــۆ »دیــدارەکان« ـــــ
ـــــ شــتێکی وەک »بەســتنەوە«. »یــەڵا hook up« دەربڕینێکــە کــە 
ــە  ــت ک ــەوەش ناگەیەنێ ــک و ئ ــای هــەر ئەرکێ ــچ شــێوەیەک وات ــە هی ب
ئێمــە بــە دڵنیاییــەوە لەســەر چاوپێکەوتنێــک ڕێــک بکەویــن. هــەر وەک 
دەربڕینــی »Leťs have lunch« (بــا نانــی نیــوەڕۆ بخۆیــن(. ئەمــە 
زیاتــر بــەو مانایەیــە کــە مــن حــەزم لێتــە، بــەڵام لــەوە زیاتــر بێــزارم 
مەکــە. نموونــەی »بەســتنەوە« بــە ڕوونیــی ئایدۆلۆژیــای بــژاردە 
نیشــان دەدات. قســەکەمان لەمــەڕ دوورکەوتنەوەیــە لــە نزیکایەتــی، 
دڵبەســتەیی و بەرپرســیارێتیی، ئاراســتەگیریی تەنــێ لەســەر کــردەی 
ــان شــت بــۆ یەکترناســین لــە ڕێگــەی ئەنتەرنێتــەوە  جەســتەیی. هەم
دەگوزەرێــت. مرۆڤــەکان وێنەیەکــی ئایدیاڵیــی هاوبەشــێک درووســت 
دەکــەن. لــە بنەڕەتــەوە ئەمــە جۆرێکــی نوێــی بــازاڕە، کــە مــرۆڤ 
وەک کاڵایــەک نرخــی بــۆ دادەنرێــت ـــــ کــێ جوانتــرە، دەوڵەمەندتــرە، 
زیرەکتــرە و هتــد... لــە لایەکــی دیکــەوە، تــا بــژاردە زیاتــر بێــت، خەڵــک 
کۆنەپەرســتتر دەبــن. نابێــت لەبیرمــان بچێــت کە لە ئەشــقدا قســەکەمان 
لەمــەڕ فەنتازیــا نائاگایــی (نەستەکیی(ـــەکان، چێــژ و ئــارەزووە. کەچــی 
ئەمــڕۆ ئێمــە هەوڵدەدەیــن هەمــوو ئەمانــە بگوازینــەوە بــۆ کایــەی 
بــژاردەی ئەقڵانیــی. ئێمــە هــەوڵ دەدەیــن لەگــەڵ ئەو ترســەدا هەڵبکەین 
ــا ڕادەیەکــی  ــە ت ــدا، ک ــە کۆمەڵگــەی مۆدێرن ــە هــۆی ئەشــق. ل وا دەبێت
زۆر تاکگەراییــە، گەلــەک شــێواز و ســتراتیژی نــوێ هــەن و ڕێگەمــان 
دەدەن لــە مرۆڤێکــی دیکــە نزیــک نەبینــەوە. لێرەشــدا باســەکەمان 
دەربــارەی ناتواناییــە لــە پاراســتنی پەیوەندییەکــی درێژخایەندا. مرۆڤ 
ــە  ــەش هەوڵێک ــە. ئەم ــی سێکســیی خێرای ــە تێربوونێک ــر حــەزی ل زیات

بــۆ گەڕانــەوەی چێــژی لەدەســتچوو. ســوبێکت ئامانجــی ئەوەیــە لــە 
نارسیســیزمەکەی خۆیــدا تێــر ببێــت. لــە لایەکــەوە میدیــا بیرۆکــەکان 
دەربــارەی سوپەرسێکســوالێتی بــڵاو دەکاتــەوە، لــە لایەکــی دیکەشــەوە 
ئێمــە باڵادەســتی هەســتی ناتەواویــی سێکســواڵێتیی خۆمــان دەبینیــن. 
ــۆ  ــە کەســێک بڵێــت کــە ژیانــی سێکســیی ت ئەمڕۆکــە شــتێکی جــوان نیی
هاوشــێوەی ئەوەیــە وا لــە گۆڤــاری کۆســمۆپۆلیتان بــاس دەکرێــت. 
یەکێــک لــە ئەنجامەکانــی ئــەم ناتەباییــە ئەوەیــە ژمارەیەکــی زۆری خەڵک 
ڕوو دەکەنــە ڕەبەنیــی، واتــە بــە گشــتیی ژیانی سێکســیی ڕەت دەکەنەوە.

لە کۆمەڵگەدا کێشــەیەکی گەورە هەیە کە گرێ دراوە بە دڕدۆنگییەوە،  
تــرس لێــی بــەردەوام گەشــە دەکات. هــەر چییــەک هەڵبژێرین، هاوبەشــێکی 
ژیــان بێــت یــان کارێــک، ســەروکارمان لەگــەڵ لەدەســتداندایە. مــن شــتێک 
هەڵدەبژێــرم، بــەڵام شــتێکی دیکــە لــە کایــەدا لەدەســت دەدەم. لــە ئەنجامــدا 
ــەک  ــار لەســەر بژاردەی ــن بڕی ــچ شــێوەیەک ناتوان ــە هی ــک ب ــک خەڵ هەندێ
بــدەن. بــۆ فرۆیــد بابەتــی هەڵبــژاردن زۆر گرنــگ بــوو. ئــەو زاراوەی 
»هەڵبژاردنــی نیرۆسیس«ـــی داهێنــا ـــــ مــرۆڤ بــە شــێوەیەکی ئەقڵانیــی 
ئــەم یــان ئــەو نیرۆسیســە هەڵنابژێرێــت، بەڵکــوو ژمارەکــی زۆری هــۆکارە 
دەرەکییــەکان کاریگەریــی دادەنێن. لەســەر نموونــەی حاڵەتەکەی دۆرا، کە 
لــە ماڵباتێکــی ســەخت و دژواردا دەژیــا و بــەردەوام کەســانی دەوروبــەری 
بــە هــۆکاری چەرمەســەریی خــۆی تاوانبــار دەکــرد، دەتوانیــن باســی 
پەیوەندیــی نیرۆسیســەکەی بــە ژینگــەی خێزانەکەیــەوە بکەیــن. لــێ فرۆیــد 
گەیشــتە ئــەو دەرئەنجامــەی دۆرا خــۆی دانــەری ژان و دەردەنیشــانەکان 
(سیمپتۆمەکان(ـــیەتی، چونکــە خــۆی بڕیــاری داوە بــەم شــێوەیە بەرانبــەر 

هەلومەرجــە دەرەکییــەکان کاردانــەوە بنوێنێــت.

کاردانەوە فۆرمێکی هەڵبژاردنە، بۆیە سوبێکت خۆی بەرپرسیارێتیی 
بەرانبــەر عوســابی (نیرۆسیس(ـــەکانی خــۆی هەڵدەگرێــت. قســەکەمان 
لەمــەڕ بــژاردەی ئەقڵایــی نییــە، بەڵکــوو لــە ســەر ئەوەیــە کــە ســوبێکت 
دانــەری دەردەنیشــانەکانی خۆیەتــی. هەروەهــا ژاک لاکانیــش باســی 
ئــەو ژان و ئــازارە مرۆییانــەی کــردووە وا گرێــدراون بــە هەڵبژاردنــەوە. 
ئــەو جەختــی دەکــردەوە کــە ســوبێکت دەبــێ خــۆی هەڵبــژاردن بــکات 
بــۆ ئــەوەی جــۆری پەیوەندیــی بــە ژانەکــەی خۆیــەوە بگۆڕێــت. لــێ 
لاکان قســەی لەســەر بژاردەیەکــی زۆرەملــێ دەکــرد، کاتێــک بژاردەکــە 
لــە یــەک کاتــدا هــەم پێشــکەش دەکرێــت و هــەم ڕەت دەکرێتــەوە. وەک 
چــۆن لــە یەکێتیــی ســۆڤێتدا کێڵگــەی هاوبــەش (کەڵخــۆز( خۆبەخــش-
ــە  ــەک ل ــە، ن ــی هەی ــادا بوون ــە فەنتازی ــە ل ــە بژاردەک ــوو. وات ــی ب ناچاری
واقیعــدا. تەنانــەت لــە ڕژێمێکــی تۆتالیتاریشــدا فەنتازیایــەک دەربــارەی 
پێکهاتنەکــەی  خــودی  دەیگــوت  لاکان  هەبــووە.  بــژاردە  هەبوونــی 

ســوبێکت واتــای لۆژیکــی هەڵبژاردنــی ناچاریــی دەگەیەنێــت.

ســەرەڕای ئەمانــەش بــژاردە گــرێ دراوە بــە فەنتازیــا و ئــارەزووە 
ــەوە.  ــی ئەقڵانیی ــە هەڵبژاردن ــەک ب ــەکانمانەوە، ن ــی (نەستەکیی(ـ نائاگای
بــژاردە ـــــ پێکهێنەرێکــی گرنگــی ئایدۆلۆژیــای ڕۆژگاری ئەمڕۆیــە. لــێ 
کێشــەکە ئەوەیــە هەڵبژاردنــی ئەقڵانیــی وەک تاکــە بــژاردەی شــیاو و 
مومکیــن پڕۆپاگەنــدەی بــۆ دەکرێــت. ئەودەمەی ســوبێکت ســەبارەت بە 
هەڵبژاردنەکانــی ڕەخنــە لــە خــۆی دەگرێــت، ناتوانێــت لــە پەیوەندیــی بــە 
کۆمەڵگــەوە ڕەخنەگــر بێــت. بــۆ نموونــە، ئەگــەر مــن کارەکــەم لەدەســت 
دابێــت، ئــەوا خــۆم ســووچدارم نــەک ئــەو کۆمپانیایــەی دەری کــردووم.

لەگەڵــت  وا  ئەوەیــە  ژیــان  کــە  نووســی  ئــەوەی  لێنــۆن  جــۆن 

دەگوزەرێــت، تــا ئــەو کاتــەی پلانێکــت بــۆ داهاتــوو دادەنێیــت. ئەرکێــک 
بیرکردنەوەیــە لــە هەڵبژاردنێــک، یەکێکــی دیکــە ئەوەیــە بیکەیــت. ئێمــە 
ــــ ئەویش ئەوەیە ســتەمکاریی بژاردە  دەبــێ تێبگەیــن بژاردەمــان هەیــە ـ

ــا. ــان ن ــن ی ــووڵ بکەی ــێ( قەب ــژاردەی زۆرەمل (ب

سەرچاوە )ڕووسیی(:
Лаканалия, # 2, 2010, Жена Мясника.

دەربارەی نووسەر

ڕێناتــا ســالێکڵ، ژنــە فەیلەســووف و یەکێکــە لــە تیۆریســتە پێشــەنگەکانی 
نووســەری  ســلۆڤینیا،  لــە  دەروونشــیکاریی  لیوبلیانــای  قوتابخانــەی 

ژمارەیــەک پەڕتــووک و وتــارە کــە بــۆ چەندیــن زمــان وەرگێــڕدراون.

لــــــــــــــــە 
دیالێکتیکەوە 
دیالێکتیک  تا 

ڕامین گـارا
لە فارسییەوە: سوورێن ئیبراهیم

یەکەم کەڕەت چەمکی دیالێکتیک لەلایەن هیراکلۆتیســەوە بە واتای 
گــۆڕان و بزاوتــی نەپســاوەی جیهــان بــەکار هــات، بــەڵام لە بنەواشــەوە 
سەرســووڕمێن  چەشــنێکی  بــە  دیالێکتیــک،  چەمکــی  کاکڵــەوارەی 
ڕەنگوبــۆی لــە ئایینــی میترایــزم١ و زەردەشــتییدا تانوپــۆی چنــرا، جــا 
دانایانــی یۆنانیــی هاوســەردەمی فیســاگۆرس لــە ســۆنگەی گەشــت بــۆ 
کوردســتان و ئێرانــی ســەردەمی هەخامەنشــیی، ئــەم هۆشــمەندییەیان 
بــە  زەردەشــتیی  دیالێکتیکــی  یۆنــان،  بردیانــە  و  کــردەوە  گلێــر 
ــە  ــوان دژوازی چاک ــی نێ ــی و زانســتیی ملەجەڕێ شــێوەیەکی ئەخلاقی
ئەهریمــەن  ئاهوورامــەزدا و  تاریکیــی و ڕووناکیــی و  و خراپــە و 
دەنوێنێتــەوە، ئەمــە لــە دیالێکتیکی ســەردەمی شارســتانییەتی ئایۆنیایی 
ــدا بــە واتــای مشــتومڕ  ــە ســەردەمی یۆنان پەرەســەندووترە، چونکــە ل
و گفتوگــۆ بــووە و نەپەرژابــووە ســەر مــژاری دژەکان، دیالێکتیــک بــە 
یۆنانیــی بــە واتــای وتووێــژ دێــت و لــە بنەڕەتــدا دەربــارەی سرووشــتی 
»لۆژیک«ـــە، لۆژیــک بــە واتــای بیرکردنــەوەی ڕاســت دێــت، دیالێکتیــک 
زەمینــە  و  دەکاتــەوە  سەڕاســت  چەوتییــەکان  وا  ڕێبازانەیــە  ئــەو 
فەراهــەم  هەقیقــەت  بــە  دەستڕاگەیشــتن  بــۆ  مرۆیــی  زهنییەتــی  و 
دەکات، ســوکرات بــۆ پێشخســتنی وتووێــژە فەلســەفییەکانی خــۆی، 
ســوودی لــێ دیــت، بــە گشــتیی هیــگڵ لــە »میتــۆد و لۆژیــک« و ڕامانــە 
فەلســەفییەکانیدا، کــە شاپرســەکەی »بوونــی دژەکان«ـــە، ســوودی لــە 
دیالێکتیــک دیــت، هیــگڵ بــە پێــوەری یاســای دیالێکتیــک، ســەرپاکی 
شــتەکان بــە ســنوورمەند و گــوزەرا دەبینێــت، گوایــە دژی خۆیــان 

١-  ئایینی میهر، یەزدانی پەیمانی ئارییاییەکان

هەیــە، جــا کاتێــک دژێــک دژێکــی تــر دەبەزێنێــت، گــۆڕان دێتــە کایــە، 
مارکــس و ئەنگڵســیش بۆچوونــە فەلســەفییەکانیان لــە بــن ســەرناوی 
ماتریاڵیزمــی دیالێکتیــک، بــە پێودانگــی کۆڵەکــەی بابــەت و دژەبابــەت و 
تێهەڵکێــش (کۆتێز(ـــی هیگڵیــی بنیــاد نــا، ملەجەڕێکــە لــە نێــوان لۆژیکــی 
دێرینــی ئەرســتۆیی و لۆژیکــی نوێــی هیگڵییدایــە، جــا ئەمــەش لــە پێنــاو 
دەستڕاگەیشــتن و دەستڕانەگەیشــتن بــە واقــع و هەقیقەتــی گردەبــڕدا. 
لۆژیکــی پێوانــەی ئەرســتۆ لەســەر کۆڵەکــەی بەڵگــەی بــەردەوام بەنــدە 
و هاوکاتێتیــی٢ دژەکان پــەرچ دەداتــەوە، لــێ لۆژیکــی دیالێکتیکیــی 
ئەمــەی پەژرانــد، لــەم دوو جــۆرەش بترازێــت، لۆژیکیــی بەڵگەمەنــدی 
ئاماریــی و زانســتی پراگماتیکــی پــاش ڕێنسانســیش بیچمیــان گــرت، لــە 
فرانســیس بیکۆنــەوە تــا دیــکارت و نیوتن، لە فەلســەفەی میکانیکیی٣ـــدا 
بیرکاریــی وەک »زمانــی سرووشــت« ناودێــر کــراوە، لەگــەڵ لۆژیکــی 
پراگماتیــزم، کــە یەکەمیــن ڕێســا بەرژەوەندپەرەســتەکانی لەلایــەن 
میکیاڤیڵییــەوە پاســەدان کــرا، بەپێــی پەیوەندیــی ســووژە-ئۆبژە جڤــاک 

و سرووشــت بــەکار بــران. 

دیالێکتیکیــی  لۆژیکــی  لــێ  موتڵەقگەرایــە،  ئەرســتۆیی  لۆژیکــی 
ڕێژەگــەرا، دیالێکتیــک توانــی یەکێتیی دژەکان بۆ هەڵێنجانی بارگۆڕانی 
بابــەت »تێــز« و دژەبابــەت »دژەتێــز« و تێهەڵکێــش »کۆتێــز« بــەکار 
بهێنێــت، لۆژیکــی کلاســیک میتــۆدی بیرکردنــەوەی موتڵەقگــەرا پەیــڕەو 
دەکات، لــێ لۆژیکــی دیالێکتیکــی هیگڵیــی بــە پێچەوانــەوە شــێوازی 

٢-  کۆبوونەوەی دژەکان
٣- پێی وایە گەردوون لە وێنەی دەزگایەکی میکانیکی زەبەلاحە و پشت بە هۆ و بەرهۆ دەبەستێت.

ــی  ــە ڕێژەی ــن ب ــەوەی ڕاســت پشــتگوێ دەخــات، چونکــە زانی بیرکردن
بەســتێنی »میتۆد«ـــدا  لــە  لــە  وا  پێشــڤەچوونێکی  بۆیــە  دەزانێــت، 
هەڵناهێنجێــت. دیالێکتیــک ئــەو تێگەشــتنەی فەراهــەم کــرد کــە جووڵــە 
بــە شــێوەی بازنەیــی و خولاوێكــی بێهــودە نییــە، بەڵکوو بۆ پێشــێ ملی 
پێــوە دەنێــت، مســۆگەر کێماســیی ئــەم ڕوانینــە ئەوەیــە بــزوات بــە تەنێ 
مارپێچیــی بــۆ پێشــێ ڕەچــاو دەکات، لــێ کوانتــەم ئەمــەی سەرڕاســت 
کــردەوە: دەکرێــت بــزاوت بــۆ گشــت لا و ڕەهەنــدەکان بێــت. میتــۆدی 
هیــگڵ بریتییــە لــە دیالێکتیکــی تایبەتمەندیــی و جووڵــەی ناوەکیــی شــت 
و زەیــن و سرووشــت و کۆمــەڵ، ڕاســتییەکەی دیالێکتیــک بزوێنــەری 
واتایــی  و  کاتەکیــی  و  شــوێنەکیی  ڕەهەنــدە  بزووتنــی  و  گۆڕانــە 

»زەینیی«ـــەکانی لــێ دەکەوێتــەوە.  

ئۆجــالان بــۆ ئــەوەی پێڤــاژۆی دیالێکتیــک بخاتــە ســەر ڕاســتەڕێی 
خــۆی، ســەرەتا گرنگییەکــی باڵکێشــی بــە پێناســەیەکی ڕاســتی »میتــۆد 
و لۆژیــک« دا. چونکــە هیگڵیــش بــۆ بەرەوپێشــبردنی میتــۆد و لۆژیــک، 
ســوودێکی فــرەی لــە دیالێکتیــک بینــی. بــەڵام بەهــۆی داشــکاندنی تــای 
تــەرازوو بــە لای »ڕێبــازی زانستیی«ـــدا، نەیتوانــی ســەرپاک خــۆی لــە 
چێوە و دۆگماکانی لۆژیکی ئایدیاڵیســتیی ڕاپســکێنێت. یەکەمین کاری 
ئۆجــالان ئــەوە بــوو، لــە تێکــڕای مێــژووی مرۆییــدا میتــۆدی بــۆ ســێ 
ــی و زانســتیی،  ــی و ئایینی ــۆدی میتۆلۆژی ــرد: میت جــۆر دەســەبەش ک
ــا درۆ  ــەوە، میتۆلۆژی ــەی بانگەشــە زێدەڕۆکان ــە پێچەوان ــی؛ ب ــەو وت ئ
و پڕوپــووچ نییــە، بەڵکــوو بــەراورد لەگــەڵ میتۆدەکانــی تــر، هــەم 
ــی، هەمیــش  ــی و ناچارەکێتی ــە قەدەرگەرای ــەدوورە ل ــزە و ب ژینگەپارێ

ــت،  ــێ بترازێ ــە، ئەمانەشــی ل ــی تێدای ــۆ ئازادی بەســتێنێکی گونجــاوی ب
ســەلماندی میتــۆدە ئایینیــی و زانســتییەکان بــە خۆیــان و ڕوانگــە 
هەروەهــا  میتۆلۆژیــا،  لــە  جۆرێکــن  هەریەکەیــان  تایبەتەکانیانــەوە، 
ــەی  ــەو وێرانکاریی ــی ئ ــە ڕەچاوکردن ــە ب ــەوە داگــرت ک ــی لەســەر ئ پێ
کردوویانــە، دەستڕاگەیشــتنیان بــە هەقیقــەت زۆر دژوار و نەکردەنیــی 
و  ئایینیــی  گۆشــەنیگای  ڕوونتــر،  گوزارشــتێکی  بــە  کردووەتــەوە، 
زانســتیی ئــەو دەوڵەمەندییــە مەزنــە زهنیــی مرۆییــەی وا کەڵەکەبــووی 
ژیــری شــیکاریی و  ئاســتی  بــۆ  بوونەوەرانــە،  ژیریــی  ســەرپاکیی 
ئاماریــی کــورت کردووەتــەوە و لۆژیکــی مرۆڤیــش بۆ ئاســتی ژمێرەک 
ــەوە  ــە ســەر ئ ــی ل ــێک داشــکێنراوە. ئۆجــالان پێ »دەزگای ژمێرەک«ـ
داگــرت؛ بــۆ ئــەوەی خۆمــان لە دۆگماکان ڕابپســکێنین، دەبێت دەرگا بۆ 
میتــۆدی نوێــی واتاناســیی بخەینــە ســەر پشــت. پەرچدانــەوەی درکــی 
جیهــان لــە ســۆنگەی ژیریــی هەســتەکیی نێــو جیهانبینیــی میتۆلۆژیــی 
و بانگەشــەی ڕوانینــی دۆگماتیکــی ئایینیی-زانســیی ژیریــی شــیکاریی 
ــی  ــە گورزێکــی هەناوتەکێن ــرد، ئەم ــەر پێناســە ک ــە وێرانک ســەرپاک ب
ــی  ــی٤ و جووتجەمســەر و دوانەی ــی دایکۆتۆمی ــاژۆی دیالێکتیک ــە پێڤ ل
پرســەکان و جیهــان دا. ئۆجــالان ئــەم ڕێبازگۆڕکێیــەی بــۆ تێگەشــتنی 

جیهــان بــە کۆڵۆنیــی زەیــن ناودێــر کــرد.

ــۆ ئاســۆی  ــاک ب ــەوەڕا داشــکاندنی تێگەیشــتنی جیهــان و جڤ ــە بن ل
میتافیزیکیــی لــە تێڕوانینــی ئایینییــدا، بــووە هۆی ســڕینەوەی دیالێکتیک 
و بنجکوتانــی موتڵەقگەرایــی و قەدەرگەرایــی و داکشــانی گــۆڕان و 

٤-  دووجەمسەریی

بــزوات. ئایینــەکان لــە ســۆنگەی هەڵکشــاندنی گشــت شــتێک، تەنانــەت 
ــای  ــان، توان ــۆ تەشــقی ئاســمان و دەستڕانەگەیشــتن پێی ــش ب واتاکانی
ئاییــن  چەقبەســتووییەی  ئــەم  هەڵفریوانــد.  مرۆڤیــان  تێگەشــتنی 
باندۆرێکی باڵکێشــی خســتە ســەر ڕاستینەی جڤاکیی. دیالێکتیک خرایە 
ژێــر چەپۆکــی پەیڤــی پیــرۆز و فەرمانــی یــەزدان. چونکــە دیالێکتیکــی 
شــوان-مەڕ پاوەجــێ بــوو. لــە کۆمەڵــی ئایینییدا چەقبەســتوویی کۆمەڵ 
و سرووشــت وەک ڕێســای بــێ حــەوت و هەشــت و یاســا ســەپێنرا. 
پەیوەندییەکانــی  کــرد.  تەنانــەت سرووشتیشــی چەقبەســتوو  ئەمــە 
بەڵکــوو  نەبــوو،  سرووشــتیی  ئایینییــدا  ســەردەمی  لــە  دیالێکتیــک 
ناچارەکیــی بــوو، جەمســەری دۆگماتیــزم وەک دژبــەری دیالێکتیــک 
هەڵڕەنــگا، بارگۆڕانــە دیالێکتیکییــەکان سرووشــتیی نەبــوون، بەڵکــوو 
لەلایــەن خواوەندێکــی گریمانەییــەوە دەســەپێنران، ئەمــە لــە کاتێكــدا 
دیالێکتیــک لــەم گەردوونــەدا لــە بەســتێنی دیــاردە ئۆبژێکتیڤەکاندا بیچم 
دەگرێــت و دیــاردە زەینییەکانیــش هەڵدەگێڕێتــەوە، ئاییــن بەســتێنی 
ــی نموونەیــی ئەفڵاتۆنیــی و  ئۆبژێکتیڤــی تەواوێــك ســڕییەوە و جیهان

ــڕ.  ــە جێگرەوەیەکــی گردەب پەســڵانیی کــرد ب

ململانێــی  لــە  کــە جۆرێــک  ئەوەیــە  ئاییــن  باشــی  لایەنــی  تاکــە 
واتاییــەکان  و  زەینیــی  بابەتــە  جیهــان؛  دیاردەکانــی  دیالێکتیکیــی 
دەنوێنێتــەوە. ئــەم ململانێیــەش لــە نێــوان دوانــە دژبەرەکاندایــە. بــۆ 
نموونــە: ململانێــی شــەیتان و خــوا، چاکــە و خراپــە، ڕووناکیــی و 
ــە  ــەم ملەجەڕێی ــۆ ئ ــان ب ــەوەی ڕوانینی ــەر ئ ــێ لەب ــد...، ل ــی و هت تاریکی
میتافیزیکیــی و تاکڕەهەنــد بــووە، دیالێکتیکێکــی ناچارەکیــی بــووە و 

بەرەنجامەکــەی لــە ڕۆژی پەســڵاندا دێتــە دی، ئاییــن و فەلســەفەی 
یۆنــان میتــۆدی دۆگماتیکیــان بــە ســەر میتــۆدی دیالێکتیکــدا زاڵدەســت 
ــوان ســووژە- ــی نێ ــی پەیوەندی ــە ڕاهێڵان کــرد. میتــۆدی زانســتییش ب
ئۆبــژە، بانگەشــەی بــۆ ململانێیەکی دیالێکتیکیــی دەکرد، لەم ململانێیەدا 
ئــەم دژبــەر و دوانانــە، وەک توانــای سرووشــتیی بــۆ هەڵێنجانــی 
هەژمــار  کۆمەڵایەتیــی  و  سرووشــتیی  بەهادارتــری  پێشــکەوتنی 
نەدەکــران، بەڵکــوو لــە ئاســۆی هێــز و دەســەڵاتەوە تێیــان هەڵدەڕوانــرا، 
گوایــە ســەرەنجامی ئــەم ململانێیــە گەرەکــە لــە بەرژەوەندیــی هێــزی 
»ســوبێکت« و بەزینــی »ئۆبێکــت« ببڕێتــەوە، ئــەم بەرەنجامــەش بــە 
پێودانگــی ململانێــی تێــز و دژەتێــز و کۆتێــزە. بەزاندنــی دەســەڵاتی 
موتڵــەق وەک ئامانجــی میتــۆدی زانســتیی بانگەشــەی بــۆ دەکــرا، 
ئەمــە کۆڵەکەکانــی زانســتی پراگماتیــزم دادەڕێژێــت، لــەم گێــژاوەی 
دیالێکتیکــی زەیینیــی- زهنییــدا، ئەخــلاق و چاکــە هەڵــەوژوور دەبنــەوە 
ــاژۆ  ــەم پێڤ ــە ســەرەنیی ئ ــەن. ل ــژ دەک ــێ لێ ــان پ ــی جێی و بەرژەوەندی
دیالێکتیکییــە دەســتکارییکراوەوە، گەشــەی مرۆیــی بــە پێودانگێکــی 
سرووشــتیی تانوپــۆ ناکوتێــت، چونکــە تێکــڕای بــژاردەکان داســەپێنراو 
و ناچارەکییــن. لەڕادەبــەدەر گرنگیــی بــە ڕامانــی شــیکاریی و زمانــی 
ئاماریــی دەدرێــت. لــە دیالێکتیکــی ئایینییدا ســۆبژێکتیڤیتە زاڵــە، بەڵام لە 
دیالێکتیکــی زانســتییدا ئۆبژێکتیڤیتــەی تەســکبین. یاســاکانی دیالێکتیــک 
ــن. جــا ئەمــە  ــاردەکان دەپێورێ ــەی دی ــی و پێوان ــە ئەندازەگیری ــا ب تەنی
گشــت شــتێك پارچە دەکات و ڕەســەنێتییەکەی لە ڕەگ هەڵدەکێشــێت. 
لە ســۆنگەی دیاردەناســیی ئۆبژێکتیڤیتەوە ســەرمایەگوزاریی لە ســەر 
مــرۆڤ و سرووشــت دەکرێــت. پەیوەندیــی نێــوان مــرۆڤ و دیاردەکان 

لە ئاییندا میتافیزیکیی و لە میتۆدی زانستییدا میکانیکییە. مۆدێرنیتەی 
ســەرمایەداریی و پۆزەتیڤیــزم بــەم ئاوایــە گەرەکیــان بــوو دیالێکتیــک، 
کــە ڕێــکاری گــۆڕان و جووڵەیــە، بخەنــە ژێــر چەپۆکــی خۆیــان. ئاییــن 
دیالێکتیکــی پــەرچ دایــەوە و ســڕییەوە، بــەڵام پۆزەتیڤیــزم بــۆ یەکــەم 
جــار لــە مێــژوودا بوێریــی ئــەوەی کــرد دیالێکتیکــی دەســتکرد بەرهــەم 
بهێنێتــەوە. لۆژیکیــی ڕووداوەکانــی دەســتکاریی کــرد، مرۆڤــی نــوێ و 
هاوشــاریی نــوێ و دەوڵەت-نەتــەوەی نوێــی مشــتوماڵ دا و جیــاواز 
لــە چەرخــی میتۆلۆژیــی و ئاییــن، پێــی بــۆ کۆمەڵــی مرۆیــی هەڵهێنــا.  

لــەم بەســتێنەدا داهێنانەکانــی مۆدێرنیتــەی ســەرمایەداریی فــرە 
ــە پەرگاڵــی سیســتەمی ســەرمایەدارییدا ئاشــتیی جێــی  هەڵفریوێنــن، ل
نابێتــەوە، بۆچــی؟ چونکــە ڕێســای تێــز و دژەتێــز و کۆتێــز دەســتکاریی 
کــراون و کۆتێــز، تەنــێ دەســەڵات بەرهــەم دەهێنێتــەوە. دژەتێــز تێــز 
دەوەشــێنێتەوە،  هەڵــی  ســەرپاک  بەڵکــوو  نــاکات،  خــۆی  ئاوێتــەی 
»زمانــی  دەســڕێتەوە.  ناســنامەکەی  ئامێتەبوونیشــدا  ئەگــەری  لــە 
ئاماریــی« و »یاســا و ڕێســای بژاردەیــی«، لــە ڕێبــازی زانســتیی 
ســەردەمی ســەرمایەدارییدا وەک زمان و میتۆدی سرووشــت هەژمار 
دەکــران، ئەمانــە گورزێكــی گورچکبڕیــان لــە زهنییەتــی تەندرووســت 
دا.  مرۆڤــەوە  لەلایــەن  جیهــان  و  ڕووداوەکان  درکــی  لۆژیکــی  و 
سرووشــت و گــەردوون بــژاردەی سرووشــتییان بــۆ بارگــۆڕان هەیــە، 
ــە  ــە مــرۆڤ و کۆمەڵگــە نیی ــەت ب ــە دەســتپێچی تایب ســا پێویســتیان ب
و جــودان. مســۆگەر مــرۆڤ تــەواو بــەدوور نییــە لــە میتۆدەکانــی 
سرووشــت. میتــۆد و یاســا مرۆییــەکان ناچارەکێتییەکــی ڕێژەیــی بــۆ 

مــرۆڤ و کۆمــەڵ دەســاچێنن، ڕەنگــە مــرۆڤ لــە گــۆڕان و بزوانــی 
خۆیــدا مــل بــۆ کۆمەڵێــک ناچارەکێتیــی کــەچ بکات کە پشتگوێخســتنیان 
کێشەســاز بێــت، ژیــری هەســتەکیی مــرۆڤ کۆســپێکی پێکــۆڵ ناهێنێتــە 
ســەر ڕێــی گــۆڕان، بــەڵام ژیــری شــیکاریی ئــەم ئــەدگارەی هەیــە. 
لەگــەڵ  و  مرۆییــن  تایبەتمەندیــی  و شــیکاریی  ژیریــی هەســتەکیی 
ژیریــی سرووشــت جیــاوازن، لەبــەر ئــەم هۆکارانــە ڕێســا و ڕێبــازی 
مــرۆڤ کاکڵەیەکــی ناچارەکییــان هەیــە و هەنــدێ کاتیــش کێشەســازن: 
١. گرنگیــی بــە مانــەوەی مــرۆڤ دەدات. ٢. بەرژەوەندییــە ماددیــی و 
مەعنەوییــەکان هەڵــی دەفریوێنــن. ئــەم جووتــە جیاوازیــی ســەرەکیی 
بەســتێنی کۆمەڵایەتیــی و بەســتێنی سرووشــتن. هەردووکیــان ڕیزێــک 
جەبریــان هەیــە، جــا دەبێــت مــرۆڤ بوێریــی تێگەشــتن و تێپەڕاندنیانــی 
ــە  ــۆد و یاســاکانمان ل ــەدا میت ــەم دوو خاڵ هەبێــت. زاڵبــوون بەســەر ئ
جەبر ڕزگار دەکات و دیالێکتیکییان دەکاتەوە. تێگەیشــتنی دۆگماتیزم 
بــۆ مژارەکانــی »مانــەوە و بەرژەوەندیــی« یەکلاکەرەوەیــە تــا مــرۆڤ 
پــێ بــەرەو ئاســۆ و ڕێــڕەوی دیالێکتیــک هەڵبهێنێــت، لــە ســۆنگەی 
فەلســەفەی میکانیکیــی و زمانــی ئامارییــەوە ســەرتاپێ لــە ڕوانینــە 
ــە  ــوون ل ــی دەربازب ــە ڕێ ــێ ل ــت، تەن جەبرگەراکانمــان دەربازمــان نابێ

ــک.   ــە ســەر ڕاســتەڕێی دیالێکتی ــازەوە دەکەوین کۆســپی ڕێ و ڕێب

  

دووانەی میتافیزیک – دیالێکتیک

دۆگماتیکــە  چێــوە  لــە  ئــاڵان  کــە  بیرمەندێکــە  تاکــە  ئۆجــالان 
ئایدۆلۆژییــەکان، بــە تایبــەت دووانــەی »دیالێکتیــک – میتافیزیــک«، 

بــە هەڵەیەکــی میتۆدیــی دەزانێــت، جــا ئــەو پێــی وایــە ئــەم گرفتارییــە 
بووەتــە هــۆی کۆیلایەتیــی و بەکاربردنــی مــرۆڤ لەلایــەن سیســتەمە 
ــەم دوالیزمــە  ــەوە دادەگرێــت؛ ئ ــەو پــێ لەســەر ئ ــەوە. ئ فەرمانڕەواکان
زەینــی مــرۆڤ پێبەســتی خــۆی دەکات، دژایەتیــی ئــەم دوالیزمــە بەبــێ 

ــت.  ــە ڕێچــارە دەزانێ ــە تاک ــەواو، ب ــی ت بەرەگیری

تێگەشــتنیی  و  دیالێکتیکیــی  تێگەشــتنی  پێکدادانــی  بنــەوەڕا  لــە 
میتافیزیکیی، دەبێتە هۆی ئەوەی ڕێکاری تەندرووست و سرووشتیی 
و ئازادانــەی دیالێکتیــک بیچــم نەگرێــت. جووتجەمســەریی دیالێکتیــک 
و میتافیزیــک بــژاردەی ناچارەکیــی دێنێتــە گــۆڕێ، جەبــر و ســەپاندن 
شاکۆســپی بزاوتــی دیالێکتیکــی گــۆڕان و پێشــکەوتنە، بمانەوێــت یــان 
بەرهــەم  دەســەڵات  ئایدۆلۆژییــەکان  ململانێــی جووتجەمســەرە  نــا 
دەهێنێتــەوە. ئــەم ململانێیــە دوو زهنییەتــی تاکبیــن و تاکڕەهەنــدی 
ســۆبژێکتیڤ و ئۆبژێکتیــڤ ڕەنگڕێــژ دەکات، جــا هەردووکیان لە پێناو 
ــکاری  ــن ڕێ ــدا ناچــار دەمێن ــە دەســەڵاتگەرییەکەی خۆیان بەرژەوەندیی
تێــز و دژەتێــز و کۆتێــز دەســتکاریی بکــەن، ئەمــەش دیالێکتیــک پــەرچ 
دەداتــەوە، فیزیــای کوانتــەم ســەلماندی ســەرچاوەی مــادە-وزە، یەکــە. 
دیالێکتیکــی گــۆڕان و جووڵــە لــەم گەردوونــەدا تەنیــا لــە ســۆنگەی 
ــە یەکێــک لــەم دووانــە یــان پەرچدانــەوەی یەکێکیــان و  بیرکردنــەوە ل
سەرباشــقەیی ئــەوەی تــرەوە، کردەیــی نابێتــەوە. هیچکامیــان هەرگیــز 
لەنــاو ناچــن، مــرۆڤ لــە وای دووانــەی دیالێکتیــک و میتافیزیکــەوە 
هەوڵــی دا بــە پشتبەســتن بــە ســۆبژێکتیڤ یــان ئۆبژێکتیڤــەکان، گــۆڕان 
بێنێتــە گــۆڕێ، بــەڵام ڕێکارێکــی ئاوا پێچەوانەی ڕێســاکانی سرووشــت 

و جڤاکە. لەم ڕوانگەوە سرووشت و جڤاک یەکێتیی واتا وێنا دەکەن، 
ئۆجــالان چەمکــی میتافیزیکــی کلاســیکی گــۆڕی و فــرە لــە دیالێکتیــک 
نزیکــی کــردەوە، ئــەو وەک چــۆن مــرۆڤ بــە کەڵەکەبــووی ڕووتــی 
مــاددە نازانێــت، ئــاواش مــادە بــە داماڵــراو لــە هەســتی »زیندووێتیــی« 
ــەوە کــە  ــک لێــک دای ــە چاوگــەی میتافیزی ــەم تێگەشــتنەی ب ــت، ئ نابینێ
پەیجــووری دۆزینــەوەی واتــای جیهانــە، جــا لــەم داڵانــی شــەنوکەوەدا 

دژبــەری دیالێکتیــک نییــە. 

دیالێکتیــک لۆژیکــی مێــژوو و کات و بــوون و پەرەســەندن و گەشــە 
ئایینــدە  ڕابــردوو و  بەبــێ  ئێســتا  مێــژووی  هاوســەنگ دەکاتــەوە، 
نەکردەنییــە؛ ڕابــردوو ناپووکێتــەوە و لــە هەورازونشــێوی ئێســتا و 
ئایینــدەدا واتــا دەبەخشــێت، پەرەســەندنیش بــە شــێوەی داروینگەرایــی 
دۆگماتیــک پووکانــەوەی تــەواو بــە پێــوەر ناگرێــت، بەڵکــوو لــە ئاســۆدا 
گەشــە و فرەیــی لــێ دەکەوێتــەوە، پێشــکەوتنیش بــە دەســاوێژی ئــەو 
سیانە و بەپێی جووڵە بە هەموو ئاستەکاندا ڕەنگڕێژ دەبێت، ناتوانین 
هەمەچەشــنیی و پەرەســەندن و غەریــزە و زاوزێ و زۆربــوون و 
توانای تێگەیشــتن و پێنجینە هەســتی مرۆڤ و ماتەوزەی سرووشــت 
و پێکهاتــە زیندووەکــەی، هەروەتــر مــەرگ و ژینــی مــرۆڤ وەک 
ــۆ  ــەوە ب ــێ گەڕان ــە؛ بەب جیهانێکــی سەرســووڕمێن و دواجــار کۆمەڵگ
یاســای دیالێکتیکــی ئەرێنیــی شــیتەڵ بکەیــن. بــۆ شــیکاری ئــەم بــوون 
و دیاردانــە گەرەکــە خۆمــان لــە لۆژیکــی پووکانــەوە و ناهاوســەنگیی 
و ناهاوچەشــنیی و یەکدەســتیی و پەتیگەریــی ببوێریــن، چونکــە ئەمانە 
دیالێکتیکــی بزووتــن و فرەیــی و بەردەوامیــی لــە جووڵــە و بــزاوت 

دەخــەن. ڕێســاکانی بایۆلۆژیــای بــوون و فیزیــای کوانتــەم وەک مانگــی 
ــت؛  ــان دەڵێ ــک پێم ــان ســەلماندووە. دیالێکتی ــەم بابەتەی ــوارێ ئ لای ئێ
تاکــە شــتێک کــە ناگۆڕێــت، خــودی گۆڕانــە. گۆڕانیــش لــە داڵانــی کات 
و شــوێندا ڕوو دەدات،  ئەمــە دیــرۆک و ڕابــردووش لەخــۆ دەگرێــت. 

لــە مێــژوودا تەنــێ دەزگاکانــی هێــز و دەســەڵات ڕایەیــان کەوتــووە 
سیســتەمی دیالێکتیکــی مــرۆڤ و کۆمــەڵ بەپێــی پەرەســەندن چەواشــە 
بکــەن. پڕوپاڵانتــەی کۆتایــی مێــژوو و ئایدۆلۆژیــا و سەرکەشــییەکانی 
ســەرمایەداریی بــۆ وەســتاندنی ڕێــکاری دیالێکتیکــە. ئەمــە لــە کاتێکــدا 
ئۆجالان واتەنی: ‘’ڕاســتینە کۆمەڵایەتییەکان بنیاد نراون و ڕاســتینەی 

کۆمەڵایەتیــی نەگــۆڕ و هەمیشــەیی لەئــارا نییــە.’’

ڕێبــازە ئایدۆلۆژییەکانــی ماخۆی ئیدیاڵی تایبەتن، ئەمەش مســۆگەر 
لــە ڕێــکاری دیالێکتیکییــدا پشــت بــە ناســین دەبەســتێت. ناســینیش بــۆ 
ســەیروورە و پەرەســەندن ڕەهەندێکــی گرنگــی دیالێکتیکــی بوونــی 
و  زەیــن  بچووکســەیرکردنی  بــە  ناســین،  پەرچدانــەوەی  مرۆییــە. 

ماتــەوزە سەرســووڕهێنە میتافیزیکییەکەیەتــی. 

  

دیالێکتیکی کۆمەڵایەتیی

گــەر لــە ڕێــی یەکێــک لــە تایبەتمەندییەکانــی مرۆڤــەوە پێناســەیەکی 
نوێ بۆ میتافیزیک بکەین، جا لە بەستێنی ڕووتی ئایین و ئایدیاڵیزمی 
چارەنووســگەرایی  و  نەگــۆڕ  و  ناچەرەکیــی  و  موتڵەقگەرایانــە 
ســەرپاکی دیــاردەکان دایماڵێــن و بیگەڕێنینــەوە بــۆ نێــو هەنــاوی 

کۆمــەڵ و زەین-زهنییەتــی مرۆیــی، ئیتــر تــێ دەگەیــن دیالێکتیکــی 
ئــازادی  بــژاردەی  گەشەســەندووتری  ڕێکارێکــی  کۆمەڵایەتیــی 
جڤاکیــی، هەڵدەگۆزێــت، جــا ئەویــش بەپێــی بــژاردەی سرووشــتیی 
لــە سرووشــتدا. لێــرەوەڕا دیالێکتیکــی کۆمەڵایەتیــی دەچێتــە ســەر 
کــە زۆر هونەرمەندانــە و  تەنــێ ئۆجالانــە  میتافیزیــک،  ڕاســتەڕێی 
سەرســووڕمێن کارێکــی بــەم ڕەنگــەی ئەنجامــی داوە، لــەم ســۆنگەوە 
ــەوە وەردەســووڕێتە ســەر بوونێکــی  ــی میکانیکیی ــە ئاژەڵێتی مــرۆڤ ل
لــە  خــۆی  بیرکردنــەوەی  توانــای  جــا  کۆمەڵایەتیــی.  بیرکــەرەوەی 
ســنوورەکانی مــاددە ڕادەپســکێنێت و پــێ بــەرەو بەســتێنی وزە، کــە 
تایبەتمەندییەکــی میتافیزیکیــی هەیــە، هەڵدەهێنێــت. ئــەم میتافیزیکــە 
تایبەتمەندییەکانی دەگۆڕێن و لە میتافیزیکی کلاســیکیی ئایینیی خۆی 
هەڵدەبوێرێــت، چونکــە لەمەیانــدا ئــاکار و هونــەر، دوورکەوتنــەوە لــە 
بیــری میتافیزیکیــی، سیاســەت و کۆمەڵایەتیبوونــەوە و کردەی زەینیی 
و بابەتــی لــەم چەشــنە تایبەتمەندیــی میتافیزیکــی مۆدێرنــن و مرۆڤــی 
ــر  ــرەڕا ئیت ــەزا. لێ ــازادی جووڵ ــی ئ ــە مرۆڤێک ــە دەکەن ــی کۆیل میکانیکی
ــی دەدات  ــای تێگەشــتنی زەینی ــای توان ــی« وات ــوزارەی »میتافیزیکی گ
ــە دەرەوەی سرووشــت،  ــی و ناکەوێت ــەوە تایبەتمەندییەت ــە بیرکردن ک
بەڵکــوو دەکەوێتــە ئــەولای مــادەی ڕووتــەوە و پێــی بــۆ بەســتێنی وزە 
هەڵهێنــاوە، کەواتــە دیالێکتیــک تــەواو بۆ بواری سرووشــت پــاوان نییە، 
بەڵکــوو گرێــدراوی بــواری زەیــن و وزەشــە، ئەمــە ئــەو شــتە بــوو 
هیــگڵ گەرەکیــی بــوو شــڕۆڤەیەکی ڕاســتی بــکات، لــێ ئــەو بەختــەی 
لــێ هەڵنەکــەوت و ئــەم بەرەنجامــەی هەڵنەگۆســت. ئــەو دیالێکتیکــە 
ــا و  ــێ نەن ــاوی ل ــی و ن ــۆی چن ــگڵ خــۆی تانوپ ــەی وا هی کۆمەڵایەتیی

ڕاستەوپاســتەی نەکــرد، پێــش ڕســکاندن و پێناســەکردنی، کــردی 
بــە قوربانیــی دەوڵەت-نەتــەوە، واتــە خــوای میتافیزیکیــی پاشــڤەڕۆی 
ســەرمایەداریی، ســا بانگەشــەی دابەزینــی خواوەنــدی لــە شــێوەی 
دەوڵەت-نەتــەوەوە  پێڤــاژۆی  ســۆنگەی  لــە  ئیتــر  کــرد.  ناپلیۆنــدا 
ــۆ  ــل ب ــرۆڤ م ــە ڕێ دەدات م ــی ڕســکاند، ئۆجــالان ن ــی نەف دیالێکتیک
میتافیزیکی کلاســیک کەچ بکات و نە دەشــهێڵێت ســەرتاپێ لە چەشــنە 
کوانتەمییەکــەی بپچڕێــت، جــا کاتێــک دیالێکتیــک و میتافیزیکی مۆدێڕن 
لــە خاڵێکــدا پێــک دەگــەن و دیالێکتیــک لــە قووڵایــی میتافیزیکــدا پاوەجێ 
ــن.  ــاز دەب ــی و پچــڕان دەرب ــە یەکڕەنگی ــان ل ــر هەردووکی ــت، ئیت دەبێ
ــی کلاســیکدا خــودای ڕووت و ئەبســتراکت شــاتەوەرە،  ــە میتافیزیک ل
بــەڵام لــە میتافیزیکــی مۆدێڕنــدا کۆڵەکــە ســەرەکییەکە مرۆڤــی ئــازادە، 
ســا میتافیزیــک مرۆیــی دەبێتــەوە، چونکە دیالێکتیکــە کۆمەڵایەتییەکەی 
ــەت«  ــی و هەقیق ــەرەو ئاســۆی »ئازادی ــە ئامانجــی وەرچەرخــان  ب ب
بنیــاد نــراوە. لۆژیکــی دیالێکتیکــی کۆمەڵایەتیــی پشــت بــە هونــەری 
ڕاڤــە دەبەســتێت، ئەلتەرناتیڤێکــی چەقبەســتوو و نەگــۆڕ پێشــکەش 
نــاکات، بەڵکــوو یەکپشــوو ڕاڤــە دەکاتــەوە و واتــای نــوێ هەڵدەگۆزێــت، 
واتــای کــۆن تێهەڵکێشــی واتــا تــازەکان دەکات و واتــای نوێــی پــێ 
دەئافرێنێــت، ســەرپاکی ئــەم واتــا ئاوێتانــە زەینــی تــازەی ئــەو مرۆڤــە 
ــازی  ــر و چەقبەســتوویی کوشــندە دەرب ــە جەب ــەن وا ل ــژ دەک ڕەنگڕێ
بــووە، ئــەم ڕێبــازە تێکــڕای بــوارە ئایدۆلۆژیــی و سیاســیی و ئابووریی 
و فەرهەنگییــەکان لــە تۆتالیتاریــزم و ناچارەکێتیــی ڕەها ڕادەپســکێنێت 

ــت.  ــێ دەگەڕێنێ ــان ت و بزاوتی

بارگۆڕانی دیاردەکان 

ئەویــش  لــە چوارچێــوەی »گــۆڕان – تەواوکۆیــی«،  دیالێکتیــک 
لــە بەســتێنی شــوێنکاتدا ڕوو دەدات. لــە بوارەکانــی »سرووشــت – 
بایۆلۆژیــی و جڤــاک« و بەپێــی ڕێــکاری »تێــز – دژەتێــز – کۆتێــز« 
پێشــکەوتنی پێویســت دێنێتــە گــۆڕێ. ئازادیــی بــەدوور لــە کۆســپی 
بــژاردەی  پێودانگــی  بــە  و  وێرانکەریــی(  و  »دەســەڵاتگەرێتیی 
هیــچ  مەرجــەی  بــەو  ئەمــە  دێــت،  گــۆڕان وەدی  بــۆ  سرووشــتیی 
کۆســپێک نەیەتــە ڕێــی »تێــز – دژەتێــز – کۆتێــز«، لــە مێــژوودا ئــەو 
ــۆڕان  ــی گ ــە گەردەلوول ــز ل ــز و دەســەڵات  وا هەرگی ــەی هێ دەزگایان
دەربازیــان نەبــووە، بــە دەســاوێژی هــەڵاواردەی »خــوا – بەنــدە« و 
»ســوبێکت - ئۆبێکــت« و لەمپەرســازیی بــۆ ڕێــکاری »تێــز – دژەتێــز 
– کۆتێــز«، دیالێکتیکیــان پەلبەســت کــردووە، جــا بەســتێنی جڤاکیــان 
دژی دیالێکتیــک و گــۆڕان هەڵســووڕاندووە. مســۆگەر نابێــت لەبیرمــان 
گۆشــەنیگایەکی  دەســەڵاتیش  ڕاهیبەکانــی  گۆشــەنیگای  کــە  بچێــت 
موتڵەقگــەرا بــووە، ئەویــش لەپێنــاو چنگخســتنی هەقیقەتــی ڕەهــا، ئــەم 
چەشــنە هەقیقەتــە بانگەشــەگەرە، لەبــەر ئــەوەی لــە ئــارا نییــە، دۆگمــای 
نەگــۆڕ دەســازێنێت، گەرنــا هەمــوو چەشــنە ڕوانگەیەکــی مــرۆڤ کــە 
ــە دۆگمــا،  بنــەڕەت و چاوگــەی هەبێــت، سەدلەســەد بــەدوور نابێــت ل
کەواتــە دۆگمــاکان وەک جەمســەری دژبــەری دیالێکتیــک، لــە ســۆنگەی 
موتڵەقسازیی لەلایەن مرۆڤ و جڤاکەوە، دیالێکتیک هەڵدەوەشێننەوە، 
لــێ ئــەم هەڵوەشــاندنەوەیە ئــەو دەمــە ڕوو دەدات دۆگمــاکان بــە ڕەهــا 
و نەگــۆڕ وێنــا بکرێــن، ئەگینــا دۆگمــای گــۆڕاو و تێپەڕێنــەر بزوێنــەری 

ڕێــکاری دیالێکتیکــن، گــەر دۆگمایــەک وەک موتڵــەق تەماشــا بکرێــت، 
ــێ  ــی پ ــت و چەق ــز دەهەڕۆژێنێ ــز و کۆتێ ــز و دژەتێ ــکاری تێ ــەوا ڕێ ئ
دەبەســتێت، کەواتــە دۆگماکانیــش لــە چەپۆکــی ڕێژەگەرایــی دەربازیان 
نابێــت، کار- کاردانــەوەی دۆگماتیــک و دیالێکتیــک لە بەســتێنی گۆڕانی 
شایســتە و هاوتــەرازدا، ئازادیــی ڕەنگڕێــژ دەکــەن، ئۆجــالان »بوونــی 
دۆگمــاکان لــە وێنــەی هەقیقەتــی گردەبــڕ و نەگۆڕ«ـــدا پــەرچ دەداتــەوە. 

و  بزووتنــەوە  و  ســووژە  پەیوەندیــی  پچڕانــی  موتڵەقــەکان  دۆگمــا 
تەڤگــەرەکان و پێشــکەوتنی دیالێکتیکیــی لــێ دەکەوێتــەوە. پێشــکەوتنی 
گەردوونــەوە  ئــەم  دیاردەکانــی  بارگۆڕانــی  ســایەی  لــە  دیالێکتیکیــش 
دەڕسکێت. ڕاستییەکەی بەبێ بارگۆڕانی دیاردەکانی گەردوون و کۆمەڵ، 
هیــچ گۆڕانێــک چــێ نابێــت، چونکــە هەمەچەشــنیی و فرەیــی لەگــۆڕێ نییــە 

تــا دژەکان ناچــاری کار و کاردانــەوە بــکات و گــۆڕان بڕەنگێنێــت.

ئــەو پارچەکــردن و هەڵاواردنانــەی لــە نێــوان دووانەکانــی وەک 
ڕۆح-جەســتە، میتافیزیک-سرووشــت، ئاژەڵ-مــرۆڤ، گیاندار-بێگیــان 
و دواجاریــش مــاددە-وزە هێڵکێــش کــراون، لــە چوارچێــوەی ســووژە-
ئۆبــژەدا گورزێکــی کوشــندەیان لــە ڕێکاری دیالێکتیکیــی داوە. بێگومان 
»موتڵــەق  و  »گشــت-بەش«  لــە  زێدەڕۆیــی  کۆمەڵگــەدا  لــە  گــەر 
– ڕێژەیی«ـــێتیی دیــاردەکان بکرێــت، ئــەوا زێدەڕۆیــی گشــتگەرا و 
بەشــگەرا، کــە یەکــەم موتڵەقگــەرا دووەم ڕێژەگەرایــی زێدەڕۆیــە، لــە 
ــا  ــەدا ســەرپاکی وات ــەم پێواژۆی ــا ل ــن. ج ــەش دەب ــاز« بێب »ڕێ و ڕێب
و دیــاردەکان ناچــاری نەگۆڕیــی و چەقبەســتن دەکرێــن و دیالێکتیــک 
لەنێــو دەچێــت، کەواتــە کاتێــك دیــاردە و واتــا لــە ڕێ و ڕێبــاز بێبــەش 

دەبــن، ئــەوا خۆبەخــۆ بــە نەگــۆڕ هەژمــار دەکرێــن، ســا بابەتــی وەک 
ــە شــێوەی »ڕاســتەهێڵیی  ــی – پێشــکەوتن« ب ــە – بەردەوامی »جووڵ
ڕەنگــە  بــەم  فامکردنێکــی  دەکرێــن،  فــام  ڕووت  ڕیزبەندیی«ـــی   -
تەنــێ لــە ڕامانــی بناژۆخوانــەدا وەدی دێــت و لــەم گەردوونــەدا هیــچ 
گۆڕانێــک تاکڕەهەنــد و یــەک نییــە، جــا گــۆڕان بــە شــێوەی ســووڕی 
پووچــەڵ هەژمــار دەکرێــت، هــەردوو جووڵەکــە »جیاوازیــی و فرەیــی 
و پێشــکەوتن« پووچــەڵ و چەواشــە دەکــەن و یــەک ئامانجــی ڕووت 
نیشــان دەدەن، ئەمــە لــە کاتێکــدا لــە دیالێکتیکــدا وێنــای یەک ئــەزەل یان 
بــە پێچەوانــەوە ناکۆتایــی »ئەبــەد« بــۆ مــرۆڤ نەکردەنییــە. ســووڕی 
پووچەڵیــش لــە گەردوونــدا بوونێکــی بەردەســتەکیی - دەرەکیــی نییــە. 

بــە شــێوەی »یەکێتیــی  دیالێکتیــک  ڕاڤــەی  وایــە  پێــی  ئۆجــالان 
لەناوبــەری دژەکان« و بــاوەڕ بــە ڕوودان »بەبــێ دژ« و »هەڵتۆقــان 
ئۆجــالان ڕوانگــەی  میتۆدییــە.  لەدایکبوونــی کتوپــڕ« هەڵەیەکــی  و 
یەکــەم بــە ســادەترین ڕوانگــە دەزانێــت، کــە گــەردوون »بێیاســا« 
دەڕەنگێنێــت و »گێــژاوی بەردەوام«ـــی لــێ دەکەوێتــەوە، جــا ئــەو 
بۆچوونــەی دژەکان بــەرچ دەداتــەوە، تەگــەرە دەخاتــە بــەر جووڵــەی 
ــزی  ــت پاڵهێ ــە دەبێ ــر گوای ــە گوزارشــتێكی ت ــاردەکان. ب خۆڕســکی دی
»خۆڕســک«  واتەنــی  ئۆجــالان  و  بخــات  وەجووڵــەی  دەرەکیــی 
ــژووی  ــی مێ ــە درێژای ــەری دژەکان« ب ــی لەناوب ــری »یەکێتی ــن. بی نەب
و  کۆمەڵکوژیــی  و  جەنــگ  و  ســتەم  و  دەســەڵات  شارســتانییەت 
ــەی ســەرمایەدارییدا  ــە چەرخــی مۆدێرنیت ــی ڕســکاندووە. ل وێرانکاری
ڕۆڵــی ئەقڵگەرایــی و زانســتگەرایی لــەم بــوارەدا فــرە باڵکێشــن. وەک 

لــە مێــژووی میتۆلۆژیــا و ئاییــن و فەلســەفەدا دەبینرێتــەوە، ڕامــان 
و کــردەی بــەدەر لــە ڕێــکاری دیالێکتیکیــی، میتافیزیکــی پەتــی لــێ 
دەکەوێتــەوە، چونکــە بەســتێنی دەرەکیــی واتــە گــەردوون و جیهانــی 
هەڵۆڵی دەرەسرووشــت. ئۆجالان چوارچێوەیەکی ئاوا بە بێســودترین 

ــت.  ــی دێ ــی« کۆتای ــی زەینی ــە »کۆڵۆنی ــە ب ــت ک ــە دەزانێ ڕوانگ

ململانێێ کۆن و نوێ

پێڕێــک لــە ڕۆشــنبیران بانگەشــەی ئــەوە دەکــەن گوایــە مۆدێرنیتــە 
بریتییــە لــە جەنگــی دیــاردە »تــازەکان« لەگــەڵ دیــاردە و بیــرە »کــۆن« 
و »کلاسیک«ـــەکان، ئــەم زەینییەتــە تەســکبین و وڕێنەبــازە کارێکــی 
کــردووە، هەمیشــە هــەوڵ بدرێــت کۆریانێکــی ڕیشــاژۆ لــە نێــوان چەرخــی 
کــۆن و نوێــدا بســازێنرێت، ئەویــش لــە ژێــر نــاوی ڕێنینســانس. دەتوانیــن 
بێژیــن ئەمــە گەورەتریــن هەڵــەی هەنــگاوی یەکەمــی ڕێنینسانســە. هــەر 
ــووە زهنییەتێکــی دژ  ــوێ ب ــوان کــۆن و ن ــی نێ ــەو ســەرەتایەوە ململانێ ل
و نادیالێکتیکیــی. کاتێــك ئــەم بیــرە مــۆری خــۆی لــە ســەدەکانی چــواردە 
ــک  ــاوی میتافیزی ــە ن ــاردە کــۆن و پاشــڤەڕۆکانی ب ــزە دا، گشــت دی و پان
و میتۆلۆژیــی و ئایینــەوە وەک کاکڵەیەکــی دێریــن و دژەتازەگەریــی 
ناودێــر کــرد. پێناســەیەکی هەڵــەی تــری ڕێنینســانس هەیــە، دەتوانیــن بــە 
دووەمیــن هەنــگاوی هەڵــە چــاوی لێ بکەین، گوایە گشــت پاشــڤەڕۆییەکان 
بــۆ مەســیحییەت دەگەڕێنــەوە. جــا واتــای فەرهەنگیــی دێریــن و زینــدوو 
بــە نامەســیحیی و یۆنانیی-ڕۆمیــی دەزانــن. ئــەم ڕوانگــە موتڵەقگــەرا 
مرۆییــەی وا ســەرپاکیی کۆنەپەرەســتییەکانی دەخســتە مــل مەســیحییەت 

دیالێکتیــک  هەڵبــواردەن،  لــەوە  یۆنــان-ڕۆم  مەســیح،  پێــش  گوایــە  و 
جگــە  ئەمــە  دەکات.  تەماشــا  ڕاســتەهێڵیی  و  پلەڕیــز  بزواتێكــی  وەک 
ــی  ــە ڕامان ــە، ل ــە پێوانەیی ــن و لۆژیک ــەم ڕوانی ــی ئ ــەی زەینی ــەوەی کاکڵ ل
ئەفڵاتــۆن و ئەرســتۆوە چاوگــە دەگرێــت، جــا تــا ئەمــڕۆ بەردەوامــە 
و گرێــدراوی چەرخــی مۆدێرنیزمــە. بــەڵام ئــەم ڕامانــەی لــێ بتــرازێ، 
ــە  ــەوە، ئەمــە ل ڕامانــی تریــش هــەن کــە بــۆ پۆســت مۆدێرنیــزم دەگەڕێن
نیچــەوە پزیســکە دەســەنێت و چڵەپۆپــەی ئــەم بیــرەش لــە بۆچوونەکانــی 
ئــەودا هەڵڕەنگاوتــرە تــا بیرمەندانــی تــر. فەلســەفەی پۆســتمۆدێرنیزم واتــا 
فەرهەنگییــە زیندووەکانــی ســەردەمی پێــش فەلســەفەی یۆنــان – ڕۆم 
بــە ڕەســەنتر دەزانــن. ئــەم بیرمەندانــە فەلســەفەی ئەفڵاتــۆن و ئەڕســتۆ 
بــە وێرانکەرتریــن پاڵنــەری ژینــی مرۆیــی لەپێناســە دەدەن. نیچــە بیــری 
ســوکرات تــا مۆدێرنیــزم بــە وێرانکــەر و تراژیدیــی دەناســێنێت و بــە 
توندیــی بــە گژیــا دەچێــت. ئــەو دەڵێــت؛ خوداکانــی ســوکرات، خــوای 
شــەراب و مەســتیی ژیانــی مرۆڤیــان لەپــێ خســتووە و  ئــەم پێودانگــەی 
ئەقڵگەرایــی پەرســتنی ئاپۆلــۆن و دینۆســۆس بــە دەســتپێکێکی مەرگبــاری 
ئــەوان جیهانیــان بەپێــی  پێــی وایــە  ژینــی مرۆیــی دەزانێــت، چونکــە 
ــەوە و خۆشــییەکانی چەرخــی  ــڵ داڕێژاوەت ــی و ئەق دۆگمــا و دەمارگیری
لــە شــاکۆڵەکە و  مەستەنۆشــیی و شــەرابیان بڕاندووەتــەوە. یەکێــک 
ڕێســا گردەبڕەکانــی پۆســتمۆدێرنەکان گەڕانەوەیــە بــۆ پێشــمۆدێرن و 
ــان  ــی و عەیشونۆشــی ژی ــار، ســادەیی و دواکەوتووی ســەردەمانی کەون
ئــەوێ دەم لــە بــری ئەقڵپەســەندیی و دۆگماتیکــی ســەردەمی فەلســەفەی 
یۆنــان و مۆدێرنیــزم هەڵدەبژێــرن. تەنانــەت یەکێك لەو پاڵنەرانەی بووەتە 
هــۆی درووســتبوونی دووانــەی میتافیزیک-پۆزەتیڤیــزم، هــەر ئــەم بژاردە 

ڕەهــا و گردەبڕانــەی جیهانــی وشــکەبیریی ئەوانــە. لــێ لــە ســەردەمی 
مۆدێرنیزمــدا خــودی پرۆتســتانیزم ڕابوونێکــە دژی ئــەم ئەقڵگەراییــە 
پەتییــەی ســەدەی شــانزە. دژایەتیــی ئاییــن و کڵێســا بەبــێ ڕەچاوکردنــی 
ڕۆڵــی ســەرمایە و دەوڵــەت وەک شــاپاڵنەری ڕەنگڕێژبوونــی پــەرگاڵ و 

ــە. ــاژۆی مۆدێرنیتەی ــی پێڤ ــن لادان سیســتەمی ســەردەم، گەورەتری

خاڵــە گرنگەکــە ئەوەیــە بــە پێودانگــی دیالێکتیکــی جیهانــی زینــدوو، 
گەمــەی چەمکەکانــی کــۆن و نــوێ، ئەویش بەپێی زهنییەتی توڕهەڵدانی  
کــۆن و پەســەندکردنی نــوێ وەک هەبوویەکــی جێگــرەوەی ڕەهــا، 
زهنییەتێکــی دەســەڵاتگەرە. لــەم زهنییــەت و لۆژیکــەدا دژەبابــەت تێکــڕا 
ــە ســەرپاکی فکــری  ــش دەڕســکێت، ئەم ــەت دەســڕێتەوە و تێهەڵکێ باب
لــە خــۆی هەڵژەنــد، تەنانــەت هــەردوو نموونــەی هیــگڵ و مارکســیش، 
هەرچەندێــک دوو چەشــنە دیالێکتیکــی پێچەوانــەی یەکتریــن، بــەڵام 
ملیــان بــۆ ئــەم زهنییەتــە خەوانــدووە، یەکەمیــان هەرچەنــد لەناوچوونی 
بابــەت ناپەژرێنێــت، و پاشــماوەی ڕۆڵەکــەی لــە دژەتێــز و کۆتێــزدا 
دەبینێتــەوە، بــەڵام زۆرانبازیــی و جیاوازیــی کــۆن و نــوێ لــە پێناســی 
دەوڵەتــدا وەک پاڵتــۆی دەســەڵات، دووچــاری چەوتییەکــی هەناوتەکێــن 
دەکات، بــەم چەشــنە دیالێکتیکــی هیــگڵ ڕادەســتبوونی پەتییــە بەرانبــەر 
یــەک  ڕووبــەڕووی  نــوێ  و  کــۆن  ڕاســتییەکەی  دەوڵەت-نەتــەوە. 
دەبنــەوە و تەریبــی یــەک ڕێ ناپێــون، بــەم چەشــنە گــورز لــە جەســتەی 
بابــەت و دژەبابــەت و کۆبابــەت دەدات. دووەمیــش ململانێــی کــۆن و 
نــوێ، ئەویــش لــە چوارچێــوەی ڕەتدانــەوەی کــۆن و ڕســکانی نوێدایــە، 
دەرکەوتنــی دیکتاتۆرییەتــی پرۆلیتاریــا بەرانبــەر بۆرژوازیــی، لۆژیکــی 

دیالێکتیکــی نەفــی مارکــس پێــک دێنیــت، لەمــەڕ »دیالێکتیکــی نەفیی«ـــی 
تەنیــا دەتوانیــن باســی فەیلەســووفانی ســەدەی چــواردە تــا بیســتویەک 
بکەیــن، هــەر ئــەو چەمکــەی تیــۆر ئادۆرنــۆ بــەکاری دەهێنێــت. ئەمــە لــە 
کاتێکــدا لــەم گەردوونــەدا تەنــێ یــەک چەشــن دیالێکتیــک وا لــە گــۆڕی، 
ئەویــش بریتییــە لــە ڕێــکاری بابــەت و دژەبابــەت و کۆبابــەت. جــا 
دەستنیشــاکردنی بــە ئــەرێ و نــەرێ لــە بەســتێنی گــەردوون و گێتییــدا؛ 
ــە چەمکســازیی و گەمــەی زمانەوانیــی  ــە ل ــەم پۆڵێن ــە. ئ کارێکــی چەوت
کۆمەڵناســیی مۆدێرنیتــەی ســەرمایەدارییەوە چاوگــە دەگرێــت. یەکێتیی 
دژی دیاردەکان وەک دوو جەمســەری بزوێنەر، بە واتای داســەپاندنی 
لێکتــر.  نیــن  پەتیــی، جــوودا  ئەرێگەرایــی  نەفــی هەڵوەشــێنەرەوە و 
تەنانــەت هیــچ دیالێکتیکێکــی گەردوونیــی لــە گــۆڕێ نییــە لــە دەرەوەی 
کات و شــوێن بێــت، جــا ناتوانیــن لــە چێــوەی شــوێن و کاتیشــدا کــۆن 
بــە پاشــڤەڕۆی ڕەهــا و تــازە و نــوێ ســەرپاک بــە پێشــکەوتوو بزانیــن.

تــا هەنووکــە پێناســی دیالێکتیــک لــە فەلســەفەی بوونــدا یەخەگیــری ئەم 
جــۆرە قەیرانــە واتاییەیــە. دیالێکتیکــی بــوون و دیــاردەکان لــە ململانێــی 
نێــوان بەشــی پێشــوو و بەشــی تــازەدا، جــا لــە چێــوەی گشــتدا بێــت یــان 
ــن وەک دوو  ــدا دەتوانی ــی زمان ــە بابەت ــاکات، ل ــی ڕەچــاو ن ــەش، کۆنێتی ب
تایبەتمەندیــی بیــر لــە کــۆن و نــوێ بکەینــەوە. لــێ لــە بنــەوەڕا لــە مــاددە 
و واتــای گەردوونییــدا کــۆن و نــوێ لــە گــۆڕێ نیــن، مــاددە ماددەیــە 
مــاددە  بەپێــی کارلێکــی  لــە زەینــی مرۆیــی و  بــەدەر  و وزەش وزە. 
و پێکهاتــەی گونجــاو لۆژیکــی کــۆن و نــوێ وەک دوو تایبەتمەندیــی 
ڕەچــاو دەکات. جــا نەخــوازەڵا ئــەم بابەتــە میتافیزیکــی دیــاردە و واتــاکان 

بێــت. میتافیزیــک تەنیــا گرێــدراوی بــواری واتــای کۆمەڵناســیی مرۆییــە. 
لــە مــاددەی گەردوونیــی و واتــای کۆسمۆســدا پۆڵێنــی میتافیزیکیــی و 
ــادە و وزە،  ــە ســەرباری هەمەچەشــنیی م ــە. چونک ــارا نیی ــە ئ ــی ل فیزیکی
بــەڵام هۆشــی گەردوونیــی پۆڵێنێکــی لــەم ڕەنگــەی نییــە. مێشــکی مــرۆڤ 
باڵاتریــن مادەیــە کــە بــەر مــرۆڤ کەوتــووە، ســەرپاکی چەمــک و واتــاکان، 
جا چ دەرهەســت و چ بەرهەســت، لە دوو پێکهاتەی بنەڕەتیی گەردوون. 
واتــە »مــاددە و وزە« پێــک هاتــوون. کاتێــك مــادە و وزە دەبــن بــە 
بەشــێک لــە مێشــکی مــرۆڤ و پــێ بــۆ گۆڕەپانــی کۆمەڵناســیی هەڵدەهێنن، 
ئــەوا بزاوتەکــەی زۆر ڕەوان دادەگەڕێــت، چونکــە ئــەوە تەنیــا مرۆڤــە 
ئاســان دەتوانێــت ئەمــە بــۆ دوو دەســتەی میتافیزیــک – فیزیــک، مادیــی – 
مەعنەویی؛ دەرهەست  بەرهەست؛ کۆن – نوێ، تازە و کۆن و هەزاران 
دەســتەواژەی زمانەوانیــی – واتایــی پۆڵێــن و دەســەبەش بــکات. کەواتــە، 
مــرۆڤ چۆناهــی شــڕۆڤەی دیالێکتیــک دەکات. شــڕۆڤە نەختوپوخــت 
تایبەتــە بــە مــرۆڤ. جــا »چــاک و چــەوت« دووانــن لــە تایبەتمەندییەکانــی. 
ــە.  ــە ڕێــکاری دیالێکتیکــی گەردوونییــدا »چــاک و چــەوت« واتایــان نیی ل
لــێ مــرۆڤ لــە شــیکارییەکانی خۆیــدا ناتوانێــت بەبــێ ئــەم پۆڵێنانــە بیــر 
بکاتــەوە. کەواتــە گرنــگ ئــەوە نییــە کــە پۆڵێنبەندیــی ڕێگەپێــدراوە یــان نــا؟! 

گرنــگ ئەوەیــە پارادایمــی شــڕۆڤەی دیــاردەکان چــۆن بــن. 

لــە ســەرەتای مێــژووی مرۆڤایەتییــەوە ئێمــە چەندیــن چەشــنی 
دیالێکتیــک دەبینیــن، هەریەکەیــان شــڕۆڤەیەکی جیــاوازن، ڕایەمــان 
دەکەوێــت بــە پارادایــم و ڕێــڕەوی ســتراتیژیی ناودێریــان بکەیــن. ئــەم 
ڕێڕەوانــە بــۆ ســەردەمی فەلســەفە و وڵاتــی یۆنــان پــاوان نیــن. هــەر 

شــڕۆڤەیەک جیهانبینییەکــە و لــە بەرەتــای ڕســکانی مرۆڤــەوە چەندیــن 
شــێوەی لــێ ڕەنــگاوە، هــەر شــرۆڤەیەکیان فەلســەفەیەکی بوونناســییە، 
هەڵکشــانی هــۆش »بیــر« و زمــان »ئامــاژە و هێمایــی« لــە پێشــکەوتن 
و دەرکەوتنــی هەمــوو شــرۆڤەکاندا لــە وێنــەی ڕێڕەوێــک بەشــدار 
بــووە و دەبێــت. مێشــک و زمــان دوو دەزگای هۆشــمەند و بزوێنــەرن. 
مــاددە و وزە وەک دووانەیەکــی ئەبســتراکت-بابەتیی تەواوکــەری 
یەکتــرن. لەگــەڵ بیرکردنــەوەی مــرۆڤ لەمــەڕ دیــاردەکان، چەندیــن 
جــۆر دیالێکتیکیــش ڕەنگڕێــژ بــوون، بــەڵام ئەمــە بــە گشــتیی لــە بــواری 
DNA کۆمەڵناســییدا بیچــم دەگرێــت. هــەر لــە ســەرەتای چێوەگرتنــی
ــدا داشــاراوە،  ــە مرۆڤ ــەوە و قســەکەرییە ل ــای بیرکردن ــەم توان ــەوە ئ ـ
ــاژۆی گەشــەی  ــن و ســەرەتاییترین پێڤ ــای جەســتەیی« یەکەمی »توان
ســەرەتایی چەمکــی دیالێکتیکــی واتایــی و مەعریفییــە. بەڵام ســەردەمی 
زێڕینــی کۆمەڵناســیی دیالێکتیــک لەگــەڵ قۆناغــی زمانــی هێماییــدا 
ــک5 و  ــی ســەردەمی نیوڵۆتی ــا کۆتای ــەم قۆناغــەوە ت ــووە. ل ــە ب پێڕەوک
پێشــکەوتنی زمانــی هێمایــی و هۆشــی ئەناڵەتیــک، قۆناغێکــی بنەڕەتیــی 
ڕووی  لــە  ســتراتیژییە  مــاوەی  درێژتریــن  ئەمــە  گــۆڕێ،  لــە  وا 
زمانەوانییــەوە. هــەردوو زمانــی ئامــاژە و هێمایــی، تانوپــۆی چەمکــی 
ســەرەتایی دیالێکتیکیــان لــە چێــوەی مەعریفــەی میتۆلۆژییــدا چنــی و 
شــڕۆڤەی گەردوونیــان مشــتوماڵ دا. ئــەم شــڕۆڤەیە لــە پڕوپاڵانتــە 
ئــەم  کۆڵەکــەی  بــەدوورە.  شارســتانییەت  ســەردەمی  گێژاویــی  و 
ســەردەمە زمــان و هۆشــی شــیکارییە، لــێ لــە ســۆنگەی کەســێتییەکی 

5-  سەردەمی بەردینی نوێ

تایبەتــی ئاوێــزان بــە سرووشــت. زمــان و هۆشــی شــیکاریی مــرۆڤ 
ــت،  ــێ هەڵدەهێنجێ ــای ل ــت و وات ــە سرووشــت دەنۆڕێ ــدار ل وەک گیان
فەلســەفەی  ســنوورێکیش  تــا  و  دایــک  خواوەنــدی  ســەردەمی 
ــەوە،  ــە کردەیی ــەم ڕوانین ــوەی ئ ــە چوارچێ ــان، دەچن سرووشــتیی یۆن
سرووشــتیی  فەلســەفەی  و  یەکتاپەرەســتەکان  ئایینــە  هەرچەنــدە 
ــوون  ــاواز ب ــەت و جی ــی تایب ــاردە و نێواخن ــان دوو دی ســەردەمی یۆن
ــا ســنوورێکی باڵکێشــیش ڕەنگوبــۆی ســەردەمی  ــێ ت ــە نیۆڵۆتیــک. ل ل
پێــش خۆیــان وا بەســەرەوە. چونکــە زۆر پێــی کاریگــەرن و هێشــتاش 
بــە تەواویــی پێیــان بــۆ چاڵــی گێــژاوی شارســتانییەت هەڵنەخــزاوە، 
ــە چەرخــی  ــی دژسرووشــت ل ــک و دەســتەواژە و بێژەیەک ــچ چەم هی
سرووشــت  لەگــەڵ  مرۆڤــی  ئەمــەش  نەبــووە،  چــی  نیۆڵۆتیکــدا 
کــردووە بــە یــەک. ئەمــە ســەردەمێکە هێشــتان تێگەشــتن بــۆ ئاســمان 
هەڵنەکشــێنراوە. هێشــتا چــاوی پێکــۆڵ بــە زەوییــەوە هەڵــدووراوە، 
مــرۆڤ دژ و نــاودژ و کۆســپەکان لــە واتــا و مــاددەدا دەبینێــت و تێکــڕا 
گوڵــی پرســیاری لا شــین دەکــەن. بــەڵام هەمــوو کۆششــی ئەوەیــە 
ئەمانــە وەک ڕیزێــک دیــاردە ڕاڤــە نــەکات گوایــە ئــەو لــە سرووشــت 
هەڵدەبــڕن و سرووشــت وەک دڕنــدە پێنــاس دەکــەن. ئــەوان پێیــان 
وایــە دژەکان دەســاوێژێکی گرنگــی بەردەوامیــی و بزاوتــی بوونــن. 
بــە پێچەوانــەی چەرخــی دۆگماتیکــی یۆناییــەوە بــوون بــە یــەک و تــاک 
نابییــن. مەعریفــەی دیالێکتیکــی ئــەوان بــۆ هەســتی دەســەڵاتخوازانە و 
دەســەڵاتگەرانەی بوونــی مرۆیــی و کۆمەڵایەتیــی پــاڵ نانێــت. فرەتریــن 
کەڵکەڵــەی یەکتایــی و و دەســەڵاتخوازیی لــە ســەردەمی یۆناندا ڕســکا، 
ئەمــەش لــە دژبەریــی زایەندیــی نێــوان ژن و پیــاودا وەک مانگــی 

ــی زۆر  ــە ســەردەمی شارســتانییەتدا ئەقڵگەرای ــە. ل ــوارێ ڕوون لای ئێ
لــە ژیریــی ســۆزەکیی چەرخــی نیۆڵەتیــک. دەی  هەڵکشــاوتر بــوو 
بــەرەو تێگەشــتنی  ئــەم ئاســتە تێگەشــتنی دیالێکتیکیــی  تــا  بۆچــی 
ــەوی  ــی ئ ــک و هەڵڕەنگان ــی یەکێ ــە لەناوچوون ــی و دەســەڵات، وات نەف
تــر هەڵکشــا؟ چونکــە لــە ســەردەمی ئاییــن و فەلســەفەدا ســەرپاکی 
تێگەشــتنیان ناچــار بــە هەڵبژاردنــی یــەک بــژاردە لــە نێــو تێکــڕای 
ــە زاڵدەســتی  ــاودا، تاک ــوان ژن و پی ــە نێ ــرد. ســەرەتا ل ــدا ک دیاردەکان
پیــاو ســەپێنرا. دەســەڵات و فــەڕی پاشــایەتیی بــە ســەر دیموکراســییدا 
ــوون  ــی ب ــدا، یەکێتی ــی جڤاک ــە فەلســەفە و جیهانبینی ــوو. ل زاڵدەســت ب
بــوو بــە تاکــە کەڵکەڵــە و خواســتی کۆمــەڵ. »یەکێتیــی بــوون« وەک 
شــاچەمک بەســەر زەینــدا ســەپێنرا. لــە یەکێتیــی بوونــی ئیدیاڵیســتییدا 
ســەرپاکیی نموونــەکان بــۆ ئاســمان هەڵدەفڕێنرێــن و تایبەتمەندییــە 
ڕۆحییــەکان پێــوار دەبــن. یــەک: پیــاو، پاشــا، ڕاهیــب، کەشــیش، نەتــەوە 
دژبــەری  ئەمــە  دیالێکتیکــی لادەرن.  تایبەتەکانــی  هتــد... چەمکــە  و 
سرووشــتی ســەرپاکی دیــاردە و ئافرێنراوەکانــە. لــە ســۆمەرییەکانەوە 
تــا یۆنانییــەکان، دیرۆکــی دیالێکتیــک پتــر زارەکیــی و بێژەییــە، بــەڵام 
لــە ســەردەمی فەلســەفەی نووســینەکیی یۆنانــەوە، ئیتــر دیالێکتیــک پــێ 
بــۆ گۆڕەپانێکــی زۆر جیــاواز هەڵدێنێــت. پیرۆزاندنــی ئەقــڵ و پاشــا و 
فەیلەســووف و کەشــیش تــا ئەمــڕۆش بەردەوامــە. فەلســەفەی یەکێتیی 
بوونــی دەســەڵاتگەرا ناوکــی ســەرپاکی ئەمانــە پێــک دێنێــت. دەتوانیــن 
ــەک ڕاســتەهێڵی ســتراتیژیی  ــی ی ــڕۆ بەپێ ــا ئەم ــەوە ت ــە یۆنان ــن ل بێژی
شــڕۆڤەی دیالێکتیــک دەکرێــت و تێکــڕای چەشــنە ئایدیاڵیســتیی و 
ماتریاڵیســتییەکانی دیالێکتیــک لەســەر تــەوەرەی نەفــی و نەفــی نەفــی 

تیــۆری هیگڵــدا  لــە  یــەک هەڵاوێــردە  تەنیــا  هەڵدەخولێــن، گەرچــی 
بــە شــێوەیەکی ڕاســت پێناســە کــراوە،  دەبینرێتــەوە و دیالێکتیــک 
بــەڵام بــە گشــتیی لــە ژێــر پاڵتــۆی فەلســەفەی هیگڵــدا هەمــان لۆژیکــی 
نەفیــی داشــاردراوە و ئەمــە دیالێکتیــک تووشــی کێماســیی دەکات، 
ئەویــش بەردەوامیــی تێگەشــتنی یەکخــواز و یەکگــەرا و تاکڕەهەنــد و 
تەســکبینی زاڵــی پیــاو و پاشــا و کەشــیش و پێكۆڵانەتریــش دەوڵــەت 
و پیرۆزاندنێتــی. ســەرپاکی ســتراتیژی هیــگڵ و پێناســەی ئــەو بــۆ 
دیالێکتیــک، نەفــی دیاردەکانــە، ئاماژەکردنــی بــە دیــاردەی دەوڵــەت و 
ناپلیــۆن وەک خــوای ســەر ڕووی زەمیــن و ڕاڤەکردنــی، دیالێکتیکــی 
نەفییــە، کاتێــك شــەنوکەوی کاکڵــەی دیالێکتیــک دەکات، پێناســەکە 
کوانتەمییــە، لــێ کاتێــک فەلســەفەی کۆمەڵناســیی و سیاســیی ڕەنگڕێــژ 
ڕوانگــەی  دیالێکتیکــە،  ڕەتدانــەوەی  شــڕۆڤەکەی  خۆبەخــۆ  دەکات، 
پۆســتمۆدێرنەکانیش هەرچەندێــک ڕەتدانــەوەی دیالێکتیــک نییــە، بــەڵام 
لە فەلســەفەی سیاســیی و کۆمەڵناســییدا »ئاڵۆسکاندنی دیالێکتیک«ـــە، 
جــا ئاڵۆســکاندن و چەواشــەی دیالێکتیــک تاکــە جیاوازیــی نێــوان ئــەم 

ــی پێشــترە.  ــازە و ڕێبازەکان ڕێب

سەرچاوە:

تبار آزادی، حسن قادرمرزی (رامین گارا(، مرکز نشر آزادی، چاپخانە آزادی ٢٠١٦/١٣٩5

»داخۆ ئەگەری دیموکراسیی لە سووریا هەیە؟«
هەڤاڵەکەم دەیزانی چۆن.

دەیڤد گرایبەر
لە ئینگلیزییەوە: ئیمان سەلیم

»داخۆ ئەگەری دیموکراسیی 
لە سووریا هەیە؟« 
هەڤاڵەکەم دەیزانی چۆن.



183

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

دەیڤد گرایبەر

ــەو  ــە ئ ــە«، ئەم ــچ دۆســتێکیان نیی ــاکان هی ــە چی ــێ ل »کــوردەکان ب
پەیڤانــە بــوون محەمــەد ئاکســۆی هەمیشــە دەیبێــژان، بــەڵام محەمــەد 
ئیســلامیی(  (دەوڵەتــی  هێرشــێکی  ئاکامــی  لــە  ئەیلــوول  ٢٦ـــی  لــە 
داکۆکیکەرێکــی  و  هــاوڕێ  کــرا،  شــەهید  ســووریا  باکــووری  لــە 
ماندوونەناســی بزووتنــەوەی ئازادیخــوازی کــورد بــوو. ســەروبەندی 
ــرد.  ــێ دەک ــەو ڕســتەیە دەســتی پ ــوو، ب ــک ب ــی ســەرقاڵی وتارێ مردن
گەلەکــەی  چەرمەســەریی  دەربڕینــی  بــۆ  کات  زۆرینــەی  محەمــەد 
ســوودی لــەو پەندانــە دەدیــت،  ئــەو گەلــەی ســاڵگارێکە لەلایــەن ئــەو 
زلهێزانــەوە بــەکار دەهــات وا بانگەشــەی بڵاوکردنــەوەی دیموکراســیی 

و ئازادییــان لــە جیهانــدا دەکــرد و چــەوت بەکاریــان دەهێنــان.

یەکــەم کــەڕەت لــە خۆپیشــاندانێکی لەنــدەن محەمــەدم بینی، شــوێنی 
نیشــتەجێبوونی. مــن بەهــۆی ئــارەزووی تایبەتییــم بــۆ »بزووتنــەوەی 
دیموکراســیی ڕاســتەوخۆ« لــە وێنــەی ئــەو بزووتنەوەیــەی کوردانــی 
ئــەو  بەشــداریی  بــۆ  دەهێنــا،  پێکیــان  بــوون  خەریــک  ســووریا 
خۆنیشــاندانە هاتبــووم، بــەڵام لــە کۆتاییــدا هەســتم کــرد لــە پەراوێــزی 
گردبوونەوەکــەدا کەســێك لەســەرخۆ خۆیــم لــێ نزیــک دەکاتــەوە، 
لێــم نزیــک بــووەوە و خــۆی پــێ ناســاندم. مــن ئــەوم ناســی، وەک 
ئێســتا دەژنەفــم کەســانێکی زۆر وەک کەســێکی میهرەبــان و خاکــەڕا 
دەیناســن، بــەڵام بــە جۆرێــک مەزنتــر لــە ژیــان، کەســێك، کــە هەمیشــە 
خەریکــی چەندیــن پــڕۆژە بــوو: لــە فیلــم و وتــارەوە بیگــرە تــا ڕووداو 

ــەوە سیاســییەکان. و بزووتن

پێــم وایــە ئێســتا گرنگــە ســەبارەت بــە دواییــن پــڕۆژەی محەمــەد، 
کــە نووســینێک بــوو لەبــارەی شــەڕ لــە کوردســتان، بــۆ خەڵــک بدوێــم،

ــن،  ــژارەوە دەیزانی ــەو م ــەڕ ئ ــە لەم ــەوەی ئێم ــر ل ــە چەشــنێک، پت ب
مەترســییەک (شــتێکی لــە چەشــنی گــرەو(، وا لــە گــۆڕێ. ئــەو لــە 
دەمەدەمــی ڕیفراندۆمێکــدا دەینووســی، کــە لــە کوردســتانی ئێراقــی 
داکۆکییەکــی  بــە  دەیانزانــی  هەمــوو  و  دەدرا  ئەنجــام  دراوســێدا 
ــەو  ــەڵام  ئ ــت، ب ــی دێ ــی کۆتای ــی ســەربەخۆی کوردی ــزی دەوڵەت بەهێ
بزووتنــەوە ئازادییــەی کــورد لــە ســووریا، کــە محەمــەد نوێنەرایەتیــی 
دەکات، دیدگایەکــی تــەواو جیــاواز لــە کــوردی ئێــراق پەیــڕەو دەکات: 
تەنهــا  بەڵکــوو  نییــە،  دەوڵەتانــی  ســنووری  گۆڕینــی  ئــارەزووی 
ــاد  ــە جڤاکــدا بنی ــا دیموکراســییەکی بنچینەیــی ل پشــتگوێیان دەخــات ت
بنێــت. ســەرباری ئەمــە، ئــەوەی محەمــەدی مانــدوو کــردووە ئەوەیــە؛ 
ــی  ــە دەوڵەت ــڕاوەی شــەڕڤانە کــوردەکان دژ ب ــی نەب ــەوەی قوربانیان ئ
ئیســلامیی لــە ســەرپاکی شــارەکانی ســووریا بــە هەڵــە وەک پاســاوێک 

ــر. ــەک کەمت ــت ن ــی دەڕوانرێ ــر لێ ــۆ ســنوور  و دابەشــکاریی زیات ب

زۆر جــار میدیــای ڕۆژئــاوا کــوردەکان وەک گەلێکــی یەکڕەنــگ بەربــاس 
دەدات، بــەڵام کوردەکانــی ســووریا پتــر وەک پاشــکۆیەک، ئەمــەش بەهــۆی ئــەو 
ســەرنجەی کوردەکانــی ئێــراق بــۆ ڕیفراندۆمەکەیــان کێشــیان کــردووە. بــەڵام 
کوردەکانــی ئــەم دوو وڵاتــە دوو سیســتمی سیاســیی ســەرپاک جیاوازیــان 
ڕەنگڕێــژ کــردووە. کوردانــی ســووریا هاوپەیمانییــان لەگــەڵ عەرەب و ســریانیی 
و کریســتیان و بەشــەکانی باکــووری ســووریا بنیــاد نــاوە و پێــی دەڵێــن ڕۆژاڤــا 
(یــان فەرمییتــر، کۆنفیدراڵیزمــی دیموکراتــی باکــوور و ڕۆژهەڵاتــی ســووریا(.

لــە  تــر  ئەوانــی  و  خۆیــان  بــۆ  دیموکراســیی  و  فرەیــی  ئــەوان 
پــڕۆژە  ئــەو  گەرەکیانــە  و  دەخــوازن  فیدڕاڵــدا  تــازە  ســووریایەکی 
ــوڕ  ــی باشــوور، ت ــە هــۆی ڕیفراندۆمــی کوردان ناسیۆنالیســتیەی بووەت
بــدەن. وەک محەمــەد دەڵێــت: »نــا بــۆ ئافراندنــی دەوڵەتێکی نوێ، بەڵکوو 
بــۆ ئافراندنــی کۆمەڵگەیەکــی شۆڕشــگێڕ و خوێنــدەوار و هاوچــەرخ و 
بەئــاگا و ســەرتاپێ دیموکــرات. کەواتــە چیتــر پێمــان مەڵێــن جوداخواز!«

بۆچــی جیابوونــەوە، بــەو چەشــنەی کوردانــی باشــوور دەیخــوازن، 
تێکــڕای تەنگەژەکانــی دەوڵەتێــک دەگوازێتــەوە بــۆ دەوڵەتێکــی تــر؟ 
محەمــەد دەنووســێت: »چەندیــن جەنــگ بــۆ ســەربەخۆیی بەرپــا کــران، 
بــەڵام داخــۆ دانپێدانــان وەک دەوڵەتێــک چارەنووســی منداڵانــی ئێراقیی 
ــد  ــەم چەن ــە ســوورییانەی ل ــەو هــەزاران منداڵ ــی و ئ ــی لیبی و ئەفریقی
ســاڵەی دواییــدا گیانیــان لەدەســت دا، گۆڕیــوە؟ بێگومــان نەخێــر«. ئــەو 
پێی وابوو سنوورەکانی ناوچەکە بەرهەمی دەستێوەردانی ڕۆژئاوایە 
لــە پــاش جەنگــی جیهانیــی یەکــەم، لــە ســۆنگەی ئــەم دەســتێوەردانەوە 
ململانێــی نەتەوەیــی و ئایینییــان وروژانــد و بــە دەســاوێژی ســوودی 

ئابووریــی، گەلانیــان بــۆ چەندیــن پارچــە دابــەش کــرد.

محەمەد دەڵێت نموونەکەی کوردی ســووریا ناوی »کۆنفیدڕالیزمی 
ڕووی  لــە  »هۆشــیاریی  لەســەر  پێداگریــی  بــە  و  دیموکراتیی«ـــە 
پەروەردەیــی و ئیکۆلۆژیی«ـــی جڤــاک و بــە دەســاوێژی پەیــڕەوی 
دیموکراســیی ڕاســتەوخۆ لــە ســەر ئاســتی گــەڕەک، دەرفــەت بــە کــورد 
و گرووپــە نەتەوەییەکانــی تــر دەدات تــا ســەربەخۆیی ڕاســتەقینەی 
خۆیــان چنــگ بخــەن، ئەمــەش لــە ســنووری ئــەو دەوڵەتانــەی هەرگیــز 

بــە شــێوەیەکی ڕێکوپێــک نوێنەرایەتیــی هەموو گەلانــی ناوچەکە ناکەن.

محەمــەد پێــی وابــوو کوردســتان گۆڤانــی »قەیرانێکــی گەورە«ـــی 
سیســتمی دەوڵەتــە، شــەڕێكی نوێنەرایەتیــی جیهانیــی پانوپــۆڕ، ئــەو 
نووســیوێتی: »ئــەم قەیرانــە بــە ســەرهەڵدانی داعــش گەشــتە چڵەپۆپــە، 
ئەو هێزە جیهادییەی ئێراق و ســووریای وەرگەڕاندە ســەر دۆزەخێکی 
خســتە  شمشــێڕی  هەڕەشــەی  دەرەوە  و  ناوخــۆ  لــە  و  داگیرســاو 
ــەوە  ــەو بزووتن ــان کــەس«. جــا تەنهــا ســەرهەڵدانی ئ ــی ملیۆن ســەر مل
دیموکراســییانە و هێــزە بەرخۆدێــرە  دەستوەشــێنەکانی و یەکینەکانــی 
پاراســتنی گــەل و ژنــان بــوو کــە لووتــی داعشــیان شــکاند و ئێســتاش لــە 
پایتەختــی ڕاســتەقینەی ڕەقــەوە خەریکی بەزاندنی دەوڵەتی ئیســلامیین. 

بــەڵام ئــەو وەبیرمــان دێنێتــەوە: »ئەم ســەرکەوتنانە بــە تێچوویەکی 
ترســناک بەدەســت هاتــوون«، ئــەوە ڕاســتە هــەزاران گەنجــی کــورد لــە 
جەنگــی دژی دەوڵەتــی ئیســلامیی شــەهید بــوون، بــەڵام نابــێ لەبیرمان 
ــە   ــن ک ــەو ترســە دەبین ــەن ســوود ل ــاوا کەســانێک ه ــە ڕۆژئ ــت ل بچێ
دەپرســێت  محەمــەد  کردوونەتــەوە،   بــڵاوی  داعــش  هێرشــەکانی 
»بۆچــی؟ بۆچــی میدیــاکان بــە شــێوەیەکی شایســتە بــاری ســەرنج 

ناخەنــە ســەر قوربانییدانــی ئــەو ڕۆحــە خۆنەویســتانە«؟

ئەودەمــەی دەوڵەتــی ئیســلامیی لــە ڕەقــە دەرپەڕێنــرا، چــی ڕوو 
دەدات؟ داخــۆ ســەرکردەکانی ڕۆژئــاوا گرنگیــی بــەو مەترســییە دەدەن 
وا پــاش هەڕەشــەکانی داعــش هەڕەشــە لــە خەڵکــی ســووریا دەکات؟ 
محەمــەد نووســیوێتی: »گــەر کۆمەڵگایەکــی فرەنەتــەوە و فرەئاییــن 

ــەوە«.   ــەوا ســووریا وەک چاوگــەی شــەڕ دەمێنێت دانەمەزرێــت، ئ

محەمەد و بزووتنەوەکەی بەشێك بوون لە دیدگایەکی هیوابەخش 
ــن مــرۆڤ  ــە دەتوانی ــا ئەوکات ــە تەنه ــان وای ــە پێم ــە: »ئێم ــۆ دەڤەرەک ب
ــر ســایەی سیســتەمێکی مرۆڤدۆســتانە و پێکهاتەیەکــی  ــن کــە لەژێ بی
کۆمەڵایەتیــی مرۆڤدۆســتانەدا بژێیــن، ئەویــش بــە پێودانگــی ڕامانێکــی 
مرۆڤدۆســتانە«. ئەمــە ئــەو سیســتمەیە وا  خەریکــن دایدەمەزرێنــن. 

نوێنەرانــی  ڕابــردوودا  ســاڵی  چەنــد  لــە  ئەمــەش،  ســەرباری 
ئاشــتی  دانوســتانی  بانگهێشــتی  ســووریا  کــوردی  بزووتنــەوەی 
لــە ژنێــڤ نەکــراون، ئەمــە بەهــۆی دژایەتیــی تورکیــا و ئێرانــەوە. 
هەرچەنــدە ئەمریــکا کاتێــک پێویســتیی بــە هێــزی ســەربازیی کــوردە، 
بــە شــێوەیەکی دیپلۆماســیی  بــەڵام  بێــت،  پاڵپشــتیان  حــەز دەکات 
ــەم ســۆنگەوە  ــی کــردووە، ل ــە تورکەکان کــوردی ڕادەســتی هاوپەیمان
تورکیــا بەبــێ پاســاو کوردەکانــی ســووریای بە »تیرۆریســت« ناودێر 
کــرد، کاتێــک ئــەوان ســەرنجیان لەســەر دەوڵەتــی ئیســلامییە هێرشــی 
نابەجێیــان دەکاتــە ســەر. محەمــەد دەنووســێت؛ تەنانــەت ئەگــەر ئــەم 
دۆخــەش بــەردەوام بێــت: »وەک گشتپرســیی حکومەتــی هەرێمــی 
ــە ســەر ســنوور  کوردســتان بــۆ ســەربەخۆیی، ئــەوا دانوســتانەکان ل
و شــێوەی دەوڵەتــان؛ دووبەرەکیــی و دیــواری زیاتــر و ڕق و کینــەی 
فرەتــر ڕەنگڕێــژ دەکات، تەنانــەت ئەوانەشــی پێکۆڵانــە دژی ئــەم هێزانە 
جەنــگاون و کاریــان بــۆ خســتنەڕووی جێگــرەوە و کۆمەڵگەیەکــی 

جیــاواز کــردووە، ســارد بوونەتــەوە.«

ئێســتا نــاوی محەمــەد ئاکســۆی وا لــە ڕیــزی ئەوانــەی گیانیــان 
بــۆ ڕەنگڕێژکردنــی دیدگایەکــی جیــاواز بــۆ ڕۆژهەڵاتــی ناوەڕاســت 

»داخۆ ئەگەری دیموکراسیی لە سووریا هەیە؟«
هەڤاڵەکەم دەیزانی چۆن.

وەک  ئامانجــە  بــەم  گەیشــتن  بــۆ  بەخشــیوە.  مرۆڤایەتیــی  و 
لــە لەندەنــەوە گەیشــتە ســووریا و  ڕۆژنامەنــووس و فیلمســازێك 
پەیوەندیــی بــە »هێزەکانی پاراســتی گــەل - یەپەژەYPG«-(ئەو هێزە 
کووردییانــەی ســووریا وا شــەڕی جیهادییــەکان دەکەن(ـــەوە کــرد، 
کاتێــک دەوڵەتــی ئیســلامیی هێرشــی کــردە ســەر ســەنگەرێکی بــەرەی 
ڕەقــە، محەمــەد شــەهید کــرا. هەمــوو ئەوانــەی محەمەدیــان دەناســی، 
دەزانــن چیمــان لەدەســت چــوو! ئــەو ســوورییانەی هاودیــدی ئــەون، 
ــەوە.  ــوو دوور خراونەت ــۆ داهات ــە دانوســتانەکانی ئاشــتیی ب هێشــتا ل
ــە  ــان ل ــن و دەمکوت ــە هەمیشــە سیاســەتمەداری ســەگباوەڕ هەب ڕەنگ
دیموکراســیی و مافەکانــی ژن بکەنــە پاســاوی هەڵگیرســاندنی جەنــگ 
و ئێشــی زیاتــر بــۆ جیهــان. بــەڵام دەبێــت کەســانی وەک ئێمــە لــە 
ڕۆژئــاوا، کــە دڵســۆزانە پشــتیوانیی ئــەم شــتانە دەکــەن، فشــار لــە 
حکومــەت بکــەن تــا ئەمــە بگۆڕێــت، ئەمــەش بــۆ ڕێزگرتــن لــە محەمــەد 
و هەزارانــی وەک ئــەو، کــە بــۆ داڕشــتنی هیوایەکــی نــوێ بــۆ ئــەو 

هەرێمــەی لــە خوێــن و فرمێســک هەڵژەنــراوە، گیانیــان ســپارد.

سەرچاوە:
1- Democracy Is Possible in Syria. My Friend Knew How.

By David Graeber, The New York Times
٢- دوســتم میدانســت چگونــه »دموکراســی در ســوریه ممکــن اســت« دیویــد گرابــر/ 

برگــردان: ژیلدمــو، رادیــو زمانــه

دەیڤــد گرایبــەر، مرۆڤنــاس و چالاکوانــی سیاســیی و نووســەری 
ــە.  ــەرز: پێنجهــەزار ســاڵی یەکەم’ـ ــی ‘ق کتێب

لەئینگلیزییەوە: شادیار شۆڕشژما

قەرز چییە؟
چاوپێکەوتن لەگەڵ 
مرۆڤناس و فەیلەسووف؛ دەیڤید گرەیبەر

لــە کاتــی ئەنجامدانــی ئــەم چاوپێکەوتنــەدا، دەیڤیــد گرەیبــەر لــە 
بەشــی مرۆڤناســیی کۆمەڵایەتیــی زانکــۆی لەنــدەن کاری کــردووە. 
پێشــتووتریش پڕۆفیســۆری یاریــدەدەر بــووە لــە بەشــی مرۆڤناســیی 
زانکــۆی یــەڵ. ئــەو نووســەری پەرتووکــی ‘قــەرز: پێنــج هــەزار ســاڵی 

ــەوە. ــۆ خوێندن ــە بەردەســتە ب ــە هەنووک ــەم پەڕتووک ــیە، ئ سەرەتا’ـ

چاوپێکەوتنەکــەش لەلایــەن فیلیــپ پیلکینگتۆنــەوە ئەنجــام دراوە، کــە 
ڕۆژنامەنــووس و نووســەرێکی خەڵكــی دوبلینــی ئێرلەندایــە.

فیلیــپ پیلکینگتــۆن: با دەســت پێ بکەیــن. زۆربەی ئابووریناســان 
ئێــژن پــارە بۆیــە درووســت بــووە تــا جێــی سیســتمی گۆڕینــەوەی 
جیــاوازت  ســەرپاک  تشــێکی  تــۆ  لــێ  بگرێتــەوە.  شــتومەک 

ــم؟ ــت دەڵێ ــۆ ڕاس ــەوە؟ گەل دۆزیوەت

ــەر: چیرۆکێکــی کەونــار هەیــە فێــری هەموومانیــان  ــد گرەیب دەیڤی
کــردووە. پێویستیشــی بــە هیــچ پێشــەکییەکی دیکــە نییــە، بــە گوێــرەی 
ئــەو چیرۆکــە بێــت، لــە ســەردەمانی هــەرە کەونــاردا، هەمــوو ســەودا 
و مامەڵــەکان بەگوێــرەی سیســتمی گۆڕینــەوەی شــتومەک بــووە. 
بــۆ نموونــە، کەســێک بەرانبــەر وەرگرتنــی شــتومەکێک لــە تــۆ بیســت 
مریشــکی پــێ داویــت. ســێ ســەرە ڕمــی پــێ داویــت لەپێنــاو وەرگرتنــی 
ــی درووســت  ــە ناڕەزامەندی ــک ل ــەش جۆرێ ــەت. ئەم ــی ئاژەڵەک چەرم
کــردووە، چونکــە دەکرێــت تــۆ لــەو کاتــەدا پێویســتت بــە مریشــک 

نەبێــت، ســا بۆیــە ئیــدی پــارە چــێ بــوو.

 ئــەم چیرۆکــە بەلایەنــی کەمــەوە دەگەڕێتــەوە بــۆ نووســینەکانی 
ئــادەم ســمیس و ئــەو ئەفســانە جیاوازانــەی بــۆ پــارەی درووســت 
کردووە. هەنووکە، من مرۆڤناســم و ئێمەی مرۆڤناســیش زۆر دەمێکە 
ــان  ــە ئێمەومان ــی ئەفســانەییە، چونک ــە، چیرۆکێک ــەم چیرۆک ــن ئ دەزانی
ــەک دوو شــوێنمان  ــێ ی ــردووە، تەن ــان ک ــن و توێژینەوەم زۆر گەڕاوی
دیــوە ئــەم چەشــنە مامەڵەیــەی تێــدا بێــت، کــە کەســێک بێــت و بێژێــت 
لــە بەرانبــەر ئــەو مانگایــە، بیســت مریشــکت دەدەمــێ. وەلــێ لەوکاتــەی 
نەتەوەکانــی  ســامانی  پەرتووکــی  ســاڵی ١٧٧٦  لــە  ســمیس  ئــادەم 
نووســیوە تــا ئێســتا دۆخەکــە تــەواو جیــاوازە و شــتێکی دیکەیــە. بــەڵام 

ــڕوا  ــەوە، زۆر ســەختە ب ــێ بکەیت ــری ل ــەک بی ــۆ چرکەی ــێ ب ئەگــەر تەن
بــەو مێــژووە بکەیــت وا باســمان کــرد، جــارێ هیچمــان نەدۆزیوەتــەوە. 

بیــر لــەوە بکــەوە کــە زۆرجــار بیســتوومانە، گوایــە ژمارەیــەک 
جووتیــاری ســەردەمی نیولیتیــک لــە گوندێکــدا یــان لــەو ناوچانــەی 
یانــژی هــەر شــوێنێکی دیکــە  بــووە،  لــێ  ئەمریکییــە ڕەســەنەکانی 
هەبــوون، تاکــە نیشــانەیەکیش بــۆ ســەلماندنی ئــەو ڕەوشــە، جموجۆڵی 
ــێ وا  ــەو شــتەی نەب ــەر دراوســێکەت ئ ــە ئەگ ــووە. بۆی ــان ب بازرگانیی
تــۆ دەتــەوێ، ئــەوە ئاســاییە و کێشــە نابێــت. ئــەم ئاڵوگــۆڕەی نێــوان 
دراوســێکانیش ئــەو شــتەیە مرۆڤناســەکان بیــری لــێ دەکەنــەوە، میناک 
دەڵێــت: ئەگــەر حــەزت لــە مانــگای دراوســێکەتە و پێــی ئەڵێــی چەنــدە 
مانگایەکــی جوانــە، ئەویــش ئەڵــێ بەدڵتــە؟ ئەگــەر حــەز ئەکەیــت بیبــە 
و پیــرۆزت بێــت. ســا لــەو دۆخــەدا ئــەوە تــۆ شــتێکی ئــەو قەرزاریــت. 
هەرچەنــدە لــەو ســەردەمانەدا خەڵكیــی زۆر حەزیــان لــە ئاڵوگــۆڕ 
سوورپێســتەکانی  و  ڕەســەنەکان  هندییــە  بــۆ  بەتایبــەت  نەبــووە، 
ئەمریــکا، بــەڵام ئەگــەر شــتێکی لــەو شــێوەیە هەبــا، ئــەوا ڕاســتەوخۆ 

ــردووە.  ــان ک ــە ژنەکانی ــان ب ــرس و ڕاوێژی پ

جــا پرســیارە ڕاســتەقینەکە ئــەوە نییــە ئایــا چــۆن گۆڕینــەوەی 
شــتومەک بووتــە ســەرچاوەیەک بــۆ ئاڵوگــۆڕ لەنێــو خەڵکیــدا کــە 
ــارە، لــێ زێدەتــر پرســیارەکە ئەوەیــە؛ داخــۆ  دواتــر ئیــدی بــووە بــە پ
ڕســتەی »مــن دانەیــەک قــەرزاری تــۆم« چــۆن وەرچەرخاوەتــە ســەر 
پەرگاڵێکــی وردودرشــتی خەمڵانــدن، کــە ئــەم پەرگاڵــەش بریتییــە 

لــەوەی: پــارە یەکەیەکــی هەژمارکردنــە.

بــە جۆرێــک، مــرۆڤ دەتوانێــت بێژێــت ئــەم وەرچەرخانــە بە گشــتیی 
دەوروبــەری  میزۆپۆتامیــا،  کەونــاری  ســەردەمی  بــۆ  دەگەڕێتــەوە 
٣٢٠٠ ســاڵ پێــش زاییــن. لــەو کاتــەدا هــەر بەڕاســتی پەرگاڵێکــی ورد و 
ئاڵــۆزی پــارە و هەژمارکــردن هەبــووە. پــارە دەبێتــە یەکەیەکــی گرنگــی 
ئاڵوگــۆڕ و هەژمارکــردن، جــا بــۆ ئاڵتــوون و زێــڕ یــان هــەر شــتێکی 

دیکــە کــە دواتــر پەیــدا دەبێــت.

 ســا هــەر بەڕاســتی بــەدەر لــە چیرۆکــە ئەفســانەییەکە، تــا شــوێنێک 
دەتوانیــن بێژیــن ســەرەتا شــێوازی ئاڵوگــۆڕی شــتومەک بــە شــتومەک 
هەبــووە ئینجــا دواتــر پــارە داهاتــووە، ئینجــا دواتریــش کارتــی بانکــی و 

و لــە داهاتووشــدا شــتی تــر پەیــدا بێــت.

ســەرەتا شــتومەک و قــەرز داهاتــووە، دوای هــەزاران ســاڵ، لێدانــی 
ســکە پەیــدا بــووە، لــە ســەرەتای زۆر سەرەتاشــدا کاتێــک کەســێک 
وتویەتــی هــا بگــرە ئــەوە بیســت مریشــک لەبــری ئــەو مانگایە، ئــەوە ڕێک 
لەبــری پــارەی کاشــی ئێســتا بــووە، لــێ ئــەم پــارەی کاشــەش دەکرێــت 
بڕووخێــت و لەناوبچێــت، وەک ئــەوەی ســاڵی ١٩٩8 لە ڕووســیا بینیمان.

 فیلیــپ پیلکینگتــۆن: تــۆ دەڵێیــت هاوکاتــی پەیدابوونــی نووســین 
ــی پێــش زاییــن،  لــە میزۆپۆتامیــای کەونــاردا لــە دەورەبــەری 32٠٠ـ
پەڕگاڵێکــی ئاڵۆزیــی داراییــش ڕەنگڕێژ بــووە. هــاوکات کۆمەڵگەش بە 
ســەر قــەرزدەر و قەرزارەکانــدا دابــەش بــووە؟ دەی ئەگــەر وا نییــە ئــەم 
دابەشــبوونە کــەی درووســت بــووە؟ ئەی تــۆ ئەمە وەک دابەشــبوونێکی 

هــەرە مەزنــی نێــو مێــژووی مرۆڤایەتــی تەماشــا دەکەیــت؟



چاوپێکەوتن لەگەڵ دەیڤید گرەیبەر

195

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

دەیڤیــد گرەیبــەر: ڕاســتیی، لــە ڕووی مێژووییــەوە، دوو ئەگەرمــان 
هەیە. یەک؛ ئەوەیە وا لە میسڕ هەبووە. دەوڵەتێکی بەهێزی ناوەندیی 

و شــێوەیەکی بەڕێوەبــردن کــە باجــی لە هەمووان ســەندووە. 

میســڕییەکان نــە پێویســتییان بــووە و نــە حەزیشــیان کــردووە 
سوود/ســوو بخەنــە ســەر ئــەو پــارەی وا بــە قــەرز دەیــدەن. 

بــەڵام میزۆپۆتامیــا جیــاواز بــووە، لەبــەر ئــەوەی دەوڵــەت بــە ناتەواویــی 
و نایەکســانیی پاوەجــێ بــووە. ســەرەتا، ڕیزێــک پەرەســتگەی زەبەلاحــی 
بیرۆکراتیــی هەبــوون، دواتریــش باڵاخانــەی زۆریان هەبــووە، لێ حکومڕانیی 
و بەڕێوەبەریییەکیــان نەبــووە و ڕاســتەوخۆ باجیــان لە خەڵك وەرنەگرتووە. 
ئەمــەش زیاتــر بــۆ خەڵکــە داگیرکــراوەکان بــە ڕەوایــان بینیــوە، لای خۆیــان 
جیاوازتــر بــووە، لەنێــو خاکــی خۆیانــدا چەندیــن دامــەزراوەی پیشەســازیی 
و کارگــەی جیاوازیــان بنیــاد نــاوە. ئینجــا ئــا لێــرەوەڕا ئیــدی پــارە وەک 
یەکەیەکــی هەژمارکــردن تەماشــا دەکرێــت؛ پــارە لەنێــو ئــەو دامــەزراوە 

ــراوە.  پیشەســازییانەدا وەک ئامــڕازی پەیداکردنــی ســەرچاوەکان بین

پاشــان ئــەو قەرزانــەی سوود/ســوویان چووەتــە ســەر، لەنێــوان 
بەڕێوەبــەران و بازرگانەکانــی نێــو ئــەو کارگانــەدا هاتووەتە کایەوە کە 
ســەر بــە پەرســتگاکان بــوون، ئــەم کەســانە خاوەنــی ئــەو شــتومەکانە 
دەکــران، شــتومەکانیش  پەرســتگاکاندا درووســت  لەنێــو  وا  بــوون 
ســەرەتا بەشــێکی بــۆ کەســانی هەتیــو و خاوەنپێداویســتی تایبــەت 

ــان پــێ کــراوە. ــە زەوی ئاڵوگۆڕی ــر ب ــەڵام دوات بــوون، ب

ــەم پەرســتگایانەوە ڕســکاون،  ــە تەنیشــت ئ ــازاڕەکان ب ــن ب یەکەمی

بنەمــای  لــە ســەر  بــە شــێوەیەکی ســەرەکیی  واش دەردەکەوێــت، 
وای  ئەمــە  بــەڵام  بــردووە.  بەڕێــوە  کارەکانیــان  دراویــی  یەکــەی 
کــردووە بــازرگان و خاوەنپەرســتگە و زەنگینەکانــی تــر، قــەرز بــە 
جووتیــاران بــدەن و ئەگەریــش بەرهەمــی جووتیــار بەکەڵــك نەهــات و 
لێیــان نەکڕیــن، ئــەوا ئــەو جووتیارانــە ناچــار بــن قــەرز بکــەن، بەمــەش 

ــەرز هەڵدەخلیســکێت.  ــەی ق ــۆ تەڵ ــان ب ــە پێی ــەو جووتیاران ئ

کەونــارە،  مەزنەکــەی ســەردەمی  هــەرە  ئەمــەش خراپەکارییــە   
ــە شــێوەی  ــان ل ــوون ڕانەمــەڕ و کێلگەکانی ــەکان ناچــار ب ــدی خێزان ئی
گرێبەســتدا پێشــکەش بکــەن، تەنانــەت دۆخێــک هاتووەتــە گــۆڕێ ژن و 
منداڵەکانیــش خراونەتــە ســەر پێوانــەی قەرزکــردن. ســا ئەمــەش وای 
کــرد خەڵكیــی ببنــە کۆچەریــی و لە شــارەکان دوور بکەونــەوە، لەوەش 
دەترســان دەســەڵاتداران بــە زۆر بیانگەڕێننــەوە بــۆ نێــو شــارەکان 
و ئــەو دۆخەیــان بەســەردا بســەپێنن. فەرمانڕەواکانیــش پێیــان وا 
بــوو بــۆ ئــەوەی شــیرازەی کۆمەڵایەتیــی تێــک نەچێــت، تاتەقوڕەکانــی 
ــێ  ــر ســەرلەنوێ دەســتیان پ ــی ت ــان دەســڕییەوە و جارێک قەرزەکانی
دەکــردەوە. ڕاســتییەکەی، تۆمارکردنــی یەکەمیــن وشــە لەمێــژووی 
ئەویــش  بــووە؛  ســۆمەریدا  زمانــی  لــە  ئازادیــی،  بــۆ  مرۆڤایەتیــدا 
وشــەی »ئامارگیــی« بــووە؛ وشــەیەک بــۆ »ئازادییەکــی قەرزکــراو«، 
بــە شــێوەیەکی گشــتیش، ئازادیــی واتــا گەڕانــەوە بــۆ دایــک، جــا لــەو 
کاتــەوە ئیــدی قــەرزدەرەکان کاری ڕۆژانەیــان تەنیــا ئامادەکردنــی 

تاتەقوڕینــەی تۆمارکردنــی قــەرزەکان بــووە.

فیلیــپ پیلکینگتــۆن: لــە کتێبەکــەدا باســت لــەوە کــردووە، قــەرز 
پێــش ئــەوەی ببێتــە چەمكێکــی ئابووریــی، چەمکێکی ئاکاریــی بووە. 
دەشــڵێیت: چەمكێکــی هێنــدە پێکناکۆکــە کــە دەکرێــت هــەم ئەرێنیــی 
ــە  ــی ئەم ــک باس ــت کەمێ ــە دەکرێ ــت. تکای ــی بێ ــش نەرێنی و هەمی

بکەیــت؟ کام ڕەهەندەیــان گرنگتــرە؟

دەیڤیــد گرەیبەر: ڕاســتی بــۆ دیاریکردنی ئەمە، پێویســتە ڕادیکاڵانە 
لــە دیــرۆک بنواڕین.

بــکات: ســەرەتا شــێوازە  بــەم ڕەنگــە باســی دیــرۆک  مــرۆ دەتوانێــت 
واتــە  میزۆپۆتامییایەکــە،  شــێوازە  و  باجوەرگرتــن  واتــە  میســڕییەکە، 
سوودخۆریی/ســووخۆریی لەنێــو یەکــدا دەتەقنــەوە، خەڵكــی دەبێــت قــەرز 
بکــەن تــا باجەکانیــان بــدەن، جــا لەوێــوەڕا پرســی قەرزکردن بــە دەزگا دەبێت.

بازاڕانــەی  ئــەو  درووســتکردنی  کلیلــی  باجوەرگرتــن  هــاوکات 
ســەردەمی ئێســتان کــە لەســەر پــارەی کاش بنیــاد نــراون. لــەو دەمەوە 
پــارەی کاش درووســت کــراوە، یــان لــەو دەمــەوە ئیــدی حکومەتــەکان، 
بــە تایبــەت لــە وڵاتانــی وەک هندســتان و چیــن و وڵاتانــی تــری دەریای 
ناوەڕاســت مووچــەی ســەربازەکانیان بــە پــارەی کاش دابیــن دەکــەن، 
یانــژی لەوکاتــەوەی دەســەڵاتدار و حکومڕانــەکان زێــڕ و زیــو بــۆ 
ســەربازەکانیان و بــە خەڵكەکانیــان دەدەن، ئیــدی بــە ڕوونیــی دەبینیــن 

زمانــی قــەرز و زمانــی ئەخــلاق ئاوێزانــی یەکــدی بــوون.

لــە زمانەکانــی سانســکریتیی و عیبریــی و ئارامییــدا، وشــەی قــەرز 
هاوواتــای وشــەی تــاوان و گوناهــە. تەنانــەت ئەگــەر ســەرنج بدەیــن، 
و  باســی حســابکردن  کاتێــک  گــەورەکان  ئایینــە  زۆربــەی  زمانــی 

ڕزگاربــوون و بابەتــە هاوشــێوەکانیان دەکــەن، تێدەگەیــت لــە زمانــی 
دارایــی کۆنــەوە وەرگیــراوە. لــێ ئــەم زمانــەش زۆربــەی کــەڕەت بــە 
شــێوەیەکی جیــاواز و لــە چوارچێوەیەکــی نەخــوازراودا خراوەتــە ڕوو. 
وا دەردەکەوێــت ئــەم جــۆرە زمانــە داراییــەی لــێ بترازێــت، ئیــدی 
پێغەمبــەر و ڕاهیبــەکان هیــچ بژاردەیەکــی تریــان نەبــووە. ئەمــە جگــە 
لــەوەی چۆنیــان ویســتووە ئەوهــا ئــەو زمانەیــان لەپێنــاو بەرژەوەندیــی 
خۆیــان بەکارهێنــاوە. جــا دەڵێــن؛ قــەرزەکان پیــرۆز نیــن، بەڵکــوو 
قــەرزەکان،  توانــای ســڕینەوەی  یــان  قــەرزەکان،  لــە  لێخۆشــبوون 

ــە ڕاســتیی پیــرۆزن.  ــەن کــە ب ــەو کرداران ــە ئ ئەمان

 ئــەدی ئەمــە چــۆن ڕووی دا؟ لەبیرتانــە وتــم پرســیارە هــەرە گەورەکــە 
ــەرزداری  ــن ق ــا م ــردن« وات ــە »ناچارک ــە ک ــارە ئەوەی ــەڕ ڕیشــەی پ لەم
تــۆم، بــەرەو شــتێک وەرچەرخــاوە دەکرێــت بــە وردیــی بژمێردرێــت؟ 
ڕاســتییەکەی وەڵامەکــە بــەم ڕەنگــە دەردەکەوێــت: ئەمــە هەر ئەو ســاتەیە 
وا توانــای توندوتیژیــی دەڕســکێت. ئەگــەر بەرازێــک بــدەی بــە کەســێک 
ــەو مریشــکانەت  ــە ئ ــەوە، لەوانەی ــێ بدات ــد مریشــکێکت پ ــش چەن و ئەوی
ــە  ــەت دوور نیی ــت، تەنان ــێ بکەی ــان پ ــت و گاڵتەی ــەم و هــەرزان بێ ــێ ک پ
لــە  مریشــەکەکان  بیســەلمێنێت  تــا  بدۆزیتــەوە  بیرکاریــی  یاســایەکی 
بەرانبــەر بەرازەکــەت چەنــدە هــەرزان و کەمــن. نموونەیەکــی تــر؛ ئەگــەر 
ــەوا  ــت، ئ ــەت بکوژێ ــان براک ــت ی ــە شــەڕێکدا کەســێک چــاوت دەربهێنێ ل
دەکرێــت لــە قەرەبــوودا داوای ٢٧ گامێشــی فــرە بــاش بکەیــت، خــۆ ئەگــەر 
جۆرەکەیــان بــاش نەبێــت، ئەمــە واتــە شــەڕی نێوانتــان بــەردەوام دەبێــت.

لــە نموونەیەکــی هاوشــێوەدا، دەکرێــت پــارە فیتاوفیــت لــە دۆخێکــی 

ــان  ــڕۆ ڕۆڵی ــەڵام جەنــگ، کۆیلایەتیــی و تاڵانوب ــەم ڕەنگــەدا بڕســکێت، ب ب
لــە درووســتکردنی پــارەدا گێــڕاوە. بــۆ نموونــە، لــە ئێرلەنــدای ســەدەکانی 
ناوەڕاســتدا، ژنانــی کۆیلــە جۆرێــک بــوون لــە دەستبەســەری هــەرە مەزنــی 
پــارە. هەروەهــا دەشــتوانی چۆنــت بوێــت ئــاوا بەهــای هەمــوو شــتێک 
دیاریــی بکەیــت، لــێ بڕێکــی کــەم لــە کەلوپەلەکانــی ئــەو کاتــە بــۆ فرۆشــتن 

بــوون، چونکــە زیاتــر بــۆ پێدانــی ســەرپێچییەکان بــەکار دەهاتــن. 

جیاواز لەمە، هەر کاتێک لەوە تێگەیشتین باج و پارە لەگەڵ هەڵگیرسانی 
جەنگەکانــدا درووســت بــوون، ئاســانتر دەتوانیــن شــتەکان ببینیــن. دواجــار 
مافیــاکان لەمــە تێدەگــەن. ئەگــەر دەتەوێــت خــودان توندوتیژییەکــی تــەواو 
زۆردارانــە بیــت، خــودان هێــزی ڕەهــا بیــت، دەشــتەوێت ئەمــە ئەخلاقییانــە 
دەربکەوێــت و قوربانییەکانــی بەردەمــت وەک تاوانبــار نیشــان بدەیــت، ئەوا 
ئــەم بیرکردنەوەیــەت، هەمــان ئــەو بیرکردنەوەیەیــە کــە قــەرزی داهێنــاوە. 
تــۆ قــەرزاری منیــت، بــەڵام قەینــا ماوەیــەک لێــت خــۆش دەبــم، لــە مێــژوودا 
زۆر قــەرزدەر ئــەم قســەیەیان بێــژاوە. هەروەهــا، خاڵــی باڵکێــش ئەوەیــە؛ 
دەکرێــت وەڵامــی تــۆ چــۆن بێــت؟ خولەکێــک ڕاوەســتە، لێــرە کــێ قــەرزاری 
کێیــە؟ مســۆگەر بــە درێژایــی هــەزاران ســاڵ قوربانییــەکان ئــەم قســەیان 
ــەرزدەر و  ــی ق ــن، هەمــان زمان ــەی شــتێکی وا دەڵێ ــەو کات ــێ ئ کــردووە، ل
یاســادانەرەکانیان بــەکار هێناوەتــەوە، ئــەوە دەیســەلمێنێت قــەرز و ئەخــلاق 
هەمــان شــتن. ئەمــەش ئــەو دۆخەیــە وا بیرکــەرەوە ئایینییــەکان پێــوەی 
گیــرۆدە بووبــوون، بۆیــە بــە زمانــی قــەرز دەســتیان پــێ کــرد، دواتــر 

هەوڵیــان دا بیگــۆڕن و بیکەنــە شــتێکی تــر.

فیلیــپ پیلکینگتــۆن: ببــوورە، بــەڵام دەزانیــت ئەمــە بــە تەواوەتیــی 
نیچەییانــە بــوو. نیچــە لە ڕەچەڵکناســیی ئەخلاقــدا باس لــەوە دەکات 
ــەرزدا هاتووەتــە  ــی ق ــر ترســی توندوتیژیــی و وەرگرتن ئەخــلاق لەژێ
کایــەوە. لــەلای نیچــە، ئــەو جــۆرە هەســتی ناچارییــەی لای قــەرزار 
ــەوە  ــەڕەت و ڕەگــی شارســتانییەتە. تــۆش لێکۆڵین هەیــە، خــودی بن
ــەوە،  ــی قووڵ ــە ناوەڕۆکێک ــەرز ب ــلاق و ق ــۆن ئەخ ــت چ ــەوە دەکەی ل
ئاوێزانــی یەکــدی بــوون. گەلــۆ دوای 1٠٠ ســاڵ، تێڕوانینــی نیچــە چۆن 
کار دەکات؟ تــۆش کامیــان بــە لەپێشــینە دەزانیــت: ئەخــلاق یــان قــەرز؟

دەیڤیــد گرەیبــەر: ڕاســتیی ئەگــەر ڕاســتگۆ بــم، زۆر دڵنیــا نیــم 
ــەو جــۆرە  ــان ب ــت، ی ــەو نووســینانەدا زۆر ڕژد بووبێ ــەوەی نیچــە ل ل
بیرکردنەوانــە توانیبێتــی بەردەنگــە بۆرژاواکانــی لــە خــۆی تــووڕە 
بــکات. دەزانــی ئەمــە لــە چــی دەچێــت؛ وەک ئــەوە وایــە ســەرەتای 
ئەزموونــی نووســینت دەربــارەی سرووشــتی مــرۆڤ بــە گریمانــە 
بۆرژوازییــەکان بووبێــت و ئێســتاش لــە کۆتایــدا بێیــت شــتانێک بخەیتە 

ڕوو کــە بەردەنگــە بۆرژاواکانــت لــە خــۆت زیــز بکەیــت.

 نیچــە ئارگومێنتەکانــی خــۆی ڕێــک لــەو پنتــەوە دەســت پــێ دەکات 
کــە ئــادەم سمیســیش دەســتی پــێ کردبــوو: مــرۆڤ بوونەوەرێکــی 
ئەقڵانییــە. وەلــێ ئەقڵانیبــوون واتا؛ ژمێرکاریی، ئاڵوگۆڕ و گواســتنەوە، 
یــان کڕیــن و فرۆشــتن، ئەمــەش یەکەمیــن دەربڕینــی هــزری مرۆییــە و 

پێشــینەی پەیوەندییــە کۆمەڵایەتییەکانــە. 

لــێ دواتــر ئــەوە ئاشــکرا دەکات کــە بۆچی ئادەم ســمیس وا نیشــانی 
ــە و ئاڵوگــۆڕ و  داوە گوایــە گوندنشــینانی ســەردەمی نیولیتیــک مامەڵ



چاوپێکەوتن لەگەڵ دەیڤید گرەیبەر

201

4
8

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
یز

پای
 ٤

8 
رە

ژما

بازرگانییــان لــە نێوانــدا یەکدیــدا ئەنجام داوە. چونکە ئەگەر پێشــوەختە 
لــەو  ئەخلاقیــش  و  نەبووبێــت  ئەخلاقیمــان  پەیوەندییەکــی  هیــچ 
ئاڵوگــۆڕەوە بــەدی هاتبێــت، ئــەوا بەگوێــرەی ئــەو یاســای ئاڵوگــۆرە، 
ــە  ــت ک ــەردەوام دەبێ ــە ب ــەو کات ــا ئ ــش ت ــە کۆمەڵایەتییەکانی پەیوەندیی

ــەوە.  ــان پارەکــەی دەدات کەســێک قەرزەکــەی ی

سا لەو دۆخەدا، یەکێک لەو دووانە تاوانبارە کە قەرزنەدەرەوەکەیە، 
ــش  ــە هێڵکێ ــەو قەرزنەدەرەوەی ــۆ ئ ــە یاســا ســزایەکی تۆڵەســێن ب بۆی
بــکات. بــەم چەشــنە ئەگــەر بیســت گامێــش قــەرزاری کەســێک بیــت و 
ــرەوە ئەخــلاق  ــدی لێ ــت،  ئی ــەوا چــاوت دەردەهێنێ ــێ، ئ ــارەی نەدەیت پ

ئاوێزانــی خواســتە وێرانکــەرەکان دەبێــت. 

زۆر پێویســتە ئامــاژە بــەوە بکەیــن؛ هیــچ بەڵگەیەکمــان نییــە بــۆ 
کــردوون.  درووســتی  خــۆی  نیچــە  هەمــووی  ئەمانــە،  ســەلماندنی 
پرســیارەکە ئەوەیــە ئایــا هــەر خــودی خــۆی بــڕوای پێــی هەبــووە؟ 
دەکرێت من ئەرێنیی بم، لێ پێم وایە خۆشــی بیری لێ نەکردووەتەوە.

 بەهەرحــاڵ، تەنیــا لــەو دۆخــەدا واتــای هەیــە کــە تــۆ بــڕوات بــەو 
گریمانەیــە بێــت وا دەڵێــت ســەرپاکی کارلێکــی نێــوان مرۆڤــەکان بەنــدە بــە 
ئاڵوگــۆڕەوە. بۆیــە هەمــوو جــۆرە پەیوەندییــەک، جۆرێکــە لە قــەرز. ئەمەش 
ــدا دەیزانیــن و  ــە ژیانــی مرۆڤ ــەو شــتانەی ل ــە ســەر ڕووکاری هەمــوو ئ ل
ئەزموونــی دەکەیــن، هەیــە؛ بــەڵام کاتێــک بیــر لــەوە دەکەیتــەوە گشــت 
ئاکاریــی مرۆیــی بەنــدە بــە بــازاڕەوە، ئیــدی دەگەیتــە ئەوپــەڕی نائومێدیــی.

ئەگــەر توانیــت بــە ســەر تــەواوی ئەفســانەکانی ئاڵوگــۆڕدا زاڵ بیــت، 

هەروەهــا ئەگــەر توانیــت لەگــەڵ ئــەو کۆمەڵگەیــە بژیــت وا خەڵكەکــەی 
خــودان ئەخلاقێکــی پێشــینەن، ئــەوا دواتــر دەتوانیــت بپرســیت و بێژیت 
داخــۆ چــۆن پەیوەندییــە کۆمەڵایەتییــەکان وا وەرچەرخــاون و بوونەتە 
لــە چەشــنەکانی قــەرز، بۆیــە ئەمــە پرســیارێکی تــەواو  چەشــنێک 
جیــاوازە. لــەو دۆخــەدا، بەڵــێ ئیتــر تــۆ دەتوانیــت بیــر لــەوە بکەیتــەوە 

داخــۆ مامەڵــەی توندوتیژانــە چییــە؟ 

فیلیــپ پیلکینگتــۆن: سەرنجڕاکێشــە. لەوانەیــە گونجــاو بێــت 
لەمــەڕ ئــەوە لێــت بپرســم داخــۆ کارەکانــی تــۆ دەربــارەی قــەرز چ 
پەیوەندییەکی بە مرۆڤناســی گەورەی فەڕەنســیی مارســێل مۆوسەوە 

هەیــە دەربــارەی ئاڵوگــۆڕی دیاریــی لــە نێــوان مرۆڤەکانــدا؟

دەیڤیــد گرەیبــەر: بــە بۆچوونــی خــۆم، کارەکانــی من زۆر لــە نەریتی 
بیرکردنەوەیــی مۆوســەوە نزیکــن. ئــەو یەکێــک بــوو لــەو مرۆڤناســانەی 
لە زووەوە ئەو پرســیارەی لە خۆی کرد و وتی باشــە ئەگەر سیســتمی 
ــەی  ــەو مرۆڤان ــەی ئ ــت؟ ئ ــەی چــی هەبێ ــێ، ئ ئاڵوگــۆڕی شــتومەک نەب
پــارە وەک یەکــەی ســەرەکیی ئاڵوگــۆڕ بــەکار ناهێنــن، چــی دەکــەن؟ 
مرۆڤناســەکان بــە دەیــان و ســەدان بەڵگــەی جیاوازیــان دەربــارەی ئــەو 
سیســتمە ئابوورییــە تۆمــار کــردووە، بــەڵام ســەرەڕای ئەمــەش ڕیزێــک 
پرەنســیپی هاوبــەش نەهاتووەتــە دی. ئــەوەی مــۆوس ســەرنجی دا 
ئــەوە بــوو کــە لــە نێــو تــەواوی سیســتمە ئابوورییەکانــدا، خەڵکــی نمایش 
دەکــەن، هەندێــک دیاریــی بــە یەکــدی دەبەخشــن و دواتــر وا دەری 
دەخــەن گوایــە چاوەڕێــی هیــچ بەرانبەرێــک ناکــەن. بــەڵام ڕاســتییەکەی 

هەمــووان دەیانزانــی هەندێــک یاســا هــەن وا لــە وەرگــری دیارییــەکان 
دەکــەن کــە دواتــر گــەر شــتێکی کەمیــش بێــت، بیگەڕێننــەوە. 

بــووە، شــتێکی  ئــەوێ دەمــێ جێــی سەرســامیی مــۆوس  ئــەوەی 
گەردوونیی بووە و بۆ هەنووکەش درووستە. ئەگەر من ئابووریناسێکی 
بــواری بــازاڕی ئــازاد ببــەم بــۆ ئێوارەخوانێــک، ئــەوا وا هەســت دەکات 
پێویســتە خزمەتــم بکاتــەوە و ئەویــش بانگێشــتی ئێوارەخوانێکــم بــکات. 
لەوانەشــە وا بیــر بکاتــەوە، خــۆ ئەگــەر بانگێشــتم نەکاتــەوە ئــەوا شــتێکی 
گەمژانــەی کــردووە، ســا بەگوێــرەی تیۆرییەکــەی ئــەو بێــت ئەگــەر 
بانگێشتیشــم نــەکات و بتوانێــت ســوودێک لــە مــن وەربگێرێت، ئــەوە هەر 
بــە ڕاســتیی شــادمان دەبێــت. ئــەدی ئەمــە بــۆ وایــە؟ ئەمــە چــی هێزێکــە 

وام لــێ دەکات هــەر دەبێــت خزمەتێکــی ئــەو کەســە بکــەم؟

ئەوەیــە  ئارگومێنتێکــی گرنگــە، هەروەهــا دەرخــەری  ئەمــە  ســا 
هــەردەم ئەخلاقێــک هەیــە و لــە ژێــر ســایە و کاریگەریــی ژیانــی 
ــوو  ــەر بێت ــم؛ ئەگ ــەوەش بڵێ ــێ دەکات ئ ــە وام ل ــێ ئەم ــە. ل ئابوورییدای
تەنیــا لــەم ڕەهەنــدەی کارەکانــی مــۆوس ورد بینــەوە، ئــەوا بێگومــان 
ــەوە،  ــورت کردووەت ــۆڕدا ک ــە پرســی ئاڵوگ ــا ل ــوو شــتێکمان تەنی هەم

هەندێــک خەڵکیــش هــەن وا خۆیــان دەردەخــەن شــتی وا ناکــەن.

ــورت  ــۆڕدا ک ــدی ئاڵوگ ــە ڕەهەن ــا ل ــوو شــتەکان تەنی ــۆوس هەم  م
ناکاتــەوە؛ ئەگــەر تــۆ بێجگــە لــە کتێبــی ›دیاریــی‹ شــتەکانی دیکــە 
لــەوە  جەختــی  مــۆوس  تێدەگەیــت.  لەمــە  بێگومــان  بخوێنیتــەوە، 
ئێمەشــەوە  بــە کۆمەڵگــەی  و  هــەر کۆمەڵگەیــەدا  لــە  کردووەتــەوە 

هەبــوون. ئاڵوگــۆڕ  جیــاوازی  بنەمــای  ڕیزێــک 

بــۆ نموونــە، تەماشــای پرســی هیرارشــییەت بکــە. کاتێــک دیارییــەک 
دەبەخشــرێت، جــا بــە کەســێکی خانــەدان بێــت یــان کارکــەر، مــەرج 
نییــە لــە بەرانبــەردا قەرەبــوو بکرێیتــەوە. ئەگــەر پڕۆفیســۆرێکی تــر 
ئــەو  بێگومــان  ئــەوا  ئێوارەخوانەکــە،  بــۆ  ببــات  ئابووریناســەکەمان 
هەســتەی لا درووســت دەبێت کە لە دۆخێکی ئاڵوگۆڕ و گۆڕینەوەدایە؛ 
بــەس ئەگــەر خوێندکارێکــی قۆناغــی یەکــی زانکــۆ ئابووریناســەکە ببــات 
بــۆ ئێوارەخوانەکــە، ئــەوا تەنیــا وەک بانگهێشــتێکی ئاســایی و خزمەتێــک 
دەیبینێت، یانژی ئەگەر سەرمایەدار و بازرگانێکی وەک جۆرج سۆرس 
بانگهێشــتەکە بــکات، ئــەوا شــتێک لــە بەرانبــەر هیچدا بەدەســت دەهێنێت. 
لــە پەیوەندییــە نایەکســانەکاندا، کاتێــک شــتێک دەدەیتــە کەســێک، ئەگــەر 
پــاش ماوەیەکــی زۆریــش شــتێک بداتــەوە بــە تــۆ، ئــەوا بــە دڵنیاییــەوە 

چاوەڕێــی ئەوەیــە تــۆش جارێکــی تــر شــتێکی پــێ بدەیتــەوە.  

 یــان گــەر لــەو پەیوەندییــە ئابوورییانــەی خەڵکــی بەرکەوتنیــان بــە 
یەکــدی هەیــە بنۆڕیــن، ئــەوا لــە دوای مۆوســەوە بــەم ڕەنگــە پێناســەی 
ئــەو پەیوەندییانــەم کــردووە؛ لــە ڕوانیــن لــە تواناکانــی یەکدیــەوە، 
بــۆ ڕوانیــن لــە پێویســتییەکانی یەکــدی. لــەم پەیوەندییانــەدا مــرۆڤ 
کاتێــک  نموونــە،  بــۆ  نابەســتێت.  گۆڕینــەوە  و  ئاڵوگــۆڕ  بــە  پشــت 
هــەوڵ دەدەن کێشــەکانیان چارەســەر بکــەن، تەنانــەت لەنێــو شــوێنە 
ئــەوا بــە شــێوەیەکی بنەڕەتیــی پشــت بــە  سەرمایەدارییەکانیشــدا، 
ئاڵوگۆڕ و گۆڕینەوە نابەســتن. (ئەگەر کەســێک کار بۆ ئیکســۆن بکات 
لــە کاتــی کارەکەیــدا دەڵێت؛ دەرنەفیزێکــم بدەنێ، هاوکارەکەی بەرانبەر 
ناڵێــت ئــەی گــەر مــن ئــەوەت بدەمــێ تــۆ چیــم دەدەیتــێ؟ لــە بەرانبــەردا 

کۆمۆنیــزم بنەڕەتــی ســەرپاکی پەیوەندییــە کۆمەڵایەتییەکانــە، بــۆ وێنە؛ 
ئەگــەر لــە شــوێنێکدا بخنکێــم، وەک ئــەوە وایــە کەســێک گڵۆپێکــم پــێ 

بــدات، لەبــەر ئــەوەی چــاوەڕوان دەکــەم هەمــووان هاریــکارم بــن.

بەهەرحــاڵ؛ ئــەوەی لــە مۆوســەوە زۆر فێــر بــووم ئەوەیــە؛ بنەمــای 
زۆر لــە هــەر پەرگاڵێکــی ئابووریــی و کۆمەڵایەتییــدا هــەن. هــەر بۆیــە 
ناشــتوانین تــەواوی ئــەم پرســە لــە پانتایــی زانســتدا کــورت بکەینــەوە، 
ــدا  ــەم کارەیان ــێ ل ــان داوە، ل ــی وای ــدە ئابووریناســەکان هەوڵ هەرچەن
هەمــوو شــتێکیان پشــتگوێ خســتووە، تەنــێ پرســی ئاڵوگــۆڕ نەبێــت. 

 فیلیــپ پیلکینگتــۆن: دەی گــەر مــادام وایــە بــا دەربــارەی تیــۆری 
تایبەتیــان  تیۆرییەکــی  ئابووریناســەکان چەنــد  بئاخڤیــن.  ئابووریــی 
دەربــارەی پــارە هەیــە. تیۆریــی هــەرە دیــار وەک لــە سەریشــەوە باســمان 
کــرد بریتییــە لــە بەکاڵاکردنــی پــارە؛ کــە چەنــد کاڵایەکــی دیاریکــراو دەبنــە 
یەکــەی ئاڵوگــۆڕ و جێی سیســتمە کەونارەکــەی ســەردەمانی زوو دەگرنەوە. 
لــێ چەنــد تیۆرییەکــی دیکــەی جێگــرەوە هــەن و هەنووکــە لــە ڕادەبــەدەر 
ــەی دەزگا  ــەو پارەی ــە و ئ ــی بازنەیی ــە، تیۆری ــک لەوان ــن. یەکێ بەناوبانگ
ئابوورییــەکان دابینیــان کــردووە، وەک قــەرز دەبینرێــت. هەندێکــی تــر لــە 
تیۆرییــەکان کــە ئاوێتــەی تیــۆری بازنەییــش بــوون بریتییــە لــە تیــۆری 
چارتالیســتیی1، لــەم تیــۆرەدا پــارە وەک یەکەیەکــی ئاڵوگــۆڕ دەبینرێــت و 
لەلایــەن دەســەڵاتدارانەوە دەر کــراوە، وەرگرتنــی باجیــش پاڵپشــتی هــەرە 
مەزنــی ئــەم سیســتمەیە. گەلــۆ شــتێك دەربــارەی ئــەم تیۆرییانــە دەبێژیت؟

١- لــە زانســتی لێکۆڵینــەوەی پــارەدا تیــۆری چارتالیســتیی واتــا؛ دەوڵــەت یان هــەر دامەزراوەیەکی 
تــری یاســایی دەتوانێــت بــە خواســتی خــۆی بــۆ هــەر مەبەســتێک بێــت بڕێــک پــارە وەک پێدانــی 

ناچاریــی بەســەر هاووڵاتییــدا بســەپێنێت.

ــەو نووســینانەی هانــی دام پەرتووکــی  ــەر: یەکێــک ل ــد گرەیب دەیڤی
قــەرز: پێنــج هــەزار ســاڵی ســەرەتا بنووســم، نووســینێکی کەیــس 
ــارد باســی  ــەو نووســینەدا ه ــاوی دوو لای ســکە. ل ــە ن ــوو ب ــارت ب ه
ئــەوە دەکات نــەک تەنیــا خوێندنگــە ئابوورییــەکان تیــۆری جیاوازیــان 
دەربــارەی سرووشــتی پــارە هەیــە، لــێ هۆکارگەلێکیــش هــەن وات لــێ 
دەکــەن بــڕوا بــە هەموویــان بکەیــت. بــە درێژایــی مێــژووی خــۆی، پــارە 
ــژە(،  ــەک؛ بەکاڵاکــردن (ئۆب ــووە، ی ــد ب ــۆزی جووتڕەهەن یەکەیەکــی ئاڵ
دوو، قــەرز؛ (پەیوەندیــی کۆمەڵایەتیــی(. ئەوەشــی مــن زیــادم کــردووە 
ــدا  ــەوەی لەکاتێک ــەوە ب ــە کای ــم هێناوەت ــی مێژوویی ــە درکێک ــە ک ئەوەی
پــارە خاوەنــی هــەردوو ڕەهەنــدە، هــاوکات زەمەنێکیــش هەیــە کــە 
قــەرز بابەتێکــی لەپێشــینە بــووە، هــەر کــەس کــەم تــا زۆر تیــۆری 
چارتالیســتیی پەیــڕەو کــردووە، بــەس هەندێکــی تــر کــە پارەی کاشــیان 
زیاتــر لــەلا گرنــگ بــووە، ســەرنجیان زیاتــر لــە ســەر تیۆرییەکانــی 
بەکاڵاکــردن بــووە. ئەخوازیــن ئــەوە لەبیــر بکەیــن کــە لــە ســەدەکانی 
ــاو  ــا چیــن، چارتالیــزم تیۆرییەکــی هــەرە ب ــە فەڕەنســاوە ت ــدا، ل ناویین
ــە  ــە کردەییــدا و ل بــووە؛ پــارە تەنیــا پەیمانێکــی کۆمەڵایەتیــی بــووە، ل

ــدا هــەر ئــەو شــتە بەخشــراوە وا دڵخــوازی پاشــا بــووە. باجەکان

فیلیــپ پیلکینگتــۆن: تــۆ ئامــاژە  بــەوە دەکەیــت مێــژوو لەنێــوان 
ــوزەر دەکات.  ــدا گ بەرداشــی ســەردەمی دراوی ســکە و دراوی ئەلیکترۆنی
ئــەی بیریــش لــەوە ناکەیتــەوە گەیشــتووینەتە پنتێکــی مێــژوو کــە 
بەگوێــرەی پێشــکەوتنە تەکنیکیــی و کەلتوورییــەکان ئــەوە دەبینیــن ئیدی 
ســەردەمی پــارەی کاش و ســکە و ئەوانــە کۆتایــی هاتــووە بــۆ هەرمــان؟

دەکشــێت،  پێشــێ  بــۆ  کات  تــا  ڕاســتییەکەی  گرەیبــەر:  دەیڤیــد 
ــی  ــەوەی وەڵام ــۆ ئ ــە ب ــم وای ــن پێ ــێ م ــت، ل ــر دەبێ ــژووە ئاڵۆزت ــەم مێ ئ
پرســیارەکەی تۆمــان دەســت بکەوێــت، ئــەوا گەرەکــە ٤٠٠ ســاڵی تــر 
چــاوەڕێ بمێنیــن. ئەکرێــت ئیدی ئەم ســەردەمەش بەرەو کۆتایی هەنگاو 
بنێــت، بــەڵام ئــەوەی زۆر ســەرنجی دەدەمــێ، ســەردەمی گوێزانەوەیــە. 

دوایــن جــار کــە گوێزانەوەیەکــی مــەزن لــە پــارەی ســکەوە بــۆ 
پــارەی ئەلیکترۆنیــی هاتــە گــۆڕێ، دۆخێکــی بــاش نەبــوو. بــۆ نموونــە؛ 
هندســتان  لــە  کالــی  ســەردەمی  ڕووخــا،  ڕۆمانیــا  ئیمپڕاتۆرییەتــی 
کۆتایــی هــات، شانیشــنی هــان ڕووخــا، بووینــە گەواهیــدەری مــەرگ و 
کارەسات و ئاژاوەیەکی فرە. بۆ ژمارەیەکی زۆری خەڵك؛ بۆ نموونە 
کۆیلــەکان، بــە ســاتەوەختێکی دژاواردا گوزەریــان کــرد، ئەمانــەش بــە 
قووڵیــی لــە شارســتانییەت دابڕێنــران. ئەمــەش دەســتکەوتێکی مەزنــی 
هــۆی داکەوتنــی  بــووە  کــەم کارکردنــی خەڵکیــی  بــوو.  مێژوویــی 
ــەم  ــە ل ــوو ک ــەک هەب ــۆ تاکەکەســەکان هیوای ــێ هێشــتا ب شــارەکان. ل
ســەردەمەدا بــە ڕێژەیەکــی بەرفــراوان بێحــاڵ و مــاڵ نەمێنننــەوە. بــە 
تایبــەت لــە چاخێکــدا ئامرازەکانــی لەناوبــردن و کاولکاریــی فرەمەزنــن.

فیلیــپ پیلکینگتــۆن: بــە بۆچوونــی تــۆ لــە ســەر ســەکۆی مێــژوو 
کامیــان ئەکتــەری ســەرەکییە؛ پــارە یــان قــەرز؟

ــە  ــدە ب ــەم پرســیارە بەن ــەر: ڕاســتییەکەی وەڵامــی ئ ــد گرەیب دەیڤی
شــێوازی پێناســەکردنەکانمانەوە. ئەگــەر پارە لــە پانتاییەکی بەرفراواندا 
پێناســە بکەیــت، بــۆ وێنــە بڵێیــت ١٠ دانــە لــەم شــتە بــە بەهــای ٧ دانــە 

لــەم شــتەیە، ئــەوا ئــەودەم قــەرز بەبــێ پــارە بوونــی نییــە. قــەرز تەنیــا 
بەڵێنێکــە و لــە ڕێــی پــارەوە هەژمــار دەکرێــت. بۆیــە گشــتیی دەبێتــەوە 
ــن شــێوەی  ــان گرنگتری ــەر دەپرســیت کامی ــەڵام گ ــەوە. ب و دەگوازرێت
پارەیــە، ئەلیکترۆنیــی یــان کاش، ئــەوا بــە دڵنیاییەوە دەڵێــم ئەلیکترۆنیی.

فیلیپ پیلکینگتۆن:  با دەربارەی چەند کێشــەیەکی ڕژدی جیهانیی 
ــاڵانی  ــن س ــن. دەزانی ــەی گرتووی ــە یەخ ــە هەنووک ــن ک ــە بکەی قس
ڕابــردوو لــە زۆربــەی وڵاتانــی خۆرئــاوا خاوەنمــاڵ و زەویــوزارەکان 
قەرزێکــی زۆریــان دەدا، هــەر لــە قــەرزی ئەلیکترۆنییــەوە تــا 
بــە  خانووبــەرە  گرێبەســتی  بێشــک  خانووبــەرە،  گرێبەســتی 
تایبەتیــی یەکێکــە لــە ڕەگــە بنچینەییەکانــی قەیرانــە داراییەکانــی 
لــە  دەکــەن،  ئــەوە  باســی  ئابووریناســێک  چەنــد  هەنووکــە. 
ســەردەمی کیلنتۆنــەوە گەشــەی ئابووریــی بەنــدە بــە هەڵاوســانێکی 
نایەکســانەوە کــە لــە ئەنجامــی قەرزدانــی خاوەنزەوییەکانــەوە 
هاتووەتــە گــۆڕێ. ســا لــە ڕوانگەیەکــی مێژووییــەوە تــۆ دەربــارەی 

ئەمــە چــی دەڵێیــت؟

دەیڤیــد گرەیبــەر: لــە ڕوانگەیەکــی مێژووییــەوە، ئــەم دۆخە هــەر تەواو 
ــش  ــە ســەردەمی کیلنتۆنی ــت ل ــرۆ دەتوانێ ــەڕە. م ــی شــووم و بێف دۆخێک
زیاتــر قــووڵ بێتــەوە، ئــەم ســەردەمەی ئێســتا هەمــان دۆخــی حەفتاکانــە، 
ســەرەڕای ئــەوەی سیســتمێکی وردی قەرزکــردن هەیــە، بــەڵام کۆمەڵێــک 
کــەس ناچــار بــوون بەرگریی لەو دۆخە بکەن. بێگومان، چەوســاندنەوەی 
هــەرە مــەزن لــە ڕێــی قەیرانــی قــەرزی جیهانــی ســێهەمەوە لــە ناوچەکانی 

بەشــێک لــە ئاســیا و ئەمریــکای لاتیــن و ئەفریقــادا هەیــە.

و  ئاســیا  ناوەڕاســتی  وڵاتانــی  مێــژووی  دەربــارەی  قســەکردن 
خۆرهەڵاتــی ئەورووپــا، لــە واتــا بەرفراوانەکــەدا لەنێــوان ســەردەمێکدا 
گــوزەر دەکات کــە پــارەی ئەلکترۆنیــی و پــارەی کاش داگیریــان کــردووە. 
سیســتمی پــارەی ســکە بــووە هــۆکاری درووســتبوونی ئیمپڕاتۆرییەتــی 
ــە دراوی  ــن، ئەوان ــا و هیندســتان و چی ــە ئەورووپ ــی ل ــی کۆیلەداری مەزن
ســکەیان بــۆ مووچــەی ســەربازەکانیان بــەکار هانیــوە. لــە ســەدەکانی 
ناویینــدا، ئیمپڕاتــۆرەکان بــەردەوام هــەر دراوی ســکەیان بــەکار هێنــاوە، 
ئاڵتــوون و زیــو زیاتــر لەنێــو پەرســتگاکاندا بەکار هاتــوون و ئەمەش وای 
کــردووە بــەرەو قــەرز هەنــگاو بنێنــەوە. پاشــان لە دوای ســاڵی ١٤٩٢ـــەوە 
دووبــارە ئیمپڕاتۆرییەتــەکان درووســت دەبنــەوە؛ ئەمــەش دەبێــت هــۆی 
ئــەوەی ئاڵتــوون و زیــو هــاوڕێ لەگــەڵ کۆیلایەتیــی بێنــە گۆڕەپانەکــە.

گەرچــی لــە جارەکانــی پێشــووتریش جیــاواز بێــت، بــەڵام ســاڵی    
١٩٧١ لە ســەردەمی نیکســۆن، ئاڵتوون جارێکی تر بووەتە باڵادەســتی 
یەکــەم. هەرچۆنێــک بێــت، پێــم وایە گەڕاوینەتــەوە دواوە. لە ڕابردوودا، 
هەرچەنــدە ماوەیــەک هەیــە کــە دراوی ئەلیکترۆنــی تــەواو دەســتی 
بەســەر هەمــوو شــتێکدا گرتبــوو، بــەڵام هێشــتا پاراســتنی کۆمەڵایەتیی 
بــۆ قــەرزاران هەبــووە. لەلایەکــی دیکەشــەوە ئەگــەر ڕەزامەنــد بیــن کــە 
پــارە تەنــێ بنیادێکــی کۆمەڵایەتییــە یــان قەرزێکــە، ئــەدی خەڵكــی بــۆ 
یەکپشــوو خەریکــی بەرهەمهێنانــی پارەیــە؟ گەلــۆ چــۆن ڕێگریــی لــەوە 
دەکەیــت هــەژاران نەکەونــە نێــو تەڵــەی قەرزکردنــەوە و بەوهۆیــەوە 
نەبنــە کۆیلــەی دەوڵەمەنــدەکان؟ هــەر بۆیە لە بەشــێک لە تاتەقوڕەکانی 
میزۆپۆتامیاوە بۆ ئینجیل و تا یاســاکانی ســەدەی ناوەڕاســت، تەنانەت 

بــە هــەردوو ئایینــی مەســیحیی و ئیسلامیشــەوە، ســوودخۆرییان/
ســووخۆرییان ڕێبەنــد کــردووە. لەودەمــەوە کــە قەیرانــی قــەرز وەک 
تــەواوی  داڕووخانێکــی  بــۆ  ســەری  خــراپ  هــەرە  ســیناریۆیەکی 
کۆمەڵایەتیــی کێشــاوە، خەڵكــی ئاســایی بــە ڕێژەیــەک قــەرزار بوونــە، 

خــودی خۆیــان و خێزانەکانیشــیان کۆیلــە دەبــن.

ئــەوەی  لەبــری  دەگوزەرێــت؟  چــی  ئانوســاتەدا  لــەم  داخــۆ   
دامــەزراوەی پاراســتنی قــەرزاران چــێ بکــەن، هاتــن دامــەزراوەی 
زەبەلاح و جیهانیی وەک سندووقی دراوی نێودەوڵەتیی و کۆمپانیای 

ئێــس پیــان٢ درووســت کــرد تــا قــەرزدەرەکان بپارێــزن.

سا بە سەرپێچیکردنی هەموو لۆجیکە نەریتییە ئابوورییەکان؛  قەرزدەر 
ڕایدەگەیەنێــت؛ نابێــت هیــچ قەرزارێــک هەبێــت کــە بیەوێــت قەرزەکــەی 
ــم، دەرئەنجامــی ئەمــەش کارەســاتبارە.  ــاکات بڵێ ــەوە. جــا پێویســت ن نەدات
ئەمــەی ئێمــەش ئێســتا ئەزموونــی دەکەیــن، بــۆ مــن هەمــان ئــەو شــتەیە وا 

مــرۆ کەونــارەکان لێــی دەترســان؛ مرۆڤــی ســەر خەرەنــدی کارەســات.

 دەکرێت ئەوەش زیاد بکەین، گەر ئەرستۆ لەمڕۆدا بژیایە، بێگومانم 
دەیــوت فرۆشــتن و بەکرێدانــی خــۆت و بنەماڵەکــەت بەلاتــەوە شــتێکی 
دڵڕفێنــی یاســاییە و هیچــی تــر. مســۆگەر دەرئەنجامــی قسەکانیشــی 

بریتیــی دەبــوو لــە دۆخــی هەنووکەیــی ئەمریکاییــەکان؛ کۆیلایەتیــی.

٢- کۆمپانیــای ئێــس پــی کۆمپانیایەکــە لــە سەرانســەری جیهاندا، وەک درووســتکەری پێوەرەکانی 
بــازاڕی دارایــی ناســراوە- بــە شــێوەیەکی بەرفــراوان وەک پێوەرەکانــی وەبەرهێنــان بــەکار 
دەهێنرێــت- ســەرچاوەیەکی داتــا و هەڵســەنگاندنی قــەرزە بــۆ کۆمپانیــاکان و پابەندبوونــی 

ــان. ــەوەی قەرەزەکانی ــە دان ــەزراوەکان ب ــا و دام کۆمپانی

فیلیــپ پیلکینگتــۆن: تــۆ باســت لــەوە کــرد ســندووقی دراوی 
ــەوە  ــۆ ئ ــەزراوەن ب ــی دوو دام ــس پ ــای ئێ ــی و کۆمپانی نێودەوڵەتی
درووســت بــوون تــا قــەرزی قــەرزدەرەکان کــۆ بکەنــەوە. بێگومــان 
ئەمــە دۆخــی یەکێتیــی ئەورووپاشــە. بــە گشــتیی لــەم بەســتێنەدا 

هەلومەرجــی ئەورووپــا چــۆن هەڵدەســەنگێنیت؟

دەیڤیــد گرەیبــەر: دەی بێگومــان ئەمــەی باســت کــرد هــۆکاری 
ــە.  ــەزراوە جیاوازەکان ــی ڕێکخســتن و دام ســەرەکیی بەردەوامنەبوون
ئاشــکرایە کــەس ناتوانێــت گشــت قەرزەکانــی بداتــەوە. بــەڵام لەلایەکــی 
ــە  ــە بانک ــک بەشــێک ل ــدا، کاتێ ــە دۆخێکــی وەک دۆخــی یۆنان ــرەوە ل ت
فەڕەنســییەکان بڕیاریــان دا قەرزەکانــی یۆنــان کــەم بکەنــەوە، هەندێــک 
وڵاتــی تــر وا مامەڵەیــان دەکــرد کــە پێویســتە یۆنــان قەرزەکانــی هــەر 
نەداتەوە. لە دۆخێکی هاوشێوەدا بەریتانیا ڕۆڵێکی کاریگەرتری هەیە، 
بــۆ وێنــە، لــە بەریتانیــا حکومــەت قــەرزاری بانکــە نیشــتیمانییەکانە، واتا 
خــودی حکومــەت قــەرزاری خۆیەتــی، جــا ئــەم دۆخــە ســەر دەکێشــێت 
ــت گواســتنەوەی  ــەت نەتوانێ ــر خاوەنپێداویســتیی تایب ــەوەی ئیت ــۆ ئ ب
گشــتی بــەکار بهێنێــت و ناوەندەکانــی گەنجانیــش دادەخرێــن، وەک 
خۆشــیان دەڵێــن ئیــدی ئەمــە واقیعــی حاڵــە. لــێ ســات لــەدوای ســات 
زیاتــر ئاشــکرا دەبێــت ئــەم واقیعانــە زیاتر واقیعی دەســەڵاتن. هەروەها 
قــەرز بەخشــیوە،  بــە  بــازاڕ پیرۆزیــی  ئــەو بیرســایەی پێــی وایــە 
بــە دیاریکــراوی دەگەڕێتــەوە بــۆ ســاڵی ٢٠٠8. ئەمــەش هــۆکاری 
ئەوەیــە کــە ســەرەتای کاردانەوەیــەک دەبینیــن هاوشــێوەی هەمــان 
کاردانەوەکانــی ســەردەمی قەیرانــی قــەرزی جیهانــی ســێیەمە، ئــەوەی 
لەوکاتــەدا سەرنجڕاکێشــانە ناویــان نــا بزووتنــەوەی دژەجیهانگیریــی.

ڕاســتەقینەی  دیموکراســیی  داوای  لەوکاتــەدا  بزووتنەوەیــە  ئــەم 
دەکــرد و هەوڵــی دا فۆرمەکانــی دیموکراســیی ڕاســتەوخۆ و ئاســۆیی 
جێبەجــێ بــکات. لــە بەرانبــەر ئــەم بزووتنەوەیەشــدا هاوپەیمانێتییەکــی 
فێڵبازانــە لــە نێــوان نوخبــە داراییــەکان و بیرۆکراتــە جیهانییەکانــی نێــو 
ســندووقی دراوی نێودەوڵەتیــی و بانکــی نێودەوڵەتیــی و ڕێکخــراوی 
بازرگانیــی جیهانیــی و یەکێتیــی ئەورووپــا پاوەجــێ بــوو. هــاوکات 
لــە ٢٠٠8 بــە هــەزاران کــەس ڕژانــە گۆڕەپــان و شــەقامەکان و بــە 
ــەر بەڕاســت  ــوو. ئەگ ــان ئاشــکرا ب ــدی نهێنییەکانت سیســتمیان وت؛ ئی
ــی  ــان یەکەیەک ــی ی ــی کۆمەڵایەتی ــا وەک پەیمانێک ــارە تەنی ــت پ بتوانرێ
قەرزپێــدان تەماشــا بکرێــت و بــە ترلیــۆن قــەرز لێخۆشــبوونی لەلایــەن 
دەســەڵاتدارانەوە بــۆ دەربچێــت، دەی کەوابــێ دیموکراســیی واتایەکــی 
بەرفراوانــی هەیــە و هەمــووان دەتوانــن ببنــە بەشــێک لــە بڕیارەکانــی 
پەیوەســت بــەو بابەتــەوە. ئەمــەش وەک هاریکارییەکــی مــەزن دەبینــم.

فیلیــپ پیلکینگتــۆن: گــەر بــە فراوانیــی قســە بکەیــت، چــۆن 
ــەرز؟  ــە ق ــت ب ــی پەیوەس ــە داراییەکان ــە هەنووک ــە قەیران دەڕوانیت
ــت:  ــە دەڵێ ــەم ک ــێ بک ــەت ل ــەو پرســیارە گەمژانەی ــەوەی ئ ــێ ئ بەب

ــن؟ ــۆن دەبین ــوو چ ــان داهات بەڕێزت

دەیڤیــد گرەیبــەر: بــۆ داهاتووییەکــی دوور، مــن زۆر ئەرێنیــی بیــر 
دەکەمــەوە. دەکرێــت لــە مــاوەی ٤٠ ســاڵی ڕابردوودا کۆمەڵێک شــتمان 
کردبێــت، بــەڵام بــەراورد بــە 5٠٠ ســاڵی ڕابــردوو، ٤٠ ســاڵ شــتێکی 
گرنگ نییە. ســەرەنجام، دەبێت دان بەوەدا بنێین لە ســەردەمی پارەی 

ئەلیکترۆنییــدا دەبێــت تەنیــا بــۆ قــەرزدەرەکان نــا، بەڵکــوو بــۆ هەمــوو 
شــتێك پارێزبەندیــی هەبێــت، خــۆ ئەگــەر وا نەبێــت، ئــەوا ناتوانــم بڵێــم 

چەنــد کارەســاتی دی ڕوومــان تــێ دەکات.

 وەلــێ لــەم نێوەنــدەدا پرســیارێکی دیکــە دەڕســکێت؛ ئایــا کاتێک ئەم 
چاکســازییانە دەکەیــن، دەکرێــت دەرئەنجامەکــە ئــەو شــتە بێــت وا پێــی 

دەڵێن؛ ســەرمایەداریی؟

ئیبراهیم کایپاکایا
لە فارسییەوە: مەریوان کاکەیی

تێزەکانی 
کەمالیزم

ئیبراهیــم کایپاکایــا: یەکێکــە لــە ســیما دیارەکانی نێو چەپــی تورکیا، 
ســاڵی ١٩٤٩ لــە گونــدی کاراکایــای ســەر بــە شــاری ســونگورلۆ لەدایــک 
بــووە، ســاڵی ١٩٦٧ چووەتــە بەشــی فیزیــای زانکــۆی ئەســتەنبووڵ، 
لــەوێ بزووتنــەوە مارکســییەکانی ناســی، پاشــان لەبــەر چالاکیــی لــە نێــو 
بزووتنــەوە سۆسیالیســتییەکانی تورکیــا، لــەو زانکۆیــە دەر کــرا. کایپاکایا 
ســاڵی ١٩٦٩ بــووە بــە ئەندامــی (پارتــی کرێــکاران و جووتیارانــی تورکیا( 
و هــەر زوو بــوو بــە یەکێــک لــە پێشــەنگەکانی ئــەو پارتــە. پاشــان ســاڵی 
١٩٧٢ بەهــۆی ڕاجیایــی و خــۆی واتەنــی (هەڵکشــانی کۆنەپەرەســتیی 
ــەم پارتــە کێشــایەوە، ســاڵی  ــە پارتەکــەدا دەســتی ل و هەلپەرەســتییی( ل
١٩٧٢ لەگــەڵ چەنــد هاوڕێیەکــی (پارتــی کۆمۆنیســتیی مارکسیســت-
لــە ڕەخنەگــرە  یەکێکــە  کایپاکایــا  دامەزرانــد.  تورکیا(ـــیان  لینینیســتی 
سەرســەختەکانی (کەمالیــزم(. پــاش ئــەوەی لــە ئەنجامــی ڕێککەوتنــی 
زلهێــزە کۆڵۆنیاڵیســتەکانەوە کۆمــاری توریــکا پێــک هــات، کەمالیســتەکان 
هەوڵیــان دا ڕاســتینەی ئــەم پڕۆســەیە وەک (شۆڕشــی نەتەوەیــی و 
جەنگی ســەربەخۆیی( لێک بدەنەوە و ڕاســتینەی دابەشــکاریی ئابووریی 
و قازانجیــی کۆڵۆنیاڵیســتەکان لــە پێکهاتنــی تورکیــادا پەردەپــۆش بکــەن، 
وتاری (تێزەکانی کەمالیزم(ـــی کایپاکایا دەپەرژێتە ســەر پەردەهەڵماڵین 
لــە هێــزە شــاراوەکانی پشــت پێکهاتنــی دەوڵەتــی تــورک و کــرۆک و 
کاکڵــەی پێکهاتنەکــەی. مســۆگەر پێناســەکردنی ئەتاتــورک وەک (ڕێبــەر 
و پێشــەنگی نەتەوەیــی( و (هەســتانەوەی پــاش کەوتنــی عوســمانیی لــە 
ــە و ســەرنجێک  ــە هــەر ڕەخن ــەوی ل ــەو دەمــەدا ئ چنگــی داگیرکــەران( ل

هەڵدەبــوارد و وەک هێڵــی ســوور تەماشــا دەکــرا.

شــەڕی ســەربەخۆیی تورکیا ( )Türk Kurtuluş Savaşı( شەڕێکە 

جەنگــی  لــە  عوســمانیی  ئیمپراتۆڕییەتــی  کەوتنــی  و  بەزیــن  پــاش 
جیهانیــی یەکــەم لــە نێــوان نەتەوەپەرەســتە تورکــەکان و وڵاتانــی 
کۆڵۆنیاڵیســتدا ڕووی دا. کەمــال ئەتاتــورک ســەرکردایەتیی دەکــردن، 
تــا ئــەوەی بەپێــی قازانــج و ســوودی خۆیــان دەوڵەتــی تورکیایــان 
بەپێــی ڕێککەوتننامــەی لــۆزان دامەزرانــد و کەمــال ئەتاتــورک تــا مردن 
ســەرکۆماری ئــەو دەوڵەتــە بــوو. تێزەکانـــی کەمالیــزم دەپەرژێتە ســەر 
ــە دەســتەواژەی (شــۆڕش  ــەو ڕووداوە و هەڵوەســتە ل ــن ل ڕەخنەگرت
و ســەربەخۆیی( دەکات. جــا لــەم بەســتێنەدا کاکڵکــە ئابووریــی و 
سیاســیی و نێودەوڵەتیی و ســەربازیی و جڤاکییەکەی شــیکار دەکات. 

شــڕۆڤەکانی  هەڵگۆســتەی  کەمالیــزم(  (تێزەکانــی  ڕاســتییەکەی 
کایپاکایــە لەمــەڕ (پێداچوونەوەگەرایــی – Revisionism(، کــە ســاڵی 
١٩٧٢ لــە بڵاوکــراوەی (شەفەق(ـــی زمانحاڵــی پارتــی کرێــکاران و 

جووتیارانــی تورکیــا بــڵاوی کردوونەتــەوە.

ــە  ــەت، ب ــەڵ ســەربازانی دەوڵ ــاش شــەڕێک لەگ ــا ســاڵی ١٩٧٣ پ کایپاکای
برینداریــی کەوتــە دەســت هێزەکانــی دەوڵــەت و لــە ژێــر ئەشــکەنجە و ســزادا 
مــرد، بەرپرســانی زینــدان هۆکاریــی مردنەکەیــان بــە (خۆکوژیــی( تۆمار کرد.

١ـ شۆڕشــی کەمالیســتیی شۆڕشــی چینەکانی ســەرەوەی تورکیا بوو. 
بازرگانە بۆرژوازەکان، دەرەبەگە خاوەنزەوییەکان، ســووخۆر و بۆرژوا 
پیشەســازە بچووکــەکان، واتــە ســەرکردەکانی شــۆڕش لــە بــۆرژوازە 
گەورەکانــی چنیــی بــاڵای کۆمپــرادۆر و دەرەبەگــە خاوەنزەویــەکان پێــک 
هاتبــوون. لــە شۆڕشــدا، چینــی ناوییــن بــە ڕواڵەتێکــی  نەتەوەییــەوە لــە 
پێگــەی ســەرکردایەتیدا نەبــوو، بەڵکــوو لــە پێگــەی هێزێکــی یەدەگــدا بــوو.

ســەرکردەکانی  دژەئیمپریالیزمــدا،  شــەڕی  ســاڵانی  لــە  ٢ـ 
شــۆڕش بــە نهێنیــی هاوکاریــی ئیمپریالیزمــی هاوپەیمانــان دەکــرد. 
ئیمپریالیســتەکانیش ڕوویەکــی باشــیان پیشــانی کەمالییەکانیــان  دا، 
ســا  دیــار بــوو لــە بــە بەهێزبوونــی  دەســەڵاتی کەمالیســتیی ڕازییــن.

٣ـ کەمالییــەکان پــاش واژۆکردنــی پەیماننامــەی ئاشــتیی لەگــەڵ 
کــردەوە. چڕتــر  هاوکارییەکانیــان  ئیمپریالیســتەکان، 

و  »کرێــکاران  دژی  بنەڕەتــدا  لــە  کەمالیســتی  بزووتنــەوەی  ٤ـ 
جووتیــاران و دەرفەتــی شۆڕشــی چاکســازیی زەویــی« چــووە پێشــێ.

5ـ لــە ئەنجامــی بزووتنــەوەی کەمالیســتی، پێکهاتــەی کۆڵۆنیالــزم 
ســەر  وەرگەڕایــە  تورکیــا  نیمچەفیۆداڵیــی   - نیمچەکۆڵۆنیالیــزم   –
پێکهاتەیەکــی نیمچەکۆلۆنیاڵیســتیی - نیمچەفیۆداڵیــی، واتــە پێکهاتــەی 

ئابووریــی نیمچــە کۆڵۆنیالیــزم و نیمچەفیۆداڵیــی بــەردەوام بــوو.

٦ـ لــە بــواری کۆمەڵایەتییــدا بــۆرژوازی نوێــی تورکیــای تێــوەگلاو 
بــە هاوکاریــی لەگــەڵ ئیمپریالیــزم، کــە هەڵقــوڵاوی بــۆرژوای ناوییــن 
بــوو بــە ڕواڵەتێکــی نەتەوەییــەوە، لەگــەڵ بەشــێک لــە بۆرژوازیــی 
گــەورەی کۆمپــرادۆری کۆنــی تورکیــا و بیرۆکراســی نــوێ، توانــی 
پێگــەی زاڵــی بــۆرژوازی گــەورەی کۆمپــرادۆری کــۆن، کــە لــە کەمینــە 
دەهــات،  پێــک  زانایــان  و  پێشــینەکان  بیرۆکراســیە  نەتەوەییــەکان، 
بــۆ خــۆی چنــگ  خــات. بەشــێک لــە دەرەبەگــە خاوەنزەوییــەکان، 
خاوەنزەوییــە گــەورەکان، ســووخۆرەکان و بازرگانانــی قازانجمەنــدی 
کــۆن توانیــان پێگــەی خۆیــان بپارێــزن و بەشێکیشــیان پێگــەی خۆیــان 
بــۆ گرووپــە نوێیــەکان چــۆڵ کــرد. لــە وێنــە گشــتییەکەدا کەمالییــەکان، 
ڕواڵەتێکــی  بــە  ناوەڕاســتیان  چینــی  بەرژەوەندیــی  نوێنەرایەتیــی 

نەتەوەییــەوە نەدەکــرد، ئــەوان نوێنــەرەوەی بەرژەوەندییەکانــی چینــی 
ژووریــن و باڵادەســتان بــوون.

٧ـ لە گۆڕەپانی سیاســییدا دەســەڵاتی پاشــایەتیی مەشــرووتەگەری 
ژێر چەپۆکی بەرژەوەندیی ماڵباتی پاشایەتیی بۆ کۆمارێکی بۆرژواز 
جێگۆڕێــی کــرد، ئەمــە باشــترین وڵامــدەرەوەی بەرژەوەندییەکانــی 
چینــی دەســەڵاتداری نــوێ بــوو. ئــەم حکومەتــە لــە ئاخاوتنەکانیــدا 
ــە ڕووی سیاســییەوە  ــەڵام ڕاســتییەکەی ل ســەربەخۆ دەردەکــەوت، ب

حکومەتێکــی نیمچەگرێــدراوی ئیمپریالیــزم بــوو.

8ـ دیکتاتۆرییەتــی کەمالیســتیی، بــە ڕووکــەش  دیموکــرات بــوو، 
بــەڵام لــە ڕاســتیدا دیکتاتۆرێکــی ســەربازیی - فاشیســت بــوو.

ــە باوەشــی  ــوو خــۆی بخزێنێت ــای کەمالیســتیی ناچــار ب ٩ـ »تورکی
ئیمپریالیزمــی بەریتانیــی- فەڕەنســیی، جــا هێــواش هێــواش بــووە 
نیمچەکۆڵۆنیی و بەشــێک لە جیهانی کۆنەپەرەســتی ئیمپریالیســتیی.«١

ــزم  ــە ســاڵانی دوای شــەڕی ســەربەخۆیی، دەســەڵاتی کەمالی ١٠ـ ل
دوژمنی باوەکوشــتەی شــۆڕش بوو. لەو قۆناغەدا ئەرکی بزووتنەوەی 
ــرادۆری کــۆن و  ــا دژی پێــڕی بــۆرژوازی کۆمپ کۆمۆنیســتی نەبــوو ت
ئــەو دەرەبەگــە زەویدارانــەی پێگــەی  خۆیــان لەدەســت دابــوو، لەگــەڵ 
کەمالیســتەکان یەک بگرێت (ڕاســتییەکەی هاوپەیمانێتییەکی لەو ڕەنگە 
هەرگیــز پێــک نەهــات(.  ئەرکــی بزووتنــەوەی کۆمۆنیســتی بریتــی بــوو 
ــی بەشــێکی  ــە نوێنەرایەتی ــی دەســەڵاتی کەمالیســتیی، ک ــە ڕووخاندن ل

١-  ئەم بەندە شڕۆڤەی ماوتسی تۆنگە:
 Mao Tse-tung, 1965. Selected Works. Volume 2, Beijing: Foreign 
Languages Press, pp 355-356

دیکــەی بــۆرژوازی کۆمپــرادۆر و دەرەبەگــە زەویدارەکانــی دەکــرد، جــا 
گۆڕینــی بــۆ دیکتاتۆرییەکــی جڤاکیــی دیموکراتیک بــە پێودانگی یەکێتیی 

کرێــکاران و جووتیــاران، ئەویــش بــە پێشــەنگێتیی چینــی کرێــکار.

١١ـ پاش دامرکانەوەی شــەڕی ســەربەخۆیی، لە تورکیا بۆرژوازی 
دەســەڵاتیان  زەویــدارەکان  دەرەبەگــە  و  کۆمپــرادۆر  و  گــەورە 
گرتــە دەســت، بــەڵام بــۆرژوای گــەورە و کۆمپــرادۆر و دەرەبەگــە 
ــوون،  ــەورەی سیاســیی ب ــڕی گ ــدارەکان دابەشــی ســەر دوو پێ زەوی
ئــەو پێــڕەی توانــی دەســەڵات و جومگەکانــی دەوڵــەت بخاتــە ژێــر 
چەپۆکــی خــۆی، ســەرەتا لەگــەڵ ئیمپریالیزمــی بەریتانیی و فەڕەنســیی 
و دواتریش لە ســاڵی ١٩٣5 بەدواوە هاوکاریی ئیمپریالیزمی ئەڵمانیی 
کــرد. تــا نزیکــی جەنگــی جیهانیــی دووەمیــش، بــۆرژوای ناوندیــی بــە 

گشــتیی  لــە ڕیــزی ئــەم پێــڕەدا پاوەجــێ بــوو.

جیهانییــدا،  دووەمــی  ئیمپریالیســتیی  جەنگــی  ســاڵانی  لــە  ١٢ـ 
ــان کــردە سیاســەتێکی  ــا، ڕووی ــە ئەڵمانی ــک ل ــڕی دەســەڵاتداری نزی پێ
فاشیســتانەی توندئاژۆ و قازانجپەرەســت، ئەم گرووپە لە ناوخۆ دژی 
هەمــوو هێــزە دیموکراتییــەکان، بــە چینــی کرێکاریشــەوە، لــە دەرەوەی 
وڵاتیــش دژی یەکێتیــی ســۆڤێت و بلۆکــی بەریتانیا- فەڕەنســا ـ ئەمریکا 
وەســتا و پەیوەندیــی بــە ڕیزەکانــی فاشــیزمی ئەڵمانییــەوە کــرد. بــەڵام 
هاوسەنگی زلهێزەکانی جیهان و بوونی یەکێتیی سۆڤیەت، نەیانهێشت 

]ڕاســتەوخۆ[  لــە شــەڕدا بچنــە ڕیــزی فاشیســتە ئەڵمانییەکانــەوە.

١٣ـ  لــە لایەکــی تــرەوە، پێــڕی دژ بــە  بــۆرژوای زلهێــزی کۆمپرادۆر 
و دەرەبەگــە زەویــدارەکان و بــۆرژوای ناوەندیــی ڕیفۆرمیســت و ئــەو 
گرووپــە دیموکراتخوازانــەی تــا ئــەودەم بــە هێــزی لاوەکیــی ڕیزەکانــی 

ــوەی  ــە چوارچێ ــر ل ــران. دوات ــار دەک ــی(٢ هەژم ــی کۆماری ــی گەل (پارت
(پارتــی دیموکــرات(٣ و (پارتــی میللــەت(٤ ڕێــک خــران. هەروەهــا (پارتــی 
کۆمۆنیســتی تورکیــا(5 شــوێن ئــەم پێــڕە کەوت. ئــەوان هاوپەیمانییەکی 
ــی  ــا- فەڕەنســا و یەکێتی ــکا- بەریتانی ــان لەگــەڵ بلۆکــی ئەمری جیهانیی
ســۆڤێتدا بەســت. کاتێــک جەنگــی جیهانیــی دووەم بــە بەزینــی ئەڵمانییــە 
فاشیســتەکان و هاوپەیمانەکانیــان بڕایــەوە، ئــەم بلۆکــە لــە تورکیــا 
پاڵپشــتیی  بــە  شــەڕ،  کۆتایــی  لەگــەڵ  هێنــا.  بەدەســت  دەســەڵاتی 
ــە قۆســتنەوەی  ــکا و ب ــی ئەمری ــە یەکگرتووەکان ئیمپریالیزمــی ویلایەت
زیرەکانــەی ڕق و کینــەی خەڵــک لــە دیکتاتۆرییەتــی فاشیســتی پارتــی 
ــرات  ــی دیموک ــا، ســاڵی ١٩5٠ پارت ــری ئەڵمانی ــی لایەنگ ــی کۆماری گەل

دەســەڵاتی گرتــە دەســت.

بــۆرژوای گــەورەی کۆمپــرادۆر و دەرەبەگــە  بــەم چەشــنە  ١٤ـ 
خاوەنزەوییەکانــی خزمەتــی ئیمپریالیزمــی ئەڵمانیــی کەوتنــە خزمــەت 
ئیمپریالیزمــی ئەمریکیــی و بۆرژوای گــەورەی کۆمپرادۆر و دەرەبەگە 
خاوەنزەوییەکانــی نۆکــەری ئیمپریالیزمــی ئەمریکیــی. کێشــەکە ئــەوە 
تــەواو چووەتــە  قازانجمەنــدی شــەڕ(  گــەورەی  (بــۆرژوای  نەبــوو 
(ژێــر باڵــی ســەرمایەی نێودەوڵەتیــی(. کێشــەکە ئــەوە بــوو (باڵ(ـــی 
ئیمپرالیزمی ئەمریکیی شــوێنی (باڵ(ـــی ئیمپرالیزمی ئەڵمانیی گرتەوە، 
کۆنەپەرســتی  شــوێنی  ئەمریــکا  نۆکــەری  کۆنەپەرســتی  هەروەهــا 

ــەوە. ــی گرت نۆکــەری ئەڵمانی

2-  Cumhuriyet Halk Partisi )CHP)
3-  Demokrat Partisi )DP)
4-  Millet Partisi )MP)
5-  Türkiye Komünist Partisi

و  پرۆلیتاریــا  دژایەتیــی  دوودڵ  ناوەندیــی  بــۆرژوازی  ١5ـ 
هوردەبــۆرژوای لــە ناخــی خۆیــدا ســەرکوت دەکــرد، پــاش ئــەوەی بــۆ 
ماوەیــەک ئــەم دژایەتییــەی خســتە خزمەتی حیزبی دیموکــرات، بەهۆی 
کــردەوە فاشیســتییەکانی حیزبــی دیموکــرات، دیســانەوە پەیوەندیــی بە 
پارتــی گەلــی کۆمارییــەوە کــرد، کــە ئــەودەم لــە بــەرەی ئۆپۆزســیۆن 
بــوو. بیچمنەگرتنــی بزووتنەوەیەکــی جڤاکیــی بەهێــز و ســەربەخۆ بــە 
پێشــەنگیی پرۆلیتاریــا و ئۆپۆزســیۆنی چینــی کرێــکار، خەڵکی داچەکیو 
و ڕەگــەزە دیموکراتیکەکانــی کــرد بــە  پاڵهێزێکــی بەگــوڕ، کــە جارێــک 
گرووپــە بــۆرژوا گەورە کۆمپــرادۆرەکان و دەربەگە خاوەنزەوییەکانی 

پــێ دەگەیەنرایــە دەســەڵات و جارێکــی تریــش گرووپەکانــی تــر.

و  کۆمپــرادۆر  گــەورەی  بــۆرژوازی  گرووپەکانــی   ١٦- 
دەرەبەگــە خاونزەوییــەکان کاتێــك ئۆپۆزســیۆن بــوون، بانگەشــەی 
ــە تەخــت و بەختــی  ــان دەکــرد. لەگــەڵ گەیشــتنیان ب »دیموکراسیی«ـ

گــەل. سەرســەختی  دوژمنــی  بوونــە  دەســەڵات، 

ــە ســاڵانی جەنگــی جیهانیــی دووەم و پــاش ئــەوە، ئەمــە واقعیــی  ل
ــوو.  وڵاتەکەمــان ب

ڕانان بۆ پەڕتووکی

هەردی دولبەر

ڕانان بۆ پەڕتووکی 
)بەرگرییکردن لە گەلێک(

ــی  ــە گەلێک’ـ ــردن ل ــی ‘بەرگریک ــالان پەڕتووک ــڵا ئۆج ــەر عەبدوڵ ڕێب
ســاڵی ٢٠٠٤ لە زیندانی تاکەکەســیی ئیمراڵیی نووســیوە. ئەم پەڕتووکە 
ــی ســۆمەرەوە  ــی ڕاهیب ــە دەوڵەت ــەی ‘ل ــە دوو بەرگییەک ــاش پەڕتووک پ
بــەرەو شارســتانێتی دیموکراتیــی’ و پێــش پەڕتووکــە پێنــج بەرگییەکــەی 
وەک  ئەمــە  نووســراوە،  دیموکراتیــی’  شارســتانێتیی  ‘مانیفێســتۆی 
ــی  ــی لەدایکبوون ــرەی پێشــکەوتنی فیکری ــی زنجی ــی هەرەگرنگ ئەڵقەیەک
‘پارادایمــی نوێــی مۆدێرنیتــەی دیموکراتیــی’ گرنگییەکــی باڵکێشــی هەیــە.

‘بەرگریکــردن لــە گەلێــک’ لــە کاتێکــدا نووســراوە تارماییەکانــی 
نــاوەوە  لــە  هــەم  شــوباتی ١٩٩٩  نێودەوڵەتیــی ١5ـــی  پیلانگێڕیــی 
(تەســفیەگەرێتیی ناوخــۆ( و هەمیــش لــە دەرەوە (ڕۆڵــی گلادیــۆی 
ناتــۆ لــە پیلانگێڕییــە نێودەوڵەتییەکــە( زیاتــر ڕوون بووەتــەوە، بەمــەش 
کــە  دادەماڵرێــت،  ئەورووپــا’  مرۆڤــی  مافەکانــی  ‘دادگای  دەمامکــی 
نایەوێــت دۆزی ڕێبــەر ئاپــۆ وەک “دۆزی مــاف و ئازادیــی گەلــی 
کــورد” ببینێــت و وەک دۆزێکــی تاکەکەســیی هەڵســوکەوتی لەگــەڵ 
دەکات. بۆیــە ڕێبــەر ئاپــۆ لەمیانــەی ئــەو بەرگرینامەیەیــدا دۆزی خــۆی 
وەک دۆزی گەلێک دەستنیشــان دەکات و پێویســتیی بە “بەرگریکردن 
لــەو گەلــەی نکۆڵیــی لێکــراوە و قــڕ و کۆمەڵکــوژ کــراوە” دەخاتــە ڕوو.  

مێژوویــی- شــیکرکردنەوەی  ســەرلەنوێ  لەگــەڵ  هــاوکات  پەڕتووکــەدا؛  لــەم 
پلەداریــی  شارســتانێتیی  و  سرووشــتیی  کۆمەڵگــەی  ژیاریــی  کۆمەڵناســیی 
دەســەڵاتگەرا، هێڵــی گشــتیی و بناخــەی ئەلتەرناتیڤــە مێژووییەکــەی کــە ‘مۆدێرنیتــەی 
دیموکراتیی’ــیە دەخاتە ڕوو و چوارچێوە فیکریی و فەلسەفیی و تەنانەت سیاسی و 
کۆمەڵایەتییەکــەی و بەرگــری ڕەوا و هەمــوو بوارەکانــی دیکەیشــی دادەڕێژێــت. ڕۆڵــی 
مێژوویــی بزووتنــەوەی پەکەکــە لــە بونیادنانــی ئەو ئەلتەرناتیڤەدا دەستنیشــان دەکات.

ڕانان بۆ پەڕتووکی
›بەرگرییکردن لە گەلێک‹

ئەم پەرتووکە لە پێشــەکییەک و حەوت بەشــی ســەرەکی پێک هاتووە، 
هەر بەشــەش شــەنوکەوی چەند مژارێکی گرنگی لەخۆ گرتووە. 

لەخــۆ  گرنگانــە  پرســە  لــەم  هەریــەک  لێگەڕینــی  یەکــەم؛  بەشــی 
ــە  ــاک، کۆمەڵگــەی سرووشــتیی، ل ــە و ت ــت، “ڕاســتینەی کۆمەڵگ دەگرێ
هەمانکاتــدا هەوڵــی داوە کۆمەڵگــەی پلەداریــی و دەوڵەتگەرایــی، کــە 
ــڕی  ــەوە. دێ ــی شــی بکات ــە وردی ــد ب ــۆکاری پەراوێز-ناوەن ــە ه بوونەت
یەکەمــی ئــەم پەرتووکــە خوێنــەر ناچــار بــە هەڵوێســتە دەکات. ڕێبــەر 
ئاپــۆ لــەم پێشــەکیەدا بــەم شــێوە دەســت پــێ دەکات و دەڵێــت: “ڕاکــردن 
لــە ڕاســتینەی کۆمەڵگــە زۆر لــەوە زەحمەتتــرە کــە مەزەنــدە دەکرێــت”. 
ــی  ــە دایک ــداڵ ل ــی من ــە ڕاکردن ــەی ب ــە کۆمەڵگەک ــاک ل ــی ت ــەر ڕاکردن گ
ــت؟  ــێ بکرێ ــی ئاســایی چــاوی ل ــت وەک دۆخێک ــا دەکرێ ــن، ئای بچوێنی
ئەمــە ئــەو پرســەیە وا زیــاد لــە ســەد ســاڵە بــێ وەڵام ماوەتــە کــە تاکــی 
کــورد بــۆ لــە هەقیقەتــی خــۆی و کۆمەڵگــە و کەلتوورەکــەی ڕادەکات؟ 
دەکرێــت بڵێیــن کاتێــک کۆمەڵگــە لەژێر هەژموونی زیهنی پیاوســالارییدا 
ڕۆڵــی دایکایەتیــی بــۆ تاکەکانــی کۆمەڵگــە لەدەســت دەدات، ئــەوکات 
ــۆ  ــت. ب ــە دەرکەوێ ــە کۆمەڵگ ــوون و دەســتبەرداربوون ل دۆخــی نامۆب
ئــەوەی بــەر بــەم ڕاکردنــە بگیرێــت، پێویســتە ئــەو هەقیقەتــە فــام بکرێــت 
کــە “لــە بــواری زانســتییەوە دەستنیشــان کــراوە دایــک هێزی ســەرەکیی 
مۆدێرنیتــەی  پڕۆژەکانــی  لەنێــو  بەکۆمەڵگەبوونــە”.  بنەڕەتیــی  و 
بیکــۆ  ســایکس  ڕێککەوتننامەکانــی  لــە  تایبــەت  بــە  ســەرمایەداریدا، 
و لــۆزان، گەورەتریــن نکۆڵیــی لــە بوونــی نەتەوەیــی و نیشــتیمانیی 
ــە فەلســەفەی  ــە ل ــت: “گرنگ ــۆ دەڵێ ــەر ئاپ ــە ڕێب ــراوە. لێرەوەی ــورد ک ک
برگریکردنمانــەوە ئــەو پرســەش ڕووبــەڕووی سیســتەم بکەینــەوە کــە 

چــۆن حســابی ئــەم تاوانانــەی دەرهــەق بە کــورد دەدات کە بە زۆرەملێ 
و فێڵبازیــی، کۆمەڵگــە و گەلێــک لــە خاوەنداریــی خــۆی بێبــەش دەکات؟”

لەم پەرتووکەدا ئێمە ڕووبەڕووی دوو جۆر پڕۆسەی کۆمەڵایەتیی دەبینەوە؛ 

پێودانگــی  بــە  ناوینــدا  لــە ڕۆژهەڵاتــی  کۆمەڵایەتیبــوون  یەکــەم: 
خســتووە! ڕێــک  خــۆی  تــاک  ســەرکوتکردنی 

دووەم: تاکڕەوێتیــی لــە ڕۆژئــاوا بــە پێودانگی نابووتکردنی کۆمەڵگە 
خۆی ڕێکخستووە!

لــەم پەرتووکــەدا باشــتر لــەو وتەیــەی فێرنانــد بــڕاودڵ تێدەگەیــن کە 
دەڵێــت: “کۆمەڵناســی زانســتی مێــژووە”، ڕێبــەر ئاپــۆ بە شــیکارییەکانی 
لەنێــو ئــەم پەرتووکــە تیۆریــزەی وتەکــەی براودڵــی کــردووە، بــەوەی 
گــەر زهنییــەت و شۆڕشــێک خاوەنــی ڕوانینێکــی فــراوان و قووڵــی 
کۆمەڵناســی نەبێــت، چــۆن دەبێتــە وەڵامــدەرەوەی پێویســتییەکانی 
کۆمەڵگــە. بــۆ تێگەیشــتن لــە کۆمەڵگــە و دەوڵەتگەرایــی ئایدیۆلۆژیــا 
پێویســتە. لێــرەوە ڕێبــەر ئاپــۆ دەپرســێت: “لــە ڕۆژگاری ئەمڕۆمانــدا 
وەڵامــی  ‘ئایین’ـــیش  ئەنــدازەی  بــە  ناتوانێــت  سۆســیۆلۆژیی  کاتێــک 
کێشــە و گرفتــەکان بداتــەوە، ئــەوا لێپرســینەوەی کۆمەڵناســیی، تەنانــەت 
لێپرســینەوەی تــەواوی پێکهاتــە زانســتییەکانیش دەکاتە ناچارییــەک. مادام 

ــدە پێشــکەوتووە، ئــەی ئــەم هەمــوو شــێتایەتییە بۆچــی؟”  زانســت هێن

بەشــی دووەمــی ئــەم پەرتووکــە؛ تایبەت کراوە بــە مژارەکانی “کۆمەڵگەی 
ژینگەیی، بەها دیموکراتییەکانی کۆمەڵگە و ئازادیی ڕەگەزی و...

 لــەم بەشــەدا ڕێبــەر ئاپــۆ بــە ڕوونیــی ئــەوەی خســتووەتە ڕوو 

نائومێدییەکانــە،  کــە سیســتەمی دەســەڵاتداریی هــۆکاری ســەرەکی 
بــە ئامانجــی دابڕانــی کۆمەڵگــە لــە پێکەوەژیانــی ئاشــتییانەی گــەلان 
بەدیهێنانــی  تێکۆشــانەکانی  و  هــەوڵ  هەمــوو  شکســتپێهێنانی  و 
ژیانێکــی “ئەخلاقیــی، سیاســیی، ئازادیــی، یەکســانیی، دیموکراســیی...” 
ئــەو پەیوەندییانــەی خۆراکــی هەمــوو نایەکســانیی و کۆیلایەتیــی و 
دیســپۆتیزم و فاشــیزم و میلیتاریزمێک دەدەن، ســەرچاوەی ســەرەکیی 
خۆیــان لــە زیهنییەتــی فۆرمــی دەوڵەتــەوە وەردەگــرن و دەکەونــە 
ــی و دیموکراســییمان  ــە یەکســانیی و ئازادی ــەر ئێم ــەوە. ئەگ پەیوەندیی
دەوێت، پێویســتە تۆڕی پەیوەندییەکانی نێوان کۆمەڵگەی دیموکراســی 
و ســازییەکانی دەســەڵات لێــک جیــا بکەینــەوە، بــۆ ئــەوەی نەکەوینــە ناو 
هەمــان ئــەو هەڵــەی کۆمەڵناســەکان کــە ڕێبــەر ئاپــۆ لــەم پەرتووکــەدا 
ــە هــەرە  ــە کەموکورتیی ــان دەکات و دەڵێــت: “یەکێــک ل فــراوان ڕەخنەی
ســەرەکییەکانی کۆمەڵناســی نیشــاننەدانی جەمســەری بەرانبەرەکــەی 
ــن و پێویســت  ــەت و پلەداری ــدراوی دەوڵ ــە گرێ ــە ک ــەو کۆمەڵگەیانەی ئ
بــوو بــە درێژایــی مێــژوو لــە نــاو دوالیزمێکــی دیالێکتیکیــدا بژیــن”. 
سیســتەمی دەســەڵاتداری کــە پێکهێنــەری کــەم لــە ٪٢ مێــژوو پێــک 
دێنێــت، ڕێبــەر ئاپــۆ بــە ســەرچاوەی تێکدانــی دیالێکتیکــی مــرۆڤ و 
کۆمەڵگە-مــرۆڤ و ژینگــەی دەبینێــت. لــە هەمــووی گرنگتــر ڕێبــەر 
ئاپــۆ ڕوونــی دەکاتــەوە کــە مــرۆڤ و کۆمەڵگە-مــرۆڤ و سرووشــت 
دەتوانــن بــە هەماهەنگــی بوونیــان هەبێــت. پێویســتە بڵێیــن هەمــوو 
ــدا  ــە بنەڕەت ئــەو گرووپانــەی دژی سیســتەمی چینایەتیــی دەجەنگــن، ل
کۆمەڵگــەی سرووشــتیی  بۆیــە  کۆمەڵگــەی سرووشــتین.  نوێنــەری 
لەلایــەن سیســتەمی ســەرمایەدارییەوە، هێنــدە فــراوان و بێڕەحمانــە 

نــاوزەد دەکرێــت. لەمبــارەوە ڕێبــەر ئاپــۆ هۆشــیاریی فراوانــی داوە و 
لــەم بەشــەدا دەڵێــت: “تاوەکــو کۆمەڵگــەی ســەرەتایی لــە ناوزەدکردنــی 
دەسنیشــانکردنەکانی  تــەواوی  ئــەوا  نەبێــت،  ڕزگاری  “ســەرەتایی” 
ــە  ــت. ب ــان نابێ ــی چــەوت ڕزگاری ــی بنگەیەک ــە بیناکردن کۆمەڵناســیی ل
ئــەم  دۆخــی  توندتریــن  و  هەســتیارترین  شــەڕ  ئــەوەی  هــۆکاری 
قۆناغەیــە و لــە بنەڕەتــدا هێــزی دەسەڵات-شــەڕ دەســەپێنێت”. هەرچــی 
هێــزی ماددیــی و مەعنەویــی کۆمەڵگەشــە لــە دژی توندوتیژیــی و 
فرتوفێــڵ و داگیرکەرییەکانــی دەســەڵات بــەری خــۆ دەدات. بۆیــە ڕێبــەر 
ئاپــۆ دەڵێــت: “دیموکراســی شــێوازی بەڕێوەبەرایەتیــی ئــەو گەلەیــە وا 
نەبــووە بــە دەوڵــەت و دژی بــە دەوڵەتبــوون ڕادەوســتێ”. ڕۆڵــی ژن لــە 
سەرپێخســتنی پڕۆســەی کۆمەڵایەتیــی لــە فۆڕمــی تیــرەوە تــا نەتــەوەی 
دیموکرات، یەک لەو پرســە ســەرەکییانەیە وا لەم پەرتووکەدا خراوەتە 
ڕوو. بۆیــە ڕێبــەر ئاپــۆ دەڵێــت: “شانبەشــانی ئــەوەی ژن نوێنەرایەتیــی 
گەوهــەری دیموکراتیزەبــوون دەکات. بۆیــە هیــچ کات پیــاو نەیتوانیــوە 
و مەیلــی ئەوەشــی نەبــووە بــە شــێوەیەکی سرووشــتیی و ئاســایی 
ــان ئازادیــی” بۆیەکەمجــار  ــە ژن نزیــک بێتــەوە”. درووشــمی “ژن ژی ل
ــۆ شۆڕشــی  ــەر ئاپ ــەم پەرتووکــەدا خــۆی مانیفێســت کــر. ڕێب ــو ئ لەنێ
ژنــان وەک دەســتێوەردانی ڕیشــەیی بەرانبــەر ئەقڵییەتــی باڵادەســتیی 
پیاوســالاریی دەبینێــت. بــەم مانایــە ژنۆلۆژیــی ئامــاژە بــە پرۆســەیەکی 
بــە  ژنــان  ڕاســتەوخۆی  دەستڕاگەیشــتنی  دەکات.  ئیپیســتمۆلۆژی 
زانســتی ژنــان و بەرهەمهێنانــی زانســتی خۆیــان دەبێتــە هــۆی دووبــارە 

درووســتکردنەوەی تاکایەتیــی ژن و کۆمەڵایەتیبوونــەوەی ژنــان. 

  شــیکارکردنی هــەر ســێ قۆناغــە هەژموونگەرییەکانــی سیســتەمی 

شارســتانیی ناوەندیــی کــە لــە ڕووی کاراکتەرییــەوە گشــتگیرن، لــە 
ــرە  ــی ناوەڕاستیشــەوە ســەرچاوە دەگــرن. ئەمــە یەکێکــی ت ڕۆژهەڵات
لــەو پرســە گرنگانــەی ڕێبــەر ئاپــۆ بــەم ڕەنگــە شــیکاری کــردووە.  
یەکــەم؛ ســەردەمی شــار-دەوڵەتەکانی ســۆمەرییە. دەوڵەتداریــی لــە 
چوارچێوەی شــار-دەوڵەتییەکاندا گەشــە دەکات، ســنووری هەژموون 
شــوێنێکدا  هەمــوو  لــە  وەشــانی  شــێوەی  لــە  و  دەکات  فراوانتــر 
بەربــڵاو دەبێــت. هەمــوو وەدیهاتنــە هەژموونییــەکان تــا ســەرهەڵدانی 
ســەرچاوەیان  ناوچەکەشــەوە  لــە  یۆنانیی-ڕۆمانیــی  هەژموونــی 
گرتــووە و وەشــانی بەهێزتــری شــار-دەوڵەتەکانی ســۆمەریی بــوون. 
ســەرهەڵدانی یۆنانی-ڕۆمانــی دووەم قۆناغــی هەژموونــی گەورەیــە لە 
سیســتەمی شارســتانیەتی ناوەندیــدا و ئەویــش ســیمایەکی گشــتگیری 
ــت،  ــی دەردەکەوێ ــڕۆدا ڕۆژئاوای ــی ئەم ــە تێڕوانین ــدە ل ــە. هەرچەن هەی
هەرچەنــدە  ڕۆژئاوایــی.  نــەک  ڕۆژهەڵاتییــە  بنەڕەتــدا  لــە  بــەڵام 
بەشــداریی ڕەســەنی زۆری هەیــە، بــەڵام گونجاوتــرە ئــەم ســەرهەڵدانە 
هەژموونگەرییــە وەک ســەرهەڵدانێک کــە لــە ڕۆژهەڵاتــی ناوەڕاســتەوە 
ســەرچاوەی گرتــووە، لەبەرچــاو بگیرێــت. بۆیــە هەڵــە نابێــت ئــەم 
قۆناغــە بــە ڕۆژهەڵاتــی ناوەڕاســت بزانیــن. جێــی خۆیەتــی ئــەم قۆناغــە 
بــە دووەمیــن قۆناغــی هەژموونگەرایــی سیســتەمی شارســتانییەتی 
ناوەندیــی، کــە لــە ڕۆژهەڵاتــی ناوەڕاســتەوە ســەرچاوەی گرتــووە، 
نــاو بنێیــن. ســەرهەڵدانی ئیســلامی ســێیەم هەنــگاوی گەردوونیــی 
سیســتەمی شارســتانییەتی ناوەندییــە کــە لــە ڕۆژهەڵاتی ناوەڕاســتەوە 
ســەرەکی  دیاریکــەری  ئــەوان  کــە  ئــەوەی  گرتــووە.  ســەرچاوەی 
دەکاتــە  دەســەڵاتانە  ئــەم  ناوەندیــن،  شارســتانییەتی  سیســتەمی 

هەژمــوون. هەمــوو ئــەم زلهێزانــە هاوشــێوەی ئەمریــکای ئەمــڕۆن. 
دوا دەســەڵاتی هەژموونــی سیســتەمی شارســتانی ناوەندیــی لەلایــەن 
یەکێتیــی ئەورووپــا و ئەمریــکاوە نوێنەرایەتیــی دەکرێــت. ئەمــەش بــە 
مانــای گواســتنەوەی هەژمــوون لــە ڕۆژهەڵاتــەوە بــۆ ڕۆژئــاواش دێــت.

بەشــی ســێیەمی ئــەم پەرتووکــە بــۆ شــیکردنەوەی دۆخــی گێــژاوی 
ڕۆژهەڵاتــی ناویــن و ئەگەرەکانــی چارەســەریی تەرخــان کــراوە.

 ڕێبــەر ئاپــۆ بــەم شــێوە دەســت بــەم پرســە دەکات و دەڵێــت: 
“لەگەڵ ئەوەی پێناســەی شــەڕی شارســتانییەتەکان ڕاســت و بەجێیە، 
بــەڵام هێشــتا گەوهەرەکــەی بــە شــێوەیەکی ڕاســت شــڕۆڤە نەکــراوە. 
ــەوە.  ــدە ڕوون نەکراوەت ــی هێن ــی و کۆمەڵایەتییەکان ــدە مێژووی ڕەهەن
لایەنــەکان و شــێوازەکانی شــەڕ و ئامانجــەکان یــەکلا نەبوونەتــەوە.” 
ســەرچاوەی بەردەوامــی شــەڕ و پێکدادانەکانــی ڕۆژهەڵاتــی ناویــن و 
ــەدا حاشــار داوە وا هــەردەم  ــە ژێــر ئــەو مەیل دۆخــی گێــژاو، خــۆی ل
دەســەڵات و دەوڵــەت شــکۆمەند دەبینرێــت. جەنگــی جیهانیــی ســێیەم 
فــراوان  شــێوازێکی  بــە  ناوەڕاســتە،  ڕۆژهەڵاتــی  ناوەندەکــەی  کــە 
بەردەوامــە. زیاتــر لــە دووســەد ســاڵە ســەرمایەداریی لــە هێرشــدایە بۆ 
ئــەوەی ئــەم هەرێمــە بــە ڕووی داگیرکارییەکانــی خۆیــدا بکاتــەوە. ئــەم 
ــی هەمــوو ڕاســتییە  ــەوە و نکۆڵ ــی ڕەتکردن هێرشــە دەســتبەجێ هەوڵ
دەوڵەت-نەتەوەییــە  مۆدێلــەی  بــەو  ناوچەکــەی  کۆمەڵایەتییەکانــی 
دەدات وا لــە ســەد ســاڵی ڕابــردوودا بــە ســەر ناوچەکــەدا ســەپێنراوە. 
ڕێبــەر ئاپــۆ لــە بەشــەدا بە باوەڕییەوە هەڵوێســتە لەســەر ئەو ڕاســتییە 

دەکات، گــەر دەوڵــەت نەتەوەکانــی ناوچەکــە خۆیــان بــەرەو ڕووی 
پرســی دیموکراتی نەکەنەوە، ســەرئەنجامیان لە ئەفغانســتان و ئێراقی 
ســەددام حســێن باشــتر نابێــت، وەڕاســتگەڕانی ئــەم ڕوانگانــەی ڕێبــەر 
ئاپــۆ لــە هەریــەک لــە دەوڵــەت نەتەوەکانــی ‘تورکیــا، ســووریا، ئێــراق، 
ــەری  ــاوکات دۆخــی ناوب ــن. ه ــەن...’ دەبینی ــا، یەم ــان، لیبی ــران. لوبن ئێ

دەوڵەتــی ئیســرائیل و فەڵەســتینیش لــەم ڕوانگەیــەوە باڵکێشــە! 

بەشــی چــوارەم بــۆ مــژاری کێشــەی کــورد لــە گێــژاوی ڕۆژهەڵاتــی 
ناویــن تایبــەت کــراوە.

ــە کێشــەی  ــن ل ــەو کێشــانەی ئەمــڕۆ تووشــی دەبی “ســەرچاوەی ئ
کورددایــە، کــە ناچار »مەحکوم«ـــە بە چارەســەرنەکراوی بمێنێتەوە«. 
ــت: »کێشــەی  ــە دەڵێ ــەو ڕاســتییەی خســتووەتە ڕوو ک ــۆ ئ ــەر ئاپ ڕێب
کــورد بــە توندوتیژیــی چارەســەر نابێــت«. لــەم بەشــەدا پێداگیریــی لــە 
ســەر بەرکەنارکردنی زیهنییەتی دەســەڵاتداریی لە ڕۆژهەڵاتی ناویین 
دەکات، ڕێبــەر ئاپــۆ دەڵێــت: »کەوتووینەتــە قۆناخێــک چیتــر ناتوانــرێ 
خوازیاربــن  کــوردان  ئەگــەر  ببرێــت.  بەڕێــوە  کــورد  جــاران  وەک 
ئیتــر کاری نەکــردە دەبێــت، بەردەوامکردنــی تەمبەڵــی ژیانــە کــۆن 
و نەفرەتلێکراوەکەیــان لەگــەڵ ســەردەم بگونجێنــن«. وەک ئــەوەی 
ــک- ــوور و دای ــی کەلت ــەوە خاوەن ــی بێنێت ــری کوردان ــە بی ــت ب بخوازێ
خوداوەنــد و لانکــەی ســەرپێکەوتنی ژیــار ئێمــەی کــورد بووین، هێشــتا 
ڕۆح و مەیلــی ژیانێکــی دیموکراســیانە لــە ڕۆژهەڵاتــی ناوینــدا، لەنێــو 
ئــەم کەلتــوورەدا دەژیــت کــە ڕێبــەر ئاپــۆ بــە کەلتــووری »زاگــرۆس« 

نــاوی دەبــات. پەکەکــە هــۆکاری زیندووهێشــتنەوەی ئــەم ڕۆحەیــە وا 
دەخوازێت هەم پرســی چارەســەری دیموکراســییانەی ناوبەری گەلان 
و هەمیــش دۆخــی گێــژاوی ناوچەکــە بــە سیســتەمی کۆنفیدڕاڵیزمیــی 
دیموکراتیــی دەربــاز بــکات. ڕێبــەر ئاپــۆ لــەم پەرتووکــەدا هۆشــیاری 
داوە و دەڵێــت: »ئەگــەر ڕۆژهەڵاتــی ناوەڕاســت دیموکــرات نەکرێــت، 

ســەدەیەکی دیکــە لەدەســت دەدەیــن«.

مــژاری  بــۆ  کــراوە  تایبــەت  پەرتووکــە  ئــەم  پێنجەمــی  بەشــی 
بزووتنەوەی پەکەکە و ڕەخنە – ڕەخنەدان و سەرلەنوێ ئاواکردنەوە

نەبــووە  لــەوە  گومانــم  کاتێــک  »هیــچ  دەڵێــت:  ئاپــۆ  ڕێبــەر 
ــۆ  ــەر ئاپ ــی کــوردی هاوچەرخــە. ڕێب ــوون لەدایکبوون ــی ب »پەکەکە«ی
ــی و سیاســیی و  ــارەی ڕاســتینەی کۆمەڵایەتی ــەو هۆشــیارییەی لەب ب
ــە کەســێتیی کادیرانــی  کەلتووریــی کــوردەوە هەیبــووە، ســەرلەنوێ ل
ــوو.  ــەوەی ڕۆحــی ڕاســتەقینەی کــورد ب ــەدا ســەرقاڵی ئافراندن پەکەک
دەکرێــت بڵێیــن پەکەکــە ئــەو هێــزە ماددیــی و ڕۆحییــە بــوو کــە توانــی 
ژیــان بــە بــەر نەتــەوەی کــورددا بکاتــەوە. تاوەکو ئەم هیــوای ڕزگارییە 
›پەکەکــە‹ دەربــازی مۆدێلــە باوەکانــی ســەرهەڵدان و جووڵانەوەکانــی 
ــۆ فەلســەفەی  ــەر ئاپ ــەم مەبەســتەش ڕێب ــۆ ئ ــکات، ب ــە خــۆی ب ــەر ل ب
ڕەخنــە و ڕەخنەدانــی کــردە کەلتــوور و پێویســتییەکی شۆڕشــگێڕیی، 
بۆیــە کاتێــک پــاش بیســت ســاڵ خوێنــەر ئــەم پەرتووکــە دەخوێنێتــەوە، 
باشــتر لــە ئەفســوونی مانــەوەی پەکەکــە و فراوانبوونــی زەمینــەی 
کۆمەڵایەتیــی تێــدەگات، لــە کاتێکــدا هەمــوو سیســتەمی ســەرمایەداریی 

کــوردان  بوونــی  لــە  نکۆڵــی  پەکەکــەدا  و  ئاپــۆ  ڕێبــەر  بوونــی  لــە 
دەکــەن. ڕیبــەر ئاپــۆ لــە بەردەوامیــی ڕەخنەکانــی بــۆ هەڤاڵانــی دەڵێــت: 
بکــەن،  قەیــران  ئــەوەی چارەســەری  لەبــری  ›حیــزب‹  »پارتــەکان 
بوونەتــە ئامــڕازی قووڵکردنــەوەی قەیرانــەکان. هــەروەک دەزانــرێ 
یــەک دوو بــەرگ ڕەخنــەم دەرهــەق بــە ›عوســمان ئۆجــالان‹ هەبــوو و 
هەوڵــی دادگایکردنیــم دا، تەنانــەت کاتێــک دایکــم کۆچــی دوایــی کــرد بۆ 
تاکــە جارێکیــش بــە تەلەفــۆن هەواڵیــم نەپرســی، بەهۆی چەمکــی ›زیان 
ــەدا  ــەم پەرتووک ــێ‹ پشــتگۆێم خســت«. ل ــەل دەگەیەن بەتێکۆشــانی گ
پێویســتیەکی  پێداگیرییــەوە وەک  بەوپــەڕی ئەشــق و  ئاپــۆ  ڕێبــەر 
ژیانــی ئــازاد، لــە ڕێهەڤاڵانــی دەخوازێــت پێویســتە پەکەکــە بکرێتــە 
موڵکــی گــەل، بــۆ ئــەم پێواژۆیــەش دەڵێــت: »لــە ڕێکخســتندا ئــەوەی بــە 
ئەنــدازەی پارتێــک تەنانــەت زیاتریــش وەک دەزگایــەک پێویســتە، کۆمــا 
گەل ›کۆنگرەی گەلــ‹ـــە. بەگوێرەی ڕەوشــی بەرجەســتەی کوردســتان 
کۆنگــرەی گــەل وەک ڕێکخســتنێکی ســەرەکیی چەترئاســای گــەل 

پێویســتی بــە پێناســەیەکی تایبــەت بــە خۆیەتــی.

بەشــی شەشــەی ئــەم پەرتووکــە تایبــەت کــراوە بــە ڕۆڵــی دادگای 
مافــی مرۆڤــی ئەورووپــا لــە کەیســی ڕێبەرایەتیــدا

پــاش پتــر لــە ٢5 ســاڵ زیندانــی ڕێبــەر ئاپــۆ ئــەو هەقیقەتــەی پیشــان 
ــە جیهانــی نــاوەوەی  داویــن کــە »ئەگــەر مــرۆڤ نەتوانێــت ئازادیــی ل
خۆیــدا بنیــات بنێــت، ئــەوا ناتوانێــت لــە دەرەوەی زیندانیــش ئــازاد بێــت. 
ئەگــەر مــرۆڤ نەتوانێــت کــۆت و بەندەکانــی نــاو مێشــکی بشــکێنێت؛ 

لــە هــەر شــوێنێک وەک دیــل بــۆی دەگەڕێتــەوە«. »تەنانــەت لــە ژێــر 
ئــەم بارودۆخەشــدا هــەوڵ دەدەم هەمــوو ڕۆژێــک بــە خوێندنــەوە 
خــۆم باشــتر بکــەم. سیاســەت کارێکــی قورســە«، مــرۆڤ دەبێــت 
لــە ڕووی هزریــی و ڕۆحییــەوە خــۆی بــۆ بەڕێوەبردنــی ژیانێکــی 
کۆمینــاڵ پــەروەردە و ئامــادە بــکات. ڕێبــەر ئاپــۆ بــۆ بێکاریگەرکردنــی 
ئــەم پیلانگێڕییــە بــە هۆشــیاریی و باوەڕێکــی زۆرەوە جەخــت لەســەر 
ئــەوە دەکاتــەوە کــە »سیاســەتکردن لــەم هەلومەرجــەدا پێویســتی بــە 
بوێرییــە«. سیســتەمی ســەرمایەداریی بــەو ئامانجــەی ڕێبــەر ئاپــۆ 
ــەو  ــی ئ ــت، وەک بەردەوامی ــە داببڕێ ــی و پەکەک ــە کۆمەڵگــەی کوردی ل
زنجیــرە ژینۆســایدانەی لــە ســەد ســاڵی ڕابــردوودا دژی پاکتــاوی 
نەتــەوەی کــورد بەڕێــوە بــراون، پەنــای بــۆ پیلانگێڕیــی نێودەوڵەتیــی 
بــرد. ڕێبــەر ئاپــۆ منداڵــی ئــەو مێــژووە پیرۆزەیــە وا ڕەگوڕیشــەکەی تــا 
قۆناغــی نیۆلۆتیــک درێــژ دەبێتــەوە، بۆیــە لەمــڕۆدا مێژووی تێکۆشــانی 
ئــەم ڕێبــەرە گوزارشــت لــە تایبەتمەندییەکانــی هەقیقەتــی کۆمەڵایەتیــی 
شــێوەیەک  هەمــوو  بــە  تاکــەی  »ئــەو  دەڵێــت:  لەمبــارەوە  دەکات. 
کۆمەڵایەتییــە، لــەم چوارچێوەیەشــدا هەمــوو شــتێکی خــۆی بەخــت 
کردبێــت، دابڕاندنــی لــە کۆمەڵگەکــەی و بــە جودابینینــی لەگــەڵ ئیــرادەی 
گەلەکــەی، تــەواو فێڵبازییەکــی یاســاییە. ئەمــە لەگەڵ چەمکــی دادوەریش 

ناکۆکــە کــە بنەمــای یاســا ›حقــوق – مافپەروەریــی‹ پێــک دێنــێ.‹‹ 

